
رووداو - سلێمانی
بڕیاری  نەشیاو  ڤیدیۆی  بڵاوكردنەوەی  و  هەڕەشە  تۆمەتی  بە  رایگەیاند  سلێمانی  دادگای  گوتەبێژی  ئەحمەد،  عومەر  حاكم 

دەستگیركردن بۆ 10 كەس دەرچووە، تا ئێستا پێنجیان دەستگیركراون.
حاكم عومەر ئەحمەد، بە )رووداو(ی راگەیاند دوای ئەوەی سەرەتا بە بڕیاری دادوەر دوو كەس دەستگیركران، دوای وەرگرتنی 
ئیفادەی ئەو دوو كەسە بەرچاومان روونتر بوون كە چەند كەس لەو دۆسیەیە تێوەگلاون، بۆیە بڕیاری هەشت كەسی دیكەش 
دەرچوو. ئێستا پێنج تۆمەتبار دەستگیركراون و پێنجی دیكەش ماون دەستگیر بكرێن. حاكم عومەر رەتیكردەوە كە شاسوار 

عەبدولواحید ناوی لەنێو لیستی ئەو كەسانەدا بێ كە لەلایەن دادگاوە داواكراون.
كەسانەی  ئەو  لەسەرەتاوە  هەر  گوت  )رووداو(ی  بە  سلێمانی  ئاسایشی  لە  بارەیەوە ‎سەرچاوەیەك  لەو  هەر 
پەرلەمانە  و  ئەندام  لە  لەهەڕەشەكردن.  بەشداربوون  كە  دركاندووە  هاوكارەكانیان  هەموو  ناوی  دەستگیركراون 
جیابووەكانی نەوەی نوێ، بەڵام ئاسایش چاوەڕوانی بڕیاری دادگابووە بۆ دەستگیركردنیان. سەرچاوەكە گوتیشی 

"بەڵگەكان حاشاهەڵنەگرن"
دواتر  و  نوێ  نەوەی  سەرەكی  بارەگای  سەر  چوونە  ئاسایش  هێزێكی  رۆژی   2019/5/5 ‎رۆژی 
بارەگای سەرۆكی جوڵانەوەكە و 4 كەسیان دەستگیركرد، بەڵام. بەپێی گوتەی گوتەبێژی دادگای 

سلێمانی یەك كەس لەو دەستگیركراوانە داواكراو بووە.

عارف قوربانی:
گەورەترین هەڕەشەی سەر 

كوردستان

بڕیاری دەستگیركردن
بۆ 10 ئەندامی نەوەی نوێ دەرچووە

حاكم گۆران پێش خۆكوشتنی بۆ )رووداو(:
دەمەوێ لە شوێنێك بژیم هێڵی 

ئینتەرنێتی لێ نەبێ

لە دهۆك سكاڵا لەسەر ئاشتی 
هەورامی تۆمار دەکرێت

چوارشەممە پەرلەمان دەنگ
بە هەمواری یاسای سەرۆكایەتی دەدات

بەرهەم ساڵح لە رۆژی سوێندخواردنی سەرۆكی حكومەت دێتە هەولێر

بەهۆی 
بڵاوكردنەوەی 

ڤیدیۆیەكی رووت 
خۆی كوشت

كوڕێك دایكی 
خۆی بە بەرد 

دەكوژێت

سوێد 
هەڵبژاردەكەی 

رادەستی 
تاڵەبانییەك دەكات

4 راپۆرت

2 راپۆرتە هەواڵ

11 تاراوگە

13 کۆمەڵایەتی

دۆسیەی پڕۆژەی 
وەرین ستی 

دەدرێتە لیژنەی 
چاكسازی

رووداو – سلێمانی

ئەندامێكــی پەرلەمانی كوردســتان دەڵێت 
پەرلەمانــی  داهاتــوو  چوارشــەممەی  رۆژی 
كوردســتان كۆدەبێتــەوە بــۆ دەنگــدان بــە 
ســەرۆكایەتیی  یاســای  هەمواركردنــەوەی 
هەرێمی كوردستان. ئەندامێكی سەركردایەتیی 
یەكێتیــش دەڵێــت پەیوەندی نێــوان بەرهەم 
ســاڵح و پارتی ئاســایی دەبێتــەوە و بەرهەم 
ســاڵح لــە رۆژی پێكهێنانــی كابینــەی نــوێ 

سەردانی شاری هەولێر دەكات.
نێچیرڤان بارزانی، جێگری ســەرۆكی پارتی 
دیموكراتی كوردســتان مشــتومڕی پێكهێنانی 
حكومەتــی لــە شــاری ســلێمانی بڕانــدەوە و 
لەگەڵ كۆســرەت رەســوڵ عەلــی، رێككەوتنی 
دابەشــكردنی پۆســتەكانیان واژۆ كــرد. ئیدی 
لەمــەودوا ئەركەكە كەوتووەتە دەســت حیزبە 
بەشــداربووەكانی حكومەت كە بەربژێرەكانیان 

ئامادە بكەن.
شــاندی پارتی، رۆژی 2019/5/5 سەرەتا 
چوونــە گردی زەرگەتە و لەگــەڵ بزووتنەوەی 
گــۆڕان كۆبوونــەوە. بەپێی ئــەو زانیارییانەی 
دەســت )رووداو( كەوتــوون، شــاندی گــۆڕان 
گلەییــان لــە نێچیرڤــان بارزانــی كــردووە كە 

نەدەبــوو جێگرێكی دیكە بۆ ســەرۆكی هەرێم 
زیــاد بكرێت، بەڵام گوتووشــیانە كە ئاگاداری 

گوشار و پێداگریی یەكێتی بوونە.
ئەندامێكــی جڤاتی نیشــتمانی بزووتنەوەی 
گــۆڕان كــە نەیویســت نــاوی بڵاوبكرێتــەوە، 

دەڵــێ: "پارتــی دڵنیایی بــە گــۆڕان داوە لە 
جێبەجێكردنــی رێككەوتنەكەی نێوانیان. هەر 
بۆیە گۆڕان بەڵێنی داوە لە ماوەی دوو هەفتەدا 

ناوی سەرجەم بەربژێرەكانی ئامادە بكات". 
ســەرۆكی  جێگــری  بارزانــی،  نێچیرڤــان 

دوای  لــە  كوردســتان،  دیموكراتــی  پارتــی 
واژۆكردنــی رێككەوتنەكەیــان لەگەڵ یەكێتی، 
و  ناوبــرد  "ســەخت"  بــە  دانوســتاندنەكانی 
خۆشــحاڵی خۆی دەربڕی كــە لەگەڵ یەكێتی 
گەیشتوونەتە رێككەوتنی كۆتایی بۆ پێكهێنانی 

حكومەت. چونكە هێشــتا ســەعاتێك لەســەر 
گەیشــتنیان بە گــردی زەرگەتە لە ســلێمانی 
نوێــی  داواكارییەكــی  چەنــد  تێنەپەڕیبــوو، 
یەكێتــی، خەریك بــوو شــاندەكەی پارتی لە 

واژۆكردنی رێككەوتنەكە نائومێد بكات.
ئەندامێكــی لیژنــەی یاســایی پەرلەمانــی 
كوردستان دەڵێ: "ئیدی دەستی سەرۆكایەتی 
پەرلەمان كراوەیە بۆ ئەوەی دەســت بە رێكارە 
یاساییەكانی پێكهێنانی حكومەت بكات". جەلال 
محەممــەد، لە فراكســیۆنی گۆڕان گوتیشــی: 
"رۆژی چوارشــەممە پەرلەمــان كۆدەبێتەوە و 
بــەو پێیەی حیزبەكان نیــوەی بەربژێرەكانیان 
ئامــادە كردووە، مەســروو بارزانی پێویســتی 
بــە مانگێك نابێت بــۆ راگەیاندنی كابینەكەی، 
پێشــبینی دەكەم بــە 15 رۆژ هەموو شــتێك 

تەواو ببێ".
هەروەها ئەندامێكی ســەركردایەتی یەكێتی 
كــە نەیویســت نــاوی بڵاوبكرێتــەوە، دەڵــێ: 
لــە رۆژی ســوێندخواردنی  "بەرهــەم ســاڵح 
ســەرۆكی حكومەت دێتە هەولێر و بەشــداری 
لــە مەراســیمی دەســتبەكاربوونی كابینــەی 
نوێــی حكومــەت دەكات، ئــەوەش بــە مانای 
ئاساییبوونەوەی پەیوەندییەكانی نێوان پارتی 

و بەرهەم ساڵح دێت".

رووداو - هەولێر

حكومەتی فەرەنســا لە پشــت پەردە لەگەڵ 
عێراق لە دانوســتاندن دایە بۆ ئەوەی حكومەتی 
عێراق داعشــە گیراوەكانی فەرەنسا لەلای خۆی 
بهێڵێتــەوە، بــەڵام حكومەتــی عێــراق دەیەوێ 
ئــەو داواكارییــەی فەرەنســا وەكــو كارتێك بۆ 
دەستكەوتنی چەك و دووركەوتنەوەی فەرەنسا 

لە هەرێمی كوردستان بەكاربهێنێ.
چارەنووسی چەكدارە بیانییە بەندكراوەكانی 

داعــش و خێزانەكانیــان لــە عێراق و ســووریا 
بووە بە پرسێكی هەســتیار بۆ وڵاتانی رۆژئاوا، 
راپۆرتێكــی  بەگوێــرەی  فەرەنســا.  لەوانــەش 
رۆژنامەی )تایمز(ی بەریتانی حكومەتی پاریس 
و بەغدا سەرقاڵی گفتوگۆن لەسەر رێككەوتنێك 
كــە تێیــدا عێراق پابەنــد دەبێ بــەوەی هەموو 
چەكدارە فەرەنسییەكانی داعش و خێزانەكانیان 
لای خــۆی رابگرێ، لە بەرامبەریشــدا فەرەنســا 
پشــتگیری ســەربازی و سیاســی پێشكەشــی 

حكومەتی عێراق بكات.

ئەمریــكا  )تایمــز(،  راپۆرتەكــەی  بەپێــی 
رۆژئاوایــی  دیكــەی  وڵاتانــی  و  فەرەنســا  و 
گواســتنەوەی بەندكراوانــی داعش لــە رۆژئاوای 
كوردســتان بــۆ عێراق بــە رێگەچارەیەكی باش 
دەزانــن "گومانیــش دەكرێ عێــراق داوای 1.8 
ملیــار دۆلاری لــە وڵاتانــی رۆژئــاوا كردبێ، بۆ 
ئەوەی هەندێك لە چەكدارەكانیان )لە هەسەدە( 

وەربگرێ".
بــەڵام داواكانی حكومەتی بەغــدا لە پاریس 
جیــاوازن لە داواكارییەكانی لــە وڵاتانی دیكەی 

رۆژئــاوا. وەك رۆژنامە بەریتانییەكە ئاشــكرای 
دەكات "گفتوگــۆكان لەگــەڵ فەرەنســا لەســەر 
چەك چڕبوونەتــەوە، نەك پارە. بەغدا دەیەوێ 
بارهەڵگــری )ســەربازیی( خــاوەن سیســتەمی 

تۆپخانە لە فەرەنسا وەربگرێ".
بــەڵام بەغــدا هــەر بەوەنــدە نەوەســتاوە و 
دەیــەوێ ئــەم شــپرزەبوونەی فەرەنســا وەك 
وەرەقەیــەك بــۆ لاوازكردنــی پەیوەندییەكانــی 
لەگــەڵ هەولێــر بەكاربهێنــێ، بۆیــەش داوای 
"بەڵێــن"ی لە فەرەنســا كردووە كــە "خۆی لە 

كوردی عێراق دووربگرێ". 
مانــگ و نیوێــك دوای رووداوەكانــی 16ی 
ماكــرۆن،  ئیمانوێــل   ،2017 ئۆكتۆبــەری 
ســەرۆككۆماری فەرەنسا پێشوازی لە شاندێكی 
حكومەتی هەرێمی كوردســتان بە سەرۆكایەتی 
نێچیرڤــان بارزانی كــرد. لەو دیــدارەدا ماكرۆن 
وێڕای پشــتگیری لە پێگەی هەرێمی كوردستان 
و مافەكانــی لە دەســتووری عێراقدا، ئامادەگی 
وڵاتەكەی بۆ كارئاسانی لە پێناو دیالۆگی بەغدا 

و هەولێر دەربڕی.

بەغدا داوای "چەك و دووركەوتنەوە لە كورد" 
لە فەرەنسا دەكات

رووداو – سلێمانی

وەزیــری پێشــووی كــۆچ و كۆچبەرانی عێراق 
هەموو ئەو دەنگۆیانە رەتدەكاتەوە كە تێوەگلابێ 
لــە گەندەڵــی و دەڵێــت خــۆی فایلەكانی خۆی 
بــۆ بزووتنەوەی گــۆڕان كۆپیكــردووە بۆ ئەوەی 

لێكۆڵینەوەی لێ بكەن.
دوای دوورخســتنەوەی لە بزووتنەوەی گۆڕان، 

عەبدولڕەزاف شەریف، ئەندامی جڤاتی نیشتیمانی 
بزووتنەوەی گۆڕان، چەند فایلێكی بزووتنەوەكەی 
هەڵدایــەوە كە یەكێكیان پەیوەنــدی بە د.دەرباز 
محەممەد، وەزیری پێشــووی كــۆچ و كۆچبەرانی 
عێراق بوو لە پشــكی گۆڕان. بزووتنەوەكەی بەوە 
تۆمەتبار كرد كە چاوپۆشی لەو تۆمەتانە كردووە 
كــە لەلایــەن ئەندامێكی ئەنجوومەنــی نوێنەرانی 

عێراق درابوونە پاڵ وەزیرەكە.

د.دەرباز محەممەد، وەزیری كۆچ و كۆچبەرانی 
)رووداو(  لەگــەڵ  هەڤپەیڤینێكــدا  لــە  عێــراق 
رایگەیانــد: "فەرمــوون بــڕۆن یــەك دێڕ لەســەر 
خراپیی ئەدای من بدۆزنەوە. ئینجا هەتاوەكو من 
نەبوومە ئەندامی لێژنەی دیاریكردنی بەربژێرەكانی 
گــۆڕان كەس باســی ئەمــەی نەكــرد". هەروەها 
دەڵێــت "ئەوكات و ئێســتاش، داوا لە هیچ كەس 
و دامەزراوەیەكــی گــۆڕان ناكەم لەســەر من بێنە 

دەنــگ. من بۆ خۆم لە 16ی شــوباتی 2016 كە 
ئــەو گفتوگۆیە هەبوو، ئــەو فایلەم كۆپی كردووە 
و داومەتە ژووری حكومەت و پەرلەمانی گۆڕان و 
گوتوومە كاكە رەنگە ئێوە دەستتان پێی نەگات، 

ئەوە فایلی منە و لێكۆڵینەوەی تێدا بكەن".
هەر ســەبارەت بە تۆمەتەكانــی عەبدولڕەزاق 
شــەریف، دەربــاز محەممــەد گوتیشــی "ئــەوە 
بابەتێكــی سیاســی و هەم كەســییە و بابەتەكە 

پەیوەنــدی بەڕاســت و هەڵــە و دادپەروەریــەوە 
نییــە. هەركــەس لــەو برادەرانەی لەنــاو جڤاتن 
یــان لــە دەرەوەی جڤاتــن، ئەگــەر مەلەفێكیان 
لەبەردەستە، ئەوە ژووری یاسایی گۆڕانمان هەیە 
و ســكاڵا وەردەگرێ، بۆ نەچوون ســكاڵا بكەن. 
ئینجا لە ماوەی ئەو دوو ســاڵە بۆ بێدەنگ بووە 
و ئێســتا قســە دەكات؟ دیســان كام بەڵگەیەی 

هەیە".

وەزیرەكەی گۆڕان لە بەغدا
تەحەددای عەبدولڕەزاق شەریف دەكات

دێسكی وەرزشی رووداو دوو خەڵاتی بردەوە راپۆرتە هەواڵ
رووداو - هەولێر

رۆژی 2019/5/4 رێكخراوی BFSO لە رێورەســمێكدا باشــترین و كاریگەرترین وەرزشــوان و میدیاییەكانی كوردستانی بۆ ساڵی 2018 خەڵاتكرد، لە رێورەسمەكەدا 
دێسكی وەرزشی تۆڕی میدیایی رووداو وەك یەكێك لە كاریگەرترین بەشەكانی وەرزش لە كوردستان خەڵاتكرا، كە سەفین تەها، بەرپرسی دێسكی وەرزشی رووداو خەڵاتەكەی 

وەرگرت. سەفین تەها لە وتارێكدا دڵخۆشی خۆی بۆ بەدەستهێنانی ئەو خەڵاتە بردەوە و گوتی، گەیشتن بە لووتكە ئاسانە، بەڵام مانەوە بۆ ماوەیەكی درێژ كارێكی قورسە. 
هەروەها بەرنامەی وەرزینی تۆڕی میدیایی رووداو خەڵاتی باشترین و كاریگەرترین بەرنامەی وەرزشیی پێدرا. رێبوار محەممەد، پرۆدیوسەر و پێشكەشكاری بەرنامەكە گوتی 

"وەرزین وەك منداڵەكانم وایە و لە رێگەی ئەم بەرنامەیەوە توانیم بگەم بە خەونەكانم".

شكار ئەحمەد
رووداو – هەولێر

بۆ دووەمجار گۆرانیبێــژی میللی ئاوات 
بۆكانی دەســتگیر دەكرێــت، جاری یەكەم 
لەســەر تەقەكردن لە دوو هاوڕێی خۆی و 
ئەمجارەش لەسەر هەڕەشەكردن لە ژنێك. 
ژنەكــە دەڵێــت 17 هــەزار دۆلاری بە فێڵ 
لێوەرگرتــووە و دواتریش لێیــداوە، بەڵام 
كەســوكاری ئــاوات بۆكانــی ئــەو تۆمەتە 

رەتدەكەنەوە.
بۆكانــی  ئــاوات   2019/5/4 رۆژی 
لەسەر ســكاڵای ژنێكی خەڵكی رۆژهەڵاتی 
كوردســتان دەســتگیر كــرا. ئــەو ژنە كە 
بە شــیلان ناســراوە و تەمەنی 38 ساڵە، 
"مــن ســاڵی  راگەیانــد:  بــە )رووداو(ی 
2014 لەگــەڵ كوڕەكەم هاتینە ســلێمانی 
و ئارایشــگایەكم دانــا، لــە 2015 ئاواتــم 
ناســی. بڕیار بــوو گەعدەیەكــم بۆ بكات. 
كــە منی بینــی وازی لێنەهێنــام و گوتی 
ژنەكــەم خراپە و كێشــەمان هەیە، چەند 
ســاڵە بەدوای ژنێكی رۆژهەڵاتیدا دەگەڕێم 
و دەمەوێــت شــووم پێبكــەی، منیش بەو 

مەرجەی باشتر بیناسم رازی بووم".
شــیلان كە 11 ســاڵە لــە هاوژینەكەی 
جیابووەتــەوە، دەڵێ ئاوات بۆكانی فریوی 
داوە "ســاڵێك پەیوەندیمــان هەبــوو، زۆر 
لەگەڵم بــاش بوو. دەیزانی پــارەم هەیە، 
گوتــی دەمەوێ مــارەت بكــەم، خانووێك 
دروســتبكەم و بتبەمە ئەوێ، بەڵام پارەم 
نییە، منیش 15 هەزار دۆلار و بایی 2000 

دۆلار زێڕم پێدا".
شــیلان دەڵێت ئــاوات بۆكانی خاوەنی 
بەڵێنــی خــۆی نەبــووە، بۆیە دوو ســاڵ 
لەمەوبەر ســكاڵای لەســەر تۆمار كردووە 
"ئاوات دەســتگیركرا، چەند كەسێكی نارد 
بۆ ئەوەی ســكاڵاكەم بكشێنمەوە، خاوەن 
كۆمپانیایەك لە هەولێر بەناوی )حاجی.د( 
پێیگوتــم هەرچیەكــت دەوێــت دەیكەین، 
منیش رازی بووم و سكاڵاكەم كشاندەوە".
كۆتایی ســاڵی رابردوو شــیلان دووبارە 
ســكاڵا لــەدژی ئــاوات تۆمــار دەكاتەوە. 
شــایەتیدان  بــۆ  "رۆژێــك  گوتــی:  ئــەو 
بانگیانكردین، بەڵام )حاجی.د( و ئەوانەی 
دیكەش لەبەردەم پۆلیس شایەتیی درۆیان 
دا و بەڵێنەكەیــان نەبردەســەر، منیــش 
پێمگوتن ئێوە پیاون عەیبە بەدرۆ شایەتی 

دەدەن، بــەڵام ئــاوات بۆكانی هــەر لەنێو 
بنكەكە پەلاماریدام و لێیدام، بۆیە دووبارە 

ســكاڵام لــەدژی تۆمــار كــردەوە و رۆژی 
2019/5/4 دەستگیركرایەوە".

بۆكانــی  ئــاوات  كەســوكاری  بــەڵام 
قســەكانی شیلان رەتدەكەنەوە. محەممەد 
ســابیر، برای ئاوات بۆكانــی بە )رووداو(
ی راگەیانــد: "ســاڵی 2014 ئــاوات ئــەو 
لەدایكبوونــی  ئاهەنگــی  لــە  ئافرەتــەی 
كوڕەكەیــدا ناســی، دواتر ئــاوات و چەند 
هاوڕێیەكــی بــۆ نانخــواردن بانگهێشــتی 
پەیوەنــدی  لــەوەوە  كــرد،  ماڵەكــەی 
تەلەفۆنــی لەنێوانیــان دروســت دەبێت. 
و  نەدەهێنــا  براكــەم  لــە  وازی  ژنەكــە 
دەیگوت دەبێــت بمخوازی، بەڵام كە زانی 
رازی نابێــت، بەبیانــووی ئــەوەی ئــاوات 
12 هــەزار دۆلار و چەنــد پارچــە زێڕێكی 
لێوەرگرتووە، ســكاڵای لەسەر تۆمار كرد. 
براكــەم لەبــەردەم پۆلیــس گوتــی تەنیا 
ســوێند بخۆ پــارەم لێخواردووی، ئێســتا 
پارەكــەت دەدەمــەوە، بەڵام ئــەو ئامادە 

نەبوو سوێند بخوات".
محەممەد ســابیر رەتیكــردەوە براكەی 
لــەو ژنــەی دابــێ و گوتی "ژنەكــە دوای 
ئەوەی هیچی بۆ نەسەلمێنرا لەنێو بنكەی 
پۆلیــس پەلاماری ئاواتی دا، بەڵام براكەم 
پێشــیگوتبوو  دوورخســتەوە،  لەخــۆی 
لەبەرئەوەی لەنێو بنكەی پۆلیســین بۆیە 

هیچ وەڵامت نادەمەوە".
شیلان چەند نامەیەكی مۆبایل و وێنەی 
خۆی و ئاوات بۆكانی بۆ )رووداو( ناردووە 
كــە بــە فارســی نووســراون و گوایە هی 
ئاوات بۆكانییە. لە یەكێكیاندا نووســراوە 
دەتخــوازم و لــەوەی دیكەشــیاندا دەڵێت 
پارەكــەت دەدەمەوە. محەممەد نكۆڵی لە 
ژمــارەكان ناكات كە هــی ئەوانە و دەڵێ: 
"هەندێكجــار ئــاوات لێــی بێــزار دەبــوو، 
دەیگوت پارەكەت دەدەمەوە ئەگەر پارەت 
دەوێ، بــەس وازم لێبێنە. ســەبارەت بە 
وێنەكانیش ئاساییە كە رسمیان بەیەكەوە 
گرتووە، بەڵام ئــەوە مانای ئەوە نییە كە 

پەیوەندییەكی تایبەتیان هەبووبێت".
محەممــەد ئــەو كارانــەی ژنەكــە بــە 
بەرنامەبۆداڕێــژراو دەزانێــت. پێشــیوایە 
لەپشــتەوەیە:  سیاســی  دەســتێكی 
لەلایــەن  لــەوەی  دڵنیــام  "تاڕادەیــەك 
ئێرانەوە نێــردراوە، تاوەكو ئاوات بۆكانی 
و حیزبی دیموكرات لەكەدار بكەن، چونكە 

ئاوات ئەندامی حیزبەكەیە".

دیمەن بورهان
رووداو - هەولێر

لــە گوندی توڕەقی ســەر بە هەولێــر، كوڕێك 
دایكە 52 ساڵەكەی بەردباران دەكات و دەیكوژێت، 
پۆلیســی هەولێر دەڵێت گەنجەكــە ماوەی كەمتر 
لــە مانگێكە لە زیندان ئازاد كــراوە كە بەتۆمەتی 

بەكارهێنانی ماددەی هۆشبەر دەستگیر كرابوو.
 )م.بەكر( تەمەنی 22 ســاڵ، تاقانەی شــەش 
خوشــكە، تاوەكــو قۆناغی ناوەنــدی خوێندووە و 
وازی لــە خوێندن هێناوە. كەســوكارەكەی دەڵێن 
گەنجێكی دەستڕەنگین و سەرتاشێكی كارامە بووە، 

بەڵام دواتر ئاڵوودەی ماددەی هۆشبەر بووە.
بۆچی دایكت كوشت؟ )م( لەژێر لێوەوە گوتی: 
"ئیشــم كرد، دەمویســت بــە پارەكــەی مزگەوت 
دروســت بكەم، بەڵام دایكم پارەكــەی لێخواردم، 
ریشم هێشتەوە تاوەكو ببمە دەروێش، بەڵام مامم 
بە زۆر ریشــی تاشــیم، ئــەوان خەونەكانی منیان 

لەنێوبرد".
ئــەو دەڵێــت كاری خــۆی هەبــووە و هیــچ 
كێشــەیەكی نەبووە "بەڵام بەهــۆی هاوڕێی خراپ 
فێری كێشــانی ماددەی هۆشــبەر بووم، سەرەتا 
حەب و دواتریش كریستاڵم دەكێشا، دوای ساڵێك 
هاوڕێیەكم بەگرتنیدام. شەش مانگ لە ئاسایشی 
هەولێــر بووم، بەڵام نەك هەر حەب و كریســتاڵم 

لەبیرنەكرد، بەڵكو زیاتر شەیدایان بووم و خەونم 
پێوە دەبینی".

)م( دوای ئازادكردنــی لــە گومرگــی هەولێــر 
كرێــكاری دەكرد. لەوبارەوە دەڵێت: "دەمویســت 
بــە پارەكەی گومرگ، مزگەوتێك دروســت بكەم، 
پارەكــەم لەلای دایكــم دانابــوو، داوای پارەكانی 
خۆمــم لە دایكم كــرد، بەڵام ئەو نەیدامەوە و لێی 

خواردم".
رۆژی 30ی نیســان )م( دایكی خۆی بە بەرد 
دەكوژێ. ئەو دەڵێت: "ئەو رۆژە نازانم چۆن و چیم 
كــردووە، تەنیا دەزانم نیوەڕۆ بــوو، دایكم بانگی 
كردم بچمە ماڵەوە نان بخۆم، بەڵام من رامدەكرد 
و ئەویش بەدوامــدا دەهات. منیش تووڕە بووم و 
بەردبارانــم كرد بۆ ئەوەی چیــدی دوامنەكەوێت. 
ئەو كەوتە سەر زەوی و منیش تاوەكو هێزم تێدا 
هەبوو بەردم تێگرت، نازانم چی بەسەرهات، تەنیا 
بینیم خوێن بە ســەر و ملییەوە بوو. بەدیاریەوە 
دانیشتم تاوەكو خەڵك و پۆلیس هاتن و دایكمیان 

برد، منیش گیرام".
بەكــر محەممەد، باوكی )م( كــە تەمەنی 50 
ســاڵە، پێیوایــە كوڕەكەی بەهــۆی بەكارهێنانی 
ماددەی هۆشبەرەوە هۆشی لەدەستداوە "كوڕەكەم 
گیــرۆدەی ماددەی هۆشــبەر ببــوو، هیچی بەبیر 
نایەتــەوە، هەرچەنــدە مــاوەی شــەش مانگ لە 
چاكســازی بــوو، بــەڵام لەبــری چاكبوونــەوە و 

پاكبوونەوە، بەپێچەوانەوە بە تەواوی تێكچووبوو".
ســەبارەت بە مامەڵەكردنیشــیان لەگەڵ )م(، 
باوكی گوتی: "ئەو تاقانەی شەش خوشكە، بۆیە 

زۆرمان خۆشدەویست، بەتایبەت لەگەڵ دایكی زۆر 
یەكتریان خۆشدەویســت. هەموو كەس سەرسام 
بوون بە رەوشــت و دەســتڕەنگینیی كوڕەكەم و 

دەلاكێكی زۆر كارامە بوو، بەڵام تووشی ئەو ماددە 
پیسەیان كرد".

بەكر كە هێشتا شۆكی رووداوەكە بەرینەداوە، 
ســكاڵای لەســەر كوڕەكــەی نییــە: "ئێمــە بــە 
قەزاوقــەدەری خــوا رازیــن، كوڕەكەم كەســێكی 
بێهۆشــە و خۆشــی نازانێ چی كردووە، سكاڵای 

چی لەسەر تۆمار بكەم؟".
)م. خ( دانیشــتووی گونــدی توڕەق و هاوڕێی 
پێشــتری )م(، دەڵێت: "كاتێك كــە دەلاك بوو، 
بــوو بــە خاوەنــی پــارە، بۆیــە كەســانی خراپ 
لێــی نزیكبوونەوە. لــە جگەرەكێشــانەوە بەرەو 
بەكارهێنانــی ماددەی هۆشــبەریان بــرد، ئەگینا 
كوڕێكــی زۆر بــە رەوشــت بــوو، دایكیشــی زۆر 

خۆشدەویست". 
نەخۆشــخانەیەكی  "لەبەرئــەوەی  گوتیشــی: 
تایبــەت بە چارەســەری ئاڵوودەبووانــی ماددەی 
هۆشبەر نەبوو، بۆیە بۆ چارەسەركردن دەیانبردە 

لای شێخ و مەلا".
رائید هۆگر عەزیز، گوتەبێژی پۆلیسی هەولێر 
لەبــارەی ئــەو كەیســە بــە )رووداو(ی راگەیاند: 
ئاگاداركرایــەوە  پۆلیــس   2019/4/30 "رۆژی 
لەحاڵەتێكی كوشتن لە گوندی توڕەق كە دایكێك 
لەلایەن كوڕەكەیەوە بە بەرد كوژراوە، هەر ئەوكاتە 

كوڕەكە دەستگیركرا". 
بەهــۆی  پێشــتر  "ئــەو گەنجــە  گوتیشــی: 

ئاڵوودەبوون بە ماددەی هۆشبەر دەستگیركرابوو، 
دوای تەواوبوونــی ماوەی حوكمەكەشــی نزیكەی 

مانگێك بوو ئازاد كرابوو".

چاكسازییەك بۆ ئاڵوودەبووان

 ئیبراهیــم رەمــەزان، ســەرۆكی رێكخــراوی 
رۆشــنبیری و هۆشیاری دژی ماددە هۆشبەرەكان 
دەڵێــت: "ئــەو شــوێنانەی بەنــاوی چاكســازی 
ناودەبرێــن چاكســازییان تێــدا ناكــرێ، چونكە 
گەنجانی هاوشــێوەی )م( لەگــەڵ گەورە مافیای 
ماددەی هۆشبەر دەستگیر دەكرێن، بۆیە كە ئازاد 
دەكرێــن لەبری ئــەوەی وایان لێكرابــێ وازبێنن، 
زیاتر ئاڵــوودە دەبن و دەبن بە بازرگانی ماددەی 

هۆشبەریش".
بەگوتەی ئیبراهیم رەمەزان، چاكســازییەك بۆ 
ئاڵوودەبووانی ماددەی هۆشــبەر درووستدەكرێت. 
رێكخراوەكەمــان  ئــەوەی  "دوای  دەڵــێ:  ئــەو 
داواكارییەكمان پێشكەشــی ئەنجوومەنی وەزیران 
كــرد بۆ دابینكردنــی زەوییەك بۆ دروســتكردنی 
چاكسازییەكی تایبەت بە بەرەنگاربوونەوەی ماددە 
هۆشــبەرەكان، ئەوان رازی بوونە و ئێستا 4000 
مەتر زەویمــان وەرگرتووە و چاومان لە رێكخراوە 
نێودەوڵەتییەكان یان كابینەی داهاتووی حكومەتە 
هاوكاریمان بكەن لە دروستكردنی چاكسازییەكە".

كوڕەكە ئاڵوودەبووی مادەی هۆشبەر بووە

كوڕێك دایكی خۆی بە بەرد دەكوژێت

ناسر عەلی
رووداو - دهۆك

دیكــەی،  پلانەكانــی  جێبەجێكردنــی  دوای 
چــوار رۆژ بەر لــەوەی خۆی بكــوژێ، پەیوەندی 
بــە )رووداو(ەوە كرد و گوتــی كە پلانی هەیە لە 
ئەشكەوتێك دوور لە تەكنەلۆژیا بژی، چونكە تەواو 
بێزار بووە لە كۆمێنتی ناشــیرینی خەڵك لە تۆڕە 
كۆمەڵایەتییەكان، بەڵام لــە رێگەی تەكنەلۆژیاوە 
هەموو خەڵكی كوردستان بە مەرگی ئەویان زانی.

دوای گشتپرسیی خەڵكی باشووری كوردستان 
لە 25ی ئەیلوولی 2017 ، سوبحی عەبدال، ناسراو 
بە حاكم گۆران لە هۆڵەندا گەڕایەوە كوردســتان و 
چــووە ســەر چیای بوتیا لە دەڤەری دۆســكی لە 
دهــۆك. ئــەو لەوێ بڕیاری دابــوو بە تەنیا لە نێو 
كابینەیــەك بژی و تاوەكو باشــووری كوردســتان 
سەربەخۆیی رانەگەیەنێ لە چیاكە نەیەتە خوارەوە. 
حاكــم گۆران دوای ماوەیەكی زۆر بڕیاری دا لە 
چیا بێتە خوارەوە، پاشان دووبارە گەڕایەوە سەر 
چیا و ئەمجارەیان لە پاڵ ســەربەخۆیی، دروشمی 
یەكڕیزی و چاكسازیشی زیاد كرد. حاكم گۆران كە 
بەمدواییە لە پێناو جێبەجێكردنی دروشمەكانی لە 
چیا هاتبووە خوارەوە، لە دهۆكەوە بەپێ سەردانی 
هەولێــر و ســلێمانی كرد، بۆ ئەوەی ســەركردەی 
باڵای پارتە سیاسییەكان ببینێ و داوای چاكسازی 
و یەكڕیزیی نێو ماڵی كوردیان لێ بكات، بەڵام هیچ 

لایەك دەرگایان لێنەكردەوە.
دوای بێئومێدبوونــی، شــەوی 30ی نیســانی 
2019 حاكم گۆران لە رێگەی لایڤی فەیسبووكەوە 
لەسەر چیای دشێشێ لە قەزای ئامێدی، دەستڕێژی 

گوللــەی لە خــۆی كــرد و 10 ســەعات دواتر لە 
نەخۆشخانەی گشتیی ئاكرێ گیانی دەرچوو. 

ئەو ئەگەرچی ســێ سەعات پێشتر هەڕەشەی 
خۆكوشــتنی كردبوو، بەڵام كەسوكارەكەی دەڵێن 
هیچ لایەنێكی ئەمنی گوێیان بە هەڕەشەكانی نەدا 
و بەهانایــەوە نەچوون. هەروەهــا گلەیی ئەوەش 
دەكەن كە بەرپرسانی سیاسی و ئیداری ناوچەكە 

بەشدارییان لە پرسەكەیدا نەكرد.
رەجەب سەڵاح كە برازای حاكم گۆرانە، دەڵێت: 
"مامی من 13 ســاڵ پێشمەرگە بوو، بەمدواییەش 
بە ئامانجــی خزمەتكردنــی گەلەكــەی گەڕایەوە 
كوردستان، بەڵام بەداخەوە كەس گوێی لێنەگرت. 

كە مردیش هیچ بەرپرسێك نەهاتە پرسەكەی".
مــازن محەممەد ســەعید، قائیمقامــی قەزای 
ئاكرێ ســەبارەت بە بەشدارینەكردنی لە پرسەی 
حاكــم گۆران گوتــی: "ئەو رۆژەی ئــەو مرد، من 
لە دەرەوەی وڵات بووم، بۆیە نەمتوانی بەشــداری 
پرسەكەی بكەم، بەڵام بەرپرسانی دیكەی حیزبی 
و حكومی لە ئاكرێ بەشــدارییان لە پرســەكەیدا 

كردبوو".
ئەوكاتەی حاكم گــۆران تەقەی لە خۆی كرد، 
رەجەب یەكەم كەس بوو گەیشتە سەری، پێیوایە 
مامــی ئەو بووە قوربانــی پەرتەوازەیی نێو ماڵی 
كــورد، بەڵام دەڵێت ئەوان درێژە بە "رێباز"ەكەی 

دەدەن و وەسیەتەكانی جێبەجێ دەكەن.

دیكەی  پلانــی  گۆرانــی  حاكــم 
هەبوو

چوار رۆژ بەر لەوەی خۆی بكوژێ، حاكم گۆران 
پەیوەندی پێوەكردم و گوتی حەز دەكات )رووداو( 
ئاگاداری پلانی داهاتووی بێ. حاكم گۆران گوتی: 
"زۆر بێــزارم لەو ژیانەی ئێســتام، دەمەوێ بچمە 
ئەشــكەوتێك لــە ســنووری ئاكــرێ، دوور بێــت 
لــە هێڵی ئینتەرنێــت، لەوێ لەگەڵ سروشــت و 

گیانەوەران بژیم". 
گوتیشــی: "هەر كاتێك چووم بۆ ئەو شــوێنە 
ئێوە ئاگادار دەكەمەوە. بڕیارم داوە تاوەكو مردن 
یان تا ئەو كاتەی كوردستان دەبێتە دەوڵەت لەو 

شوێنە بژیم".
حاكــم گۆران لە قســەكانیدا ئامــاژەی بەوەدا 
كە یەكێك لە هۆكارەكانی جێهێشــتنی ئاوەدانی 
قســەی خەڵكە "بەڕاســتی تەواو بێــزار بووم لە 
كۆمێنتــی خەڵك، كەســانی ئاســتنزم لــە تۆڕە 
كۆمەڵایەتییەكان قســەی نەشیاوم پێدەڵێن، هەر 

بۆیە دەچمە شوێنێك ئینتەرنێتی لێ نەبێ". 
عەقید رەشــید محەممەد بێداوی، بەڕێوەبەری 
پۆلیســی ئاكرێ، دەڵێت ئەوان ئــاگادار بوون كە 
حاكم گۆران لە فەیسبووك هەڕەشەی خۆكوشتنی 
كردبوو، بەڵام نەیاندەزانی شــوێنەكەی لە كوێیە، 

ئەگەرنا فریای دەكەوتن.
عەقید رەشــید گلەیــی لە كەســوكاری حاكم 
گــۆران كرد و گوتی: "كەســوكاری و ئەوانەشــی 
چووبــوون بــۆ رزگاركردنــی ئێمەیــان ئــاگادار 
نەكردبووەوە، بەدڵنیاییەوە ئەگەر ئێمەیان لەگەڵ 

بووایە، دەمانتوانی رزگاری بكەین".

بڕیاری دابوو لە ئەشكەوت بژی

حاكم گۆران پێش خۆكوشتنی بۆ )رووداو(:

دەمەوێ لە شوێنێك بژیم 
هێڵی ئینتەرنێتی لێ نەبێ

ئەو ژنەی سكاڵای لەسەر ئاوات بۆكانی تۆمار كردبوو 
قسە بۆ )رووداو( دەكات:

ئاوات بۆكانی 17 هەزار 
دۆلاری خواردووم و لێشیداوم

برازایەكی حاكم گۆران

هیچ بەرپرسێك 
نەهاتە پرسەی 
مامم

پۆلیسی ئاكرێ

ئەگەر 
شوێنەكەیمان 
پێ بزانیایە 
نەماندەهێشت 
خۆی بكوژێ

برایەكی ئاوات بۆكانی

ئەو ژنە سیخوڕی 
ئێرانە و بۆ 
لەكەداركردنی 
ئاوات نێردراوە

)م( دایکی بەوە تۆمەتبار دەکات کە پارەی لێ خواردووە

پێنج فراكسیۆن لە بەغدا داوای پشك و بەش لە پارتی دەكەن راپۆرت
رووداو - هەولێر

هەریەك لە فراكسیۆنەكانی گۆڕان، نەوەی نوێ، یەكگرتوو، كۆمەڵ و فراكسیۆنی سەربەخۆ لە پەرلەمانی عیراق، لە راگەیێندراوێكی هاوبەشدا، رایانگەیاند: "دەمانەوێت بە 
راشكاوی رایگشتی ئاگاداربكەینەوە كە پارتی دیموكراتی كوردستان لە بەغدا ھیچ بایەخێك بۆ پاراستن و تەئمینكردنی بەرژەوەندی باڵای گەلی كوردستان دانانێت و لەبری ئەوە، 

ھەموو ھێزی خۆی بۆ دابینكردنی بەرژەوەندی تەسكی حیزبی تەرخانكردووە. بەهار مەحموود، ئەندامی فراكسیۆنی گۆڕان لە پەرلەمانی عێراق بە )تۆڕی میدیایی رووداو(ی راگەیاند 
"دڵگرانی ئێمە لەوەیە ئەو پۆستانەی لە بەغدا بەر كورد دەكەوێت پارتیی دیموكراتی كوردستان هەوڵدەدات پۆستەكان بۆ خۆی ببات." بەڵام ڤیان سەبری، سەرۆكی فراكسیۆنی پارتی 

لە پەرلەمانی عێراق دەڵێت "لە بەغدا بەرژەوەندی باڵای گەلی كوردستانمان پاراستووە".

خراپیــی ئەدای من بدۆزنەوە. ئینجــا هەتاوەكو من 
نەبوومە ئەندامی لێژنــەی دیاریكردنی بەربژێرەكانی 
گۆڕان كەس باســی ئەمەی نەكــرد. من وەزیر بووم 
و رەنگــە باشــتر بزانم كێ بۆ ئەوە دەشــێ بكرێتە 
وەزیر و توانای باشتری هەیە. ئەوەش لەبەر خاتری 

خزمەتكردنی گۆڕان دەكەم.
رووداو: كاتی خۆی عالیە نوسەیف، پەرلەمانتاری 
شیعەی عێراق داوای كردبوو وەزیری كۆچ بانگهێشت 

بكرێ بۆ پەرلەمان؟
د. دەرباز محەممەد: بەڵێ. ئەوكات و ئێســتاش، 
داوا لــە هیچ كــەس و دامەزراوەیەكی گــۆڕان ناكەم 
لەسەر من بێنە دەنگ. من بۆ خۆم لە 16ی شوباتی 
2016 كــە ئەو گفتوگۆیــە هەبوو، ئەو فایلەم كۆپی 
كــردووە و داومەتــە ژووری حكومــەت و پەرلەمانی 
گۆڕان و گوتوومە كاكە رەنگە ئێوە دەســتتان پێی 
نەگات، ئەوە فایلی منە و لێكۆڵینەوەی تێدا بكەن.

ئــارام  دەڵــێ  شــەریف  عەبدولــڕەزاق  رووداو: 
محەممەد، جێگری ســەرۆكی پەرلەمان بە رێكخەری 
گشــتی گوتــووە حاڵەتێكی وا هەیە و با مشــووری 

بخۆین؟
د.دەرباز محەممەد: كاك ئارام خوێندنەوەی خۆی 
بووە بۆ دۆخەكە. تێگەیشــتنی مــن نەبووە و داوای 
ئــەوەم نەكردووە و پێمنەگوتــوون وەرن چارەیەكی 
بكــەن. دواتر گۆڕان وەڵامــی دامەوە كە ئەو فایلانە 
شایانی ئەوە نین لەوە زۆرتر خۆمانی پێوە سەرقاڵ 

بكەین.
رووداو: مەبەســتی چییە لەوەی دەڵێ رێكخەری 

گشتی گوتوویەتی، پارەمان بۆ پەیدا دەكات؟
د.دەربــاز محەممــەد: ئــاگاداری ئــەوە نیم و لە 
كۆبوونەوەكە نەبووم تاوەكو بزانم رێكخەری گشــتی 

وای گوتووە یان نا.
تەنانــەت ئەم هەفتەیە وەك تۆ ئاگام لەوەیە كە 
كاك ئــارام وەك كاك عەبدولــڕەزاق باســی دەكات، 
چووبێتە ئەو كۆبوونەوەیە و لەگەڵ رێكخەری گشتی 

باسی ئەو مەسەلەیەی كردبێ.

نەوزاد مەحموود 
رووداو - سلێمانی 

نێچیرڤــان بارزانــی، جێگــری ســەرۆكی پارتی 
پێكهێنانــی  مشــتومڕی  كوردســتان  دیموكراتــی 
حكومەتی لە شــاری ســلێمانی بڕانــدەوە و لەگەڵ 
كۆسرەت رەســوڵ عەلی، رێككەوتنی دابەشكردنی 
پۆســتەكانیان واژۆ كرد. ئیدی لەمــەودوا ئەركەكە 
كەوتووەتە دەست حیزبە بەشداربووەكانی حكومەت 

كە بەربژێرەكانیان ئامادە بكەن.
ئەندامێكی سەركردایەتی یەكێتی دەڵێ: "ئێستا 
ئێمە سەرۆكی پەرلەمان، جێگری سەرۆكی حكومەت 
و وەزیری رۆشنبیری و وەزیری پلاندانانمان دیارە". 
ئەندامێكی جڤاتی نیشتمانی بزووتنەوەی گۆڕانیش 
پێشــبینی دەكات مەســروور بارزانی پێویســتی بە 
كەمتــر لە مانگێك بێت بــۆ راگەیاندنی كابینەكەی 
"چونكــە ئێمــە و یەكێتــی و پارتیــش، نیــوەی 

بەربژێرەكانمان یەكلابوونەتەوە".
ســەرەتا   2019/5/5 رۆژی  پارتــی،  شــاندی 
چوونــە گردی زەرگەتە و لەگەڵ بزووتنەوەی گۆڕان 
كۆبوونەوە. بەپێی ئەو زانیارییانەی دەست )رووداو( 
كەوتــوون، شــاندی گــۆڕان گلەییان لــە نێچیرڤان 
بارزانــی كــردووە كــە نەدەبوو جێگرێكــی دیكە بۆ 
ســەرۆكی هەرێم زیــاد بكرێت، بەڵام گوتووشــیانە 
كــە ئاگاداری گوشــار و پێداگریــی یەكێتی بوونە: 
"هــەر بۆیە گۆڕان رازی بووە لەوە زۆرتر پێكهێنانی 
حكومەت دوانەكەوێ، بەڵام ئەوەی گۆڕان بە جددی 
داوایــان لە نێچیرڤان بارزانی كردووە، چاكســازی و 
یەكخســتنەوەی هێزەكانی پێشــمەرگە بووە". ئەو 
سەرچاوەیە گوتیشــی: "ئەگەر چاكسازی نەكرێت، 

بەشداریی ئێمە لە حكومەت بێبەرهەم دەبێ".
هــەر لەوبــارەوە ئەندامێكی جڤاتی نیشــتمانی 
بزووتنەوەی گۆڕان كە نەیویست ناوی بڵاوبكرێتەوە، 
دەڵــێ: "پارتــی دڵنیایــی بــە گــۆڕان داوە لــە 
جێبەجێكردنــی رێككەوتنەكەی نێوانیان. هەر بۆیە 
گــۆڕان بەڵێنــی داوە لە مــاوەی دوو هەفتەدا ناوی 

سەرجەم بەربژێرەكانی ئامادە بكات". 
شــۆڕش حاجی، گوتەبێژی بزووتنەوەی گۆڕان، 

لــە  گــۆڕان،  پارتــی و  لــەدوای كۆبوونەوەكــەی 
كۆنگرەیەكــی رۆژنامەڤانیدا گوتــی: "پێمانوایە لەو 
هەلومەرجەی كە كوردستان و ناوچەكە پێیدا دەڕوا، 

تا زووتر حكومەتی هەرێمی كوردستان 
دروست ببێت، لە بەرژەوەندی خەڵكی 
كوردستانە، لە بەرژەوەندی بازاڕە، هی 
فەرمانبەر و مووچەخۆران و هێزەكانی 

پێشمەرگە و ئاسایشە".
نێچیرڤان بارزانی، جێگری سەرۆكی 
پارتی دیموكراتی كوردستان، لە دوای 
واژۆكردنــی رێككەوتنەكەیــان لەگــەڵ 
یەكێتی، دانوستاندنەكانی بە "سەخت" 
ناوبرد و خۆشــحاڵی خۆی دەربڕی كە 

لەگــەڵ یەكێتی گەیشــتوونەتە رێككەوتنی كۆتایی 
بۆ پێكهێنانی حكومەت. چونكە هێشــتا سەعاتێك 
لەســەر گەیشــتنیان بە گردی زەرگەتە لە سلێمانی 

تێنەپەڕیبــوو، چەند داواكارییەكــی نوێی یەكێتی، 
خەریــك بــوو شــاندەكەی پارتــی لــە واژۆكردنی 

رێككەوتنەكە نائومێد بكات.

سەرچاوەیەكی بەرپرس لە یەكێتی كە ئاگاداری 
زیادكردنــی داواكارییــە نوێیەكان بــووە، بەڵام ئەو 
بــە داواكاریی نوێ ناوی نەبــرد، دەڵێ :"بۆ ئەوەی 

وەزیرەكانمان دەســەڵاتی تەواویان هەبێت و بتوانن 
كاری خۆیان بە باشــی راپەڕێنن، ویســتمان لەگەڵ 
پارتــی ئەوە یەكلایی بكەینەوە كە ئەو وەزارەتانەی 
بــەر یەكێتی دەكەون، بەڕێوەبەری گشــتی 
دیوانی وەزارەتەكانیش یەكێتی بن، لەگەڵ 
داواكردنی چەند بریكارێكــی وەزارەتەكان، 
لەوانــە بریــكاری وەزارەتــی پــەروەردە و 

شەهیدان و ناوخۆ".
ئەندامێكی دیكەی سەركردایەتی یەكێتی 
كە نەیویســت ناوی بڵاوبكرێتــەوە، دەڵێ: 
"بەرهــەم ســاڵح لە رۆژی ســوێندخواردنی 
و  هەولێــر  دێتــە  حكومــەت  ســەرۆكی 
بەشــداری لە مەراســیمی دەستبەكاربوونی 
كابینــەی نوێی حكومەت دەكات، ئەوەش بە مانای 
ئاســاییبوونەوەی پەیوەندییەكانی نێــوان پارتی و 

بەرهەم ساڵح دێت".

كۆســرەت رەســوڵ، جێگری ســكرتێری گشتی 
یەكێتــی رێككەوتنەكــەی بــە "مێژوویــی" ناوبرد و 
گوتی: "رێككەوتنەكە مێژووییە، چونكە گەلی كورد 
پێشتر هەمیشە دژی یەكدی بووە و ناتەبا بوە، بەڵام 
هیواداریــن ئەم رێككەوتنە كــە بەهیمەتی هەمووان 

واژۆ كراوە، جێبەجێ بكرێت".
لــە ئێســتاوە هەوڵــە نێوخۆییەكانــی پارتی و 
یەكێتــی و گۆڕان، بــۆ ئامادەكردنی بەربژێرەكانیان 
چڕتر دەبێتەوە. بەپێی ئــەو زانیارییانەی )رووداو( 
لە ئەندامێكی سەركردایەتی یەكێتی دەستیكەوتوون، 
هەریەكــە لە قوباد تاڵەبانی لە ماڵباتی تاڵەبانی بۆ 
جێگری سەرۆكی حكومەت، رێواس فایەق، لە پشكی 
كۆســرەت رەسوڵ بۆ ســەرۆكی پەرلەمان، حەمەی 
حەمە ســەعید لە پشكی بەرهەم ساڵح، بۆ وەزیری 
رۆشــنبیری و دەرباز كۆســرەت رەســوڵ لە پشكی 
كۆســرەت رەســوڵ بۆ وەزیری پلاندانــان، یەكلایی 
بوونەتەوە. بەرپرسەكەی یەكێتی گوتیشی: "ئاسۆس 
عەلی، لە پشكی لاهور تاڵەبانی بۆ وەزیری كشتوكاڵ 
بەربژێرێكــی بەهێزە و ســەعدی ئەحمــەد پیرە لە 
پشكی ماڵباتی تاڵەبانی بۆ وەزیری رێكخەری نێوان 
هەرێمی كوردســتان و بەغــدا تاڕاددەیەك یەكلایی 
بووەتەوە، بەڵام وەزارەتەكانی پێشمەرگە و خوێندنی 

باڵا، هێشتا كێبڕكێی زۆریان لەسەرە".

بۆ جاری دووەم، عومەر سەید عەلی، بەشداركردنی 
كۆمەڵی ئیســامیی لە حكومەت خســتەوە بەردەم 
نێچیرڤــان بارزانــی، هەرچەندە شــاندەكەی پارتی 
گوتوویانە كە ئەوان كۆمەڵیان بانگهێشت كردووە بۆ 
نێو حكومەت بەڵام خۆیان ساخ نەبوونەتەوە، بەڵام 
هێڤیدار ئەحمەد، پەرلەمانتاری پارتی دەڵێ: "لەناو 
پارتی ئەوە یەكلایی بووەتەوە كە كۆمەڵی ئیسلامی 
بەشداریی حكومەت ناكات، ئەگەر بەشداریش بكات 
دەبێــت گــۆڕان و یەكێتــی لە پشــكەكانی خۆیان 
وەزارەتی بدەنێ، چونكە پارتی خەریكە خۆی بە 46 

كورسییەوە دەبێتە كەمینە لەناو حكومەت".
وەك هێڤیدار باسی دەكات، ئەنجوومەنی وەزیران 
لە 24 پۆســت پێكدێــت، 19 وەزارەتی فیعلی و 3 
وەزیــری هەرێــم، 11 وەزارەت بــۆ یەكێتی و گۆڕان 
رۆیشــتووە، ئــەوەی بــۆ پارتــی ماوەتــەوە، دەبێ 
وەزارەتی لێ بداتە كریســتیانەكان و سۆشیالیست، 
ئێستا زۆنی سەوز بە 33 كورسی پەرلەمان 45.8%ی 
پۆســتەكانی بردووە و پارتی بە 46 كورسی 41%ی 

پۆستەكانی بۆ ماوەتەوە.
هێڤیدار ئەحمەد، باســی كۆبوونەوەی پەرلەمان 
دەكات و دەڵێ: "دەبێت پێش 48 كاژێر پەرلەمانتاران 
لەلایەن سەرۆكایەتی پەرلەمان ئاگادار بكرێنەوە بۆ 
كۆبوونەوە، هەمواری یاســای سەرۆكایەتی ئامادەیە 
و لــەو دانیشــتنە تەنیــا دەنگی پێــدەدرێ و دواتر 
دەرگای خۆپاڵاوتــن دەكرێتــەوە بــۆ بەربژێرەكانی 
ســەرۆكی هەرێمی كوردستان، بۆیە لەو دانیشتنەی 
پەرلەمانــەوە، نێچیرڤــان بارزانی مــاوەی 14 رۆژی 

پێویستە وەك سەرۆكی هەرێم دەستبەكار ببێ".
پەرلەمانیــش  یاســایی  لیژنــەی  ئەندامێكــی 
دەڵــێ: "ئیــدی دەســتی ســەرۆكایەتی پەرلەمــان 
كراوەیە بۆ ئەوەی دەســت بە رێكارە یاســاییەكانی 
پێكهێنانی حكومەت بــكات". جەلال محەممەد، لە 
فراكســیۆنی گۆڕان گوتیشــی: "رۆژی چوارشەممە 
پەرلەمــان كۆدەبێتــەوە و بــەو پێیــەی حیزبەكان 
نیــوەی بەربژێرەكانیــان ئامادە كردووە، مەســروو 
بارزانی پێویســتی بە مانگێك نابێت بۆ راگەیاندنی 
كابینەكــەی، پێشــبینی دەكەم بــە 15 رۆژ هەموو 

شتێك تەواو ببێ".

بەرهەم ساڵح لە رۆژی سوێندخواردنی سەرۆكی حكومەت دێتە هەولێر

چوارشەممە پەرلەمان دەنگ بە هەمواری 
یاسای سەرۆكایەتی دەدات

رووداو: لــە كابینــەی نوێی حكومەتــی عێراقدا، 
كــورد وەزارەتی كــۆچ و كۆچبەرانــی وەرنەگرتەوە. 
بەڵام هێشــتا ژمارەیەكی زۆر ئاوارە لە كوردستانن، 
پێتوایە پێویست بوو ئەو وەزارەتە بەدەست كوردەوە 

بمێنێتەوە؟
د.دەربــاز محەممەد: هەمــوو ئــەو وەزارەتانەی 
كــورد وەریگرتــوون، لــە وەزارەتی كــۆچ گرنگترن. 
بەو پێیــەی ژمارەی ئاوارەكانی كوردســتان زیاد لە 
نیوەیان گەڕاونەتەوە شوێنی خۆیان، وەزارەتی كۆچ 
تایبەتمەنــدی و گرنگییەكانی بۆ كــورد وەك جاران 
نەماوە. ئەو پەیوەندییە باشــەش كە ئێمە بنیاتمان 
نابوو لەگەڵ حكومەتی هەرێمی كوردســتان، وەزیرە 

نوێیەكە درێژەی پێداوە.
رووداو: ســەبارەت بــە ئاوارەكانــی كەركووك و 
خورماتــوو گلەیــی زۆرتــان لێدەكــرا. هەروەهــا بۆ 
پرســی بەدەمەوەهاتنی ئاوارەكانی پارێزگای دهۆك 

و هەولێریش؟
د.دەرباز محەممەد: راســتە گلەییەكە دوو دیوی 

هەبــوو. هەندێكجار دیوێكی سیاســی هەبــوو، بەو 
مانایــەی كە ئێمە پشــتمان بە خۆمان بەســتووە و 
بــۆ بەخێوكردنــی ئــاوارەكان بەغدا هیچــی وای بۆ 
نەكردووین. دیوێكی دیكەشــی تێنەگەیشتن بوو لە 
توانای ماددیی ئێمە. چونكە تۆ ئەگەر بۆ نموونە 200 

هــەزار ئاوارەت هەبێت، ناتوانــی 200 هەزار یەكەی 
نیشتەجێبوون دروست بكەیت. بوونی ملیۆنێك ئاوارە 
لە كوردســتان قورساییەكی ئێجگار زۆر بوو. ئەوەی 

ئێمە دەمانكرد، لەوە زۆرترمان پێنەدەكرا.
رووداو: ئێوە چیتان دەكرد؟

د.دەربــاز محەممــەد: ئێمە لــە قۆناغی یەكەمی 
دەســتبەكاربوونمان، دەســتمانكرد بە دروستكردنی 
كەمــپ و لــە دوو مانگــی یەكەمــی كاركــردن 20 
یەكــەی نیشــتەجێبوونمان لــە دهۆك دروســتكرد. 
دواتــر بۆ مەلەفی مووســڵ دەســتبەكار بووین و بە 
هەماهەنگی حكومەتی بەغدا و هەرێمی كوردستان، 
زۆر بەچڕی لەســەر هێــڵ بووین و بیرمــە تەنانەت 
ئۆباماش دەیپرســییەوە كە چی كراوە بۆ مووســڵ، 
چونكە بەرنامەی كۆنترۆڵكردنەوەی مووسڵ لەئارادا 
بــوو. تەنانــەت نەتەوەیەكگرتووەكان لــە نیویۆرك 
پێیانگوتیــن، ئەگەر ئێوە بتوانن نیــو ملیۆن ئاوارە 
داڵــدە بــدەن، ئــەوە ســەركەوتنێكی گەورەیــە و 

ناشتوانن، بەڵام ئێمە زۆر زیاتر لەوەمان داڵدە دا. 
رووداو: بەردەوام حكومەتی هەرێمی كوردستانیش 

باسی ئەو فشــارە زۆرەی ئاوارەكانی دەكرد لەڕووی 
خەرجی و ژیاندنیانەوە؟

د.دەرباز محەممەد: نەخێر، لە رووی خەرجییەوە 
ئەرك لەســەر حكومەتی هەرێمی كوردستان نەبوو. 
گوشارەكە لەڕووی تەندروستی و كارەبا بوو. ئەگینا 
وەك پــارەی كاش، حكومەتی بەغدا و رێكخراوەكان 

داویانە.
رووداو: گەڕانەوەی ئاوارەكانی شنگال ئاسانە؟ 

د.دەرباز محەممەد: بەم دۆخەی ئێســتا نەخێر. 
چونكــە مەســەلەكە تەنیــا حكومەتــی هەرێمــی 
كوردستان نییە و لایەنی پەكەكە و باڵەكانیشی بوون 

بەلایەنێكی كێشەكە.
رووداو: بۆچــی حەیــدەر عەبــادی، مووچــەی 
ئاوارە عەرەبەكانی كوردســتانی وەك كارتی گوشار 
بەكاردەهێنــا بــۆ ئــەوەی بگەڕێنەوە، لــە كاتێكدا 

گەڕانەوەی ئاوارە كارێكی خۆویستانەیە؟
د.دەربــاز محەممەد: نەخێر ئەوە راســت نییە و 
تێنەگەیشتن هەبوو. چونكە تۆ قوتابخانەیەكت هەیە 
لە ئەنبار و مامۆستاكانی لە سلێمانی ئاوارەن، چۆن 
دەتوانی ئەو قوتابخانەیە بكەیتەوە؟ خۆ ناشــتوانێ 

مامۆستای نوێ دابمەزرێنی؟
رووداو: پێدەچــێ شــەڕ بــۆ ماوەیــەك عێــراق 
جێبهێڵــێ و ئاوارەبوون كەم ببێتــەوە، بەبڕوای تۆ 

عێراق پێویستی بە وەزارەتی كۆچ دەمێنێ؟
د.دەرباز محەممەد: بەبڕوای من تاوەكو 10 ساڵی 

دیكە ئەو وەزارەتە پێویست دەبێت.
رووداو: لەیادمــە جارێــك گوتــت 500 هــەزار 
ئاوارەی عــەرەب روویان لە كەركووك كردووە، وەك 

بزانی ئەو ئاوارانە گەڕانەوە؟ 
د.دەرباز محەممــەد: بەڵێ ژمارەیەكی زۆر ئاوارە 
لــە تكریــت و مووســڵ و حەویجە و ئەنبــار روویان 
لە كەركووك كردبوو. بەشێكی زۆر لەوانە گەڕانەوە، 
رەنگە بەشــێكیان نەگەڕابنەوە. بەڵام بۆ مەسەلەی 
گۆڕینــی دیموگرافــی شــارەكە، ئەوانــە كۆبوونــی 
خۆراكیان لەسەر كەركووك نییە و ناتوانن كاریگەری 

لەو شێوەیە دروستبكەن.
رووداو: وابزانــم بەشــێك لە كەســوكاری داعش 

ئاوارەی سووریا بووبوون كە عێراقی بوون؟

د.دەربــاز محەممەد: نزیكــەی 30 هەزار ئاوارەی 
عێراقی وامان لە سووریا هێنایەوە. بەڵام ژمارەیەكی 
زۆریش ماون. ئەوانە ژن و منداڵی داعشن. هێنانەوەی 
ئەوانە كێشــەیە چونكە چۆن دەیانپارێزی؟ ناشكرێ 
منداڵێك زیندانی بكەی لەبەر ئەوەی باوكی داعشە. 

تاوانی ئەو چییە باوكی داعشە؟
رووداو: لــەم رۆژانــەدا عەبدولــڕەزاق شــەریف، 
ئەندامــی جڤاتــی نیشــتمانی گــۆڕان نامەیەكــی 
بڵاوكردەوە و لە دەســتپێكی نامەكەوە باسی ئەوەی 
كردبــوو كە گۆڕان چاوپۆشــی لە تۆ كردووە كاتێك 
تۆمەتبار كراوی بە خراپ بەڕێوەبردنی وەزارەتەكەت؟
د.دەرباز محەممەد: ئەوە بابەتێكی سیاسی و هەم 
كەســییە و بابەتەكە پەیوەندی بەڕاســت و هەڵە و 
دادپەروەریــەوە نییە. هەركەس لەو برادەرانەی لەناو 
جڤاتن یــان لە دەرەوەی جڤاتن، ئەگەر مەلەفێكیان 
لەبەردەســتە، ئەوە ژووری یاسایی گۆڕانمان هەیە و 
سكاڵا وەردەگرێ، بۆ نەچوون سكاڵا بكەن. ئینجا لە 
ماوەی ئەو دوو ساڵە بۆ بێدەنگ بووە و ئێستا قسە 

دەكات؟ دیسان كام بەڵگەیەی هەیە؟
رووداو: بــەڵام كاتــی خــۆی لیژنــەی كــۆچ و 
كۆچبەرانــی پەرلەمانیش بانگیان كــردی بۆ هەمان 

مەبەست؟
د.دەربــاز محەممەد: هەموو رۆژێك دەڕۆیشــتم. 
لــە عێراق ســێ دەزگای چاودێری هەیە و هەرســێ 
لەوانە برای باوكم نین، بۆچی هیچكام لەو دەزگایانە 
شــتێكیان نەگوت؟ فەرموون بڕۆن یەك دێڕ لەســەر 

د.دەرباز محەممەد، وەزیری پێشووی كۆچ و كۆچبەرانی عێراق بۆ )رووداو(:

فەرموون بڕۆن یەك دێڕ لەسەر خراپیی 
ئەدای من بدۆزنەوە

لەناو پارتی ئەوە یەكلایی 
بووەتەوە كە كۆمەڵی 
ئیسلامی بەشداریی 

حكومەت ناكات

‘‘
‘‘

بزووتنەوەی گۆڕان

لە ماوەی 
دوو هەفتەدا 
كاندیدەكانمان 
یەكلایی دەكەینەوە

مەسروور بارزانی كەمتر لە مانگێكی پێویست دەبێت بۆ راگەیاندنی حكومەتەكەی

شــەریف،  عەبدولڕەزاق  رابــردوو،  هەفتەی 
بزووتنەوەی  نیشــتیمانی  جڤاتــی  ئەندامــی 
رەخنــەی  و  بڵاوكــردەوە  نامەیەكــی  گــۆڕان 
ئــەو  بزووتنەوەكــە گــرت، چونكــە وەك  لــە 
دەڵێ چاوپۆشــی لــەو تۆمەتانە كــردووە كە 
پەرلەمانتارێكــی عێــراق دابوویــە پــاڵ دەرباز 
محەممەد، وەزیری پێشووی كۆچ و كۆچبەرانی 
عێــراق. لــەم هەڤپەیڤینــەدا لەگــەڵ )رووداو( 
دەرباز محەممــەد ئەو تۆمەتانە رەتدەكاتەوە و 
دەڵێ "بە كام بەڵگە؟" پاشان دەپرسێ "ئەگەر 
كاك عەبدولڕەزاق راســت دەكات بۆ دوو ساڵە 
لە ژووری یاســایی گۆڕان ســكاڵای لەدژ تۆمار 

نەكردووم".

هەڤپەیڤین: نەوزاد مەحموود
رووداو- سلێمانی

خۆم فایلەكەی "
خۆمم كۆپی كرد و 
ناردمەوە بۆ گۆڕان 
بۆ ئەوەی لێی 
بكۆڵنەوە

وەزارەتی كۆچ و "
كۆچبەران بۆ كورد 
تایبەتمەندی جارانی 
نەماوە

تاوەكو 10 ساڵی "
دیكەش عێراق 
پێویستی بە 
وەزارەتی كۆچ 
دەمێنێ

35 خانووی 
پرۆژەكە لە یەك 
كاتدا بە دوو 
كەس فرۆشراون

شكار ئەحمەد
رووداو – هەولێر

ماوەی نزیكەی 10 ساڵە پڕۆژەیەكی وەبەرهێنان 
لە هەولێر بە ناتەواوی بەجێهێڵراوە و وەبەرهێنەری 
پڕۆژەكــەش پارەیەكــی زۆری خــاوەن یەكــەكان 
و بەڵێنــدەران قــەرزدارە. بەپێــی زانیارییەكانی 
)رووداو(، ئەو لیژنەی چاكسازییەی جاران لەلایەن 
سەرۆكایەتی هەرێمی كوردستانەوە پێكهێنرابوو، 

كار بۆ چارەسەركردنی كێشەی پڕۆژەكە دەكات.
پڕۆژەی وەرین ســتی لــە كەرتی 90ی پیرزین 
لــە ســاڵی 2010 لەســەر رووبــەری 350 دۆنــم 
دەســت بە دروســتكردنی كراوە كە 1500 یەكەی 
نیشــتەجێبوونی بە رووبەری جیاواز لەخۆدەگرت، 
بــەڵام وەبەرهێنەرەكە پڕۆژەكەی تــەواو نەكرد و 
پارەیەكی زۆری خەڵك و بەڵێندەرانیشی برد، بۆیە 
ماوەیەك لەلایەن ئاسایشەوە دەستگیر كرا، دواتر 
پڕۆژەكەی رادەســتی كەســێكی دیكە كرد، بەڵام 
ئەویــش پارەیەكــی زۆری خەڵــك و بەڵێندەرانی 

خوارد. هەتا ئێستاش تەنیا 30%ـی پڕۆژەكە تەواو 
بووە.

پــڕۆژەی  بەشــداربووانی   2019/4/24 رۆژی 
نیشتەجێبوونی وەرین ستی لەبەردەم ئەنجومەنی 
وەزیــران گردبوونــەوە و داوای پارەكانیــان كرد. 
شــێروان حامید كە یەكێكە لەوانــەی خانووی لە 
پڕۆژەكە كڕیوە، بــە )رووداو(ی گوت: "زۆربەمان 
زیاتر لە 400 هەزار دۆلارمان بە كاش لە بەرامبەر 
وەرگرتنی یەكەیەكی نیشتەجێبوون داوە. ئێستا نە 

یەكەكان دروستكراون و نە پارەكەشمان دیارە، 10 
ساڵ بەسەر دەستپێكردنی پڕۆژەكەدا تێپەڕیوە و 

30%ی پڕۆژەكەش تەواو نەبووە".
 وەك نوێنەری بەشــداربووانی پڕۆژەكە دەڵێ، 
یەكەكان چەند دەستێكیان كردووە و هەر یەكەیەك 
بە چەند كەسێك فرۆشراوە. كاروان غەفوور گوتی: 
"وەبەرهێنەرەكە چەند یەكەیەكی نیشتەجێبوونی 
بە دوو كەس و سێ كەس فرۆشتووە و پارەكەشی 
لە هەموویــان وەرگرتووە، هەروەهــا بە ئاگاداری 

زەوی  زۆری  بەشــێكی  وەبەرهێنــان  دەســتەی 
بازرگانیی پڕۆژەكەی فرۆشــتووە، ئەمە بێجگە لە 
فرۆشتنی تەواوی ڤێلاكان بە وەبەرهێنەرێكی دیكە 

بەبێ هیچ رێكارێكی یاسایی".
خانــووەكان،  تەواونەكردنــی  لــە  بێجگــە 
وەبەرهێنــەری پــڕۆژەی وەریــن ســتی نزیكــەی 
ملیۆنێك دۆلاری چەند بەڵێندەرێكیشی خواردووە 
كــە لە پڕۆژەكەدا كاریان كردووە. ئەندازیار هێمن 
ئەمیــر یەكێك لــەو بەڵێندەرانەیە كــە كاریان لە 

پرۆژەكــەدا كــردووە، دەڵێت: "حــەوت بەڵێندەر 
لــەو پڕۆژەیە كارمان كــردووە. پێنج بەڵێندەر لە 
خانــووەكان و دوو بەڵێندەریش لە شــەقامەكانی 
پڕۆژەكــە كاریــان كــردووە. ئێمە نزیكــەی 200 
خانوومان تەواو كــرد، بەڵام وەبەرهێنەرەكە هیچ 
پارەیەكــی نەداینێ، مــن 285 هەزار دۆلارم لەلای 
وەبەرهێنەرەكەیــە و بەگشــتی نزیكەی ملیۆنێك 

دۆلار قەرزداری بەڵێندەرەكانە".
 گوتیشــی: "حكومەتیــش كەمتەرخەمــە لــە 
چارەســەركردنی كێشــەی ئــەو پڕۆژەیە، چونكە 
زەوییەكی زۆر لە پشتەوەی پڕۆژەكە هەیە، دەتوانن 
بیــدەن بە بەڵێنــدەرەكان و ئــەو پارەیەی ئەوان 
كــە لەلای وەبەرهێنەرەكەیە بــە زەوی بیدەنەوە. 
هەروەها دەكرێت پڕۆژەكە بدرێتە وەبەرهێنەرێكی 

دیكە و تەواوی بكات".
لــە  هەولێــر  وەبەرهێنانــی  دەســتەی   
2018/10/28 بە نووسراوی ژمارە 3460 سكاڵای 
لەسەر وەبەرهێنەری پڕۆژەكە لە داواكاری گشتی 
تۆمــار كــردووە، چونكــە وەبەرهێنەرەكــە چەند 
گرێبەســتێكی لەســەر زەوی بازرگانیی پڕۆژەكە 

كردووە.
سەرچاوەیەكی ئاگادار لە كەیسەكە بە )رووداو(
ی گــوت: "تەنیــا لە خانــووە 250 مەترییەكاندا، 
35 خانــوو بــە زیاتــر لە كەســێك فرۆشــراون و 

پارەش لە هەموویان وەرگیراوە. ئەو وەبەرهێنەرە 
نووسینگەیەكی لە بەغدا هەبووە، لەوێش خانووی 
پڕۆژەكــەی فرۆشــتووە و پــارەی وەرگرتــووە. 
لەكاتێكدا لە هەولێریش هەمان خانووی بە خەڵكی 

فرۆشتووە".
بەپێی زانیارییەكان، چارەســەركردنی كێشەی 
پڕۆژەی وەرین ستی دراوەتە لیژنەیەكی چاكسازی 
و لــە رۆژی 2019/4/14 وەبەرهێنــەری پڕۆژەكە 
بانــگ كراوە، هەموو داتــا و بەڵگە و دۆكیۆمێنتە 
فەرمییــەكان لــە وەبەرهێنــەر و بەڕێوەبەرایەتی 

گشتی دەستەی وەبەرهێنانی هەولێر وەرگیراون.
سەرچاوەیەك كە ئاگاداری كێشەی پرۆژەكەیە، 
"قەرەبووكردنــەوەی  گــوت:  )رووداو(ی  بــە 
بەشــداربووان و بەڵێندەران، هەروەها تەواوكردنی 
پڕۆژەكە 70 ملیۆن دۆلاری پێویستە، بۆیە لیژنەی 
چاكســازی فەرمانی داوە بە دەستەی وەبەرهێنان 
جەردێكیــان لەســەر پڕۆژەكــە بۆ بكــەن، ئینجا 
لیژنەكە بڕیاری لەســەر بــدات كە رەنگە پڕۆژەكە 
بدرێتــە وەبەرهێنەرێكــی دیكــە، بــەو مەرجەی 

قەرەبووی خەڵكەكە بكاتەوە".
فاخیــر مەرعــان بارزانــی، خاوەنــی پڕۆژەكە 
لەبــارەی كێشــەكانی ئــەم پڕۆژەیە بەنیــاز بوو 
روونكردنەوەیــەك بــۆ )رووداو( بنێــرێ، بەڵام تا 

ئامادەكردنی ئەم راپۆرتە نەینارد.

دۆسیەی پڕۆژەی وەرین ستی دەدرێتە 
لیژنەی چاكسازی

 
خاوەنی پرۆژەكە نزیكەی ملیۆنێك 
دۆلاری حەوت بەڵێندەری خواردووە

بەڵێندەرێك: 

شكار ئەحمەد
رووداو – هەولێر

ماوەی شــەش مانگــە دروســتكردنی دوو 
پــڕۆژەی نیشــتەجێكردن بــۆ كەمدەرامەتان 
داعــش  شــەهیدانی شــەڕی  كەســوكاری  و 
بــەڵام  دەســتیپێكردووەتەوە،  هەولێــر  لــە 
بەڵێنــدەری پڕۆژەكە دەڵــێ بەڕێوەبەرایەتی 
گشــتی ئاوەدانكردنــەوە و نیشــتەجێكردنی 
هەولێــر رێگرییــان لێدەكات و ســولفەیان بۆ 
خەرج ناكرێت، بەڕێوەبەرایەتییەكەش دەڵێن 
تاوەكــو دەســتەبەری بانكی تــازە نەكەنەوە 

سولفەیان نادرێتێ.
دوای ئــەوەی وەزارەتــی ئاوەدانكردنــەوە 
و نیشــتەجێكردن بڕیاری دروستكردنی 600 
یەكەی نیشتەجێكردنی لە دوو شوێنی شاری 
هەولێــر دا، كۆمپانیای جێبەجێكار دەســتی 
بــە كار كــرد، بەڵام دواتــر ئاشــكرا بوو كە 
خاوەنــی كۆمپانیاكە بە دەســتەبەری بانكی 
)خیتــاب زەمان(ی ســاختە پارەیەكی زۆری 
وەكو ســولفە بۆ پڕۆژەكان وەرگرتووە، بۆیە 
كەیســەكەی درایــە دەســتەی دەســتپاكی و 

كارەكانی دوو پڕۆژەكە راگیران.
كــە  میللــەت(   – )خــۆزان  كۆمپانیــای 
پڕۆژەكانــی جێبەجــێ دەكــرد، پێنج ســاڵە 
بــە  لەمەوبــەر  مانــگ  شــەش  و  راگیــراوە 
بەڵێندەرێكی دیكە فرۆشــرا، ئەویش دووبارە 

دەستی بە پڕۆژەكە كردەوە. 
لــە   3386 ژمــارە  نووســراوی  لــە 
2018/10/8ی وەزارەتــی ئاوەدانكردنــەوە و 
نیشــتەجێكردن كە واژۆی دەرباز كۆســرەت، 
وەزیری ئاوەدانكردنەوەی لەسەرە و ئاراستەی 
بەڕێوەبەرایەتــی گشــتی ئاوەدانكردنــەوە و 
نیشــتەجێكردنی هەولێر كراوە، هاتووە لەبەر 
بەرژەوەندیی گشــتی و تایبەتمەندی ئەو دوو 
پڕۆژەیــە كە بــۆ هاووڵاتیانــی كەمدەرامەتە، 
كاری پێویست بكەن بۆ دەستبەكاربوونەوەی 
كۆمپانیــای جێبەجێكاری پڕۆژە بەبێ هێنانی 
خیتاب زەمانی پێشینەی پێشەكی بۆ ئەوەی 

دەست بەكار بكرێتەوە.

كۆمپانیــای  خاوەنــی  بورهــان،  هیــوا 
)رووداو(ی  بــە  پــڕۆژەكان  جێبەجێــكاری 
راگەیانــد: دوو پڕۆژەكــە كــە 600 شــوقەی 
نیشــتەجێكردنە، بەهاكەی 35 ملیار دینارە، 
320 شــوقەی لە شــاری ئاوێنەیــە لە نزیك 
بنەســاوە و 280 شــوقەی لە پشت ماجدی 
مۆڵە. لەســەر داوای وەزیری ئاوەدانكردنەوە 
كۆمپانیاكــە بەنــاوی من كرا و شــەش مانگە 
بــە جێبەجێكردنــی كردووەتــەوە،  دەســتم 
تاوەكو ئێستا زیاتر لە یەك ملیار دینارم تێدا 

خەرج كردووە".
بەڵام ئەو بەڵێندەرە دەڵێت بەڕێوەبەرێكی 
وەزارەتی ئاوەداكردنەوە بیانوویان پێدەگرێت 
و رێ لــە كارەكانیــان دەگــرێ. هیوا بورهان 
گوتــی: "خاوەنــی پێشــووی كۆمپانیاكــە بە 
خیتــاب زەمانی ســاختە 780 ملیۆن دیناری 
ســولفەی زیــادی لــە حكومــەت وەرگرتبوو، 
چوومــە لای بەڕێوەبــەری ئاوەدانكردنــەوەی 
هەولێــر و پێمگــوت مــن قــەرزی پێشــترم 
داوەتــەوە، كار لــە پڕۆژەكــەش دەكــەم بۆ 
ئــەوەی خەڵكــی كەمدەرامەت لــەو پڕۆژەیە 
بەڕێوەبــەرە  ئــەو  بــەڵام  بــن،  ســوودمەند 
داوای نوێكردنــەوەی خیتــاب زەمانمــان بــۆ 
ماوەی ســێ ســاڵ لێــدەكات. لەكاتێكدا هیچ 
بەڵێندەرێك نییە خیتاب زەمانی بۆ سێ ساڵ 
نوێكردبێتەوە. بڕیاری ســەرۆكی ئەنجومەنی 
وەزیرانیــش هەیە كە دەڵێ بەهــۆی قەیرانی 
دارایــی خیتــاب زەمــان بــە بەڵێنــدەر نوێ 

نەكرێتەوە".
ئاوەدانكردنــەوەش  وەزارەتــی 
بەڕێوەبەرایەتــی  داواكارییەكــەی  پێیانوایــە 
ئاگریــن  زۆرە.  هەولێــر  ئاوەدانكردنــەوەی 
عەبدوڵڵا، بریكاری وەزیری ئاوەدانكردنەوە و 
نیشــتەجێكردن بە )رووداو(ی گوت: "پێشتر 
پڕۆژەكە كێشەی تێدابوو، كۆمپانیاكە خیتاب 
زەمانەكانی ســاختە بوون. ئــەو بەڵێندەرەی 
ئامــادەم  دەڵــێ  و  كڕیوێتییــەوە  ئێســتا 
ئەوانیــش بهێنمــەوە، بــەڵام داواكارییەكانی 
ئاوەدانكردنــەوەی هەولێــر  بەڕێوەبەرایەتــی 

زۆرترە لەوەی ئەو دەیەوێت بیكات".

 گوتیشــی: "ئێمە نووســراوێكمان داوەتە 
كێشــەكە  تاوەكــو  وەزیــران  ئەنجوومەنــی 

چارەسەر بكات".
و  ئاوەدانكردنــەوە  بەڕێوەبەرایەتــی 
نیشــتەجێكردنی هەولێریش دەڵێت كێشــەكە 
دەســتەی  و  وەزیــران  ئەنجومەنــی  لــە 
دەســتپاكییە و هیــچ پەیوەندییەكی بەوانەوە 
بەڕێوەبــەری  رەحمــان،  نەهریــن  نییــە. 
ئاوەدانكردنــەوە و نیشــتەجێكردنی هەولێــر 
بــە )رووداو(ی راگەیانــد: "پێشــتر خاوەنی 
پڕۆژەكە چوار خیتاب زەمانی كردووە، ســێ 
لەو خیتاب زەمانانە ساختەن. بەبێ ئاگاداری 
ئێمەش خیتــاب زەمانەكانی لە بانك پوچەڵ 
كردووەتەوە و ســولفەی پێشەكی بەو خیتاب 
زەمانە ساختانە وەرگرتووە، بۆیە كەیسی ئەو 
دوو پڕۆژەیەمان داوە بە دەستەی دەستپاكی 
و لەژێــر لێكۆڵینەوەدایــە، داوای سزاییشــی 

لەسەر كراوەتەوە".
سەبارەت بە بەڵێندەرە تازەكەش، نەهرین 
دەڵێ: "راســتە ئــەو كۆمپانیایە فرۆشــراوە، 
هەر كەســێك كۆمپانیاكــە دەكڕێتەوە دەبێت 
بــكات،  تــەواو  یاســاییەكانی  دۆكیومێنتــە 
ئەوكاتــە ســولفەكانی بــۆ خــەرج دەكرێت، 
بەڵام بەڵێندەرە تازەكە خیتاب زەمانی نوێی 
بــۆ پــڕۆژەكان نییــە و داوای خەرجكردنــی 
ســولفەكانیان دەكەن، بۆیــە تاوەكو خیتاب 
زەمانــی نوێ نەهێنن ناتوانین ســولفەكانیان 

بۆ خەرج بكەین".
كێشــەی ئەو دوو پڕۆژەیە بۆ ئەنجوومەنی 
لــە  ســەرچاوەیەك  و  نێــردراوە  وەزیــران 
"ئێمــە  گوتــی:  وەزیرانیــش  ئەنجومەنــی 
بەڕێوەبەری ئاوەدانكردنەوە و نیشتەجێكردنی 
هەولێر بانگ دەكەین و هەوڵی چارەسەركردنی 

كێشەكە دەدەین".
تۆماركردنــی  هەڕەشــەی  بەڵێندەرەكــە 
ســكاڵا و راگرتنی دوو پڕۆژەكە دەكات. هیوا 
بورهــان دەڵێــت "ئەگــەر كارئاســانیمان بۆ 
نەكرێــت و رێگریمان لێبكەن ســكاڵا لەســەر 
ئــەو بەڕێوەبەرە تۆمار دەكەم و پڕۆژەكانیش 

رادەگرم".

ناسر عەلی
رووداو - دهۆك

بەرپرســانی پارێزگای دهۆك دەڵێن بە 
بــەروارد لەگەڵ پارێزگاكانــی دیكە بڕێكی 
دەدرێتــە  نیشــتیمانی  كارەبــای  كەمتــر 
پارێزگای ئەوان، هەر ئەمەش هانی لێژنەی 
ســووتەمەنی لــە ئەنجوومەنــی پارێزگای 
دهۆك دەدات سكاڵا لەسەر وەزیری كارەبا 
بە وەكالەت كە ئاشــتی هەورامییە، تۆمار 

بكەن.
لــە كاتێكــدا بەرپرســانی كارەبا دەڵێن 
بەهۆی كەشــوهەوای ئەمساڵی كوردستان 
توانیویانــە مانگــی رابــردوو زۆربەی كات 
كارەبای نیشتیمانی بدەنە هاووڵاتیان، بەڵام 
لە شــاری دهۆك رەوشەكە پێچەوانەیە، بە 
جۆرێــك بــەم بەهــارە هاووڵاتیانی دهۆك 
بــۆ ئەمپێرێكــی كارەبای موەلیــدە 7500 
دیناریان لێوەرگیراوە. بەڵام لە سلێمانی بۆ 
ئەمپێرێــك كارەبا 3500 دینار وەرگیراوە، 
لــە هەولێریــش 1500 – 4500 دینــار بۆ 

ئەمپێرێك كارەبا دراوە.
شــاری  دانیشــتووی  قــادر،  حاجــی 
دهــۆك رووی گلەیی لــە پارتی دیموكراتی 
كوردستان دەكات و دەڵێت: "من تێناگەم، 
لە قوربانیدان هەر دهۆك لەپێشــەوەیە، لە 
دەنگــدان بــە پارتی هەر دهــۆك یەكەمە، 
بەڵام كە دێتە سەر ماف، دهۆك لەدواوەیە، 
مەعقولــە بەم بەهارە و بەم كارەبا زۆرییە، 
بــۆ ئەمپێرێك كارەبــا 7500 دینار بدەین، 
بــەڵام لە هەولێــر و ســلێمانی نیوەی ئەو 
نرخــە بدرێ، ئەوە غەدرێكی ئاشــكرایە لە 

دهۆك دەكرێ".
كەمیی كارەبای نیشــتیمانی لە دهۆك، 
شــارەكە  بەرپرســانی  لەنێــو  كۆدەنگــی 
 2019/5/5 رۆژی  دروســتكردووە، 
بەڕێوەبــەری گشــتی كارەبــای دهــۆك و 
لێژنەی سووتەمەنی لە ئەنجوومەنی پارێزگا 
و قائیمقامــی دهــۆك، ئــەو كێشــەیەیان 
گەیاندە نووسینگەی پەرلەمانی كوردستان 

لە دهۆك. 
رێڤینــگ هــروری، ئەندامــی پەرلەمانی 

كوردستان كە لە نووسینگەكەی پەرلەمان 
قســەی لەگەڵ بەرپرسانی دهۆك كردووە، 
بە )رووداو( گوت: "ناڕەزاییەكانی خەڵكی 
دهــۆك لە كەمیی كارەبای نیشــتیمانی لە 
شــوێنی خۆیەتی، ئێمەش وەكو نوێنەرانی 
شــاری دهۆك لــە پەرلەمانی كوردســتان، 
ئــەو غــەدرە قبوڵ ناكەین و ئەو كێشــەیە 

دەگەیەنینە پەرلەمانی كوردستان".
سەبارەت بە كەمیی كارەبای نیشتیمانی 
لــە دهــۆك، هــروری دەڵێــت: "بیانــووی 
وەزارەتــی كارەبــا ئەوەیە هێڵــی كارەبای 
هەولێر – دهۆك، تەحەممولی ئەو كارەبایە 
نــاكات كە دهۆك پێویســتی پێیــە، بۆیە 
دەبــێ توانای گواســتنەوەی هێڵەكە زیاتر 
بكــرێ. بە بــڕوای ئێمە ئــەوەش كاتێكی 
زۆری دەوێ". چارەســەری بە پەلە بەلای 
هرورییەوە ئەوەیە كە توانای بەرهەمهێنانی 

كارەبا لە وێستگەی كواشێ زیاد بكرێ.
عەبدولســەمەد تێلی، ســەرۆكی لێژنەی 
ســووتەمەنی لــە ئەنجوومەنــی پارێزگای 
دهــۆك كــە بەدواداچوونێكــی زۆری بــۆ 
كــردووە،  دهــۆك  لــە  كارەبــا  كێشــەی 

دەڵێــت: "زیاتر لــە چوار ســاڵە غەدر لە 
دهــۆك دەكرێ، لــەو كارەبایەی لە هەموو 
وێســتگەكانی كارەبــا بەرهەمــدێ، تەنیــا 
24%ی بــۆ پارێزگای دهــۆك دانراوە، ئەو 
رێژەیــەش هەمووی نــاگات، 50 مێگاواتی 
بــۆ ناوچــە كێشەلەســەرەكان دەچێ، 60 
مێگاواتیش بۆ كەمپەكانە، بۆیە بەراورد بە 
پارێزگای هەولێر و ســلێمانی، كارەبایەكی 

كەمتر دەگاتە دهۆك".
كەمیــی  هۆكارەكانــی  لــە  یەكێــك 
كارەبــای دهــۆك وەك تێلی ئامــاژەی بۆ 
كــرد وێســتگەی كارەبــای كواشــێیە، بە 
گوتــەی عەبدولســەمەد تێلی وێســتگەكە 
توانــای بەرهەمهێنانــی 1000 مێــگاوات 
كارەبــای هەیە، بەڵام بە بیانووی نەبوونی 
ســووتەمەنی ئــەو بــڕە بەرهــەم ناهێنن. 
وێســتگەكە حەوت یەكــەی بەرهەمهێنانی 
كارەبای هەیە، بەڵام 4 یان پێنج یەكەیان 

كار دەكەن.
سەرۆكی لێژنەی سووتەمەنی چەند داتا 
و بەڵگەنامەیەكی دەســتكەوتووە، لەسەر 
بنەمــای ئــەو بەڵگانەش ســكاڵا لەســەر 

وەزیری كارەبا بە وەكالەت تۆمار كراوە.
 2017/2/6 "رۆژی  گوتــی:  تێلــی 
رێككەوتنێــك لــە نێوان ئاشــتی هەورامی 
و ئەحمەد ئیســماعیل، خاوەنی وێستگەی 
حكومــەت  كــە  كــراوە  ئیمــزا  كواشــێ 
ســووتەمەنی بۆ وێســتگەكە دابین بكات، 
وێستگەكەش رۆژانە 1000 مێگاوات كارەبا 
بەرهەم بهێنــێ، بەڵام بەپێی ئەو داتایەی 
لەلای ئێمەیە، ئەو كارەبایەی وێســتگەكە 
بەرهەمــی هێناوە زۆر كەمتــرە لەوەی لە 
گرێبەســتەكەدا هاتووە. وێســتگەكە بایی 
440 ملیۆن دۆلار سووتەمەنی لە حكومەت 
رۆژی  لــە  ئەمــە  لەســەر  وەرگرتــووە، 
2019/2/6 لــە دادگای دهــۆك ســكاڵام 

لەسەر ئاشتی هەورامی تۆمار كردووە".
سەبارەت بە پرۆســەی دادگاییەكەش، 
گوتی: "هەتا ئێستا نوێنەری یاسایی ئێمە 
و نوێنــەری لێژنەی ســووتەمەنی و چەند 
كەسێكی دیكە بانگكراون و لێكۆڵینەوە لە 

كەیسەكە بەردەوامە".

ئەنجوومەنی پارێزگای 
دهۆك سكاڵا لەسەر ئاشتی 

هەورامی تۆمار دەكات

كەیسەكەی لە دەستەی دەستپاكی و ئەنجومەنی وەزیرانە

بەڵێندەرێك لە هەولێر 
هەڕەشەی راگرتنی دوو 

پڕۆژە دەكات
110 مێگاوات 
كارەبای دهۆك 
دەدرێتە 
كەمپەكان و ناوچە 
كێشەلەسەرەكانی 
مووس

ئەندامێكی ئەنجوومەنی 
پارێزگای دهۆك

ماوەی 10ساڵە  پڕۆژەی وەرین ستی بە تەواونەکراوی جێهێڵدراوە

رووداو - هەولێر

هەوڵی كەســوكاری داعشــە فەرەنسییەكان بۆ 
هێنانــەوەی خزمەكانیــان لــە عێراق و ســووریاوە 
گەیشــتووەتە بنبەســت، حكومەتــی پاریس داوای 
لێكــردوون داواكارییەكەیان بۆ دادگایەكی ئەوروپی 
بەرز بكەنەوە، بەڵام بەگوێرەی راپۆرتێكی )تایمز(ی 
بەریتانی، لە پشتی پەردەوە فەرەنسا لەگەڵ عێراق 
لە دانوستاندندایە، بۆ ئەوەی داعشە گیراوەكان لای 
خــۆی راگرێ. حكومەتی عێراق ئەوە وەك كارتێك 
بۆ دەســتكەوتنی پارە، چەك و دوورخســتنەوەی 

پاریس و هەولێر لەیەكدی بەكاردەهێنێ.
چارەنووســی چەكدارە بیانییــە بەندكراوەكانی 
داعــش و خێزانەكانیــان لە عێراق و ســووریا بووە 
بە پرســێكی هەستیار بۆ وڵاتانی رۆژئاوا، لەوانەش 
فەرەنسا. بەگوێرەی راپۆرتەكە، حكومەتی پاریس 
و بەغدا سەرقاڵی گفتوگۆن لەسەر رێككەوتنێك كە 
تێیــدا عێراق پابەند دەبێ بــەوەی هەموو چەكدارە 
فەرەنســییەكانی داعــش و خێزانەكانیان لای خۆی 
رابگــرێ، لە بەرامبەریشــدا فەرەنســا پشــتگیری 
ســەربازی و سیاسی پێشكەشــی حكومەتی عێراق 

بكات.
ئەگــەر  پێیانوایــە  هەنگاوەكــە  رەخنەگرانــی 
ئــەو هەوڵــە ســەربگرێ، ئەوە ئەســتەمە داعشــە 
فەرەنســییەكان جارێكی دیكە چاویان بە فەرەنسا 
بكەوێتــەوە و ئەگەری لە ســێدارەدانیان لە عێراق 

هەیە.
حكومەتــی فەرەنســا پێشــتر بڕیــاری دابــوو 
ژمارەیەك لە منداڵە بێسەرپەرشــتەكانی چەكدارە 
فەرەنســییەكانی داعش وەربگرێتەوە، بەڵام ئامادە 
نییە گەورەكان وەربگرێتەوە. بەشێك لە كێشەكان 
لــە سیســتەمی دادوەریی فەرەنســاوە ســەرچاوە 
دەگرن كە داوای بەڵگەی روون و سەلمێنەر دەكات 
بۆ ئەوەی لەسەر ئەندامێتی داعش یان تاوانی دژی 

مرۆڤایەتی بڕیار لەسەر گومانلێكراوەكە بدات.
جیــا لەمە حكومەتــی فەرەنســا وەك زۆربەی 
وڵاتــە رۆژئاواییــەكان نیگەرانە لــەوەی هاووڵاتییە 
داعشــەكانی لەنــاو ریزەكانی ئەو رێكخــراوەدا بە 
بیری توندتیژی داعش گۆشــكرابن، راهێنانی چەك 
و رێكخســتنی هێرشی تیرۆریستییان پێكرابێ و لە 
گرتووخانەكاندا هەوڵی دروســتكردنی شانەی نوێ 

بدەن.
ناوچەكانی ژێر دەســەڵاتی هێزەكانی سووریای 
دیموكرات )هەسەدە( هیچ پێگەیەكی دانپێدانراوی 
نێودەوڵەتــی نییــە، دۆخــی سیاســی و ئەمنــی 
ســووریاش ناڕوونــە و دیــار نییــە لــە مانگەكانی 
داهاتــوودا بارودۆخەكــە بــە چ لایەكــدا دەكەوێ. 
بۆیــە ئــەو ناوچەیە بــۆ دادگایەكــی نێودەوڵەتی 
یــان گرتووخانەیەك لەژێر چاودێریی هاوپەیماناندا 

گونجاو نییە.
بەپێی راپۆرتەكەی )تایمز(، ئەمریكا و فەرەنسا 
و وڵاتانــی دیكــەی رۆژئاوایــی گواســتنەوەی ئەو 
بەندكراوانە بۆ عێراق بە رێگەچارەیەكی باش دەزانن 
"گومانیــش دەكرێ عێراق داوای 1.8 ملیار دۆلاری 
لــە وڵاتانی رۆژئاوا كردبێ، بــۆ ئەوەی هەندێك لە 

چەكدارەكانیان )لە هەسەدە( وەربگرێ".
بــەڵام داواكانــی حكومەتــی بەغدا لــە پاریس 
جیــاوازن لــە داواكارییەكانــی لە وڵاتانــی دیكەی 
رۆژئــاوا. وەك رۆژنامــە بەریتانییەكــە ئاشــكرای 
دەكات "گفتوگۆكان لەگەڵ فەرەنســا لەسەر چەك 
چڕبوونەتەوە، نەك پارە. بەغدا دەیەوێ بارهەڵگری 
)ســەربازیی( خــاوەن سیســتەمی تۆپخانــە لــە 

فەرەنسا وەربگرێ".

بەڵام بەغدا هەر بەوەندە نەوەســتاوە و دەیەوێ 
ئــەم شــپرزەبوونەی فەرەنســا وەك وەرەقەیــەك 
بــۆ لاوازكردنــی پەیوەندییەكانــی لەگــەڵ هەولێر 
بەكاربهێنێ، بۆیەش داوای "بەڵێن"ی لە فەرەنســا 

كردووە كە "خۆی لە كوردی عێراق دووربگرێ". 
16ی  رووداوەكانــی  دوای  نیوێــك  و  مانــگ 
ئۆكتۆبەری 2017، ئیمانوێل ماكرۆن، سەرۆككۆماری 
فەرەنسا پێشوازی لە شاندێكی حكومەتی هەرێمی 
كوردستان بە سەرۆكایەتی نێچیرڤان بارزانی كرد. 
لــەو دیدارەدا ماكرۆن وێڕای پشــتگیری لە پێگەی 
هەرێمــی كوردســتان و مافەكانی لە دەســتووری 
عێراقدا، ئامادەگی وڵاتەكەی بۆ كارئاسانی لە پێناو 

دیالۆگی بەغدا و هەولێر دەربڕی.
نێچیرڤــان بارزانــی پــاش دیــداری لەگەڵ ژان 
ئیڤس لودریــان، وەزیری دەرەوەی فەرەنســا، لە 
بەیاننامەیەكدا رایگەیاند "جارێكی دیكە سوپاسی 
ســەرۆك ماكــرۆن دەكەیــن كە یەكــەم كەس بوو 
لــەدوای گرژییەكانــی ئۆكتۆبــەر پێشــوازی لــە 
شاندێكی هەرێمی كوردستان كرد و گەمارۆ سیاسی 

و ئابوورییەكانی لەسەر هەرێمی كوردستان لادا".
لــە  )تایمــز(،  راپۆرتەكــەی  بەگوێــرەی 
ئاكامــی گفتوگۆكانــی نێوان بەغــدا و پاریس 14 
گومانلێكراوی داعش لە ســووریاوە رەوانەی عێراق 

كراون و لەوێ دادگایی كراون. 

بەپێــی داتاكانــی ناوەنــدی نێودەوڵەتــی بــۆ 
لێكۆڵینەوە لە توندڕۆیی )ICSR(، لە ســەرەتای 
سەرهەڵدانی داعشــەوە زیاتر لە 1900 فەرەنسی 
روویــان لــە ریزەكانی داعش لە عێراق و ســووریا 
كــردووە، ژمارەیەكی زۆر لــەو چەكدارانە كوژراون 
یان گەڕاونەتەوە فەرەنســا. ســەرەتای ئەمســاڵ 
حكومەتی فەرەنسا بڕیاری دا 130 ئەندامی داعش 
وەربگرێتەوە، بەڵام بەهۆی ناڕەزایەتی رای گشتی 

لەو بڕیارە پاشگەز بووەوە. 
ئەمیــن ئەلباهــی هاووڵاتییەكی فەرەنســییە و 
دەیــەوێ دوو خوشــكەزای تەمــەن چوار ســاڵ و 
دوو ســاڵی خــۆی لە ســووریاوە بگەڕێنێتەوە، لە 
كاتێكدا دایكیان لە 2014 وە رووی لە ناوچەكانی 
ژێر دەسەڵاتی داعش كردووە و منداڵەكانیش هەر 

لەوێ لەدایكبوون.
نەبیــل بــودی پارێــزەری ئەمیــن بــە رۆژنامە 
پێــی  "فەرەنســا  راگەیانــدووە  بەریتانییەكــەی 
باشــترە بیانگوازێتــەوە بــۆ عێراق، نــەك ئەوەی 
وەریانبگرێتــەوە و لە فەرەنســا مامەڵەیان لەگەڵ 
بــكات، ئــەوە یارییەكــی مەترســیدارە، دەكــرێ 
هەندێك لەو كەســانە لە عێراق رووبەڕووی بڕیاری 
لە ســێدارەدان ببنــەوە". نەبیــل نیگەرانە لەوەی 
پاریــس بــە نهێنی منــداڵان و ئافرەتــان رەوانەی 
عێــراق بــكات و دەترســێ ئەگەر ئــەوە رووبدات 
هێنانەوەیان بۆ فەرەنسا بە تەواوەتی ئاڵۆز ببێ.

بەگوێــرەی راپۆرتەكــەی )تایمــز(، ئەمیــن و 
چوار خێزانی دیكــە پەیوەندییان بە ئەنجوومەنی 
دەوڵەتی فەرەنســاوە كردووە كە باڵاترین دادگای 
ئیداریــی فەرەنســایە، تاوەكــو ئــەو ئەنجوومەنە 
فەرمان بە ماكرۆن بكات لەم مانگەدا كەسوكاریان 
لە سووریاوە بهێننەوە. دادگای فەرەنسا داواكاری 
ئەمینــی رەتكردووەتــەوە و هانیداوە لــە دادگای 
مافەكانــی مرۆڤــی ئەوروپــا داواكاری پێشــكەش 

بكات.
خوشــكەزاكانی ئەمیــن لــە كەمپــی ئەلهۆلــن 
لــە پارێزگای حەســەكە، دادگای فەرەنســا بەبێ 
ســاڵ   30 بڕیــاری  خوشــكەكەی  ئامادەبوونــی 
بەندكردنــی بــۆ دەركــردووە. وەك ئەمیــن دەڵێ 
خوشــكەكەی نایەوێ بێ منداڵەكانی بگەڕێتەوە و 
جەخت دەكاتــەوە كە: "ئەو دەبــێ بهێنرێتەوە و 

دادگایی بكرێ".

لە بەرامبەر راگرتنی داعشە فەرەنسییە گیراوەكان

بەغدا داوای "چەك و دووركەوتنەوە لە كورد" 
لە حكومەتی ماكرۆن دەكات

پاریس و 
بەغدا سەرقاڵی 
گفتوگۆن لەسەر 
ئەوەی حكومەتی 

عێراق چەكدارە 
فەرەنسییەكانی داعش 
و خێزانەكانیان لای خۆی 

رابگرێ
  

لە سەرەتای 
سەرهەڵدانی 

داعشەوە زیاتر لە 1900 
خۆبەخشی فەرەنسی 

روویان لە عێراق و 
سووریا كردووە

  

رووداو - هەولێر 

حكومەتــی عێــراق بەنیازە كەمپێــك بۆ ئەو 
داعشانە دروســتبكات كە لە دوایین ناوچەی ژێر 
دەســەڵاتی داعش لە ســووریا دەژیــان. رێكخراو 
و گروپەكانــی بەرگری لــە مافەكانی مرۆڤ دژی 
هەنگاوەكــەن و پێیانوایە ئەو جۆرە كەمپە رێگە 
لــە تێكەڵاوبوونی ئــەو خەڵكە لەگــەڵ كۆمەڵگا 
دەكــرێ، لەوانەشــە بیری توندئاژۆیــی لەناویاندا 
قووڵتر بكاتەوە. بەرپرســانی عێراقیش پێیانوایە 
بڵاوكردنــەوەی ئەو خەڵكە لــە كەمپی ئاوارەكان 

مەترسیی گەورەتر دروست دەكات.
حكومەتــی عێــراق لــە مانگــی شــوباتەوە 
رایگەیانــدووە كە ئامادەیە ئەندامە عێراقییەكانی 
داعــش و خێزانەكانیــان لە هێزەكانی ســووریای 
دیموكرات )هەســەدە( وەربگرێتــەوە. بەگوێرەی 
پۆســت(ی  )واشــنتن  رۆژنامــەی  راپۆرتێكــی 
ئەمریكــی، حكومەتــی بەغدا بۆ ئەو مەبەســتە 
پلانێكی بۆ دروستكردنی كەمپێكی گەورە لە نزیك 
تەلەعفــەر لە پارێزگای نەینەوا داناوە كە ئافرەت 

و منداڵانی چەكدارانی داعشی بۆ دەگوازرێتەوە.
مەرجــی  بــە  كــە  عێراقــی  بەرپرســێكی 
ئاشــكرانەكردنی نــاوی قســەی بــۆ رۆژنامەكــە 
كردووە، دەڵێ: "ئامانج ئەوەیە شوێنێكی تایبەت 
هەڵبژێریــن بــۆ ئەوەی ئــەو خەڵكــەی تێدا بن. 
ئەم هەنــگاوە لەلایەكەوە لەبەر هۆكاری ئەمنییە 
و لەلایەكــی دیكــەوە بــۆ ئەوەیــە بــە زیندوویی 
بیانهێڵینەوە، چونكە ئەگەر ئەو خەڵكە بگەڕێنەوە 
ناوچەكانــی خۆیان، لەلایەن ئەو خەڵكەی داعش 

خزم و كەسی كوشتوون تۆڵەیان لێدەكرێتەوە".
مامەڵەكردنی حكومەتی ئێستای عێراق لەگەڵ 
كۆمەڵــگای عەرەبــی ســوننەی عێــراق رۆڵێكی 
چارەنووسساز دەبینێ لەوەی گروپە جیهادییەكان 
جارێكــی دیكــە نەتوانــن مەینەتییەكانــی ئــەو 

كۆمەڵگایە بقۆزنەوە.
حكومەتــی عێــراق چەند مانگێكە ســەرقاڵی 
دانوستاندنە لەگەڵ بەرپرسانی هەسەدە، بۆ ئەوەی 
زیاتر لە 30 هەزار عێراقی وەربگرێتەوە كە خێزانی 
چەكدارانی داعشن و ئێستا لە كەمپی ئەلهۆل لە 
پارێزگای حەسەكە لە باكووری رۆژهەڵاتی سووریا 
راگیراون. لە كۆی زیاتر لە 70 هەزار دانیشتووی 
كەمپەكە، عێراقییەكان ٪40ی پێكدەهێنن و دوای 

سوورییەكان گەورەترین گروپی ناو كەمپەكەن.

بەگوتەی بەرپرسانی رێكخراوە مرۆییەكان، لە 
سەرەتای شەڕی دژی داعشەوە نزیكەی 20 هەزار 
عێراقی لە ســووریاوە گەڕاونەتەوە وڵاتی خۆیان، 
لە كەمپی ئەلهۆلیش نزیكەی 1700 خێزان خۆیان 
ناونــووس كــردووە بۆ ئــەوەی لەژێــر چاودێریی 
نەتەوە یەكگرتووەكاندا رەوانەی عێراق بكرێنەوە. 
خۆبەخشێك لەوبارەوە بە رۆژنامە ئەمریكییەكە 
دەڵێ: "هەموو هەوڵی ئێمە بۆ ئەوەیە سیناریۆی 
كەمپی گرتووخانە روونەدات". گروپە مرۆییەكان 
داوا دەكــەن گەڕاوەكان لە چــوار كەمپ دابنرێن 
كە نەتەوە یەكگرتــووەكان چاودێرییان دەكات و 
خواردن، دەرمان و پێداویستییەكانی دیكەیان بۆ 

دابین دەكات.
ترس و تووڕەیی

حكومەتــی عێراق و رێكخــراوە مرۆییەكانیش 
نیگەرانــی داهاتووی ئەو خەڵكەن كە بەندكردنی 
هەتاهەتاییان بۆ دەرنەچووە، لە كاتێكدا ژمارەیەكی 
زۆر لەو خەڵكەی پێشتر هێنراونەتە ئەو كەمپە لە 
ترسی تۆڵەی میلیشیاكان و دراوسێكانیان ناوێرن 

بگەڕێنەوە ناوچەكانی خۆیان. 
كارمەنــدی یەكێك لە رێكخــراوە مرۆییەكانی 
سەر بە حكومەت دەڵێ: "گەورەترین نیگەرانیمان 
ئەوەیە كە هەندێك لە كەمپەكانمان خەریكن دەبنە 
باشترین ژینگە بۆ ســەرهەڵدانی توندئاژۆییەكی 
نــوێ، تەنانەت ئەگەر خێزانێــك بێتاوانیش بێ، 
ئێستا خەڵكی عێراق بە قینەوە سەیریان دەكەن 

و بە داعشیان دەزانن".

ئامادەكارانی راپۆرتەكەی )واشــنتن پۆست( 
ســەردانی كەمپــی خــازر لــە نزیك مووســڵیان 
كردووە، لــەوێ ئەو خێزانانــەی پەیوەندییان بە 
داعشــەوە هەیە، هیچ بژارەیەكــی باش لەبەردەم 
خۆیانــدا نابینن، لەلایەكەوە دەترســن لەوەی بۆ 
هەتاهەتایــە بــە ئاوارەیی بمێننــەوە و لەلایەكی 
دیكەشــەوە بــاس لــەوە دەكەن كە بەرپرســانی 
كەمپ و هێزە چەكدارەكان دۆخە ســەختەكەیان 

بقۆزنەوە.
ئافرەتانــەی  ئــەو  راپۆرتەكــە  بەگوێــرەی 
مێردەكانیان نەماون یان لە گرتووخانەن، لەلایەن 
پاسەوانانی كەمپ یان میلیشیاكانەوە رووبەڕووی 
توندوتیــژی و دەســتدرێژی، یان هاوســەرگیریی 

زۆرەملێ بوونەتەوە.
ئافرەتێكی تەمەن 40 ســاڵ بەناوی كەواكیب 
لــە كەمپــی خازر بــاس لەوە دەكات كــە دوو لە 
كچەكانی ناچاركراون هاوسەرگیریی كاتی بكەن، 
ئــەوەش دوای ئــەوەی پاســەوانەكانی كەمپەكە 

رێگەیــان بــە دوو كەســی دەرەوە دابوو بێنە ناو 
كەمپەكە و هاوسەر هەڵبژێرن. خێزانێكی دیكە كە 
چادرەكەیان لە نزیك ئەوانە، دەڵێ هەمان شــت 

بەسەر سێ لە منداڵەكانی هاتووە.
بەڵام توانا جومعە، بەڕێوەبەری كەمپی خازر، 
قســەی ئافرەتە 40 ســاڵانەكەی رەتكــردەوە و 
بــە )رووداو(ی گــوت: "لە كەمپەكانــی ئێمە نە 
هاوسەرگیری بە زۆر هەیە، نە دەستدرێژی هەیە. 
ئەگــەر خێزانێك بەخۆی كچەكانی بە شــوودابێ 
بــە كەســانی دەرەوەی كەمپەكە، ئەوە شــتێكی 

دیكەیە".
مونتەهــا، تەمەن 16 ســاڵ، بەڵگەنامەیەكی 
و  بەدەســتەوەیە  شــوباتی  مانگــی  تەڵاقــی 
لەوبارەیەوە بە رۆژنامە ئەمریكییەكە دەڵێ: "ئەو 
هاوســەرگیریانە تەنیا هاوســەرگیریی سێكسن، 
بەڵام خۆ ناتوانیت بڵێی نا. ئەوان بۆ هەفتەیەك 
یــان چەنــد مانگێكی كەم دەتبــەن، دواتر فڕێت 
دەدەنەوە كەمپ و پێت دەڵێن تۆ كچی داعشــی، 

من چیدی تۆم ناوێ".

گەڕانەوە نییە
دەرچوون لە كەمپەكان و گەڕانەوە بۆ ناوچەكانی 
خۆیان، ئافرەتان و منداڵان تووشــی داهاتوویەكی 
ڵێڵتــر و مەترســیدارتر دەكات. كەواكیب یەكێكە 
لەو ئافرەتانەی هەوڵی گەڕانــەوەی داوە و دەڵێ: 
"پێیانگوتین ئەگەر هەوڵی گەڕانەوە بدەین حەشد 
دەســتدرێژی دەكەنە ســەر كچەكانمان. هەوڵم دا 
خاڵێكی پشــكنین ببــڕم و بگەمــە فەرمانگەیەك 
كــە مۆڵەتی گەڕانەوەمان پێبدەن، بەڵام لە خاڵی 
پشكنینەكە رایانگرتم و گوتیان ئەگەر بگەڕێیتەوە 

دەتكوژین". 
توانا رەتیكردەوە ئەوان رێگرییان لە گەڕانەوەی 
كــەس كردبێ و گوتی "ئێمــە رێگریمان لە كەس 
نەكــردووە بگەڕێتــەوە، ئەوانەشــی بە ســەردان 
دەگەڕێنەوە مووســڵ، دەبێ مۆڵەت لە ئاســایش 

وەربگرن و دواتر بگەڕێنەوە كەمپ". 
بە گوتەی توانا، ســەرەتا 20 هەزار خێزان لە 
كەمپی خازر بوون، ئێســتا تەنیا 3700 خێزان لە 

كەمپەكە ماون.
چارەنووسی منداڵەكانی ئەو ئافرەتانەش لە هی 
دایكیان روونتر نییە. ئەو منداڵانەی لە ژێر دەسەڵاتی 

داعشــدا لەدایكبــوون، بەڵگەنامــەی لەدایكبوونی 
عێراقییان نییە، بۆیەش وەك عێراقی حیسابیان بۆ 
ناكرێ و ناتوانن ســوود لە سیستەمی پەروەردەی 
عێراق وەربگرن. ئەندامانی خێزانی داعشەكانیش بە 
رۆژنامە ئەمریكییەكەیان راگەیاندووە كاتێك داوای 
بەڵگەنامەیان بۆ منداڵەكانیان كردووە، لێپرسراوە 

عێراقییەكان هەڕەشەیان لێكردوون. 
كاربەدەســتێكی باڵای هاریكارییــە مرۆییەكان 
لــە كەمپی ئەلهــۆل ئامــاژە بۆ ئــەوە دەكات كە 
حكومەتی عێراق لە ئاكامی چەكدارە عێراقییەكانی 
داعش و خێزانەكانیان دەترسێ، وەك چۆن داعشە 
عێراقییەكان و خێزانەكانیشــیان دەترســن لەوەی 
بگەڕێنەوە، بۆیە بەشێكیان ناوی خۆیان لە لیستی 

گەڕانەوە دەسڕنەوە.
شــێخ محەممەد ناســر ئەلبەیاتی، فەرماندەی 
یەكێــك لــە میلیشــیا شــیعەكان لــە تەلعەفەر، 
ســەبارەت بــە مەترســییەكانی ســەر ئەوانــەی 
دەیانــەوێ بگەڕێنەوە ســەر مــاڵ و حاڵی خۆیان 
دەڵێ: "بەداخــەوە ناتوانم رێگە لەو خەڵكە بگرم 
هێرش نەكەنە ســەریان". ســەبارەت بەوانەش كە 
دەیانەوێ لە سووریاوە بگەڕێنەوە عێراق، دەڵێت: 
"هەموویــان دەبێ لێپرســینەوەیان لەگەڵ بكرێ و 

بكوژرێن".

30 هەزار كەسی تێدەكات

عێراق كەمپێكی گەورە بۆ داعشەكان دروستدەكات

ئافرەتێك لە كەمپی خازر

دوو لە كچەكانم 
ناچار كران زەواجی 
كاتی بكەن

بەغدا دەیەوێ زیاتر لە 30 هەزار عێراقی 
وەربگرێتەوە كە خێزانی چەكدارانی داعشن و 
ئێستا لە كەمپی ئەلهۆلن

لە كۆی 70 هەزار راگیراوی كەمپی ئەلهۆل، 
عێراقییەكان 40 %ی پێكدێنن و دووەم گەورەترین 
گروپی ناو كەمپەكەن

راپۆرت

نەوزاد مەحموود
رووداو - سلێمانی

" لــە كەركووك دۆ و دۆشــاو تێكــەڵ كراوە"، 
محەممەد شــوانی، ئەوەی پێ باشــترین پێناســە 
و دەربڕینــە بۆ خســتنەڕووی بارودۆخی ئیداری و 
سیاســی پارێزگاكــە. محەممەد، لــەو ئاوارانە بوو 
كە ســاڵی 2009 گەڕایــەوە كەركووك و هەرچۆن 
بوو، بەو پارەیەی بەدەســتییەوە بوو خانوویەكی 
بۆخۆی دروستكرد. بەڵام نەیویست جارێكی دیكە 
پەرداخە ژەهری ئاوارەبوون هەڵبداتەوە و ئەوەشی 
لە دەستبچێ كە ســاڵانێك كۆی كردبووەوە، هەر 
بۆیە لــە دوای 16 ئۆكتۆبەریش هەر لە كەركووك 
مایــەوە "هــەر رۆژە و داخێك بە گەرووی كورد دا 
دەچێتە خوارەوە، چونكە هەرگیز ئاوا بێدەسەڵات 

نەبووە".
بــۆ ئــەوەی باشــتر لــە قســەكانی محەممەد 
تێبگــەی، چیرۆكی كارمەندێكی ئاسایشــی پارتی 
لەو شارە چیرۆكێكی ئاســانە. محەممەد سەفەر، 
كارمەندی ئاسایشی پارتی و دانیشتووی ناوەندی 
قــەزای داقــوق )44 كــم باشــووری پارێــزگای 
كەركوك(، لە بەیانی یەكی ئایارەوە لە ماڵ چووەتە 
دەرەوە و تاوەكو ئێســتا هیچ زانیارییەك لەبارەی 
چارەنووســی نییە. كەسێكی نزیك لە خێزانەكەی 
ئــەو كارمەندە بــە)رووداو(ی گوت، بۆ چاككردنی 
ئۆتۆمبێلەكــەی چووبــووە ناوچەی پیشەســازیی 
كەركووك، بەڵام دوای چەند كاتژمێرێك نە دەنگی 

ماوە و مۆبایلەكەشی لەكار كەوتووە".
بەرپرســانی كــورد لــە كەركــووك، بــاس لە 
هــۆكاری جیــاواز دەكــەن بــۆ خراپــی گوزەرانی 
سیاســی و كۆمەڵایەتــی و ئیداریی دانیشــتووانە 
كوردەكــەی ئەو شــارە. بەڵام ئــەوەی هەموویان 
لەبارەیــەوە كۆكــن، ئەوەیە كە كــورد هەژموونی 
سیاســی خۆی لەدەســتداوە و رۆژ لــە دوای رۆژ 
بەرپــرس و بەڕێوەبەرانــی كــورد لــە كارەكانیان 
دووردەخرێنــەوە و نەتــەوە و مەزهەبەكانی دیكە 
شوێنیان دەگرنەوە. ئەوەش راستەوخۆ كاریگەری 
لەســەر ژیانی دانیشــتووانە كوردەكەی كەركووك 
دەبێ و وەك محەممەد دەڵێت: "ئەگەر شــۆفڵیش 

بنێرنە سەر خانووەكەت، ناتوانی هیچ بكەی".
ئەحمــەد عەســكەری، ئەندامــی ئەنجوومەنی 
هــۆكاری  رەتیكــردەوە  كەركــووك  پارێــزگای 

چۆڵبوونی شوێنی بەرپرســە ئیدارییەكانی كورد، 
هەمــووی هــەر دەركــردن و لادان بووبێ، چونكە 
بەشــێكیان بۆ خۆیان دەڕۆن یان خانەنشین دەبن 
و بە كەسانی دیكە جێگەیان پڕ دەكرێتەوە. بەڵام 
گوتــی: "ئێســتا هەمــوو كەركووك بــە وەكالەت 
بەڕێــوە دەبرێت. پارێــزگار وەكالەتــە. پۆلیس و 
پەروەردە و تەندروســتی و شارەوانی و كشتوكاڵ 
و بەشــێك لە بەڕێوەبەرایەتییە لاوەكییەكانیش بە 
وەكالەت بەڕێوەدەبرێن. ئەنجوومەنی پارێزگا كاری 
خۆی ناكات و چاودێریی نەماوە بەسەر دەسەڵاتی 

جێبەجێكردنەوە و هەرچییان بوێ دەیكەن".
تاوەكــو رۆژی 15ی ئۆكتۆبــەری 2017 ئــەو 
وێنەیەی عەســكەری باسی دەكات پێچەوانە بوو. 
پارێزگار و سەرۆكی ئەنجوومەنی پارێزگا و زۆربەی 
بەڕێوەبەرەكان كــورد بوون. جووتیارانی كورد لە 
چوارچێــوەی هەنگاوەكانی جێبەجێكردنی مادەی 
140 گەڕابوونەوە ســەر زەوییەكانی خۆیان، بەڵام 
ســوپا و هێزەكانی حەشــدی شــەعبی كە هێشتا 
تەپوتۆزی شەڕی داعشیان لەسەر جلوبەرگەكانیان 
نەتەكاندبوو، هێرشیان كردە سەر شارەكە و هەموو 

شتێك لەماوەی شەو و رۆژێكدا لەدەستچوو.
ئەنجوومەنــی  ئەندامــی  كەمــال،  محەممــەد 
ئۆكتۆبــەرەوە  16ی  لــە  كەركــووك  پارێــزگای 

نەچووەتەوە شــارەكەی و لە هەولێر دادەنیشــێ. 
ئەو هاوڕای ئەحمەد عەسكەری نییە كە چارەسەر 
لــە رێككەوتنــی یەكێتــی و پارتیــدا دەبینێتەوە 
بــۆ رێگەگرتــن لــە گێژەڵووكەی بــە عەرەبكردن 
و شــێواندنی دیموگرافیــا و نەخشــە ئیــداری و 
"ئــەو هەوڵانــە زۆر  سیاســییەكەی كەركــووك: 
لــەوە گەورەترن بە رێككەوتنــی پارتی و یەكێتی 
بوەســتێنرێن، دەبێ پارتی و یەكێتی رێكبكەون، 
بەڵام ئەوە دەبێت بە رێككەوتنێكی سیاسی لەگەڵ 

بەغدا بوەستێنرێ".
محەممــەد كەمــال، دەڵــێ تاوەكو ئێســتا 58 
بۆ 60 بەڕێوەبەر و بەرپرســی بەش و بەرپرســی 
ئیداریی كورد لەو شارە لادراون و خەڵكانی عەرەب 

و توركمان لەشــوێنیان دانراون. گوتیشی: "عادل 
عەبدولمەهدی بەلای ئێمەوە كەسێكی باشە، بەڵام 
دەســەڵاتی نییە بەســەر بەرپرســانی كەركووكدا 
و دەســەڵات لای حەشــدی شــەعبی و لایەنەكانی 

دیكەیە نەك عەبدولمەهدی".
واژۆی  بــە  بڕیارێــك  نیســان،  28ی  رۆژی 
راكان ســەعید، پارێزگاری كەركــوك بەوەكالەت، 
نیگەرانییەكانی كوردی زۆرتر كرد. كاتێك فەرمانی 
دەركرد دوو لێپرســراوی بەش لە پشــكی كورد و 
لە دیوانی پارێزگا بگۆڕێن و عەرەب لە شــوێنیان 
دابنرێــن، دواتــر بــە هەوڵــی لیســتی برایەتی لە 
ئەنجوومەنــی پارێــزگا بڕیاری گۆڕینــی یەكێكیان 
هەڵوەشێنرایەوە‌. ئەندامێكی ئەنجوومەنی پارێزگای 

كەركووك كە نەیویست ناوی بڵاوبكرێتەوە، گوتی: 
"كوتلــەی عەرەبی پارێزگار هەڵدەســوڕێنن و ئەو 

بڕیارەی لەسەر داوای ئەوان دەركردووە".
وەزارەتــی  بەبڕیــاری  رابــردووش،  هەفتــەی 
ناوخۆی عێراق، عەمید محەممەد تاهیر كە كوردە، 
لــە پۆســتی بەڕێوەبەری پۆلیســی نەوتی باكوور 
دوورخرایەوە و لە شــوێنی ئەو، عەمید رافد تاڵب 
دانرا كە عەرەبە. هەرچەندە بەرپرســانی كورد لەو 
شارە دەڵێن لەوە زۆرتر پێشێلكاری قبوڵ ناكەن، 
بەڵام پێدەچێت راكان سەعید، ئێستا لە هەركاتێك 

باشتر تۆنی دەنگی كورد بخوێنێتەوە.
رۆژی 27ی نیســان، حیــزب و كەســایەتییە 
بــاڵای  دەســتەیەكی  كەركــووك،  عەرەبەكانــی 

كاری  بــۆ  راگەیانــد  هاوبەشــیان  هەماهەنگــی 
پێكەوەیــی عەرەبــە ســوننەكان. وەك خۆیــان 
ئاماژەیان بۆ كرد، ئامانجیان "یەكخستنی گوتاری 
پێكهاتەكەیانە لە چارەســەری كێشــە و دۆســیە‌ 

چارەنووسسازەكاندا".
دەســتەی باڵای هەماهەنگــی عەرەبی، بەپێی 
بەیاننامــەی راگەیاندنەكــەی، دەبێتە چەترێك بۆ 
كۆكردنــەوەی تەواوی لایەن و كەســایەتییەكانی 
ئــەو پێكهاتەیە لە كەركووك. ئەوەی عەرەبەكانی 
كەركووكی بۆ دروســتكردنی ئەو چەترە ناچارییە 
بــۆ  شــەعبییە  حەشــدی  هەوڵەكانــی  هانــدا، 

بەهێزكردنی توركمانی شیعە.
مەریوان نــادر، ئەندامی فراكســیۆنی یەكێتی 
لــە پەرلەمانی عێــراق دەڵێ لە بەغــداوە هەوڵی 
زۆرمانــدا لەگــەڵ لایەنــەكان بۆ ئــەوەی "بەپێی 
رێككەوتنێــك پۆســتەكان دابــەش بكەین، بەڵام 

هێشتا لەوبارەیەوە نەگەیشتووینە ئەنجام". 
ئــەو پەرلەمانتــارە دەڵێ تێبینییــان كردووە 
"ئێســتا بەشــێكی زۆر لەوانەی لە پۆستەكانیان 
لادەدرێــن یــان نامێنن، بە پشــتیوانی حەشــدی 
شــەعبی، توركمانی شیعە لە شوێنیان دادەنرێ". 
گوتیشی: "كێشە ئەوەیە كاتێك لەگەڵ لایەنەكانی 
كەركووك قســە دەكەیت، هەموو داوای پۆست بۆ 

خۆیان دەكەن".

وەكیلەكان كەركووك بەڕێوەدەبەن

نەوزاد مەحموود
رووداو - سلێمانی

مانگێكــی پــڕ لــە كێشــمەكێش و مشــتومڕ 
لەبەردەم دانیشتووانی پارێزگای نەینەوا بەگشتی و 
ئەنجوومەنی پارێزگاكەیدایە. بەجۆرێك كە زۆربەی 
كوتلە سیاسییەكانی عێراق، بەوانەشەوە كە هێندەی 
ژمارەی دەنكەكانی تەســبیحێكیش لەو پارێزگایەدا 
دەنگیان نییە، هەوڵ دەدەن بڕیارەكان جێدەســتی 
ئەوانــی پێــوە دیاربێــت. ســەرۆكی ئەنجوومەنی 
پارێــزگای نەینــەوا دەڵــێ "پەرلەمان دەســەڵاتی 
هەڵوەشاندنەوەی ئەنجوومەنی نییە و هێشتا ئێمە 

چاوەڕوانی دوایین قسەی دادگا دەكەین".
هەژێنەرەكــەی  رووداوە  ســێبەری  هێشــتا 
ژێرئاوكەتنــی بەلەمێكی گەشــتیاری كــە لە 21ی 
ئاداری ئەمساڵ ژمارەیەكی زۆر قوربانی لێكەوتەوە، 
بەسەر مووســڵەوە وەك تارماییەك دێت و دەچێ. 
رووداوێــك كــە ســەری پارێــزگار و جێگرەكانــی 
خوارد و وا ئێســتاش نیشانەی لە چارەنووسی 39 
ئەندامــی ئەنجوومەنــی پارێزگاكە گرتووە. ســەیدا 
چەتۆ، ســەرۆكی ئەنجوومەنی پارێــزگای نەینەوا، 
دڵنیایە لەوەی پارێزگاكەیان پێویســتی بەوە هەیە 
هەرچی زووە كێشــەكانی چارەســەر بكرێن "بەڵام 
رۆژی سێشــەممە وێنەكە باشــتر رووندەبێتەوە كە 
ئاخــۆ پارێزگار و جێگرەكانــی كۆتاییان دێت، یان 

دەگەڕێنەوە سەر كاری خۆیان".
بــەڵام ئایا هێشــتا نەوفــەل عاكوب، چانســی 
ئەوەی ماوە بگەڕێتەوە ســەر كورســییەكەی، یان 
لــە رووداوەكــەی ئــوم رەبیعەینــەوە ئــەو بووەتە 
رابــردوو؟ ئەو پیاوەی رۆژی 5ی تشــرینی یەكەمی 
2015 بەهــۆی ئەوەی شــارەكە لە ژێــر كۆنترۆڵی 
خەلافەتەكەی ئەبووبەكر بەغدادیدا بوو، لە ناحیەی 
)ئەلقوش( لە كۆبوونەوەیەكی ئەنجوومەنی پارێزگادا 
هەڵبژێردرا. سەرۆكی ئەنجوومەنی پارێزگای نەینەوا 
دەڵــێ، دادگای ئیداریــی ئەو بڕیــارە دەدات ئاخۆ 
پارێزگار دەگەڕێتەوە ســەر كارەكەی یان نا :"رۆژی 
سێشــەممەی داهاتوو دادگا قســەی خۆی دەكات، 

ئەگەر ئــەوان تۆمەتبار و كەمتەرخەم دەرنەچوون، 
بێگومان لەسەر كاری خۆیان بەردەوام دەبن".

دوو هەفتــەی رابردوو، بارەگای بارزانی هەندێك 
دیدار و گفتوگۆی ســەركردەكانی عەرەبی سوننەی 
بەخۆیەوە بینی. چاوەڕوان دەكرێ، رۆژانی داهاتوو 
هەولێــر ببێتــە رێڕەوێكــی قەرەباڵختــر بــۆ هاتن 
و چوونــی ســەركردەی پارێزگاكانــی ناوەڕاســتی 
عێــراق كە بەهاتنی ئەیاد عەللاوی دەســتیپێكرد و 
دواهەمینیان محەممەد حەلبوسی سەرۆكی پەرلەمان 

بوو لە هەفتەی پێشوو.
ســەرچاوەیەكی ئاگادار لە پارێزگای نەینەوا بە 
)رووداو(ی راگەیاند، حەلبوسی لەگەڵ خۆی ناوێكی 
هێنابوو تاوەكو بیخاتە بەردەم بارزانی و پشتیوانی 
هەولێری بۆ پەیدا بكات ببێتە پارێزگاری داهاتووی 
موسڵ: "بەڵام بارزانی رەتیكردەوە، چونكە ئەحمەد 
جبووری كە لەلایەن سەرۆكی پەرلەمانەوە پشتیوانی 

لێدەكرێت، بارزانی پشتیوانی ناكات". 
 ئەو ســەرچاوەیە گوتیشی، سەرۆكی پەرلەمان 
دەزانــێ پارتــی تەنیــا 9 كورســی ئەنجوومەنــی 
پارێزگاكەی هەیە لە 39 كورســی: "بەڵام دڵنیاشە 
بەبێ پشــتیوانی بارزانی، ئاســان نییە پارێزگارێك 

بتوانێ لەو پارێزگایەدا سەركەوتوو بێت".
رۆژی سێی نیسان لە هەولێر لە كاتی كردنەوەی 
14مین پێشــانگای نێودەوڵەتیی كتێــب كە ئەیاد 
عەلــاوی ئامــادەی بــوو، كێشــەكانی مووســڵ و 
كەمتەرخەمــی حكومەتی بەغدا و كاربەدەســتانی 
ئیداریی پارێزگاكە، بەشــی ســەرەكی گوتارەكەی 
بارزانی بوو. دواتر عەللاوی گوتی "هاوڕای قسەكانی 

بارزانیم".
عەبدولڕەحمــان لویزی، ئەندامــی ئەنجوومەنی 
پارێــزگای نەینــەوا دەڵــێ، ئێســتا هەڵبژاردنــی 
ئەنجوومەنــی پارێــزگا بووە بە كێشــەیەكی گەورە 

لەنێوان كوتلە سیاسییەكان و زۆربەشیان پارێزگاری 
لە مانەوەی ئەنجوومەن دەكەن بەم شــێوەیەی كە 
هەیە "بۆ ئەو مەبەســتەش پاڵپشــتی دەســتووری 
هەیە، چونكە دەســتووری عێراق بە روونی باســی 
نەكــردووە كــە رێگــە بــە درێژكردنــەوەی كاری 
ئەنجوومەنی پارێزگاكان نەدرێت، هاوكات بارودۆخی 
ئەمنیش هۆكارێكی دیكە بوو بۆ ئەوەی هەڵبژاردن 
لەكاتــی خۆیــدا نەكرێــت، بەتایبەتی لــە پارێزگا 

نائارامەكان".
ئــەو ئەندامــەی ئەنجوومەنی پارێــزگا هەروەها 
باسی رێككەوتنێكی رانەگەیێندراوی نێوان لایەنەكان 
دەكات و دەڵێ: "رێككەوتوون مانگی 12ی ئەمساڵ 
هەڵبژاردنی ئەنجوومەنی پارێزگاكان بكرێت، تەنانەت 
ئێستا بۆ سەرۆك وەزیرانی عێراقیش بووە بە كێشە. 
چونكە ئێســتا كێشــەی بریكارەكان و پۆستەكانی 
دیكە هەیــە، بۆیە عــادل عەبدولمەهدیش نایەوێت 

بەرەیەكی دیكەی شــەڕ بكاتەوە ئەویش كێشــەی 
ئەنجوومەنــی پارێزگاكانــە،‌ كەی كێشــەی وەكیل 
وەزیر و پۆســتە حكومییەكان چارەســەر بوو ئەو 

كاتە ئەنجوومەنی پارێزگاكانیش چارەسەر دەبێ".
رۆژی 21ی ئــەم مانگــە لــە دوورگــەی ئــوم 
رەبیعەین بەلەمێكی گەشتیاری بە 268 گەشتیارەوە 
ژێرئاوكەوت و بەهۆیەوە زیاتر لە 120 كەس خنكان. 

هێشتا تەرمی 55 كەس نەدۆزراونەتەوە.

عەبدولڕەحمــان لویــزی پێیوایــە گۆمەكــە لــە 
پارێزگای نەینەوا قووڵترە، چونكە وەك ئەو باســی 
دەكات، پارێــزگار بە گوشــاری چەند لایەنێك لابرا 
"لەكاتێكــدا بەرپــرس لەو كێشــەیەی كــە روویدا 
دەستەی وەبەرهێنانە كە كەمتەرخەمییان كردووە".

گوتیشــی، ئێســتا بەهێزترین بەربژێــر كە 21 
واژۆی بۆ كۆكراوەتەوە "عوید جحێشــی، بەربژێری 
كوتلــەی نەهزەیە كە هەریەكە لە خەمیس خەنجەر 
و پارتی دیموكراتی كوردستان، لەبەرامبەر مانەوەی 
ئەنجوومەنی پارێزگا بڕیاریان داوە پشتگیری بكەن، 

بەڵام كاتێكی دیاریكراو نییە بۆ دانانی پارێزگار".
جگــە لــە پارێــزگاری مووســڵ، هەریەكــە لە 
عەبدولكەریــم عەلــی فــازڵ جبوری، یاریــدەدەری 
پارێزگار بۆ كاروباری كارگێڕی و مونا عەبدولمەجید 
جحێشــی، فەرمانبەر لــە دیوانی پارێــزگا، واجدە 
بەشــی  بەڕێوەبــەری  تائــی،  جەعفــەر حەبیــب 
گرێبەستەكان و كیفاح محەممەد شەهاب جبووری، 
بەڕێوەبەری كارگێڕیی بەشــی پرۆژەكان لە دیوانی 
پارێــزگا و باســل مەحموود حەســەن، ســەرۆكی 
ئەندازیارانــی پێشــكەوتوو لــە دیوانــی پارێزگا و 
مەحمــوود یەحیا لهێبی، پرۆگرامســاز لــە دیوانی 
پارێزگا و نازك ســاڵح محەممەد قەســاب، تێبینەر 
لە دیوانی پارێزگا، فەرمانی لەســەركار لادانیان بۆ 

دەرچووە.
لە 15ی نیســانی ئەمســاڵ، دەرگای خۆپاڵاوتن 
بۆ پۆســتی پارێزگاری نەینــەوا كرایەوە كە ماوەی 
10 رۆژ بــەردەوام بــوو. بونیــان جەربــا، ئەندامی 
ئەنجوومەنــی پارێزگای نەینەوا رایگەیاند كە )16( 
كەس بۆ پۆستی پارێزگاری نەینەوا خۆیان بەربژێر 

كردووە و یەكێكیان ژنە.
 ســەیدا چەتۆ، هاوپەیمانی و نزیكایەتی لەگەڵ 
كوتلــەی نەهــزە پشتڕاســت ناكاتەوە و رەتیشــی 
ناكاتەوە، بەڵام دەڵێت "هێشــتا بۆ ئەو مەبەســتە 
گفتوگۆمان نەكردووە و بەربژێریشمان دەستنیشان 

نەكردووە".
 لەبارەی عوید جحێشیشەوە، گوتی "هێشتا ئەوە 

یەكلایی نەبووەتەوە".

سێشەممە دوایین بڕیار لەبارەی 
چارەنووسی پارێزگاری نەینەوا دەدرێ

ئەوەی بڕیار 
لەبارەی 
كەركووكەوە 
دەدات حەشدی 
شەعبییە نەك عادل 
عەبدولمەهدی

پەرلەمانتارێكی یەكێتی

حەشدی 
شەعبی شوێنی 
بەرپرسانی كورد 
بە توركمانی شیعە 
پڕ دەكاتەوە

ئەندامێكی ئەنجوومەنی 
پارێزگاری كەركووك )پارتی(

عوید ئەلجحێشی بەربژێرێكی بەهێزە

60 بەرپرسی كورد دوورخراونەتەوە

بارزانی بەربژێرەكەی 
ئەحمەد حەلبووسی 
بۆ پۆستی پارێزگاری 
نەینەوا رەتكردەوە

پارتی بە مەرجی 
هەڵنەوەشاندنەوەی 

د.بەشیر حەداد: چوار مووچەكەی پێشمەرگە دەگاتە كوردستان 

رووداو - هەولێر
جێگری ســەرۆكی ئەنجوومەنی نوێنەرانی عێراق رایدەگەیێنێت "چوار مووچەكەی هێزەكانی پێشــمەرگە دەگاتە هەرێمی كوردســتان و گەیشتنەكەیشــی 

مســۆگەربووە". بڕیاربوو هەفتەی رابردوو چوار مووچەكەی وەزارەتی پێشــمەرگە بگاتە هەرێمی كوردستان و دابەشبكرێت، جێگری سەرۆكی پەرلەمانی عێراق 
دەڵێت ''ئەمڕۆ یان سبەی پارەكە دەگاتە هەرێمی كوردستان و گەیشتنەكەشی مسۆگەربووە، كە بۆ هەر مانگێك بڕی 68 ملیار دینار خەرجكراوە''. د.بەشیر خەلیل 

حەداد، جێگری سەرۆكی پەرلەمانی عێراق راگەیاند، دوو رۆژ لەمەوبەر قسەم لەگەڵ بەڕ‌ێز د.فوئاد حوسێن، وەزیری دارایی حكومەتی عێراق كرد و گوتی :"رەزامەندی 
وەزارەتی دارایی بۆ خەرجكردنی پارەی مووچەی هێزەكانی پێشمەرگە كە بۆ هەر مانگێك 68 ملیار دینارە دراوە"..

ئەنجوومەنی پارێزگای نەینەوا

نەوزاد مەحموود
رووداو – دهۆك

"كــوڕە خاڵەكەم پێیگوتم، با من و تۆ ببینە 
هاوژینــی یەك. گوتــم تۆ چی دەڵێــی؟ نیوەی 
كەســوكارمان كوژراون، خۆشمان نازانین چیمان 
بەسەردێ، تۆش دەڵێی ببینە هاوژینی یەك! بە 
هێواشــی گوتی: دەزانم، بەڵام دڵنیام دەیانەوێ 
تــۆش ببەنە ســوریا، مــن بۆ ئــەوە وادەڵێم كە 
نەتبەن بۆ ســووریا. لە كاتێكدا هەموومان لەنێو 
گریان و شیوەن و دڵەڕاوكێدا بووین، لەگەڵ كوڕە 

خاڵەكەم بووینە هاوژینی یەك".
لێوەكانــی  بــۆ  كاڵــی  ســووری  رەنگــی 
هەڵبــژاردووە. چاوەكانــی پــڕ لە كل كــردووە. 
شــانەكانی بە قژە زەرد و درێژەكەی داپۆشیوە. 
هەموو ئەو ئەندامانەی روخســاری كە بە رەنگی 
جۆراوجۆر درەوشــاونەتەوە، پێنج ســاڵی رەبەق 
لەژێر پەچەیەكی رەشــیدا شاردبوونەوە. سەلوا، 
لەوەتــەی لــە باغــوز گەڕاوەتەوە، ئــەوە یەكەم 
جاریەتی بڕیار بدات بە یادی رۆژە شیرینەكانییەوە 
ئارایشــت بكات و بۆ جارێك لەگــەڵ هاوڕێكانی 
بچێتــە دەرەوە، هەربۆیــە زۆر پێداگریــی دەكرد 
گفتوگۆكەمان هێندە درێژە نەكێشێ كە برینەكانی 

بكولێنەوە.
رۆژی 3ی ئــاب، هێشــتا تەپوتــۆزی قافڵەی 
ئۆتۆمبیلەكانی داعش نەگەیشتبوونە شنگال، بە 
تەلەفۆن باوكیان لە هەواڵێكی ترســناك ئاگادار 
كــردەوە "هەرچــی زووە خۆتان دەربــاز بكەن و 
فریــای خۆتان بكەون، داعــش بەڕێگاوەن بەرەو 
لای ئێــوە". دایكــی بەشــی چەنــد ژەمێك نانی 
وشــكی پێچایەوە لەگــەڵ چەنــد پارچە جلێك 
بــۆ منداڵــەكان، بــەڵام لــە دەروازەی شــنگال 
ئۆتۆمبیلەكەیــان لەبــەردەم چەنــد چەكدارێكی 
لــە  یەكێــك  گیربــوو.  داپۆشــراودا  روخســار 
چەكدارەكان هیچ پرسیارێكی نەكرد و تەنیا داوای 
كرد بێنە خوارەوە: "هەرلەوێ دەســتگیركراین و 
براینەوە بۆ شــنگال. ئەبوو حەیدەر، عەرەبێكی 
ســوننەی خەڵكی تەلەعفەر بوو، داوای لێكردین 
ببینە موسوڵمان، كەس رەتینەكردەوە. هەر ئەو 

ئێوارەیە بردراین بۆ بادۆش".
لەبــادۆش جیاكرانــەوە و پاشــان رەوانــەی 
تەلەعفەر كران و ماوەی 15 رۆژیش لەوێ مانەوە. 
پێــش ئەوەی بەڕێبكەون، لەگەڵ باوك و براكانی 
تێكەڵكرانەوە. ئەوە پاداشتی موسوڵمانبوونیان 

بــوو: "پێیانگوتیــن دەتانبەینــە گوندی كەســر 
میحراب و لەوێ خانووتان دەدەینێ و بۆ خۆتان 
تێیــدا دەژیــن، خــۆم و دایكم و خوشــكەكانم و 
براژنەكــەم و كچەكــەی لەگــەڵ برایەكی تەمەن 
11 ســاڵی خۆم، بۆ مــاوەی 3 مانگ لەو گوندە 

ماینەوە".
ئەمــان ئەو ئێزدییــە موســوڵمانبووانە بوون 
كە دەكرا داعش ســزایان نەدات، یان ســزایەكی 
ســووكیان بــدات، بــەڵام ســەلوا دەڵــێ داعش 
هەمیشــە لێیــان بــە گومــان بــووە "رۆژ نەبوو 
بەڕەكــەی  تەنانــەت  نەپشــكنن.  ماڵەكانمــان 
ژێریشمانیان هەڵدەدایەوە بۆ ئەوەی شتێك ببینن 

و بیانوویەكیان دەستبكەوێ بۆ سزادانمان".
هەندێك لە كچەكان لەوێ رەوانەی سووریا كران 
كە یەكێك لەوانە خوشكە تازە پێگەیشتووەكەی 
ســەلوا بوو، بــەڵام ســەلوا و هاوژینەكەی بەرەو 
گەڕەكی )حەی شەلال( لە مووسڵ گواسترانەوە. 
بەیانییەك لەگەڵ رووناكبوونەوەی دونیا، هەواڵێك 
ژیانی ئەوانی تاریك كرد: "خێزانێك هەڵاتبوون، 
داعش كەوتنە وێزەی هەموومان و هەر ئەو رۆژە 
هاوژینەكــەی منیــش راپێچ كرا لەگــەڵ باوكم و 
براكانم، دواتر منیش كەوتمەوە دەستی داعش".

درۆی پزیشكێك
لــە چیرۆكــی زۆربــەی ئــەو ئافرەتانــەی لە 
دەوڵەتی خەلافەتەوە گەڕاونەتەوە، حاجی مەهدی 
توركمانــی و ئەبوو عەلی و خەلیفە، ســێ ناون 
كە بەردەوام دووبارە دەبنەوە. ئەو ســێ ئەمیرە 
دەستكراوەیەی كە نامەی چارەنووسی كۆیلەكانی 
ســێكس دەســتوخەتی ئەوانــی بەســەرەوەیە. 
ســەلواش هەر بــە بڕیاری ئــەوان "هەنــاردە"ی 

سووریا كرا و لە رەققە گیرسایەوە.
ئــەو زیندانــە گەورانــە بۆچــی لەژێــر زەوی 
دروســتكرابوون؟ نە یەكێك و نە دوو. ســەلوا و 
دەیــان ژنی دیكە لە یەكێك لــەو زیندانە تاریك 
و نوتەكانــەدا چەنــد رۆژێك مانــەوە و دواتر لە 
بەردەم ئەبوو عەززام و ئەبوو مریەمی توونســیدا 
خــۆی بینییەوە: "پیاوێكی بەتەمەن كە ســەر و 
ریشی ســپی بووبوون، ئەوان بە )وائیل( ناویان 
دەبــرد. كاتێك لەگەڵی رۆشــتمەوە بۆ ماڵەكەی 
زانیم پزیشكە. ئەو لەڕێگا پێیگوتم، تۆ وەك كچی 
خۆمی و مەترســە، كەس ناتوانێ دەســتدرێژی 
بكاتــە ســەرت و دەتبەم فێــری قورئانخوێندنت 

دەكەم، كەچی درۆی كرد".
شــوێنی مانەوەی وائیــل بارەگایەك بوو. 10 
ئافرەتی دیكەی ئێزدی لای خۆی راگرتبوو. ئەو لە 
سەرەتاوە پێیگوتبوو كەس ناتوانێ دەستدرێژی 
بكاتە ســەری: "بەڵام پێیگوتــم دەمەوێ بتدەمە 
هاوڕێیەكی خۆم بۆ ئەوەی لە بەرامبەردا كچێكی 
لێوەربگرم. ئەو كچەی وائیل دەیویست لەگەڵ من 
ئاڵوگــۆڕی پێبكات، هاوڕێیەكی خۆم بوو بەناوی 
فەریــدە كــە لای چەكدارێك بوو بەنــاوی ئەبوو 
جەعفەر مۆریتانــی". وائیل فەریدەی هێنایە لای 
خۆی و ســەلوای رادەســتی ئەبوو جەعفەر كرد. 
ئەوان، فەریدە و ســەلوا، تەنیا چەند خولەكێكی 
كــەم فریای ئەوە كەوتن ســاو لەیــەك بكەن و 

هەواڵی رەوشی یەك بپرسن. 
وەك ســەلوا وەســفی دەكات، ئەبوو جەعفەر 
مۆریتانــی پیاوێكــی تــووڕە و مۆن بــووە. هیچ 
كاتێك نەچووەتە دەرەوە ئەگەر دەرگای ماڵەكەی 
لەســەر كەنیزەكەكانی كڵۆم نەدات. تێگەیشتنی 
وا بوو كە چەوســاندنەوە و سزادانی ژن یەكێكە 

لــە ئەركەكانی پیاو. چیرۆكی گەیشــتنی ئەبوو 
جەعفەر بە نێو خەلافەتەكــەی داعش، هەروا لە 
ئەڤینی ئەو بۆ دەوڵەتە تازە دامەزراوەكە دروست 

نەبووە.
رووداو: نەیدەگوت چۆن لە مۆریتانیاوە هاتووە 

و بووەتە داعش؟
سەلوا: قەت وەڵامی راستی نەدایەوە، هەمیشە 

بە قسە برینداری دەكردم.
رووداو: بۆچی؟

سەلوا: دەیگوت كاری ژنان نییە پرسیار بكەن
رووداو: نهێنــی هاتنەكــەی هــەر بۆ ئاشــكرا 

نەكردی؟
ســەلوا: با، شەوێك هەموو شتێكی باسكرد. 
وەك بۆی گێڕامەوە ماستەری هەبووە و بەنیازی 
خوێندنــی دكتۆرا بــووە. تاوەكو كۆتایی هاوینی 
2014 لــە مۆریتانیا بووە. بــەڵام لەوێ چووەتە 
سەر ماڵی هاوڕێیەكی خۆی. هاوڕێكەی سكاڵای 
لەسەر تۆمار كردووە. پۆلیس بەدوایەوە دەبن بۆ 

دەستگیركردنی. دواتر دەچنە سەر ماڵەكەی.

سەلوا بفرۆشن من خۆم 
دەتەقێنمەوە

ئەبــوو جەعفەر مۆریتانی لەو جۆرە كەســانە 
بــوو كــە دەیویســت زوو زوو كەنیزەكەكانــی 
بگۆڕێت. ئەوە هەلێكی باشــیش بــوو بۆ ئەوەی 
پەیوەندییەكانــی لەگــەڵ ئەبوو ئەحمــەد جەربا 
خــۆش بكات. ئەو پیاوە عێراقییەی كاری هێنان 
و بردنی زانیارییە هەســتیارەكان بوو بۆ داعش. 
هەربۆیــە ســەلوای بــە نرخێكی كەمتــر لەوەی 

كڕیبووی، دایە جەربا.
"زۆر بــە كەمــی دەكەوتە ماڵەوە، بــەردەوام 
هاتوچۆی نێوان شارەكانی دەكرد و هەندێكجاریش 
دەچووە توركیا. جاسوســیی بــۆ داعش دەكرد. 
بــەردەوام هەواڵی بۆ بەرپرســانی بــاڵای داعش 
كۆدەكــردەوە. بیرمە جارێكیان كە رۆیشــت 19 
رۆژ نەگەڕایــەوە، پێــش ئەوەی بــڕوات پێیگوتم 
ســەفەرەكەی زۆر دەخایەنێت و پێویســتە بچمە 
ماڵی هاوڕێیەكی نزیكی خۆی". سەلوا هەرچەندە 

كەنیزەكی جەربا بوو، بەڵام ئەو رۆژانەی لە ماڵی 
هاوڕێیەكــەی دەمایەوە زۆرتری بیســت لەبارەی 
كون و قوژبنە تاریكەكانی جەربا لەنێو داعشــدا. 
رۆژێــك لە ناكاو زەنگــی تەلەفۆنێك لە جەرباوە 

گەیشتە هاوڕێكەی. 
جەربا: سڵاو براكەم، هێشتا ئەو كچە ئێزدییە 

لەوێیە؟

هاوڕێكەی: بەڵێ لێرە ماوە.
جەربا: ئەو كچەم بۆ بفرۆشــە یان بیبەخشە 

بە كەسێكی دیكە
هاوڕێكەی جەربا: مانای وایە نیازی گەڕانەوەت 

نییە بۆ رەققە؟
جەربا: نا، بۆ ئامانجێكی گرنگ پێویستیان بە 
كردەیەكی خۆكوژی هەبوو، منیش خۆم ناونووس 

كردووە.‌
هاوڕێكــەی جەربــا، ســەلوا دەباتــە بــازاڕی 
كەنیزەكەكان و دەیفرۆشــێت بە ئەبوو خەتتاب. 
ئەو چەكدارە عێراقییەی لەوەتای هاتبووە سووریا 
ئۆقــرەی نەدەگــرت و بــۆ گەڕانەوە بــۆ عێراق، 

پێشــنیازی زۆری لەلایەن ئەمیــر و والییەكانەوە 
رەتكرابوونەوە "دوای 8 رۆژ مانەوەم لەگەڵ ئەبوو 
خەتتاب، پێیگوتم دەبێت من بفرۆشێت، چونكە 
دەگەڕێتــەوە بۆ رومادی. بۆیە منی فرۆشــت بە 
ئەبــوو تیبە كــە خەڵكی حەمام عەلیــل بوو لە 
مووسڵ. ساڵ و نیوێك لەگەڵ ئەبو تیبە مامەوە، 
رۆژێك چەكدارانی داعش بەســەر ماڵەكەیاندا داو 

دەستگیریان كرد".
ســەلوا چەند جار گوێی لە خوشــك و دایكی 
ئەبو تیبە بووە كە داوایان لێكردووە سەلوا بكاتە 
هاوژینــی راســتەقینەی خــۆی و وەك كەنیزەك 
مامەڵەی لەگەڵ نەكات "چونكە ئەوان هەرچەندە 
داعش بوون، بەڵام نەریتپارێز بوون، بەڵام ئەبوو 
تیبــە لە ترســی هاوژینەكەی نەیدەوێــرا، ئیدی 
رۆژێــك داعش چــواردەوری ماڵەكەیــان گرت و 
دەســتگیریان كرد، دواتر گوتیان لەســەر دزینی 
ئۆتۆمبێل دەستگیركراوە، پاشان دەستیان بەسەر 

ماڵەكەشیدا گرت".
لەو ماوەیەی سەلوا، لەگەڵ ئەبو تیبە دەژیا، 
دوو هەوڵــی شكســتخواردووی بــۆ راكــردن دا 
"جاری دووەم هەســتی كردبوو هەڵدێم، لە پشت 
دەرگای حەوشــەكەوە خۆی حەشــاردابوو، هەر 
ئەوەندەی دەرگاكەم كردەوە، لوولەی تفەنگەكەی 
خستە سەرســنگم و گوتی: دووبارەی بكەیتەوە 

دەتكوژم".

لە ماڵی ئەبووبەكر بەغدادیدا
ســەلوا، بەشــێك بوو لەو ماڵ و موڵكەی كە 
داعش دەستی بەسەردا گرت. ئەویان بردە ماڵێكی 
گــەورە و قەرەباڵــخ كە بەشــێوەیەكی بەردەوام 
خەڵك هاتوچۆیان دەكرد. چاودێرییەكی ئەمنیی 
توندوتۆڵی تێدا پەیڕەو دەكرا، بەشــێوەیەك كە 

ئێســتاش ســەلوا نەیزانی دەكەوێتە كام شوێنی 
رەققە و دەڕوانێ بەســەر كام بەشــی شارەكەدا. 
چونكە پێیدەگوترا ماڵی ئەبووبەكر بەغدادی. ئەو 
ناوەی چەكــداران بە خەلیفەی ئیمانداران ناویان 

دەهێنا.
یاسای نێو ئەو كۆشكە جیاواز بوو لە یاسا و 
رێسا كارپێكراوەكانی نێو داعش. چونكە ئەوانەی 
پێیاندەگوتــرا كەنیزەكەكانــی خەلیفــە، بەهیچ 
شێوەیەك نەدەبوو كڕین و فرۆشتنیان پێوەبكرێت 
و هیچ چەكدارێك بۆی نەبوو لێیان نزیك ببێتەوە: 
"ئێمــە 16 كچ بووین، بەڵام پاش ماوەیەك تەنیا 
4 كــەس ماینــەوە. لەماوەی ئەو ســاڵەی لەوێ 
كارم كــرد، تەنیا یەكجاریش ئەبووبەكر بەغدادیم 
نەبینی. دواتر منیان بردە شــوێنێك پێیدەگوترا 

مەكتەبی والی".

كاری ئەوان لە ماڵی بەغدادی 
چی بوو؟

 "خاوێنكردنەوە و ئامادەكردنی خواردن و 
هەڵسوڕاندنی كاروبارەكانی ماڵ، بەڵام باوەڕ 
ناكەم ئەبووبەكر خواردنی ئێمەی خواردبێ، 
چەكدارەكان هەر دەیانگوت ماڵی ئەبووبەكر 
بەغدادی، بەڵام من قەت ئەوم لەوێ نەبینی".

لــە مەكتەب والی، دەرفەتێكی باشــتر هەبوو 
بــۆ ئــەوەی قســە بكەیــت و گوێــت لێبگــرن. 
چەوساندنەوە بڕێك كەمتر بوو. دەمەوبەیانییەك 
دوای تەواوكردنــی كاری خاوێنكردنەوە، ســەلوا 
بەخەیاڵیــدا هــات بچێتــە بــەردەم گەورەكــەی 
و داواكارییەكــی پێشــكەش بــكات: "دەمــەوێ 
بمنێرنەوە بۆ شنگال و ئازادم بكەن" داواكارییەكە 
تووڕەبوونی بەدواوە نەبوو: "دەتوانی بچیتە لای 
ئەمیرەكەت و نووسراوێك بە مۆری ئەو بهێنی بۆ 

ئەوەی ئازادت بكەین".
ئەو كەسەی بەرچاوی سەلوای رۆشن كردەوە 
بۆ دەستخســتنی ئەو پشــتگیرییەی ئەمیرەكە، 
كچێكی هاوڕێی بوو، ئەگەرچی پێشیگوت كە ئەو 
مۆرە ئاســۆی رزگاربوونی پیشان نادات و ئاسان 
نییە فەرمووی لێبكەن بۆ گەڕانەوە. ئەمیرەكە بە 
وردی گوێی لە دەردەدڵی سەلوا گرت "زۆر باشە، 
من پشــتگیریت دەكەم بەو مەرجەی دوو جوزئی 

قورئان لەبەر بكەیت".
نەشئەی ئازادی و گەڕانەوە بۆ شنگال سەلوای 
والێكردبــوو وەك پەروانە بــەدەوری ئایەتەكانی 
قورئانــدا بخوولێتــەوە و وشــەكان و پیتــەكان 
لەبەربــكات. چركەكان و خولەكەكانی لە دیوانی 
پــەروەردە و فێركــردن، وەك ئەمانەتێكی گران 
ســەیردەكرد و بە ماوەیەكی كەم جوزئونیوێكی 
عەقیــدەی  وانــەی  لەگەڵیشــیدا  و  لەبەركــرد 
دەخوێند. ئــەو لەتاقیكردنەوەكەدا، زۆرباشــەی 
وەرگرت. كەچی لە جیاتی ئازادی ئەبوو ئیبراهیم 
تاجیكــی چاوەڕوانــی دەكرد! ئەو داعشــەی بە 
ســەلوای گوت: خۆت ئامادە بكە بەرەو مەیادین 
دەڕۆیــن "دوو مانگی رەبەقیش لەگەڵ ئەو ژیام، 
رۆژێك بۆردومانی فڕۆكە كوشــتی و دواتر لەگەڵ 
هەندێك لە خێزانە داعشــەكان بە ناچاری بەرەو 

باغۆز هەڵاتین".

لە بیابان یەكدەبینینەوە
ناڕەحەتی و زەحمەتی لە كەمپی گەمارۆدراوی 
باغۆز دەستیپێكرد. هێزەكانی سوریای دیموكرات 
بە هەماهەنگــی لەگەڵ هێزەكانــی هاوپەیمانان 
بازنەیەكیان بە دەوری ئەو ناوچەیەدا كێشــابوو 

كــە وەك ئــاش ژیانــی چەكدارانــی داعــش و 
خێزانەكانیانــی دەهاڕی "ئێمە لەناو كەمپەكە لە 
ژێر زەوی بووین، بۆردومانەكان لە سەرەتاوە زۆر 
چــڕ بوون و هاوڕێیەكــی كچم بریندار بوو، بەڵام 
نەمانتوانی هاوكاری بكەین". تاوەكو ئێســتاش 
ســەلوا، گوێیەكانــی پڕن لە دەنگی هەنســك و 
گریانی ئەو ژنــە ئێزدییانەی منداڵیان لە داعش 
ببوو. چونكە ئــەوان بەهۆی منداڵەكانیانەوە لە 
هــەردوو ژیــان بــوون و نازانن چۆن ئــەو ئاگرە 
بكوژێننــەوە كــە بەربووەتە هەناویــان: "داعش 
منداڵەكانــی لە هەندێكیــان وەرگرتەوە و بردنی 
بۆ شــوێنێك كــە نــاوی لێنابــوو )دارولیەتیم( 
واتــە خانــەی هەتیــوان، زۆر هاوڕێــم هەبــوون 
كاتێك باســی گەڕانەوەمان دەكرد، فرمێسك بە 
چاوانیاندا دەبارین، چونكە دەیانزانی كۆمەڵگەی 
ئێزدی منداڵەكانیان وەرناگرنەوە و بۆخۆشــیان 

نەیاندەتوانی دەستبەرداری منداڵەكانیان ببن".
رووداو: لە كاتی شــەڕی باغۆزدا، چەكدارانی 
داعــش دەرفەتیــان هەبــوو كۆببنــەوە و بیر لە 

چارەسەر بكەنەوە بۆ ئەو دۆخەی خۆیان؟
سەلوا: بەڵێ. هەندێكجار ئەوەیان دەكرد و من 

گوێشم لێبوو كە چۆن قسەیان دەكرد.
رووداو: چییان دەگوت؟

ســەلوا: هەندێكیان دەیانگوت شــەڕ بكەن و 
هەندێكــی دیكە پێیانوابوو بەو جۆرە بمێننەوە. 
هەشــبوون وایان بەباش دەزانــی هەرچۆن بووە 
باغۆز بەجێبهێڵن و خۆیان بگەیێننە بیابانەكانی 
ســووریا و عێراق، دەیانگوت لــە بیابان یەكدی 

دەبینینەوە و تۆڵەیان لێدەكەینەوە، بەڵام بەشی 
زۆریان بڕوایان بەشەڕكردن هەبوو تاوەكو مردن.

دەرفەتی هەڵاتن لە باغۆز ئاسانتر بوو، بەڵام 
مەترسییەكان پێچەوانە ببوونەوە و ئەوجارەیان 
بــە  كامپەكــە  دەرەوەی  نیشانەشــكێنەكانی 
ئامانجیــان دەگرتــن. هــەر لەو رۆژانەدا ســەلوا 
لەلایــەن یەكێك لە نیشانەشــكێنەكانەوە پێكرا 
"ئەوە شــوێنی گوللەكەیە بەقاچمەوە" ســەلوا، 
سەركێشــییەكی كرد كە هەر چركەیەكی مەرگی 
بــەدواوە بــوو "بــەڵام گوتــم بكوژرێم باشــترە 
لــەوەی لــەوێ دابڕزێم، هەڵاتم و خــۆم گەیاندە 
لای خێزانێكــی ئێــزدی لە باغۆز و مــاوەی 18 
رۆژ لای ئەوان مامەوە، پاشــان گەیشتمەوە نێو 

كەسوكارم".

رەمەزان خورمای گران كرد
رووداو – هەولێر

لە مانگی رەمەزاندا خواســت لەســەر خورما زۆر بووە، ئەمەش بووەتە هۆی بەرزبوونەوەی نرخەكەی، بە جۆرێك نرخی كارتۆنێك خورما بەراورد بە 
ســاڵی رابردوو زیاتر لە 20 هەزار دینار بەرزبووەتەوە. یەكێك لە دووكاندارەكانی شــاری هەولێر كە خۆراك بە كۆ دەفرۆشــێت، بە )رووداو(ی گوت: "لەبەر 

ئەوەی ئێســتا تەعریفەی گومرگی یەكخراوە، رێگە نادەن خورما بێتە نێو هەرێمی كوردســتان". ئەو دوكاندارە دەڵێ: "ســاڵی رابردوو لە مانگی رەمەزان نرخی 
كارتۆنێك خورما 9 هەزار دینار بوو، بەڵام ئەمســاڵ نرخەكەی گەیشــتووەتە 32 هەزار، چونكە رێگە نادرێت لە شــوێنی دیكەوە ئەو خورمایە بێتە نێو هەرێمی 

كوردستان، بەڵكو دەبێت لە بەسرەوە بهێندرێت، ئەگەربێت و لەوێش بهێندرێت نرخەكەی گران دەوەستێت".

ئابووری

رەوا عەبدوڵڵا
رووداو- هەولێر

لــە مانگی رەمەزانــدا گۆڕانكارییەكی گەورە 
لــە بازاڕ روودەدات، زۆربەی رێســتورانتەكان و 
ســاردەمەنییەكان بە رۆژ دادەخرێن، فرۆشــی 
هەندێك كاڵا پاشەكشە دەكات، بە پێچەوانەوە 
فرۆشــی هەندێكی دیكە بەشــێوەیەكی بەرچاو 

زیاد دەكات.
خاوەن كارگەكانی شەربەت و شیرینەمەنی، 
مانگی رەمەزان بە مانگێكی پڕ لە قازانج وەسف 
دەكــەن و دەڵێــن لەو مانگەدا بــەراورد بە 11 
مانگەكەی دیكە فرۆشــیان تاوەكو 300 % زیاد 

دەكات.
هێمن رەشید، خاوەنی ساردەمەنی و كارگەی 
دروستكردنی شەربەتی هێمن كە ساڵانێكی زۆرە 
شەربەت دەفرۆشێ، دەڵێت خۆشترین بازاڕیان 
لــە مانگــی رەمەزانە، بە جۆرێــك رۆژانە زیاتر 
لــە 20 هەزار بوتڵ شــەربەت بە هەموو جۆر و 

تامەكانییەوە دەفرۆشن.
هێمن دەڵێت: "لە مانگی رەمەزاندا شــەو و 
رۆژ ســێ شــیفت كار دەكەین، لــە رێگەی 18 
بریــكارەوە بە ســێ بارهەڵگر رۆژانە شــەربەت 
بــۆ زۆربەی ســوپەرماركێت و ماركێت و مینی 
ماركێتەكانی هەولێر و دەوروبەری دەگوازینەوە، 
بەڵام لەگەڵ ئەوەشــدا هەندێجار ناتوانین وەك 

پێویست وەڵامی خواستی بازاڕ بدەینەوە".
هەموو ســاڵێك لەمانگی رەمەزاندا بەشــێك 
لە ساردەمەنییەكان لە تاكفرۆشییەوە دەبن بە 
جوملەفــرۆش، ئەمە جگە لەوەی لە هەندێك لە 

ماڵەكانیش شەربەت دروست دەكرێ.
هێمــن دەڵێــت: "لەرێگــەی وەرگرتنی داتا 
لــە كارگەكانی دروســتكردنی دەبــە. هەروەها 
بــە دواداچوونمــان بــۆ فرۆشــی بــازاڕ بۆمان 
دەركەوتووە رۆژانە تەنیا لە هەولێر و دەوروبەری 
زیاتر لە 80 هەزار بوتڵ شەربەت دەفرۆشرێت، 

ســاڵ بە ساڵیش فرۆش زیاد دەكات و زۆرترین 
خواستیش لەسەر شەربەتی مێوژ و هەنارە". 

هێمن ماوەی زیاتر لە 20 ساڵە ساردەمەنی 
هەیە، هەموو ســاڵێك لە مانگــی رەمەزاندا بۆ 
وەڵامدانــەوەی خواســتی بــازاڕ و راكێشــانی 
جــۆری  لــە  گۆڕانــكاری  كڕیــار،  ســەرنجی 
شــەربەتەكانی دەكات و جــۆری تازە دروســت 
دەكات. ئەو ئێستا زیاتر لە 10 جۆر شەربەتی 
وەك: هەنار، پرتەقاڵ، مێوژ، قەیســی، فراولە، 

مۆز، تەمەرهندی و لیمۆ دروست دەكات.

جگە لە شــەربەت، خواردنی شــیرینی وەك 
پاقلاوە و خورما لەكاتی رۆژوو شكاندن بووەتە 
نەریت، بۆیە لەســەر ســفرەی خوانــی زۆربەی 
خێزانەكان دەبینرێت، بەم هۆیەشــەوە فرۆشی 
پاقلاوە و خورما لەم مانگەدا زۆر زیاد دەكات، 
زۆربەی كارگەكان لەو مانگەدا شــەو و رۆژ كار 

دەكەن.
رێباز جەعفەر، خاوەنی كارگەی شیرنەمەنی 
رێبــاز، دەڵێت: "لە مانگی رەمەزان فرۆشــمان 
زۆر زیاد دەكات، رۆژانە زیاتر لە 6 تۆن پاقلاوە 

دەفرۆشم". رێباز گوتیشی: "لەم مانگەدا هەموو 
كارگەكان دەكەونەوە كار و بەشێوەی جوملە و 
تاك پاقلاوە دەفرۆشــن، بۆیە پێشبینی دەكەم 
رۆژانە تەنیــا لە هەولێر و دەورووبەری نزیكەی 
60 تــۆن پاقلاوە بفرۆشــرێت، ئەم فرۆشــەش 
بەردەوام دەبێــت تاوەكو 20ی رەمەزان، دواتر 
كەمێــك دادەبەزێت، بەڵام رۆژێك بەر لە جەژن 

دووبارە فرۆش زیاد دەبێتەوە".
خورما یەكێكی دیكەیــە لەو خواردنانەی لە 
مانگی رەمەزاندا فرۆشی زۆر زیاد دەبێ، چونكە 

رۆژووەوانان بە خورما رۆژووەكەیان دەشكێنن. 
هەروەهــا هەندێك لــە خێرخوازان بــە كارتۆن 
خورمــا دەكــڕن و لــە مزگەوتــەكان دایدەنێن، 
بۆ ئــەوەی خەڵك رۆژووی پێ بشــكێنێ، هەر 
ئەمەش وایكردووە فرۆشی خورما زۆر زیاد ببێ.
سەلام كە خاوەنی نووسینگەیەكی فرۆشتنی 
ســەوزە و میوەیە لە عەلــوەی هەولێر، دەڵێت 
:"لــە مانگــی رەمەزاندا فرۆشــی خورمــا زیاد 
دەكات، بــۆ نموونــە ســاڵی رابــردوو بــەر لە 
رەمــەزان لە گومرگی هەولێــر رۆژانە 3 تاوەكو 
5 تــۆن خۆرمــا دەفرۆشــرا، بەڵام لــە رۆژانی 
رەمەزانــدا فرۆش بۆ زیاتر لــە 50 تۆن خورما 
زیادی كرد، ئەم فرۆشــە بــەردەوام بوو تاوەكو 
20ی رەمەزان، بەڵام دواتر رووی لە كەمی كرد، 
ئەمساڵیش زۆربەی نووســینگەگانی فرۆشتنی 
ســەوزە و میوە خورمایان هێناوە، فرۆشیشیان 

زۆر باشە".
 گوتیشــی: "ئەو خورمایەی ئێستا لە بازاڕە 
دوو جۆرە، جۆرێكیان ئێرانییە و لە پاكەتدایە، 
بەشێكیشــیان لەخــوارووی عێراقــەوە دێــت و 
بەشــێوەی فــەل دەفرۆشــێت و بەرێژەیەكــی 
كەمیش جۆرێكی دیكە هەیە كە لەناو نایلۆندایە، 

بەڵام زۆرتر خواست لەسەر خورمای ئێرانییە".
بەهۆی زیادبوونی خواست لەسەر شەربەت و 
پاقلاوە لە مانگی رەمەزاندا، فرۆشی شەكریش 

بەرێژەی بەرچاو زیاد دەكات.
حاجــی موحســین محەممــەد، بەڕێوەبەری 
گشــتی كۆمپانیــای بۆتــان بــۆ هاوردەكردنی 
بەرهەمــە خۆراكییــەكان دەڵێــت، لــە مانگی 

رەمەزاندا فرۆشی شەكر 100 % زیاد دەكات.
حاجــی موحســین گوتــی: "لــە رەمەزانــدا 
فرۆشــمان بۆ كارگەكانی ئایــس كرێم بەڕێژەی 
30 % كــەم دەبێتــەوە، بــەڵام بــۆ كارگەكانی 
شــەربەت زۆر زیاد دەكات. بۆ نموونە كارگەی 
شــەربەت هەیە لەم مانگەدا 200 تۆن شەكری 
پێدەفرۆشــین، ئەمــە لەكاتێكدایــە لــە مانگە 
ئاســاییەكان 10 تۆن شــەكرمان لــێ دەكڕێ. 
هەروەهــا فرۆشــی رۆژانەمــان بــۆ كارگەكانی 
پاقــاوەش لــە تۆنێكــەوە بۆ چوار تــۆن زیاد 

دەكات".

لەمانگی رەمەزاندا لە هەولێر
رۆژانە دەیان تۆن پاقلاوە و خورما دەخورێ

 )فۆتۆ: رووداو(

رەوا عەبدوڵڵا
رووداو - هەولێر 

بەپێــی ئامــاری وەزارەتی بازرگانی، لە ســێ 
ســاڵی رابــردوودا عێــراق بایی 11 ملیــار و 685 
ملیۆن دۆلار زێڕ و زیو و ئەڵماس و بەردی بەنرخ 
و مــرواری هاوردە كردووە كــە زۆربەی لە رێگەی 
بازرگانانی كوردســتان و ئــەو بازرگانە عێراقیانە 

بووە كە لە هەرێمی كوردستان نیشتەجێن.
بەپێی ئاماری بەڕێوەبەرایەتی گشــتی پلان و 
بەدواداچوون لە وەزارەتی بازرگانی و پیشەسازی 
كە پشــتی بە داتای وڵاتانــی هەناردەكار، ئاماری 
بانكی جیهانی، ســەنتەری بازرگانی نێودەوڵەتی 
و راپۆرتی دەســتەی ئاماری عێراق بەستووە، لە 
ماوەی سێ ســاڵی رابردوودا عێراق بایی زیاتر لە 
11 ملیــار و 685 ملیــۆن دۆلار زێــڕ و ئەڵماس و 
بــەردی بەنــرخ و زیو و مرواری هــاوردە كردووە. 
پشكی شێر لەم بازرگانییە بەر هەرێمی كوردستان 
كەوتووە، بەجۆرێك زیاتر لە 74 % واتە )8 ملیار و 
663 ملیۆن دۆلار( لە ڕێگەی بازرگانانی كوردستان 
و بازرگانــە عێراقییەكانــی نیشــتەجێی هەرێمی 

كوردستانەوە هاوردەكراوە.
كۆمەڵــەی  ســەرۆكی  جەوهــەر،  قارەمــان 
"ئارامــی  دەڵێــت:  كوردســتان،  زێڕینگەرانــی 
كورددســتان و كەمــی رۆتیــن و ئاســانكاری بۆ 
بازرگانــان و بوونــی متمانە لەنێــوان بازرگانانی 
كوردستان و ئیمارات و توركیا و جیاوازی رەسمی 
گومرگی لەپێشــتردا، هۆكاری ســەرەكی بوو كە 
ســاڵانە نزیكەی 75  %ی پێویســتی عێراق لە زێڕ 

و كاڵا بەنرخەكانی دیكە، لەهەرێمی كوردستانەوە 
دابین بكرێت".

لــە هەرێمــی كوردســتان بــۆ هاوردەكردنــی 
هــەر كیلۆیــەك زێڕ 250 دۆلار رەســمی گومرگی 
وەردەگیــرێ، بۆ بردنە دەرەوەی زێڕی شــكاویش 
80 دۆلار وەردەگرێــت، بۆیــە لــە بەرامبەر بردنە 
دەرەوە و هێنانــەوەی هەر كیلۆیەك زێڕ، هەرێمی 
كوردستان 330 دۆلاری دەستدەكەوێت، ئەمە جگە 

لە نرخی پشكنین كە 20 دۆلارە.
قارەمــان جەوهــەر كــە خاوەنی پێشــەنگای 
فرۆشــتنی زێڕە، دەڵێت: "تێچووی بردنە دەرەوە 
و هێنانــەوە و دروســتكردنەوەی یــەك كیلۆ زێڕ، 
2 تاوەكو 10 هــەزار دۆلار خەرجییەتی، ئەمەش 
خەرجییەكی زۆرە، بۆ كەمكردنەوەی ئەو خەرجییە 
چەنــد كەســێك كارگەیان دانا و وەستاشــیان لە 
دەرەوە هێنــا، بەڵام حكومەت پاڵپشــتی نەكردن 
و نەیانتوانی بەردەوام بن. ئێستا چەند كارگەیەك 
هەن، بەڵام تەنیا بازنگ و هەندێك شــتی ســادە 

دروست دەكەن".
بازرگانانــی عێــراق و هەرێمــی كوردســتان 
بــۆ هاوردەكردنــی زێڕ و زیو و مرواری پشــت بە 
ئیمارات، توركیا، ئیتاڵیا و سویســرا دەبەستن و 
زۆرترین خواستیش لەسەر هاوردەكردنی زێڕە. بۆ 
نموونە تەنیا لە ســاڵی رابردوودا 94 تۆن زێڕ بە 
بەهــای 2 ملیار و 709 ملیــۆن دۆلار لە ئیمارات، 
43 تۆن بە بەهای 1 ملیار و129 ملیۆن دۆلار لە 
توركیــا و نزیكەی 2 تۆنیــش بە بەهای 2 ملیۆن 
و 470 هەزار دۆلار لە ئیتاڵیا و سویســرا هاوردە 

كردووە.

كەنعان حەسەن، بەڕێوەبەری گشتی كۆمپانیای 
ســوڵتان بۆ هاوردە و هەناردەی زێڕ و ئەڵماس و 
بەردی بەنرخ دەڵێت: "80 % ئەو زێڕەی هاوردەی 
هەرێمــی كوردســتان دەكرێــت، جارێكــی دیكە 
هەناردەی شــارەكانی عێــراق دەكرێتەوە، لەوێش 
بەشێكی بۆ ئێران دەچێت بەتایبەتی لە رێگەی ئەو 
گەشتیارانەی كە ساڵانە سەردانی مەزاری ئیمامی 

شیعەكان لە عێراق دەكەن".
هاوردەكردنی زێڕ بە بەراورد بە پێشــتر زیادی 
كردووە كە كەنعان بۆ دوو هۆكاری دەگەڕێنێتەوە، 
یەكەم: باشــبوونی باری دارایــی خەڵك. دووەم: 

لەبــەر نەبوونــی سیســتمێكی بانكــی بەهێز لە 
كوردستان و عێراق، خەڵك پارە لە بانك دانانێن، 

بەڵكو بە زێڕی دەدەن.
لەداتاكانی دەردەكەوێت توركیا دەیەوێ بازاڕی 
زێڕی كوردستان و عێراق كۆنتڕۆڵ بكات، ئەویش 
لە رێگەی كێبڕكێ لەگەڵ دیزاینی زێڕی كارگەكانی 
ئیتاڵیا و هیندوستان و مالیزیا، هەروەها گۆڕینی 

زێڕی خۆی لە عەیار 18ەوە بۆ 21.
كەنعان حەســەن، دەڵێت "پێشتر كارگەكانی 
توركیــا زیاتــر زێــڕی عەیــاری 9 و 14 و 18یان 
دروســت دەكــرد، بۆیــە لــە عێــراق و هەرێمــی 

كوردســتان خواست لەسەر زێڕی توركی زۆر كەم 
بوو، بەڵام دوای ئەوەی دیزاینەكانیان بە تایبەتی 
بۆ دیزاینی ئیتاڵی گۆڕی، عەیاری زێڕەكانیشــیان 
بــەرز كــردەوە، بەهــۆی هەرزانی حەقدەســت و 
جوانی دیزاینەكانیان، توانیان ســەرنجی بازرگانی 
كوردســتان و عێــراق بــەلای خۆیان رابكێشــێن 

تارادەیەك كۆنترۆڵی بازاڕ بكەن".
كەنعان حەسەن گوتیشی: "لەرێگەی ئاسانكاری 
بۆ بازرگانان، توركیا هەوڵ دەدات بازاڕی عێراق و 
وڵاتانی عەرەبی كۆنتڕۆڵ بكات، ئێستا توركیا زێڕ 
بۆ زۆربەی وڵاتانی عەرەبی و لەنێویشیاندا ئیمارات 

هەنــاردە دەكات، ئەمــە لەكاتێكدایە پێشــتر بۆ 
هەناردەكردن زیاتر پشــتی بە رووسیا و ئەمەریكا 

دەبەست".
قارەمان جەوهەر، بۆچوونێكی دیكەی لەســەر 
زیادبوونی هاوردەی زێڕ بۆ عێراق هەیە و دەڵێت: 
" بەشــێكی زیادبوونی هاوردەی زێڕ بۆ عێراق بۆ 
ســپیكردنەوەی پــارەی بەرپرســان دەگەڕێتەوە، 
كــە لــە رێگــەی فرۆشــتنی نــەوت بەقاچــاخ و 
گەندەڵی بەدەســتی دەهێنن ناتوانن وەك پارەكە 
بیگەڕێننەوە، بۆیە لە رێگەی بازرگانی زێڕ هەوڵی 

سپیكردنەوەی دەدەن".  
لەهەرێمی كوردستان نزیكەی 1600 پێشەنگای 
زێــڕ و كارگــەی دروســتكردن و چاككردنــەوەی 
زێــڕ هەن، هەروەها 30 كۆمپانیای گواســتنەوە و 
هاوردەكردنی زێڕیش هەن، هەمووشــیان لەلایەن 
جۆرییــەوە،  كۆنترۆڵــی  بەڕێوەبەرایەتییەكانــی 

چاودێری دەكرێن.
بەكــر عەزیــز، بەڕێوەبــەری كۆنتڕۆڵی جۆری 
خشل لە هەولێر دەڵێت: "توانیومانە كۆنتڕۆڵێكی 
تــەواوی كواڵێتــی زێڕ لە كاتی كڕین و فرۆشــتن 
بكەیــن، ئەمــەش وایكــردووە بازرگانانــی عێراق 
متمانــەی زیاتریان بە زێڕی هەرێمی كوردســتان 
بێــت، بۆیــە كوردســتان بووەتە ســەنتەرێك بۆ 

هاوردەكردنی زێڕ بۆ هەموو عێراق".

لە سێ ساڵی رابردوودا بایی 8.6 ملیار دۆلار 
زێڕ و ئەڵماس هێنراوەتە كوردستان

بەڕێوەبەری كۆنترۆڵی جۆری

كوردستان 
بووەتە سەنتەری 
هاوردەكردنی زێڕ 
بۆ هەموو عێراق

شەربەتفرۆشێك

لە رەمەزاندا 
رۆژانە 80 هەزار 
دەبە شەربەت 
لە هەولێر 
دەفرۆشرێ

بازرگانێكی سەوزە و میوە

لە رەمەزاندا 
رۆژانە 50 هەزار 
تۆن خورما لە بازاڕ 
دەفرۆشرێ

30 كۆمپانیای هاوردەكردنی زێڕ لە كوردستان هەن )فۆتۆ: رووداو(

لە كوردستان لە رێگەی هاوردەكردنی 
زێڕەوە پارە سپی دەكرێتەوە

سەرۆكی سەندیكای زێڕینگەرانی كوردستان:

 )Variable( گــۆڕاو  ســێ  بابەتــەدا  لــەم 
هەیــە، دەبێت یەكســەر تێیانبگەیــن، ئەوانیش: 
)گرێبەستە نەوتییەكان(، )حكومەت( و )كۆمپانیا 
فرەڕەگــەزەكان(. ئەمە هەمووی بۆ ئەوەیە وەڵامی 

چوار پرسیار بدەینەوە:
- رۆڵــی كۆمپانیــا فرەڕەگــەزەكان چییــە لە 

پاڵپشتیە داراییەكانی جیهان و پێدانی باج؟
- تێكڕای قازانجی نەوت چۆن لە نێوان كۆمپانیا 

نێودەوڵەتییەكان و حكومەتدا دابەش دەكرێت؟
- گرێبەستە نەوتیەكان چین و چۆن گرێبەستی 
بەشداری بەرهەمهێنان لە هەرێمی كوردستاندا كار 

دەكات ؟
- بودجەی پرۆگرامە كۆمەڵایەتییەكان لەنێوان 
حكومەت و كۆمپانیا فرەڕەگەزەكاندا چی لێ دێت؟

Multi-– یەكــەم: كۆمپانیــا فرەڕەگــەزەكان
National Corporations

 دەوڵەت، تا قۆناغەكانی دوای جەنگی جیهانی 
دووەمیش تاكە ئەكتەر بوو كارلێكی لەگەڵ ئەكتەر 
)دەوڵەت(ەكانــی دیكە دەكرد و، بەمەش دەگوترا 
پەیوەندییە نێودەوڵەتییەكان. )هانس مۆرجنتاو( 
پێشەنگی قوتابخانەی ریالیزم )المدرسە الواقعیە( 
لە پەیوەندییە نێودەوڵەتییەكاندا كتێبی )سیاسەت 
لەنێوان نەتەوەكاندا: تێكۆشــان بۆ هێز و ئاشتی(
تێیــدا شــەش  ی لەســاڵی )1948( نووســی، 
پرەنســیپی بۆ ریالیزمی سیاســی خستەڕوو، وای 
شــی دەكاتەوە كە "هەموو شتێك لەپێناو هێزدا" 
بێــت و "هێز-Power"یش لە پێناو دەوڵەتدا بێت، 
بەهیــچ شــێوەیەك دەوڵــەت نابێت هێــزی خۆی 
دابەش بكات لەگەڵ ئەكتەرە نادەوڵەتییەكاندا، بۆ 
ئەوەی ئاشــتی و ئارامی بێتەدی، دەبێت دەوڵەت 
"هێز" ی هەبێت. ئەم "هێز"ەش دواتر لێكدانەوەی 
جۆراوجــۆری بۆ كــرا، بەواتایەكــی دیكە دیمەنی 
سیاسەتی نێودەوڵەتی دیمەنی گەڕان و دابچڕینی 
بەرژەوەندییــە، هێزیش ئــەو بەرژەوەندییە دیاری 

دەكات.
ئەم تێزە لەلایەن لیبراڵیستەكانەوە رەتكرایەوە، 
نەخێــر دەبێت "تــاك" لەبری "دەوڵەت" ســەنتەر 
بێت، كۆمپانیا فرەڕەگەزەكان، بانكە جبهانییەكان، 
رێكخــراوە حكومی و ناحكومییــە جیهانیەكانیش 
هەمەچەشــنی  هەبێــت،  رۆڵیــان  پێویســتە 
پێداویســتییەكی سیاســەتی نێودەوڵەتییــە، تــا 
دەهاتیش بای بەهێزی دیموكراتی و گڵۆبەڵایزەیشن 
ســنوورەكانیان كاڵتــر دەكــردەوە و پاڵیــان بەم 

ئارگیۆمێنتەی لیبراڵیستەكانەوە دەنا. 
لە ســاڵی )1991(دا ســێ گۆڕانــكاری گەورە 
بەدوای یەكدا لەڕیشەوە سیاسەتی نێودەوڵەتییان 
گۆڕی، ئەو سێ فاكتەرە سێ تەقینەوەی هەژێنەر 
بوون و لەهەمانكاتدا كۆتایی هێنا بەو ژانە قورسەی 
كە كرانــەوەی دونیــای دواخســتبوو، یەكەمیان: 
یەكێتی ســۆڤیەت رووخــا و لەناوچەی باڵتیك و 
ســاڤ و بەڵــكان و توركەكانــدا )16( دەوڵــەت 
ســەربەخۆیی خۆیــان راگەیاند كە پێشــتر لەژێر 

چنگی سۆڤیەتدا بوون. 
دووەمیان: تیۆری نیۆ- لیبراڵیزم گەشــەی كرد 
)نیۆلیبراڵیــزم: ئایدۆلۆژیایەكە بــڕوای بەدەوڵەت 
نییە و لەسەر بنەمای لیبراڵیزمی ئابووری و كەرتی 

تایبەت تێزەكانی كەڵەكەكراون(. 
سێیەمیان: بەدوای ئەو دوو گۆڕانكارییەدا دەیان 
هەزار تۆڕی پەیوەندی و ســەدان هەزار رێكخراوی 
نــاو گەورە و ســەدان هــەزار كۆمپانیــا و هەزاران 
زانكــۆی تایبەت ئەم جیهانەیان تەنی، ئیمڕۆكە تا 
دەوڵەت رۆڵێك دەگێڕێت ئەوان دوو رۆڵ دەگێڕن. 
پرسیارەكە ئەوەیە ناسنامەی ئەمانە چییە؟. كێ 

ئاراستەیان دەكات!. 
ئیكســۆن مۆبێل –Exxon Mobile لە ساڵی 
ئەمریكــی  دۆلاری  ملیــۆن  )2018(دا )279.3( 
داهاتــی هەبــووە، ئایــا ئیكســۆن كۆمپانیایەكی 
ئەمریكییــە یان جیهانی؟ بێگۆمــان پێش ئەوەی 

نێودەوڵەتی بێت ناسنامەكەی ئەمریكییە. 
هەموو راپۆرتە ئابوورییەكان ئەوە نیشان دەدەن 
كە ساڵی رابردوو 830 هەزار كۆمپانیای فرەڕەگەز 
لەم جیهانەدا تۆماركراون. بەپێی راپۆرتی فۆڕچن 
گڵۆبــاڵ )Fortune Global500( كــە ریزبەندی 
ســاڵانەی 500 گەورەترین كۆمپانیا جیهانیەكانە، 
تەنیا دە لە هەرە كۆمپانیا زەبەلاحەكان لە ساڵی 
)2018( دا )500،34( پێنج ســەت ملیار و ســی 
چوار ملیــۆن دۆلار داهاتیان هەبــووە. بەهەرحاڵ 
كۆمپانیــای فرەڕەگــەز ئەوەیە كە ســنوورەكانی 
دەوڵەتی دایك دەبەزێنێ و لە دوو وڵات بەرەو سەر 
لقــی هەیە و وەبەرهێنان دەكات. بەڵام بەگشــتی 

ئامانجەكانیان بریتین لە:
و  دەكــەن  پاڵپشــتی ســەرمایەداری  یــەك: 
ســەرلەنوێ پــارە دەدەن بە بانكەكان. ئینجا ئەم 

پارەیەش بۆ گەشەپێدان تەرخان دەكرێتەوە.
)یــان  دەوڵــەت  دارایــی  پاڵپشــتی  دوو: 
دەوڵەتەكان( دەكــەن لەڕێگەی پێدانی باجەوە ) 
كۆمپانیای نەوتی دەبێت پێنج جۆر لە باج بدات(.

ســێیەم: ئەم كۆمپانیایانــە قازانج دەخوڵقێنن 
و سوودەكانی سەرمایەداریش ئەوان بەرجەستەی 

دەكەن.

چــوارەم: زامنكردنی كار بــۆ ئەوانەی لەبواری 
تەكنیكی و بەڕێوەبردن یان كرێكاریدا كاردەكەن.

هەڵبەت دوو خاسیەتیشیان هەیە، خاسیەتێكی 
تەواوكاری كە دەبنە هۆی ئاسانكاری لە هەبوونی 
هەموو جۆرێك لە كەلوپەل و ماددەی جۆراوجۆر لە 
هەموو شــوێنێكی دونیا و شارەزایی بڵاودەكەنەوە 
و كولتــووری هاوبەش دروســت دەكەن. لەلایەكی 
دیكەشەوە خاســیەتێكی قۆرخكردن )احتكاری(
یشــیان هەیە كە دەبنە مایەی مۆنۆپۆڵكردن و... 

تا دوایی.

 Oil  – نەوتییــەكان  گرێبەســتە  دووەم: 
Contracts

ئەگەر لە شــوێنێكدا 20 هــەزار بەرمیل نەوت 
دەربهێنــرێ و نرخــی بەرمیلێك لــەو نەوتە 100 
دۆلار بێ، واتە ئەو ناوچەیە 2 ملیۆن دۆلار داهاتی 
هەیــە. ئەمەش ســامان و داهاتێكی گرنگە. بەس 
ئەمــە چۆن دێتەدی؟ بێگومان هەموو كارەكان لە 
)گرێبەست(ێكەوە دەستپێدەكەن، واتە گرێبەستی 
نەوتی پرۆســەیەكە پێیدا دابەشــكردنی پارەكان 
تێپەڕ دەبێت لەنێوان لایەنە قازانجكارەكاندا، جگە 
لەوەش گرێبەســت ئەوە دیــاری دەكات چۆن ئەم 
پرۆسەیە بەڕێوەبچێت، چۆن مامەڵە لەگەڵ هەندێ 
پرسی جۆراوجۆردا بكرێت كە لەكاتی پرۆسەكەدا 
دێتە رێ وەكو: ژینگە، گەشەی ئابووری ناوخۆیی، 
مامەڵــە كۆمەڵایەتییــە نێوخۆییــەكان )كە ئەمە 

پاڵنەرێكی سەرەكی ئەم نووسینەمانە(.
ئێمە ســێ جــۆری ســتاندارد لە گرێبەســتی 
نەوتیمــان هەیە كە دوویان زۆر بــاون، یەكەمیان 
 Service -گرێبەستی خزمەتگوزاری )عقود خدمە
Contract(یە كە لەگەڵ نیەتی نووسینەكەی ئێمە 
نایەتەوە. گرێبەســتەكانی هەرێمی كوردستانیش 
تەنیا یەك دانەیان نەبێت لەگەڵ دانەغازە هیچیان 
لەسەر شــێوازی گرێبەســتی خزمەتگوزاری نین. 
دووەم جــۆری گرێبەســت بریتییە لە بەشــداریی 
 Production -بەرهەمهێنان )عقود مشاركە الانتاج
Sharing Contract( كــە لەنــاو وەزارەتەكانــی 
نــەوت و كۆمپانیاكانــدا بــە )PSC( ناســراوە. 
حكومەتی هەرێمی كوردســتانیش لەدوای ســاڵی 
)2006( كە بڕیاری دامەزراندنی وەزارەتی سامانە 

سروشتیەكانی دا و كۆمپانیا فرەڕەگەزەكان بەرەو 
هەرێــم هاتن، بڕیــاری دا گرێبەســتە نەوتیەكانی 
لەسەر بنەمای بەشداریی بەرهەمهێنان ئیمزا بكات، 
ئەم جۆرە لە گرێبەســت باشــییەكەی ئەوەیە كە 
دەوڵەتی خانەخوێ حەزدەكات سوود لە تەكنیك 
و بەڕێوەبردنی ســێكتەری نەوت و گازی كۆمپانیا 
فرەڕەگەزەكان ببینێت و تێچووش ناكەوێتە ســەر 
دەوڵەتی خانەخوێ )یان هەرێمی كوردســتان( تا 
پرۆســەكە نەگاتە قازانجی تەواوەتی )ربح صافی- 
Net profit(، هەلومــەرج و تایبەتمەندییەكانــی 
گرێبەستی بەشداری بەرهەم دەكرێت لەم خاڵانەی 

خوارەوەدا پۆلێن بكەین:
هەمــوو  بیانییەكــە  كۆمپانیــا  یەكــەم: 
بەرپرسیارێتیەك دەگرێتە ئەستۆی خۆی لەماوەی 
گەڕان و پشــكنیندا. واتە كۆمپانیا هیچ بەدەست 
ناهێنــێ یــان وەرناگرێتەوە ئەگــەر بڕێكی نەوتی 

وەهای بۆ بازرگانی نەدۆزییەوە.
دووەم: هــەردوولا رێكدەكــەون لەســەر ئەوەی 
لایەنی یەكــەم )حكومەت( ماوەیەكــی دیاریكراو 
كــە دەگاتــە دوو ســاڵ یان هــەر ماوەیەكی دیكە 
كە لەســەری رێككەوتوون، بداتە لایەنی دووەم كە 

كۆمپانیاكەیە، بۆ گەڕان و دۆزینەوە.
ســێیەم: ئەوە لە ئارادایە كە لەوانەیە مەرجێك 
هەبێت بۆ ئەوەی كۆمپانیا بەناچاری دەســتی پێ 
هەڵبگیرێــت لە رێژەیەكی دیاریكراو لەو رووبەرەی 
پێی بەخشــراوە بــۆ بەرهەمهێنان لــە ماوەیەكی 

دیاریكراو، بەپێی خشتەیەكی كاتی.
چوارەم: هــەر ئەوەندە كە كۆمپانیا بیانییەكە 
توانی بڕێكــی وا بۆ بازرگانی لە نەوت بدۆزێتەوە، 
ئیــدی گرێبەســتەكە دەســتپێدەكات كــە ماوەی 
بەرهەمهێنــان و بازاڕكردنەكەی لە نێوان )20 بۆ 

30( ساڵدایە.
پێنجەم: ئینجا كۆمپانیا نێودەوڵەتییەكە باجی 
 )Net profit( هاتنــە ناوەوە لــە قازانجی ســافی
دەدات، هەروەها باجی موڵكایەتی )Royalty( یە 

لە دەستكەوتی گشتی دەدات.
شەشــەم: كاتێك كۆمپانیا ئەو هەندە لە نەوت 
دەدۆزێتەوە بۆ بازرگانی، ئەوا بڕێك دەبەخشــێتە 
دەوڵەتی خانەخوێ كە بۆی ناگەڕێتەوە )ئەمە باج 
نییە تەنیا وەك دیاریی گرێبەستەكە یان شیرینی 

نەوتەكەیە(.
خاڵــی بنچینەیــی ئەوەیــە كە لە گرێبەســتی 
بەشداری بەرهەمهێناندا كۆی سەركێشی و ریسكەكە 
دەكەوێتە سەر كۆمپانیاكە، لەگەڵ ئەمەشدا چەند 
مــەرج و تایبەتمەندییەكی دیكــە هەیە كە ئەركی 
نووســینەكە قورســتر دەكات. چونكە نووســینی 
بیركاریانەی تێدەكەوێت، لە هەمان كاتدا ناتوانین 
ئەوەنــدەی پێویســت بكات ئامــاژەی بۆ نەكەین، 
چونكــە بەشــێكی زۆر لە شــارەزایانی ئابووری و 
حكومەت و راهێنەرە پیشەییەكانیش كەوتوونەتە 
هەڵە لێكدانەوەی شێوازی كاركردنی گرێبەستەكە، 
كە لە سروشتی كاركردنی ئەم گرێبەستەدا هەیە:

ســێیەم: گرێبەستی بەشداری لە بەرهەمهێنان 
چۆن ئیش دەكات؟ 

دیارە هــەر بەپێی ئــەم گرێبەســتە دەوڵەتی 
خانەخــوێ خاوەنی ســامانە هایدرۆكاربۆنییەكانە 
و دەســەڵاتی كۆنترۆڵكردنی هەیە، بەهەمانشێوە 
ئەگەر )نەوت دۆزرایەوە( دەوڵەتی خانەخوێ یان 
هەرێم بۆی هەیە داوا لە كۆمپانیاكان بكات راهێنانی 
تەكنیكی و پیشەیی بە كادرەكانی حكومەت بكەن 
و، دەستی كار زیاد بكەن و، مافە كۆمەڵایەتییەكان 
دابیــن بكــەن لــە ســنووری كاروچالاكــی بلۆكە 

نەوتییەكاندا.
ئەوەی وەك پرســیار دەمێنێتەوە، بەپێی ئەم 
جۆرە لە گرێبەست، ئەم قازانجە لە نێوان حكومەت 
)دەوڵەتی خانەخوێ( و كۆمپانیا نێودەوڵەتیەكەدا 

چۆن دابەش دەكرێت؟. 
گرێبەستەكە دەڵێت: بەرهەمەكە دابەش دەكرێت 
بەپێی رێژەیەك كە هەردوولا لەسەری رێككەوتوون 

دوای ئــەوەی كــە باجــی هاتنە نــاوەوە و باجی 
موڵكانــە و تێچووە نەوتیەكانی لێ دەردەهێنرێت، 
ئێ بەس چۆن؟ لێرەدا دەبێت پێشتر مەعریفەیەكی 
بانكــی و دارایی هەبێت، بۆ جیاكردنەوەی تێكڕای 
قازانــج )مجمــل الربــح- Gross Profit( لەگــەڵ 

.)Net Profit- قازانجی پەتی )الربح الصافی
 تێكڕای قازانج )Gross Profit( بەرهەمی ئەو 
قازانجەیە كە لە پرۆســەی كڕین و فرۆشــتنەكەدا 
هەیــە، واتا بەبێ داشــكاندنە بانكییــەكان و ئەو 
تێچووانــەی كە بەهــۆی خراپبوون لە پرۆســەكە 
)خصومــات المصرفیە و الاهلاكات( روویانداوە. بە 
بیركاریانە ئاوها لێكدەدرێتەوە: )تێكڕای قازانج = 
تێچوی شــمەكە فرۆشــراوەكە كە نەوتە – رێژەی 
فرۆشــتنی نەوتەكــە كــە كۆمپانیاكــە بەرهەمی 
هێناوە(. هەرچی قازانجی پەتی یان سافیە، ئەمە 
ئەو قازانجەیە كە دوای هەموو شتێك دەمێنێتەوە، 
واتــا دوای داشــكاندن یــان لێدەركردنەكانــی كە 
لە بــواری بانكی و باج روویانــداوە، دەمێنێتەوە. 
رۆشنتر لەمە ئەوەی بە پوختی دەمێنێتەوە دوای 
ئــەوەی هەمــوو تێچووەكانی لــێ دەردەهێنی، بە 
بیركاریانە ئاوها لێك دەدرێتەوە: )قازانجی پەتی 

= كۆی گشتی دەستكەوت – كۆی گشتی تێچوو(.
لێرەدا، لە قۆناغی یەكەمدا بڕی گشتی نەوتەكە 
بەرهــەم دێت )ئیتــر بەپێی بلۆكــە نەوتییەكە و 
ئاستی بەرهەمهێنان( یەكسەر دوای ئەوە )10 %(ی 
 Government( دەڕوات بۆ موڵكانــەی حكومەت
Royalty( ئینجــا جەولەی دووەم قازانجی نەوتی 
 Net -ســافی كە مایەوە )صافــی النفط المتاحــە
available oil( ئا لێرەوە حكومەت بە چڕی دێتە 
ناوەوە، كۆمپانیاكــەش خێرا خەریكی هێنانەوەی 
ئــەو تێچووانــە دەبێــت كــە لــە بەرهەمهێنانــی 
نەوتەكــەدا خەرجــی كــردووە، ئەمــە پێیدەڵێــن 
)Cost Recovery Oil( بــۆ نموونــە: دەســت 
دەكات بە فرۆشتنی خام یان گاز یان ئەو پێكهاتە 
و هۆكارانەی كە لەكاتی بەرهەمهێناندا دەشێت بۆ 
فرۆشتن ســوودی لێ ببینێت، ئەمەیان حكومەت 
بەشــێك نییە لێی، ئەم كۆست ریكۆڤەرییە تەنیا 
لــە گرێبەســتی بەشــداری بەرهەمهێنانــدا هەیە، 
فەلسەفەكەشی ئەوەیە كە كۆمپانیاكە سەركێشی 
كردووە و گرێبەستێكی لەو جۆرەی ئیمزا كردووە، 
بۆیە ئەگــەر حاڵەتێك هاتە پێش و بڕێكی ئەوتۆ 
نــەوت نەدۆزرایەوە، ئەوا هەرچۆنێك بێت وا بكات 
بڕێــك لەو تێچــووەی هەیبــووە بیگەڕێنێتەوە بۆ 

خۆی.
 Gross - ئینجا دوای ئەوە تێكڕای قازانجی نەوت
profit دێتە پێشــەوە )كە لەسەرەوە ماناكەیمان 
روون كــردەوە(. چــۆن تێكــڕای قازانجــی نــەوت 
لەنێوان: حكومەتی هەرێمی كوردستان و كۆمپانیا 
نێودەوڵەتییەكــە و پرســەكانی وەك پرۆگرامــە 
كۆمەڵایەتییــەكان و بەڵێنــدەرە ناوخۆییــەكان و 
دەرەكییــەكان و كۆمپانیا تایبەتــە ناوخۆییەكاندا 
دابەش دەكرێت؟ ئەمە بە رێژەیەك دابەش دەكەن 
كــە 70/30 % یــان 85/15 % یە، )ئەو لە  % ئەو 
ســەتە نییــە كە خوێنــەران و زۆر كەس بیری لێ 
دەكەنەوە( لێرەدا هاوكێشــەیەكی حیســابی ئاڵۆز 
هەیە كە پەیوەستە بە ئاستی داهات و دابەشكراوە 

بەســەر ئاستی تێچوودا، پێی دەڵێن فاكتەری ئاڕ 
)Factor ‘R’( فاكتەری ئاڕ ئیراداتی كەڵەكەبووە 
)لــە تێچووی نەوت و قازانجی نەوتەكە( كە تێیدا 
ئیراداتــی كەڵەكەبــوو دابــەش دەكرێــت بەســەر 
تێچووی كەڵەكەبوودا. ئەمە بەكورتی واتە قازانجی 
نەوت لەسەر بنەمای فاكتەری ئاڕ دابەش دەكرێت، 
ئیتــر رێژەی هەموو شــتەكانیش بەپێی فاكتەری 
ئــاڕ دەگۆڕێت. لەمە زیاتــر لێی دەگەڕێین چونكە 
ژمارەكاری و ســەرلەنوێ كەڕەتكردنەوەی هەیە و 

ئەركی نووسینەكە قورستر دەكات.

چوارەم: ئاریشــەی پرۆگرامە كۆمەڵایەتییەكان 
چییە ؟

كۆمەڵایەتیــی  بەرپرســیارێتی  بەرنامــەی 
 Corporate Social( كۆمپانیــاكان 
Responsibility( كە بە )CSR( ناسراوە لە كاری 
كۆمپانیــا فرەڕەگەزەكاندا. هەمــوو كۆمپانیایەكی 

فرەڕەگەز دیسكێكی تایبەتی بە CSR هەیە، بەپێی 
 Predicting( گرێبەستی بەشــداری بەرهەمهێنان
Sharing Contract( دەبێــت لەنێــوان )2.4 % 
بــۆ 4.8 %(ی تێكــڕای قازانجی نەوت بۆ پرۆگرامە 

كۆمەڵایەتییەكانی هەرێمی كوردستان بێت. 
 بەشــێكی زۆر لــە زانكــۆكان، رێكخراوەكانی 
ناوەندەكانــی  لادێــكان،  مەدەنــی،  كۆمەڵگــەی 
توێژینــەوە، ناوەندەكانــی راهێنــان و مەشــق و 
تادوایــی بەدەســتییەوە كێشــەیان هەیــە، واتــە 
لەبنەڕەتــدا لــە هەمــوو وڵاتێــك لە هــەر بوارێك 
كۆمپانیایــەك وەبەرهێنــان دەكات، بودجەیەكــی 
تایبەت و دیســكێكی تایبەتی بۆ پاڵپشتی دارایی 
ئــەو ناوچەیــە هەیە كــە كاری تێــدا دەكات، بۆ 
نموونــە: خوێندنگە نــۆژەن دەكەنەوە، رێگا چاك 
دەكەن، پاڵپشتی سەرپێخستنی كەرتی پەروەردە 
و دابینكردنی كەرەستەكانی دەكەن و... تادوایی. 
ئێ بەڵام لەهەرێمی كوردستان ئەم بوارەش گرفتی 

هەیە، چۆن؟
یەكــەم: لەهەندێ ناوچە ســەرۆك عەشــیرەت 
یان بەرپرســێكی ســەربازی یان حیزبــی بووە بە 
بڕیاردەر بەسەر ئەم بەشەوە لەناو كۆمپانیاكە یان 
بلۆكە نەوتییەكەدا خەڵكی خۆیان فەرز دەكەن بۆ 
كاركردن تا ئەو شوێنەی ئەو بڕیار دەدات كە ئەمە 

بۆ فڵانە شوێن بكرێ و ئەوە نەكرێت.
دووەم: ئەگــەر قازانجــی گشــتی تەنیــا یەك 
كۆمپانیــا لەماوەی ســاڵێكدا )100( ملیۆن دۆلار 
بێت، بەپێی گرێبەستەكە دەبێت لە نێوان )2.4( 
ملیــۆن بــۆ )4.8( ملیــۆن دۆلار تەنیــا لــە یەك 
گرێبەستدا بۆ پرۆگرامە كۆمەڵایەتییەكان تەرخان 
بكرێت!. بــەڵام زۆرجــار كۆمپانیــاكان تاكلایەنە 
ئەمە رادەگرن و نایدەن، زۆرجار وەزارەتی سامانە 
سروشتییەكان چەند سەنتەر و میدیا و رێكخراوێكی 
حیزبــی نزیك لــە خۆیان دادەنێن كــە ئەم پارانە 
وەربگــرن، زۆرجاریــش داوای فەرمانی ســەرووی 
خۆیان دەكەن و چاوبەســت دەكەن، دەڵێن ئەگەر 
ئێمــە بە كۆمپانیاكە بڵێین لەو بودجەیە هاوكاری 
فــان ســەنتەری توێژینــەوە بكەن، ئــەوا دەبێت 
لەوسەرەوە لەكۆتاییدا حكومەت خۆی ئەو پارەیە 
بداتــەوە! زیاتــر لە )10( ســاڵە نزیكــەی )52( 
گرێبەســتی نەوتی حكومەتی هەرێم هەیە، ئەگەر 
 )CSR( گرێبەستەكەدا تەنیا پارەی )لە هەر )52
بە نموونە وەربگرین ئایا چەند كیلۆمەتر قیرتاوی 
بــۆ ئەو ناوچانە پێكراوە كــە تەنكەرە نەوتەكانی 
پێــدا تێپەڕ دەبــن؟. ئایا چەنــد خوێندنگەی پێ 
دروستكراوە كە وەزیری پەروەردە لە 30ی نیسانی 
2019 دەڵێت پێویستمان بە ملیارێك و پێنجسەت 
ملیــۆن دۆلارە بــۆ دروســتكردنی خوێندنگە! ئایا 
چەند ناوەندی لێكۆڵینەوەی زانســتی بەهێزی پێ 
ســەرپێخراوە تا لەناوەوە ئیش بۆ بونیادنان و لە 
دەرەوەی وڵاتیش كار لەســەر دانپێدانان بە كیانی 

كوردی بكەن؟

*بەهرۆز جەعفەر، سەرۆكی ئینستتیوتی 
مێدیترانەیە بۆ توێژینەوەی هەرێمایەتی، 
خوێندكاری دكتۆرا لە پەیوەندییە ئابوورییە 
نێودەوڵەتییەكان.

گرێبەستەكانی نەوت و بەرپرسیارێتی 
كۆمەڵایەتیی كۆمپانیاكان لە هەرێمی كوردستان

"لە هەندێك ناوچە 
سەرۆك عەشیرەت 
بڕیار دەدات پارەی 
بەرپرسیارێتی 
كۆمەڵایەتی لە 
چی و چۆن خەرج 
بكرێ"

"بەپێی 
گرێبەستەكان دەبێ 
)2.4 % بۆ 4.8 %(ی
تێكڕای قازانجی 
نەوت بۆ پرۆگرامە
كۆمەڵایەتییەكان 
بێت"

"زۆرجار كۆمپانیاكان 
تاكلایەنە 
پارەی پرۆگرامە 
كۆمەڵایەتییەكان 
رادەگرن و نایدەن"

بەهرۆز جەعفەر*

لە لەندەن كوردێك دەبێتە قائیمقامنەوژین كلیپێكی میوزیكی تۆمار دەكات

رووداو - هەولێر
كەمانچەژەنی گەنجی هەولێر، نەوژین خالید نوێترین ڤیدیۆی كلیپی میوزیكی خۆی لەسەر قەڵای هەولێر وێنەگرت.

نەوژیــن خالیــد بــە )رووداو(ی راگەیانــد" ماوەیەكە هەوڵمــداوە گۆرانییە ناودارەكانی جیهان بە دابەشــكردنێكی نوێ تۆمــار بكەمەوە، ئەمجارەش 
گۆرانییەكی هونەرمەند جەستن بیبەر بەشێوازی میوزیك دووبارەم كردووەتەوە". نەوژین گوتیشی :"بۆ ئەم گۆرانییە گرووپێكی پرۆفیشناڵ لە لوبنانەوە 

هاتوون بۆ ئەوەی كلیپەكەی من بكەن، منیش حەزمكردووە شوێنی دێرینی قەڵای هەولێر لە نێو كلیپەكەمدا جێگای بكرێتەوە".

رووداو - هەولێر
ئیبراهیم دۆگوس كوردی باكووری كوردستان و خاوەنی سێ ریستورانت لە لەندەن و دامەزرێنەری خەڵاتی كەبابی بەریتانی، بووە بە قائیمقامی 

ناوچەی لەمبیس لە لەندەن. ئیبراهیم، تەمەن 35 ساڵ، ماوەی زیاتر لە دوو دەیەیە لەگەڵ دایك و باوكی لە بەریتانیا پەنابەرن و ئێستا خۆی خاوەن 
دوو منداڵە. قائیمقامە كوردەكە لە كوتاییەكانی مانگی رابردوو ســوێندی یاســایی خوارد.  چەند ســاڵێك لەمەوبەر ئیبراهیم لە كاتی بەرەنگاربوونەوەی 

گروپێكی مافیای تورك گولـــلەی بەركەوت، لە كاتی هێرشەكەی 2017ی نزیك پردی وێست مینیستەر ئامادەنەبوو رێستورانتەكەی دابخات، بۆ ئەوەی 
خواردن بە پۆلیس بدات.

تاراوگەهونەری

"هیوادارم بتوانم 
گەنجانی كوردیش 
بگەیەنمە 
ئۆڵۆمپیاد"

 )فۆتۆ: رووداو(

رووداو - هەولێر

مووشــەكە  جــۆری  یەكەمیــن  كاتیوشــا 
و  رووســیە  داهێنانێكــی  كــە  زیرەكەكانــە 
لەنــاو هەمــوو مووشەكەكانیشــدا تــا ئەمــڕۆ 
ناســراوترینیانە، بەجۆرێك كــە تەنانەت ئەگەر 
هیــچ شارەزاییەكیشــت لە كاروباری ســەربازی 
نەبێ، دەبێ ناوی ئەم مووشەكەت بیستبێ.. هەر 
ئەم ناوە، دواتر دەبێتە ناوی ســروودێكی ناودار 
كە بەخێرایی بە هەموو جیهاندا بڵاودەبێتەوە و 
هاوشێوەی سروودی ئینتەرناسیۆناڵی بزووتنەوە 
چەپەكان، نزیكەی هەمــوو میللەتانی دنیا ئەم 
ســروودەیان بــە زمانی خۆیان هەیــە!! كەواتە 

نهێنیی ئەم ناوداربوونەوەی كاتیوشا چییە؟

مووشەكێك كە بەسەرناچێ
ئەم مووشەكە، سەرەڕای ئەوەی كە یەكێتی 
سۆڤیەتی جاران لە سەروبەندی جەنگی دووەمی 
جیهانیــدا بەرهەمی هێناوە و بۆ رۆژگاری ئەمڕۆ 
بــە جۆرێكــی هەرەكــۆن دێتــە ئەژمــار، بەڵام 
هێشــتاش مووشــەكێكی كاریگەرە و خواستی 
زۆری لەســەرە، ئەوەش بەهۆی ئەوەی كە هەم 
چەكێكــی كارایــە و هــەم تێچووەكەشــی نزمە 
بەراورد بە جۆرەكانی دیكەی مووشەكی زیرەك. 
بۆیە دەبینین زۆرینەی بزووتنەوە شۆڕشگێڕی و 
پارتیزانەكان پەنایان بۆ بەكارهێنانی ئەم جۆرە 

مووشەكە بردووە.

بەڵام ماناكەی چییە؟
"كاتیوشــا" كورتكراوەی نــاوی "كاترینا"یە 
كە یەكێكە لە ناوە زۆر بڵاوەكان لە رووســیا. 

ئەم مووشەكە هەرچەندە لەسەرەتاوە هەندێ 
ناوی تریشی هەبوو، بۆ نموونە )كیت، كیتی 
بچكۆلــە( بــەڵام لەنێو ســوپا و ســەربازانی 
ســۆڤیەتیدا ئەوەی زۆرتر جێــی خۆی گرت، 
ناوی كاتیوشــا بوو، هۆیەكەشــی سروودێكی 

حەماسییە.

میخائیل ئیزاكۆفسكی، یەكێك لە شاعیرانی 
رووس لــە كۆتایی دەیەی ســییەكاندا لیریكی 
گۆرانییــەك دەنووســێ. ماتڤێی ئیســاكۆڤیچ 
بلانتەر كــە ئاوازدانەرێكی جوو بــوو، ئاوازی 
بــۆ دادەنێ و خانمــە گۆرانیبێژی میللی لیدیا 

روسلانۆڤا بۆ یەكەمجار ئەم گۆرانیە دەڵێت.

بــەڵام گۆرانییەكــە كاتێك بــە جەماوەری 
بوو كــە كۆمەڵێك كچە خوێنــدكاری زانكۆی 
مۆســكۆ لە ســاڵی 1939 دا و لە رێوڕەسمی 
بەڕێكردنــی پۆلێك ســەربازدا بۆ جەنگ، ئەم 
گۆرانییەیان گوت. ئەوەشــی ناوی كاتیوشای 
بەم مووشــەكەوە لكاند هەر ئەم گۆرانییە بوو 
كــە ورەی جەنگاوەرەكانی بــەرز دەكردەوە. 
هەندێك ئەم گۆرانییەیان ناونابوو سیمفۆنیای 

ستالین.

كاتیوشا كێ بوو؟
كــە  رووســە  جوانــی  كچێكــی  نــاوی 
خۆشەویستەكەی بە ئەركی سەربازی رەوانەی 
بــەرەی جەنگی دژی نازی كراوە لە خۆرئاوای 
وڵات. ئەم كچە گۆرانی بۆ خۆشەویســتەكەی 
دەڵێ. لە گۆرانییەكەدا بەڵێن دەدات كە بۆی 
وەفادار دەبــێ و چاوەڕێی گەڕانەوەی دەكات 

دوای ئەوەی كە جەنگ كۆتایی هات.
گۆرانییەكــە دەڵێــت: من پارێــزەری ئەم 
خۆشەویســتییەمان دەبم، وەكچۆن تۆ ئێستا 

پارێزەری وڵاتمانی.
بــەڵام گۆرانییەكە گەیشــتە گوێی ملیۆنان 
ملیۆنــان  دواتریــش،  بگــرە  و،  ســەرباز 
جەنگاوەری شۆڕشــگێڕ لە سەرانسەری دنیا. 
ئەمەش بۆ بلیمەتی و توانای ماتڤێی بلانتەری 
ئاوازدانــەر دەگەڕێتــەوە كــە ئــەم گۆرانییــە 
رۆمانسیەی كردە ئایكۆنی شۆڕشی بەلشەفی 
لەماوەی جەنگی دووەمی جیهانیدا، ئەوەش لە 
رۆژگارێكدا كە زیاتری هەر شتێك پێویستیان 
بــە حەماســەتێكی شۆڕشــگێڕانە هەبــوو بۆ 

بەرەنگاربوونەوەی ئالەتی مەرگی نازیزم. 

زۆری نەبــرد ئــەم گۆرانییە بە هەمان 
ئاواز، بەڵام بە تێكســتی جیــاواز بەنێو 
هەمــوو گەلانی دنیــادا بڵاوبــووەوە. لە 
زۆربــەی كۆپییەكانیشــیدا ســروودێكی 
كۆپیــە  لــە  یەكــێ  شۆشــگێڕانەیە. 
ناودارەكانــی ئــەم ســروودە، كۆپیــە 
ئیتالیەكــەی فیلیــس كاســكیۆنی بوو 
كــە ســروودەكەی ناونــا )فیكەی با( 
بەڵام بە هەمان ئاوازی كاتیوشــا. ئەم 
كۆپیە ئیتالیەش هەر شۆڕشگێڕانەیە. 
كــە  هــات  بەرهــەم  كاتێكــدا  لــە 
پیێتــرۆ  جەنــەراڵ  حكومەتەكــەی 
رژێمــی  رووخانــی  پــاش  بادولیــۆ 
ئیتالیــای  مۆســۆلینی  فاشیســتی 
رادەســتی هێزەكانــی هاوپەیمانان 
كرد و شۆڕشگێڕانی چەپی ئیتاڵیش 
لە شــەڕدا بوون لە دژی ئەڵمانیای 

نازی.
خۆیانــەوە  لای  گریكەكانیــش 
بــەری  بــە  ئاوازیــان  هەمــان 
ســروودێكدا كرد بەنــاوی "بەرەی 
رزگاریی نیشتمانی" كە لە شەڕدا 
بوو لە دژی داگیركاریی ئەڵمانی.
چینییەكانیش لەدوای جەنگی 
دووەمی جیهانی هەمان ئاوازیان 
نیشــتمانی  ســروودێكی  بــۆ 
بەكارهێنــا. پاش ئــەوان ئینجا 
كۆپیــە عەرەبــی و توركــی و 

كوردییەكەشی لێ دروستكرا.

گەنجێكی كورد لەگەڵ ماریانۆ دێ ڤایۆ نمایش دەكات

كۆچەر فەرەج بۆ )رووداو(:

تا ئێستا جلوبەرگی 30 براندی 
جیهانیم نمایش كردووە 

كۆچەر فەرەج، نمایشــكارێكی گەنجــی كوردە، ماوەی زیاتر لە 10 ســاڵە وێنەكانی وەك نمایشــكار، یــان مۆدێلێكی كورد لە 

ئینتەرنێــت بڵاودەبێتــەوە. كۆچەر كاری نمایشــكاری بــۆ نزیكەی 30 برانــدی جلوبەرگی وڵاتانــی دونیا كردووە، لە ئینســتاگرام 

زیاتــر لە نیو ملیــۆن فۆڵۆوەری هەن، جگە لە نمایشــكاری بەردەم كامێرا یــان فۆتۆمۆدێل. كۆچەر فەرەج لەمــاوەی رابردوودا چەند 

وێنەیەكــی لەگەڵ دیزاینــەر و بلۆگەری بەناوبانگی ئیتاڵی ماریانــۆ دێ ڤایۆ بڵاوبوونەوە، لەم هەڤپەیڤینــەدا لەگەڵ هەفتەنامەی 

رووداو، وەڵامی چەند پرســیارێك ســەبارەت بە كارەكــەی، هەروەها وێنەكانی لەگــەڵ گەنجە بەناوبانگــە ئیتاڵییەكە دەداتەوە.

هەڤپەیڤین: دەرباز یونس

رووداو- هەولێر

رووداو: چــۆن دەســتت بە نمایشــكاری یان 
مۆدێلینگ كرد؟

كۆچەر فەرەج: من هەمیشە حەزم لەوە بووە 
لــە پێش كامێــرا كار بكەم، بــەڵام حەز ناكەم 
بەخۆم بڵێم مۆدێل یان نمایشكار، چونكە ئەوە 
دەبێت ببێتە كارێكی ســەرەكی و رۆژانەت. من 
زیاتــر كاری ســتایلی قژ دەكەم، بــەڵام یەكەم 
كاری مــن وەك نمایشــكار بــۆ ســاڵی 2008 
دەگەڕێتــەوە، ئــەو كاتە براندێكــی جلوبەرگی 
ســوێدی منیــان هەڵبــژارد بــۆ نمایشــكردن و 
وێنەگرتنی كۆلێكشــنی هاوینی خۆیان، لەوەوە 

دەستمپێكرد.
رووداو: جگە لەم براندە ســوێدییە، بۆ كامە 
براند یان دیزاینەری بەناوبانگ وەك نمایشــكار 

كارت كردووە؟
كۆچــەر فــەرەج: لە ســاڵی 2008 وە دوای 
ئــەو كارەم بۆ براندە ســوێدییەكە، بۆ نزیكەی 
30 برانــدی جیهانــی كارم كــردووە، نۆهۆو لە 
بەناوبانگترین ئەو برانــدە جیهانییانەیە كە من 

كارم بۆ كردووە.
رووداو: پەیوەندیت لەگەڵ دیزاینەرانی كورد 

هەیە؟
كۆچــەر فــەرەج: پەیوەندیــم لەگــەڵ هیــچ 

دیزاینەرێكی كورد نییە.
رووداو: ئێســتا لــە كوردســتان ژمارەیەكی 
زۆر گەنــج بە خۆیــان دەڵێن "نمایشــكار"، تۆ 

بۆچوونت لەسەر كارەكانیان چییە؟
كۆچەر فەرەج: من زۆر خۆشحاڵم كە دەبینم 
گەنجانــی كوردســتان لەم بوارە حــەز و خەون 
و خولیایــان هەیــە، هیــوادارم ســەركەوتوو و 
بــەردەوام بن، بــەڵام بەداخەوەم كە هەندێكجار 
گەنجان دەبینم خۆیان بە نمایشكار دەناسێنن، 
خۆیــان هیــچ مەرجێكیــان تێدا نییــە، كەچی 
رەخنە لە خەڵكی دیكە دەگرن، من لەم رووەوە 
نیگەرانم، هیــوادارم گەنجانی كــورد لەم بوارە 

یارمەتی یەكتر بدەن.
رووداو: وێنەی خۆت و هاوژینەكەت هەمیشە 
لــە سۆشــیالمیدیا بڵاودەبنەوە، چــۆن یەكتان 

ناسی؟
كۆچەر فەرەج: من و هاوژینەكەم هەردووكمان 

هەمــان كارمان هەیە و هەیر درێســەرین، واتە 
ئەو كەسەی كە ستایلی قژ رێكدەخات. ئەویش 
كــوردە. یەكەمجــار لــە ئاهەنگــی كردنــەوەی 

ساڵۆنەكەی ئەودا یەكمان بینی.
رووداو: لــە ماوەی رابــردوو كارێكت لەگەڵ 
نمایشــكار و دیزاینــەری بەناوبانگــی ئیتاڵــی 
ماریانــۆ دی ڤایــۆ كــرد، چەنــد وێنەیەكتــان 
بەیەكــەوە بڵاوكــردەوە، ئــەم كارە چۆن بوو؟ 

پەیوەندییەكەتان چۆن دروستبوو؟
كۆچەر فەرەج: من و ماریانۆ ماوەیەكی زۆرە 
پەیوەندیمــان هەیــە و حەزمان كــرد بەیەكەوە 
كار بكەیــن، ئــەو براندێكــی دامەزرانــدووە بە 
نــاوی NOHOW، بەیەكــەوە كارێكمان كرد بۆ 
كۆلێكشــنی هاوینەی براندەكــەی، كارەكەمان 
لــە ئیتاڵیــا كــرد، بەمزووانــە وێنەی تــەواوی 

كۆلێكشنەكە بڵاو دەبێتەوە.

هەندێك گەنجی كورد بە 

خۆیان دەڵێن نمایشكار، 

بەڵام مەرجی نمایشكاریان 

تێدا نییە

لەگەڵ ماریانۆ 
بەیەكەوە كۆلێكشنە 
نوێیەكەی نمایش 
دەكەین

یەكەم نمایشم بۆ 
براندێكی جلوبەرگی 
سوێدی بوو

حەز ناكەم بە خۆم 
بڵێم نمایشكار

پەیوەندیم لەگەڵ 
هیچ دیزاینەرێكی 
كورد نییە

كاتیوشا.. لەناوی كچێكی جوانەوە 
بۆ مووشەكێكی زیرەك و سروودێكی جیهانی
كۆپیە كوردییەكەی ئاوا دەستپێدەكات:

ڕێی خەباتمان چەندە سەخت و دوور بێ

با چواردەورمان كڵپەی ئاگر بێ

لەم رێ پیرۆزە هەرگیز لانادەین

ئێمەین بۆ مردنیش ئامادەین...

بەڵام تێكستە ئۆرجیناڵەكەی بەمجۆرەیە: 

دار سێوەكان و دارەكانی خۆخ چرۆیان كردووە

ی رووبارەكەدا تەم خەریكە بڵاودەبێتەوە
بە رۆخ

كاتیوشای تازەلاو لە لێواری خەرەندەكە راوەستا 
و

رانیگوتن بۆ ئەو بازە خۆڵەمێشــیەی 
كەوتــە گۆ

بەسەر دەشتەكەدا دەفڕی

بۆ دڵدارەكەی كە لەناخی دڵەوە خۆشیدەوێ
و 

هەموو نامەكانی لای خۆی هەڵگرتووە
ئەی گۆرانییەكە.. 

گۆرانییە درەوشاوەكە بۆ تازەلاوی پاكیزە

بفڕە بەرەو ســنووری خۆر.. بەرەو ئەو سەربازە 
دوورەی سەر سنوور

و

سڵاوی كاتیوشای پێ بگەیەنە

 لەم پاكیزە گوندییە بكاتەوە
بەڵكو بیرێك

بەڵكو گوێی لەم گۆرانیەی كاتیوشا بێت
بەبیری بهێنەوە

كە لێرە پاسەوانی خۆشەویستیەكەیانە

وەكچــۆن ئەو لەوێ پارێزەری خاكی نیشــتمانی 
ئازیزە

سوێد هەڵبژاردەكەی رادەستی 
تاڵەبانییەك دەكات

گروپێكی خۆبەخش لە سوێد 
زمانی كوردی لە فەوتان دەپارێزن

رووداو – ستۆكهۆڵم

كوردێــك  لەوەیــە،  چاویــان  ســوێدییەكان 
هەڵبژاردەی تایكواندۆی وڵاتەكەیان بە ئەنجامێكی 
باشەوە لە دوو ئۆڵۆمپیادی داهاتوو بگەڕێنێتەوە، 
ئەویــش بەڵێن دەدات هەموو تواناكانی خۆی بۆ 

ئەو ئامانجە تەرخان بكات.
ئەحمەد تاڵەبانی هەر لە ئێستاوە بەرنامەڕێژی 
دەكات بــۆ پێنــج ســاڵی داهاتوو. ئــەو ئەركی 

راهێنەرایەتی هەڵبژاردەی تایكواندۆی سوێدی پێ 
ســپێردراوە. ئەحمەد تاڵەبانی یەكێك لە گەنجە 
دیارەكانی كوردە لە ئەوروپا. بەشداری لە سەتان 
چالاكیی وەرزشــی ناوخۆیی ســوێد و ئەوروپا و 
جیهان كردووە، دەیان كەسی پێگەیاندووە، خۆی 

و یانە تایبەتەكەشی هەمیشە پێشەنگ بوون.
ئەحمــەد محەممــەد تاڵەبانــی لــە گەڕەكی 
رەحیماوای شــاری كەركووك لەدایــك بووە. لە 
نەوەتەكانی ســەدەی رابردوو، تەمەنی 16 ساڵ 
بووە كــە بەهۆی خراپیی رەوشــی شــارەكەی، 
وڵاتی بەجێهێشتووە و نەیتوانیوە خوێندنەكەشی 
تــەواو بكات، بــەڵام ژیانی تاراوگە ئــەوی كردە 

ئەستێرەیەكی پرشنگدار لە یاری تایكواندۆ.

توركیا.. یەكەم وێستگەی 
سەركەوتن

یەكــەم وێســتگەی ســەركەوتنی ئەحمــەد 
تاڵەبانی لە توركیا بوو، كاتێك لە ســاڵی 1996 
بەشــداری كێبڕكێیەكــی كرد و توانی ناســناوی 
پاڵەوانێتــی )توركیــش ئۆپــن( بەدەســتبێنێ. 
بەرپرســانی توركیــا ویســتیان بــە بەخشــینی 
وڵاتینامەی توركیا پاداشــتی بدەنەوە، بەڵام ئەو 
رەتیكــردەوە. ئەحمەد دەڵێــت: "رەتكردنەوەی 
وڵاتینامەی توركیا لەبەر ئەوە نەبوو كە دژایەتی 
وڵاتەكــە بكەم، بەڵام خەونــی زیاترم هەبوو كە 
بێمــە جەرگەی ئەوروپا و لەوێ دوای بەدیهێنانی 

ئامانجەكانم بكەوم".

لە كۆتایی نەوەتەكان دەگاتە ئەڵمانیا، پاشان 
روو دەكاتە ســوێد. لەماوەی نزیكەی یەك ساڵدا 
یانەیەكی تایبەت بەخۆی دادەمەزرێنێ "بە یازدە 
یاریزانەوە دەستمپێكرد و ئێستا یەكێكین لە یانە 
گەورەكانی ســوێد و چەندین جار یەكەم بووین، 
لەم چەند ســاڵەی كۆتایی هەمیشــە یەكەم یان 

دووەم و سێیەم بووین".
)Lion( واتــە شــێر، ناوی یانەكــەی ئەوە و 
ئێســتا ماركەیەكــی ناســراوی بواری وەرزشــی 
تایكواندۆیە لە سوێد و ئەوروپا و بگرە جیهانیش. 
ئەحمەد زۆر پەســنی ئەندامانی تیپەكەی دەدات 
و دەڵێت: "هەموویان كەسی بەتوانا و لێهاتوون، 
بە خۆشحاڵییەوە یاریزانم هەیە شەشەمی جیهان 
و دووەمی ئەوروپایە". ئەو مەبەستی لە )جنیۆر(
ە كــە ئێســتا ئەســتێرەیەكی جیهانیــە "ئــەوە 

شەرەفێكی گەورەیە بۆ من".
 وەك هەر پەنابەرێك، ئەحمەد سەرەتا رووی 
لــە خوێندنی زمان كرد، بە ماوەیەكی كەم دوای 
زمــان رووی لە خوێندنی وەرزش كرد و ئێســتا 
)دانــی حــەوت(ی هەیە لە تایكوانــدۆ، هەروەها 
بڕوانامەی گرانت ماستەری هەیە. وەك راهێنەر و 

ناوبژیوانی نێودەوڵەتیش كار دەكات.
تاڵەبانی وەك راهێنەر و نێوبژیوان بەشــداری 
لە نزیكەی 130 یاری لە دەرەوەی سوێد كردووە. 
ئەو دەڵێت "شــانازییەكی گــەورە بوو بۆ من كە 
وەك سەرپەرشــتیاری تیمی ســوێد بەشــداریم 
كردووە، لە زۆربەشــیاندا راهێنــەر و نێوبژیوانی 

نێودەوڵەتی بووم".

ئۆڵمپیادی 2024 .. ئامانجە 
گەورەكە

بەپێــی نەریتی كاری یانــە و هەڵبژاردەكانی 
ســوێد، ماوەی نزیكەی شــەش مانگ بۆ ساڵێك 
)تێســت( دەدرێتــە هــەر كەســێك كــە ئەركی 
راهێنەرایەتی تیپێك یان هەڵبژاردەیەكی ســوێد 
وەردەگــرێ، ئەحمەد لە ئەیلوولی رابردوو ئەركی 
راهێنەرایەتــی هەڵبژاردەی تایكواندۆی ســوێدی 
وەرگــرت، بــەڵام بەهــۆی لێهاتووییەكــەی بــە 
چەنــد مانگێك بەر لەكۆتایی مــاوەی كۆنتراكتە 
كاتییەكــەی، بۆندێكــی 5 ســاڵەی واژوو كــرد 
راهێنــەری   2024/12/31 تــا  بەوپێیــەش  و 
هەڵبژاردەكەیــە "بۆیە ئــەو كاتەم بــۆ دانرا، تا 
مامۆســتا و راهێنەر بم لە ئۆڵۆمپیــادی 2024، 
ئەگەر قســمەتیش بوو ســاڵی داهاتوو لە جامی 

2020 بەشداری دەكەین".
لەبــارەی گرنگیــی پیشــە وەرزشــییەكەی، 
تاڵەبانی گوتی: "تایكواندۆ كە بە هونەری جەنگی 
ناســراوە، لە جیهاندا بایەخێكی زۆری پێدەدرێ 
و یەكێكە لە یارییە ســەرەكییەكانی ئۆڵۆمپیاد. 

سوێدییەكانیش زۆر بە بایەخەوە لێی دەڕوانن".
شانازیی ئەحمەد تەنیا ئەوە نییە كە راهێنەری 
هەڵبژاردەكەیــە. بەڵكو توانی هەڵبژاردەكەشــی 
لە ریزبەندی جیهانی بێنێتە پێشــەوە. ئەحمەد 
دەڵێت: "تا ساڵی 2017 هەڵبژاردەی تایكواندۆی 

ســوێد لە ریزبەندی 46 بوو. لە 2018 توانیمان 
سوێد بهێنینە ریزبەندی 32. بەڵام ئامانجی ئێمە 

ئەوەیە هێشتا زیاتر بێینە پلەكانی پێشەوە".

گەیاندنی گەنجی كورد 
بە ئۆڵۆمپیاد

ئەو كوردەی سوێدییەكان دەباتە ئۆڵۆمپیاد، 
خەونــی ئــەوەی هەیە گەنجانــی كوردیش بباتە 
ئۆڵۆمپیاد. ئەو یەكەم كەســی شارەكەی خۆی، 
یۆتۆبــۆری بــوو كە دەنگــی بۆ ریفرانــدۆم دا و 
یانەكەشــی كــردە دەرفــەت بــۆ كــوردی ئەوێ 
"خۆشــحاڵ بووم كە ئەو شــەرەفەم پێبەخشــرا 
وەك یەكەم كورد دەنگم دا و یانەكەشــم بۆ ئەو 
مەبەستە تەرخان كرد و كردمە ناوەندی دەنگدان 

بۆ ریفراندۆم". 
ئەحمەد خەونــی ئەوەی هەیە گەنجانی كورد 
لــە ئۆڵۆمپیاد ببینێ و دەڵێــت: "هەوڵی من بۆ 
ناوبانــگ نییــە، بەقەد ئــەوەی ئــەو دەرفەت و 
توانایەی هەمە خزمەتی كوردســتانی پێ بكەم، 
بــە تایبەت لە بوارەكەی خــۆم، هیوادارم بتوانم 

گەنجانی كوردیش بگەیەنمە ئۆڵۆمپیاد".
ئــەم گەنجــە ســوێدیە لــە كاتێكــدا ئەمانە 
دەڵێــت كــە لــە كوردســتانەوە یاریزانانی كورد 
پرســیاری زۆری لەوبارەیــەوە لێ دەكــەن. ئەو 
دەڵێــت: "دەبــێ لە جیهاندا رانكــەی 16 بیت و 
لە ئاسیا شەشەم بیت، ئەوكات دەتوانیت بێیتە 
ركابەرییەكانی ئۆڵۆمپیادەوە. لەڕووی پۆینتیش 
كە شتێكی زەحمەتە، بەڵام دەتوانی بە نزیكەی 
700 پۆینیــت بگەیتە ئۆڵۆمپیــاد، لەكاتێكدا بە 
بەدەستهێنانی پلەی یەكەم لە هەر یارییەكی دی، 
دەبیتــە خاوەنی 10 پۆینــت، یان لە یارییەكانی 
وەك ئاســیا میســەری 40 پۆینت، ئیدی بەپێی 
یارییــەكان دەگۆڕێت. بۆیە بەدەســتهێنانی ئەو 

هەموو خاڵە شتێكی ئاسان نییە".
بــەڵام ئەحمەد هیوایەكی دیكــە بە گەنجانی 
كوردســتان دەدات و دەڵێــت: "هــەر وڵاتێــك 
بــۆی هەیــە پێــش ئۆڵۆمپیــاد 4 یاریــزان بــۆ 
ئامادەكارییەكان بنێرێ، ئەگەر لەو یارییە ژمارە 
16 لەســەر ئاستی جیهان بەدەست بهێنێ، بۆی 

هەیە بەشداری بكات".

رووداو - ستۆكهۆڵم 

لەخۆئامادەكردندان بۆ راهێنان بە 16 مێردمنداڵ 
كــە بەهــۆی نەبوونــی مامۆســتای زمانــی كوردی 
لــە قوتابخانەكەیــان، یــان دووریی بەشــێكیان لە 
ناوەنــدی خوێندنی كوردی، بێبەشــن لە خوێندنی 
زمانی دایكیان. ئەوان قەرەبووی بێ مامۆســتاییان 
بــۆ دەكەنەوە و بێ بەرامبەر فێری زمانی كوردییان 

دەكەن.
شــەن و ســۆما ئەندامی گروپێكــی گەنجانن كە 
دەیانەوێــت زمانــی كــوردی لە نێو كوردی ســوێد 
پێشــبخەن و هەڵمەتێكیشــیان بــۆ ئەو مەبەســتە 

راگەیاندووە.
"هەســتێكی زۆر ناخۆش بوو كە برا بچووكەكەم 
لێمان تێنەدەگەیشت، هەست بە غەریبی دەكات كە 
وەك پێویست كوردی نازانێت". شەن عەزیز، تەمەن 
24 ســاڵ كە لەگەڵ خێزانەكەی 14 ساڵە لە سوێد 
دەژیــن، ئەمە هانیداوە لەگــەڵ نزیكەی 20 گەنجی 
دیكــە بە خۆبەخش زمانی كوردی بەو مێردمنداڵ و 

منداڵە كوردانە بڵێنەوە كە كوردی نازانن.
بەپێی ئەو ئامارەی لەلای شــەنە، نزیكەی 900 
منداڵی كورد ئێستا لە سوێد زمانی كوردی دەخوێنن، 
بــەڵام ئەو ژمارەیە بە كەم دەزانــێ و دەڵێت: "لەو 
باوەڕەدام نزیكەی 20 هەزار منداڵی كورد پێویستیان 

بە پەرەپێدانی زمانی دایكیان هەیە".
لەگــەڵ ئەوەی دەوڵەتی ســوێد فێربوونی زمانی 
دایكی خستووەتە مێتۆدی خوێندنی كراوە بۆ منداڵانی 
بیانی، بەڵام وەك شــەن دەڵێت:"پەرەپێدانی زمانی 
دایك دەبێت لە پێش قوتابخانە و لە دایەنگەكانەوە 

دەستپێبكات، بەڵام لێرە بەو شێوەیە نییە".
ئەگەرچی دەوڵەتی سوێد چەندین مامۆستای بۆ 

ئەم مەبەستە دامەزراندووە، بەڵام شەن پێیوایە ئەو 
مامۆستایانە ناتوانن هەموو بۆشاییەكە پڕبكەنەوە. 
جگــە لــەوەش خێزانــەكان، زمانی دایــك بە هەند 

وەرناگرن.
هەر بۆ ئەو مەبەستە ئەم گرووپەی گەنجان، دوو 
ئاراستەیان گرتووەتەبەر : یەكەم بابەخ بە منداڵانی 
قۆناغــی پێــش قوتابخانــە و هەندێكجــار ئاســتی 
دایەنــگاكان دەدەن، دووەم دەســت بە هەڵمەتێكی 
هۆشیاركردنەوەی دایك و باوك و خێزانەكان دەكەن، 
چونكە خوێندنی زمانی كوردییان فەرامۆش كردووە 
و منداڵەكانیــان هــان نــادەن بچنــە وانــەی زمانی 

كوردییەوە.
كوردی سوێد 

لە كولتووری كورد تۆراون

بەڕای ســۆما نــووری كــە ئەندامێكــی چالاكی 
گروپەكەیە، تێكەڵبوون لەگەڵ كولتوور و مەعریفەی 
سوێدی چەندە گرنگە، بەڵام لەوە گرنگتر، پاراستنی 
پەیوەنــدی ئەو نەوەیەیە لەگــەڵ زمان و كولتوور و 
كۆمەڵگە رەسەنەكەی. چونكە وەك دەڵێت: "پێشتر 
كێشــەی گەنج و منداڵانی كورد تەنیا خراپیی زمان 
بوو، ئەوەی ئێستا هەیە زیاترە و حەزیان بۆی نییە. 
منداڵانی كوردی ســوێد نە كتێــب دەخوێننەوە، نە 

گوێ لە میوزیكی كوردی دەگرن". 
سۆما دەڵێت كێشەكە تەنیا منداڵان نین، بەڵكو 
گەورەكانیــش پشــتیان لە زمــان و كولتوورەكەیان 
كــردووە "تاراوگەنشــینان لــە پەڕتــووك و گۆرانی 
كوردیــش تۆراون. بەو شــێوەیە رۆژ بــە رۆژ زمانی 
كوردی بەرەو لەناوچوون دەچێت و هێدی هێدی لە 
نێو خێزانەكان ئاخاوتن بــە كوردی نامێنێ. دەیان 
خێزانی كورد دەناسم خاوەنی سێ بۆ چوار منداڵن، 

تەنیا دایك و باوكەكە بە كوردی قسە دەكەن".
بەشــێكی هەڵمەتەكەی ئەو گروپــە كولتوورییە 
و بریتییە لە دابەشــكردنی بڵاوكــراوە و پەڕتووك، 
هەروەها ســیدی گۆرانی كوردی. وەك سۆما دەڵێت 
لەگــەڵ بڵاوكراوە و بەرهەمە كوردییەكان ئاشــتیان 

دەكەنەوە.
ســۆما دەڵێــت: "لەگەڵ چەنــد ناوەندێكی چاپ 
و یــەك دوو رێكخــراوی كــوردی لــە كوردســتان 
رێككەوتوویــن، جــار جــار 100 تــا 500 كتێب و 
ســیدیمان بۆ دەنێرن. ئێمە لــە رێگەی تیمەكانمان 

بەسەر كوردی سوێد دابەشیان دەكەین". 
گوتیشــی: "هــەر چالاكییــەك، هــەر كــۆڕ و 
كۆبوونەوەیەك، یان ئاهەنگی خێزانی كوردی هەبێت 
دەچیــن و ســەردانی خێزانــەكان دەكەین. پلانمان 
هەیە ســەردانی چێشــتخانە و ماركێتە كوردییەكان 
بكەیــن، هــەر خێزانێكی كورد ببینیــن كتێبیان بە 
دیاری دەدەینێ. ســیدیی گۆرانیی میللی و گۆرانیی 

منداڵانیان دەدەینێ". 
مامۆستایانی زمانی كوردی، سوود لەو پەڕتووكانە 
وەردەگــرن كــە لە كوردســتانەوە بۆیــان دەچێت. 
ســۆما خۆی شــارەزای ئــەم بوارەیە. لــەو رووەوە 
رەخنەی هەیە، پێیوایە ئەوە یەكێكە لە هۆكارەكانی 
دووركەوتنەوەی گەنجان لە فێربوونی زمانی كوردی 
"ئەو مێتۆدانە بۆ وڵاتێكی وەك كوردســتان دانراون 

كە ژینگەیەكی جیاوازی هەیە لەگەڵ سوێد". 
فێركردنی زمان.. 

دەرفەتێك بۆ دین و سیاسەت
لە ســوید بەهۆی جیاوازیی زمــان، دەرفەت بۆ 
مێتۆدێكــی یەكگرتــوو نییــە، ئەمــەش رێگەی بە 
مامۆســتایانی زمانــی دایــك لــە نەتەوە جیــاوازە 

تاراوگەنشــینەكان داوە ســوود لە توانای خۆیان و 
ئەو كەرەستانە وەربگرن كە لە وڵاتەكەی خۆیانەوە 
بۆیان دێت. بەڵام هەندێكجار ئەم دەرفەتە بۆ دین و 

سیاسەت دەقۆزرێتەوە.
پێشــتر مێدیاكانی ســوێد ئاشــكرایان كردبوو 
كــە بەم هۆیــەوە دەوڵەت كۆنترۆڵی ئەو پرســەی 
لەدەســتداوە. پســپۆڕێكی ئەو بوارەش ئاشــكرای 
كردبــوو كە "ئــەم هەلە لەلایەن هەنــدێ دامەزراوە 
و كەســانێكەوە قۆزراوەتەوە بۆ بابەتی سیاســی و 

ئاینی".
 مارایــن هێنریك لە رێكخراوێكــی پەروەردەیی 

حكوومی سوێدی بە مێدیاكانی سوێدی گوتبوو "لە 
بەشــێك لە مێتۆدەكاندا بابەتی ئاینێكی دیاریكراو 
زەق كراوەتــەوە". ئــەو جەختی لەوەش كردبوو كە 
مامۆســتا ئازاد نییە لە ســەپاندنی بیر و شێوازی 
تایبەتی خۆی : "دامەزراوەی قوتابخانەكان پێویستە 
بەرنامەیەكــی بۆ زمانە جیــاوازەكان هەبێت و كار 
لەسەر مێتۆدێكی یەكگرتووی سەربەخۆ بكات و لەو 
رێگەیەوە بەرنامە و كەرەستەی هاوبەشی خوێندن 

بۆ هەموو زمانەكان دابین بكات".
لە ســوێد بەناوی قوتابخانەی ئەهلی و تایبەت، 
گوتنــەوەی وانــەی ئاینــی لــە برەودایــە. مێدیا و 

رێكخراوەكانی سوێد لەوبارەیەوە هۆشدارییان داوە. 
لە نێو ئەوانەدا قوتابخانەی نیمچە ئاینیی كوردییش 
هەیــە. بەڕێوەبەرانــی قوتابخانەكــە بــە پاســاوی 

نەبوونی كات بۆ )رووداو( نەدوان. 
رزگار شــێخانی، نووســەر و وەرگێــڕی كوردی 
نیشتەجێی سوێد، پێشتر بە )رووداو(ی گوتبوو كە 
سعودیە و توركیا و چەند وڵاتێكی دیكەی ئیسلامی، 
چەندیــن دامەزراوەیان بۆ پێشخســتنی كولتوور و 
نەریتی ئیسلامی دامەزراندووە و پشتگیری گەورەی 
ماڵییان پێشــكەش دەكەن، بەشــێویەك زیاترە لە 

توانای حكوومەتی سوێد".

گەنجێك خوشكەكەی خۆی لە سێدارە دەداتژنان

رووداو - هەولێر
كچێكی تەمەن 29 ساڵان لە شاری پەهلەی سەر بە دێهلۆڕان لە رۆژهەڵاتی كوردستان لەلایەن براكەیەوە لە سێدارەدرا، پاشان سەری لە لاشەی جیاكرایەوە. رێكخراوی 

هەنگاو بۆ مافەكانی مرۆڤ بڵاویكردەوە: شەوی 2019/5/4، كچێكی خەڵكی پەهلە )زەڕین ئاوا( سەر بە شاری دێهلۆڕان لە پارێزگای ئیلام لەلایەن براكەیەوە لە سێدارە 
دراوە. كچەكە كە ناوی مریەم بەختیاری بووە، دوای لە سێدارەدانی، هەر لەلایەن براكەیەوە بە چەقۆ سەری بڕدراوە. سەرچاوەیەكی ئاگادار رایگەیاندووە، كە مستەفا بە 

بیانووی پاراستنی شەرەف و نامووس، خوشكەكەی كوشتووە. سەرچاوەكە دەڵێت برای مریەم دوای تاوانەكە خۆی رادەستی پۆلیس كردووە.

ئافرەتە كوژراوەكانی "شەرەف"..
قوربانییە لەبیركراوەكانی كوردستان

هانا لینچ
رووداو- هەولێر

رۆژی ســێی نیســانی ئەمســاڵ، تەرمــی 
ئافرەتێكــی گەنج و لاواز لە قەراخ رێگەیەكی 
خۆڵ دۆزرایەوە، ئافرەتەكە پانتۆڵێكی جینز 
و قەمیســێكی لەبەردا بوو. تەرمەكە لە قوڕ 
و چڵپــاوی ســەر رێگاكە هەڵكێشــرابوو. بە 

سووربوونەوەی ملیدا دیاربوو خنكێنراوە. 
بــە گوتــەی رەمــك رەمــەزان، قایمقامی 
چەمچەماڵ، ئافرەتەكە لە بیستەكانی تەمەنیدا 
بووە. پۆلیس ئافرەتەكەی ناسیوەتەوە، بەڵام 
ئامــادە نییــە زانیــاری و وردەكاری لەبارەوە 
ئاشــكرا بــكات، چونكە دەڵێــن لێكۆڵینەوە 
بەردەوامــە. ســێ كــەس دەســتگیركراون و 
فەرمانی دەســتگیركردن بۆ یەكێكی دیكەش 

دەرچووە. 
هەرچەندە پۆلیس هەتا ئێســتا بێدەنگە، 
بــەڵام گومانەكان بــۆ ئەوە دەچــن كوژرانی 
ئافرەتەكــە تاوانێكــی دیكــەی "پاراســتنی 
داتاكانــی  بەگوێــرەی  بــێ.  شــەرەف" 
بەڕێوەبەرایەتــی گشــتی بەرەنگاربوونەوەی 
توندوتیژیی دژی ئافرەتان، ساڵی رابردوو 49 

ئافرەت لە هەرێمی كوردستان كوژراون.
داتــاكان وا دەردەخــەن كــە 73 ئافــرەت 
خۆیــان كوشــتووە، 257 ئافــرەت ئاگریــان 
تێبەربووە كە 112 حاڵەتیان خۆســووتاندن 
بووە. 113 ئافرەتیش رووبەڕووی جۆرەكانی 
دەســتدرێژی بوونەتــەوە. بەدرێژایی ســاڵی 
2018 بەڕێوەبەرایەتییەكــە 9574 ســكاڵای 

بەدەست گەیشتووە. 
ژمــارەی  رابــردوودا  ســاڵی  چەنــد  لــە 
ئافرەتــان  دژی  توندوتیــژی  حاڵەتەكانــی 
كەمیان كردووە، ئەوەش دوای هەڵمەتەكانی 
حكومەت، نەتەوە یەكگرتووەكان و رێكخراوە 
ناحكومییــەكان. بــەڵام پەرویــن حەســەن، 
ئەندامی ئەنجوومەنی باڵای خانمان كە ســەر 
بە حكومەتی هەرێمی كوردستانە، پێیوایە هەر 
ئەوەندە بەس نییە، چونكە "هەتا ئێستاش، 
ئافرەتانی هەرێمی كوردستان بەهۆی ئەوەی 

كە ژنن رووبەڕووی توندوتیژی دەبنەوە".
پەیمانگەی پزیشكی دادوەری بەرپرسیارە 
لــە دۆزینەوەی هــۆكار و چۆنێتــی كوژرانی 
قوربانییــەكان و راپۆرتی لێكۆڵینەوەكانیش 
پێشــكەش بە وەزارەتی تەندروستی دەكات. 
دكتۆر یاســین كەریم، بەڕێوەبەری گشــتیی 
 90 گــوت،  )رووداو(ی  بــە  پەیمانگەكــە 

%ی تاوانەكانــی كوشــتن لەلایەن ئەندامانی 
خێزانەوە دەكرێن. 

دوای تەواوبوونــی پشــكنینی تەرمەكان، 
ژمارەیەكــی زۆریــان هیــچ كەســێك خۆیان 
لێناكاتــە خــاوەن، لە نێوان ئەوانەشــدا ئەو 
ئافرەتانە هەن كە بەدەستی ئەندامانی خێزانی 
خۆیــان بەكوشــت چــوون. لــەو حاڵەتانەدا 
یــان خێزانــەكان تەرمەكەیان ناوێتــەوە یان 

كوژراوەكە نەناسراوەتەوە. 
دكتۆر یاســین دەڵێــت تەرمی ئەو ژنانەی 
لەلایــەن كەســوكاری خۆیانــەوە كــوژراون، 
دەخرێنە ناو ســەلاجەوە و هەتا شەش مانگ 
لەوێدا رادەگیرێن، خێزان و كەســوكاری ئەو 
ئافرەتانــە ئەگــەر پرســە و شینیشــیان بۆ 
بگێڕن، بە بێدەنگی دەیكەن، چونكە ناوێرن 
خۆشەویســتی بــۆ ئافرەتێــك دەرببــڕن كە 

نەریتی خێڵ و ئاینیان بەزاندووە. 

ئەگەر دوای شەش مانگەكە هیچ كەسێك 
خۆی لێنەكردن بە خاوەن، ئەوە پەیمانگەی 
رادەســتی  تەرمــەكان  دادوەری  پزیشــكی 

شارەوانی دەكات و ئەوانیش دەینێژن. 
لە ناحیەی كەسنەزان لە رۆژهەڵاتی هەولێر، 
گۆڕستانێكی بەرین بووەتە دوایین ئارامگەی 
ژمارەیەكی زۆر لەو ژنانە. لە پشت شوێنەكەی 

رێكەوت ســەعیدی بەردتاشــەوە، شــوێنێك 
بە دیوار جیاكراوەتەوە. شــوێنەكە دابڕاوە و 
بێكەسی و بێخزمەتییەكی زۆری پێوە دیارە، 
ناویشی "بەشــی فەرمانگەی لێكۆڵینەوە"یە. 
لــەوێ نزیكەی 100 گۆڕ ریزكــراون. باران و 
بای ســاڵانێكی زۆر گۆڕەكانــی داتەپاندووە، 
هەركام لە بەردی سەر گۆڕەكان بەلایەكدا لار 

بوونەتەوە. تاكە نیشانەیەك بۆ جیاكردنەوەی 
گۆڕەكان ئەو ژمارانەن كە بە ســپرای لەسەر 

بەردی گۆڕەكان نووسراون. 
ئەمە شوێنی ناشتنی هاووڵاتییە فڕێدراو و 
لەبیركراوەكانە، لە نێویشیاندا ئەو ئافرەتانەی 
لەلایەن خێزانەكانیانەوە كوژراون و پشتگوێ 

خراون. 
دوو هەفتــە لەمەوبــەر تیمــی پزیشــكی 
دادوەری تەلەفۆنیــان بــۆ میرخــان عومەری 
گۆڕهەڵكەن كردبوو، داوایان لێكردبوو حەوت 
گۆڕیــان بۆ ئامادە بكات. رۆژی دواتر تیمەكە 
بە بارهەڵگرێكی كیا و شەش تەرمەوە هاتنە 
گۆڕســتانەكە. تەرمەكان بــە كفنەكانەوە لە 
نایلــۆن پێچرابوون، بــۆ ئــەوەی بۆنەكەیان 
دەرنەچــێ. تیمەكــە پێنــج پیــاو و یــەك 

ئافرەتیان پێبوو.
تیمەكــەی پەیمانگەی پزیشــكی دادوەری 

دەمامك و دەســتەوانەیان كردبوو، بۆ ئەوەی 
تەرمــەكان بخەنە نــاو ئەو گۆڕانــەی عومەر 
هەڵیكەندبــوون. لە لای ســەری هــەركام لە 
تەرمــەكان زەرفێــك دانرابــوو، كــە هەموو 
زانیارییەكانــی پزیشــكی دادوەری لەبــارەی 
ژیانی مردووەكــەی تێدابوو، لەوانەش وێنەی 
كەسەكە، ئەنجامی )DNA(، تاقیكردنەوەی 
خوێــن و هــەر ناســنامەیەك كــە كەســەكە 
پێیبووبــێ. گــۆڕی حەوتەمیان بۆ ناشــتنی 

تەرمی شەش كۆرپەلەی لەبارچوو بوو. 
لەســەر هــەركام لــە گــۆڕە نوێیەكانــی 
ئــەم گۆڕســتانە پارچە بەردێكــی چیمەنتۆ 
بــە شــێوەیەكی كاتــی دادەنــرێ، هەتا ئەو 
كاتەی بــەری گۆڕیان بۆ ئامادە دەكرێ و بە 

ژمارەیەكی سادە نیشانە دەكرێن. 
رێكــەوت ماوەی بیســت ســاڵە خەریكی 
رازاندنەوەی كێلی مردووەكانە و ئەو پیشەیەی 
لــە باوكیــەوە بە میــرات بۆ ماوەتــەوە. ئەو 
پــاش دوو دەیە بەردتاشــین دەڵێ: "هەرگیز 
نەمبینیوە كەسێك بێ و سەردانی ئەم گۆڕانە 

بكات". 
پەرویــن حەســەن دەڵێ ئــەو ئافرەتانەی 
بە دەســتی خێزانەكانیان دەكوژرێن زۆر زوو 
لەبیر دەكرێن. هەر چەند میدیا بە گوڕوتینەوە 
باسی هەواڵی تاوانی كوشتن لەسەر "شەرەف" 
دەكات، بــەڵام دوای چەنــد رۆژێــك هەمــوو 
كەس، رووداوەكە لەبیردەكەن، میدیاكان تەنیا 
راپۆرتــی رووداوەكــە دەگوازنەوە، بێ ئەوەی 

بەدوای چارەسەردا بگەڕێن.
ئەندامەكــەی ئەنجوومەنی بــاڵای خانمان 
جەخت دەكاتەوە لــەوەی كاتی ئەوە هاتووە 
گۆڕانــكاری لــەوەدا بكــرێ، چونكــە ئەركی 

هەموو كەسێكە ئافرەتان بپارێزێ. 
20 ســاڵ كاركردن لە گۆڕســتانەكان وای 
لــە رێكــەوت كــردووە وەك مەســەلەیەكی 
ئاســایی باســی مــەرگ بــكات، بۆیــەش بە 
خوێنســاردییەوە دەڵــێ: "سروشــتی مرۆڤ 
ئاوهایــە )كــە خەمەكانی كورتخایــەن بن(. 
كاتێــك دێینە ئێرە خــەم داماندەگرێ، بەڵام 
هەر كە ئێرەمان جێهێشــت هیچمان لەبارەی 

ئەم شوێنەوە لەبیر نامێنێ".
ئەمانە ئافرەتــە لەیادكراوەكانن، ئەوانەی 
بــێ هیچ شــینگێڕییەك بــۆ هەتاهەتایە لەم 
گۆڕستانەدا نێژراون و گۆڕەكانیشیان بە گوڵی 

خۆڕسك داپۆشراون. 

تریسكە شێرزاد
رووداو - هەولێر

ئیمان لەلایەن دۆستە كۆنەكەیەوە تۆمەتبار 
كراوە بە رفاندنی منداڵێك، بەڵام ئەو دەڵێت 
منداڵەكەی لەو نییە و لە كەسێكی دیكەیە.

ئیمان نــاوی خوازراوی ژنێكی تەمەن 22 
ساڵە كە پێشــتر دانیشــتووی شارۆچكەی 
چەمچەمــاڵ بــووە. كاتێك شــووی كردووە 
تەمەنــی تەنیا 17 ســاڵ بووە، بــەڵام دوای 
ساڵێك بەهۆی نەگونجانی لەگەڵ مێردەكەی، 
ساڵی 2015 لێی جیابووەتەوە و گەڕاوەتەوە 

ماڵی باوكی.
زۆری نەبــرد پەیوەنــدی لەگــەڵ كوڕێك 
دروســتكرد، هەنــدێ جار پێكــەوە دەچنە 
سێكســی  پەیوەندیــی  دواتــر  و  دەرەوە 
لەنێوانیان دروســت دەبێ، پــاش ماوەیەك 
ئیمان دووگیان دەبێ. بەڵام بەرلەوەی ئاشكرا 

ببێ، داوا لەو كوڕە دەكات مارەی بكات.
ئیمــان دەڵێت: "كاتێــك زانیم دووگیانم، 
داوام لەو كوڕە كرد بێتە خوازبێنیم. كوڕەكە 
منی خۆشدەویست و هات بۆ خوازبێنیم، بەڵام 
خێزانەكەم رازی نەبوون شووی پێبكەم. ئەو 

كوڕەش كە پێشــمەرگە بوو، چوو بۆ شەڕی 
داعش و لە كەركووك شەهید بوو".

ئیمــان بــەردەوام لەگــەڵ ناخــی خــۆی 
لــە گفتوگــۆدا بــووە كــە ئایــا منداڵەكەی 
لەبــار ببات یــان چاوەڕێی ســزادانی بكات 
لەلایــەن خێزانەكەیەوە. دواجار بڕیار دەدات 
منداڵەكــەی لەبار نەبات، بۆیــە روو دەكاتە 
شــەڵتەرێكی ئافرەتان لە شــاری سلێمانی، 
بــەڵام تەنیــا مانگێــك لــەوێ دەمێنێتەوە 
و شــەڵتەرەكە جێدێڵــێ و دەچێتــە لای 
هاوڕێیەكــی، بەهۆی هاوڕێكەیــەوە پیاوێك 
دەناســێ و پەیوەندی لەگەڵ دەبەستێ. ئەو 
پیاوە بە قاچاخ دەیبات بۆ توركیا، نزیكەی 
ســێ مانگ لەوێ دەمێننەوە، دواتر پۆلیسی 
توركیا پیاوەكە دەستگیر دەكات و دیپۆرتی 
دەكاتەوە، ئیمانیــش ناچار دەبێ لەبەر ئەو 

بگەڕێتەوە كوردستان. 
ئیمان دەڵێت: "كە گەڕاینەوە كوردستان، 
ئــەو پیــاوە منی لەگــەڵ خۆی بــردە ماڵی 
باوكــی و پێیگوتــن، ئــەو ئافرەتــە منداڵی 
منی لەســكدایە و لەلای مەلا مارەم كردووە، 
ئەو لەگەڵ كەسوكارەكەی راستی نەدەكرد، 
چونكــە ئــەوەی لە ســكمدا بــوو، منداڵی 

كەسێكی دیكە بوو نەك هی ئەو". 
بــە گوتــەی ئیمان، ئــەو پیاوە پێشــتر 
خێزاندار بووە و باوكی كوڕێكیشە، بەڵام لە 
ژنەكەی جیابووەتەوە. ئیمان نۆ مانگی خۆی 
تەواو كرد و كوڕێكی بوو. ئەو زۆر دڵی خۆش 
بــوو كە ئیدی لە پەنای پیاوێكدایە و ئاگای 
لێیەتی، بەڵام زۆری نەبرد ئەو پیاوە لەسەر 
تاوانی كوشــتنی كەســێك كەوتــە زیندان. 
قوربانییەكە تەنیا لەبەر ئەوەی ویستوویەتی 
ژنــی پێشــووی ئــەم مــارە بكاتــەوە، ئەم 

كوشتوویەتی.
بەوجــۆرە ژیانــی ئیمان ناخــۆش دەبێ، 
ناخۆشــتریش دەبــێ كاتێــك نهێنییەكــە 
دەدركێنێ و بە ماڵی باوكی پیاوەكە دەڵێت: 

ئەو منداڵە لە كوڕەكەی ئێوە نییە. 
ئیمــان دەڵــێ: "منداڵەكــەم هەڵگــرت 
و ماڵەكــەم بەجێهێشــت، چــووم كارێكــم 
دۆزییــەوە، شوقەیەكیشــم بــە كــرێ گرت، 
جارجار سەردانی پیاوەكەم دەكرد لە زیندان. 
بەردەوام داوای پارەی دەكرد، منیش مانگانە 

100 تاوەكو 200 دۆلارم بۆ دەبرد".
تــا ئــەو رۆژەی ئەو پیاوە لــە زیندانەوە 
تەلەفۆنی بۆ نەكرد و هەڕەشەی تۆماركردنی 

ســكاڵای لێنەكرد، ئیمان هیچ كێشــەیەكی 
لەگەڵی نەبوو.

 "گوتی ســكاڵات لەســەر تۆمــار دەكەم 
لەبــەر ئەوەی منداڵەكەی منت دزیوە، بەڵام 
پێمگــوت ئــەوە منداڵی منە نــەك هی تۆ. 
تەنانەت هەڕەشەی لێكردم ئەگەر منداڵەكەی 
نەدەمەوە، تۆمەتبارم دەكات بەوەی خیانەتم 

لێكردووە".
وەك ئیمــان باســی كــرد، خوشــكێكی 
پیاوەكەی ویســتوویەتی بە زۆر منداڵەكەی 
لێ بستێنێ، بەڵام ئەم پێداگیریی كردووە كە 

ئەو منداڵە لە برای ئەو نییە.
ئیمــان دواجار لەبــەر هەڕەشــەی ئەوان 
سلێمانی بەجێدێڵێ و دەچێتە هەولێر، لەوێ 
لەلایەن پۆلیســەوە بە تۆمەتی بەكارهێنانی 
ماددەی هۆشبەر دەســتگیر دەكرێ و دوای 
شــەش مانگ ئینجا ئــازاد دەكــرێ. ئیمان 
دەڵێت هیــچ بەڵگەیەكیان لەســەرم نەبوو، 

بۆیە ئازاد كرام. 
دیمەن محەممەد، بەڕێوەبەری چاكسازیی 
ئافرەتــان و نەوجەوانانــی هەولێــر ئــەوەی 
پشتڕاســت كردەوە كە ئــەو ئافرەتە لەلای 
ئــەوان بەند بووە، بەڵام بێ تــاوان نەبووە. 

دیمــەن گوتــی: "ئــەو كاتەی ئیمــان لەلای 
ئێمــە بــوو، پیاوەكــەی زوو زوو پەیوەندی 
پێوەدەكــردم و دەیگــوت ئیمان منداڵەكەی 

منی دزیوە".
ئیمان دەڵێ ســێ ســاڵە گیرۆدە بووە و 
نازانــێ چی لەگەڵ ئەو پیــاوە بكات. بەڵام 
لێشــی بێ باكــە و دەڵێت: "ئەگەر راســت 
دەكات ئــەو منداڵــە هی ئــەوە، فەرموو با 

پشكنین بۆ خۆی و منداڵەكە بكات".
)هە.د( كە لە نیســانی 2017 بە تاوانی 
كوشــتنی پیاوێك گیــراوە و حوكــم دراوە، 
بــە )رووداو(ی گوت: "ئەو قســانەی ئیمان 
هیچیان راســت نین، ئــەو پەیوەندی لەگەڵ 
مــن هەبوو، لە توركیا بە یەكەوە خەوتین و 
لە من دووگیان بوو. منداڵەكەش هی منە و 
ئەو دزیویەتی، بەو تۆمەتەش سكاڵام لەسەر 
تۆمار كردووە. من جگە لە منداڵەكەم هیچی 

دیكەم لەو ناوێ". 
ئەو دەشــڵێت كە ئامادەیە پشكنینی دی 
ئێن ئــەی بكات بۆ ئەوەی بیســەلمێنێ كە 
منداڵەكە هی ئەوە، بەڵام دەڵێت پارەی ئەو 

پشكنینەی نییە.
داســتان لوقمان كە پارێــزەری هەردوولا 

بووە كاتێك ویستوویانە لە دادگا گرێبەستی 
هاوســەرگیری بكەن، لەبارەی ئەو كەیســە 
دەڵێــت: "ئــەو پیــاوە ویســتی لــە دادگا 
گرێبەستی هاوسەرگیری لەگەڵ ئیمان بكات، 
بــەڵام ئەو ژنە بۆی ئاشــكرابوو كە پیاوەكە 
دەیەوێــت دوای ئــەوەی گرێبەســتەكەی بۆ 
دەكات، تۆمەتبــاری بــكات بــە خیانەتــی 

هاوژینی، بۆیە رازی نەبوو". 
داستان گوتیشی: "ئەو پیاوە بە تۆمەتی 
رفاندنی منداڵەكەی ســكاڵای لەسەر ئیمان 
تۆمار كردووە، بەڵام بەهۆی ئەوەی شــوێنی 
نیشتەجێبوونی ئیمان دیار نییە، نەمانتوانیوە 

سكاڵاكە بەرز بكەینەوە".
ئیمان ماوەی ســێ مانگــە ژیانێكی نوێی 
دەســتپێكردووە و شــووی كردووەتــەوە و 
ئێســتاش دوو گیانە. ئەو دەڵێــت دەیەوێ 
بــۆ  لایەنــە پەیوەندیــدارەكان ســنوورێك 
هەڕەشــەكانی ئەو پیاوە دابنێــن بۆ ئەوەی 
ژیانــی لێ تێكنەچێ، چونكــە ئەگەر مێردە 
تازەكــەی بەو كێشــەیە بزانــێ، دوور نییە 

تەڵاقی بدات.

دۆستە كۆنەكەی
لە زیندانەوە ژیانی لێ تاڵ كردووە

زیاتر لە 100 تەرمی بێ خاوەن لە گۆڕستانی كەسنەزان نێژراون

90 %ی حاڵەتەكانی كوشتنی 
ئافرەتان لەلایەن ئەندامانی خێزانەوە 
بووە

دكتۆر یاسین كەریم، بەڕێوەبەری گشتیی پزیشكی دادوەری:

باوكێك كوڕەكەی خۆی دەكوژێتکۆمەڵایەتی

رووداو – كەركووك
رۆژی 2019/5/5 لە گەڕەكی حوڕیەی شــاری كەركووك، باوكێك كوڕە تەمەن 29 ســاڵانەكەی خۆی بەناوی )ز.ن( كوشــت. پۆلیس باوكی كوڕەكە و مامێكی كوڕەكەی 

دەستگیركرد. عەقید هەڤاڵ بەرزنجی، بەڕێوبەری بنكەی پۆلیسی عرووبە هەواڵەكەی بۆ )رووداو( پشتڕاستكردەوە و گوتی :"دوای نیوەڕۆی رۆژی 2019/5/5 كوڕێكی دانیشتووی 
گەڕەكی حوڕیەی كەركووك لەلایەن باوكی بە هاوكاری مامێكی كوژرا". عەقید هەڤاڵ گوتیشــی: "دوای رووداوەكە باوك و مامی كوڕە كوژراوەكە لەلایەن بنكەی پۆلیســی عرووبە 

دەستگیركران" سەبارەت بە هۆكاری رووداوەكەش، عەقید هەڤاڵ گوتی :"لێكۆڵینەوە لە رووداوەكە دەكەین، هێشتا دیار نییە لەسەرچی كوشتوویانە".

بەهۆی بڵاوكردنەوەی ڤیدیۆیەكی رووت 
خۆی كوشت

تریسكە شێرزاد
رووداو - هەولێر

نەوزاد لەگــەڵ هاوڕێكانی دەچێتە دەرەوەی 
شــار. ئــەوان داوای مۆبایلەكــەی لێدەكــەن و 
ئەویــش كە متمانەی پێیانبــووە، مۆبایلەكەیان 
دەداتــێ، بەڵام دوو رۆژ دواتر تووشــی شــۆكی 
دەكــەن كاتێــك پەیوەنــدی پێــوە دەكــەن و 
پێیدەڵێــن ئەگــەر پارە و كارتمــان بۆ نەنێری، 
گرتە رووتەكانت بڵاودەكەینەوە. نەوزاد بەرگەی 
تانە و تەشەری خەڵكی نەگرت و خۆی كوشت.
ئەگەرچــی پێنــج مانگ و ســێ رۆژ بەســەر 
خۆكوشــتنی ئــەودا تێپەڕیوە، بــەڵام ئەوانەی 
بــە تۆمەتی بڵاوكردنــەوەی ڤیدیۆكــەی نەوزاد 
گیــراون، هێشــتا نكۆڵــی لــەو كارە دەكــەن. 
)نــەوزاد ع(، تەمەنی 38 ســاڵ، دانیشــتووی 

ناحیەی تەقتەق بوو.
بــارزان كــە برای نــەوزادە، بــە )رووداو(ی 
گــوت: "هەشــت مانگ لەمەوبەر نــەوزاد لەگەڵ 
هاوڕێكانــی چووبــووە دەرەوە، ئــەوان بەناوی 
وێنەگرتنەوە داوای مۆبایلەكەی دەكەن، ئەویش 
مۆبایلیــان دەداتــێ، ئــەوان گرتەیەكــی رووتی 

نەوزاد لە نێو مۆبایلەكەی دەبینن، بەبێ ئەوەی 
نەوزاد هەستی پێ بكات، بۆ خۆیانی دەنێرن".

وەك بــارزان باســی كــرد، دوو رۆژ دواتــر 
یەكێك لــەو هاوڕێیانەی نــەوزاد، تەلەفۆنی بۆ 
كــردووە و پێیگوتووە "گرتەیەكــی رووتمان لە 
نێو مۆبایلەكەت بردووە، ئەگەر پارە و كارتمان 
بــۆ نەنێــری لە تــۆڕە كۆمەڵایەتییــەكان بڵاوی 
دەكەینــەوە". بــەڵام نــەوزاد ناچێتــە ژێرباری 

هەڕەشەی هاوڕێكانی و بێمنەتیان دەكات.
بارزان گوتی: "نەوزاد لەلای ئێمە باسی هیچی 
نەكــرد تــا ئەوكاتــەی هاوڕێكانــی ڤیدیۆكەیان 
بڵاوكــردەوە، ئیدی ئێمە بە شــتەكەمان زانی و 

نەوزادیش سكاڵای لەسەر تۆماركردن". 
ســێ هاوڕێكــەی نەوزاد دەســتگیر دەكرێن، 
بەڵام نكۆڵی دەكەن لــەوەی ئەوان ڤیدیۆكەیان 
بــە  هەفتەیــەك  دوای  بۆیــە  بڵاوكردبێتــەوە، 
كەفالــەت ئازاد دەكرێن. بــارزان دەڵێت: "دوای 
ئەوەی ئەو ســێ كەســە ئازادكران، نەوزاد زۆر 
هەوڵــی دا بیســەلمێنێ كە ئــەوان ئەو كارەیان 
كردووە، بەڵام بێســوود بــوو. رۆژ بە رۆژ باری 
دەروونیی خراپتر دەبوو، هەموو رۆژێك یەكێك 
پەیوەندی پێوە دەكرد پرســیاری بڵاوبوونەوەی 

ڤیدیۆكــەی لێدەكــرد، وای لێهاتبــوو لــە مــاڵ 
نەدەچووە دەرەوە".

واز لــە نــەوزاد ناهێنن. ئــەو ڤیدیۆیە چۆن 
بڵاوكراوەتــەوە؟ بۆ لەنــاو مۆبایلەكەت بوو؟ بۆ 
كێت ناردووە و چەندین پرسیاری دیكە. وەڵامی 
نەوزادیــش هــەر ئەوە بــووە كە بــۆ خۆی ئەو 
ڤیدیۆیەی تۆمار كردووە و بۆ كەسی نەناردووە، 

بەڵكو لەناو مۆبایلەكەی دزراوە.
بــارزان دەڵێــت: "نەوزاد ئــەو گرتەیەی بۆ 
هیچ مەبەســتێك تۆمار نەكــردووە، دیارە ئەو 
ڤیدیۆیــەی هــەر بۆ خۆشــی گرتــووە و دواتر 
لەبیــری چــووە رەشــی بكاتــەوە، دواتریــش 
مۆبایل شــتێكی زۆر شەخســییە، بەڵام هاوڕێ 
خراپەكانی كارێكیان كرد نەوزاد خۆی بكوژێ".
بــە گوتــەی بــارزان، دوای ئــەو رووداوە 
نــەوزادی برای بە جارێك ورەی بەردابوو، خەو 
و خواردنــی نەمابوو، بــەردەوام ئامۆژگارییان 
كــردووە كە ئــەو رووداوە لەبیر بــكات، بەڵام 
سوودی نەبووە. سێ مانگ دوای بڵاوبوونەوەی 

ڤیدیۆكە، نەوزاد خۆی كوشت.
 بــارزان گوتــی: "ئــەو رۆژە برایەكــەم بە 
بــۆ  دەرەوە  دەچمــە  گوتبــوو  هاوژینەكــەی 

پیاســە، بــەڵام كاتێــك نیــوەڕۆ هاوژینەكەی 
پەیوەنــدی پێــوەدەكات بۆ ئــەوەی بێتەوە و 
نانــی نیــوەڕۆ بخــوات، وەڵام ناداتــەوە. بۆیە 
پۆلیسمان لە رووداوەكە ئاگادار كردەوە. پاش 
ســەعاتێك پۆلیس پێیگوتین كەســێك لە نێو 
ئۆتۆمبێلەكەیــدا خۆی كوشــتووە، كە چووین 

بینیمان نەوزادە". 
بــارزان دەڵێت كاتێــك بینیویانە نەوزاد بە 
دەمانچە خۆی كوشتووە، تووشی شۆك بوون، 
چونكــە ئەوان پێشــتر دەمانچەیــان بە نەوزاد 

نەبینیوە، نازانن چۆنی دەستكەوتووە.
دوای خۆكوشــتنی نــەوزاد، جارێكــی دیكە 
ســێ هاوڕێكەی دەســتگیر دەكرێنەوە. بارزان 
دەڵێــت: "بەتۆمەتــی هانــدان بــۆ كوشــتن، 
ســكاڵامان لەســەر ئــەو ســێ كەســە تۆمــار 

كردووە". 
عەقید عەلی عەبدوڵڵا، بەڕێوەبەری پۆلیسی 
قەزای كۆیە بە)رووداو(ی راگەیاند: " ئەو سێ 
كەســە بە تۆمەتــی هاندان بۆ خۆكوشــتن بە 
فەرمانــی دادوەر و بەپێــی مــادەی 408 ی 
یاسای سزادانی عێراقی بەندن، بەڵام تا ئێستا 
ئیعترافیان نەكردووە كە ئەو كارەیان كردووە".

تریسكە شێرزاد
رووداو - هەولێر

ئاســۆ لەگەڵ بێستوونی برای دەچێت بۆ ماڵی 
مامی بۆ ئەوەی كێشەی نێوان خۆی و ئامۆزاكانی 
چارەسەر بكەن، بەڵام كاتێك دەگەنە كۆڵانی ماڵی 
مامی، لەلایەن ئامۆزاكانیانەوە دەستڕێژی گوللەیان 
لێدەكرێ، ئاســۆ دەكــوژرێ و براكەشــی بریندار 

دەبێ.
ئەو رووداوە سەعات 11ی شەوی 2019/4/25 
لە شارۆچكەی چەمچەماڵ روویدا. ئاسۆ حەسەن، 
تەمــەن 37 ســاڵ و باوكــی چــوار كــچ، لەلایەن 
ئامۆزاكانییەوە كوژرا. ئاسۆ كە زاوای مامیشیەتی، 
دانیشتووی گەڕەكی بارووتخانەی شاری كەركووك 

و كارمەندی بنكەی پۆلیسی ئازادی بوو. 
رائید ســەركەوت ئەحمەد، گوتەبێژی پۆلیسی 
ســلێمانی بە)رووداو(ی راگەیاند :"وا دیارە ئاســۆ 
و براكــەی چوونەتە ماڵــی مامیان لە چەمچەماڵ، 
لەو كاتەدا بووەتە شــەڕە تەقە. ئاسۆ گوللەیەكی 
بەركەوتــووە و كوژراوە، براكەشــی بریندار بووە. 

ئەوانەی تەقەیان كردووە ئامۆزای ئاسۆن".
ســەبارەت بــە هــۆكاری رووداوەكــەش، رائید 
ســەركەوت گوتی: "شەڕەكە لەســەر كێشەیەكی 

كۆنی نێوانیان بووە. بەڵام تا ئێســتا لێكۆڵینەوە 
تەواو نەبووە، نازانین كێشەكە چییە". 

بــە گوتەی رائیــد ســەركەوت، فەرمانی گرتن 
بۆ شــەش كــەس دەرچووە، بەڵام هەر شەشــیان 

هەڵاتوون و تا ئێستا دەستگیر نەكراون.
ســامان حەســەن كە برای ئاسۆیە، باسی ئەو 
كێشەیەی كرد كە لە نێوان ئاسۆ و ماڵی خەزووریدا 

هەبوو. 
ســامان گوتی: "ساڵی 2017 ، رۆژێك ئاسۆی 
بــرام پەیوەندی بــە عادلــی ئامۆزامــەوە دەكات 
و لێیدەپرســێت لــە كوێــی؟ ئەویــش دەڵێت لە 
چەمچەماڵــم، ئاســۆ دەڵێــت تــۆ لــە كەركووكی 
و مــن وا دەتبینــم بــۆ درۆم لەگــەڵ دەكەی؟ بۆ 
ناڵێی لــە كەركووكم؟ ئیدی لەســەر ئەوە بوو بە 

دەمەقاڵەیان".
شــەڕی نێوان ئاســۆ و عــادل گــەورە دەبێ، 
برایەكــی عادلیش بە نــاوی دانا كە لەوێ دەبێت، 
دێتە ناو شەڕەكە، بە هەردووكیان لە ئاسۆ دەدەن. 
دواتــر دەگەڕێنەوە چەمچەمــاڵ و لەگەڵ براكانی 
دیكەی بە چەكەوە هەڵدەكوتنە سەر ماڵی ئاسۆ.

ســامان گوتــی: "دانــا براكانی لەگــەڵ خۆی 
هێنابوو، بە چەكەوە چووبوونە ســەر ماڵی ئاسۆ، 
پێیگوتبــوو هەر دەتكوژم، چۆن بە براكەم دەڵێی 

درۆ دەكەی. شەڕەكە گەورە بوو، پۆلیس هات دانا 
و براكانی دەستگیر كرد، بەڵام ئاسۆ گوتی ئەوانە 
ئامۆزامن و خاڵی منداڵەكانیشــمن، بۆیە سكاڵای 

لەسەر تۆمار نەكردن". 
دوای ئــەوەی دانــا ئــازاد دەكــرێ، پیاوانــی 
بنەماڵەكە هەوڵی چارەســەركردنی كێشەی نێوان 
ئامــۆزاكان دەدەن. ســامان گوتــی: "باوكــم و 
مامم لە ماڵی خزمێكمان كێشــەكەیان چارەســەر 
كــرد، رێككەوتنێكیشــیان كرد كە هەر كەســێك 
دەستپێشخەر بێ بۆ زیندووكردنەوەی ئەو كێشەیە 

دەبێ 50 ملیۆن دینار بدات".
 رێككەوتنەكەی نێوان ماڵی ئاسۆ و ئامۆزاكانی 
لــە ماڵی حەمیــد عەزیز كرا كــە ئەویش یەكێكە 
لەوانەی وەك شایەتحاڵ ئیمزای لەسەر رێككەوتنەكە 
كــردووە. حەمید بە )رووداو(ی گــوت: "هەردوولا 
لەســەر پەنجا ملیۆن دینار رێككەوتن، ئەگەر هەر 
كەسێك لەوان سەرپێچی ئەو رێككەوتنە بكات یان 
كێشــە دروستبكات، دەبێت ئەو بڕە پارەیە بدەن، 
بەڵام ماڵی دانــا پابەندی رێككەوتنەكە نەبوون و 

ئاسۆیان كوشت."
نێــوان  پەیوەنــدی  رێككەوتنــە،  ئــەو  دوای 
هــەردوولا ئاســایی بــووەوە. هاوژینی ئاســۆ كە 
لەگەڵ خوشــكێكی ژنبەژنیان پێكراوە، هاتوچۆی 

ماڵی باوكی دەكرد، خوشكەكەشی بە هەمانشێوە 
ســەردانی ماڵــی باوكی دەكــرد. بــەڵام لایڤێكی 

فەیسبووك ریسەكەی كردەوە بە خوری.
ســامان دەڵێت: "رۆژێك دانــای ئامۆزام لایڤی 
دەكــرد لە فەیســبووك، لێیان پرســیبوو: بۆچی 
لەگەڵ ئامۆزاكەت بەشــەڕ هاتن. ئەویش گوتبووی 
من لە ئامۆزاكانــم دا، ناچارم كردن رێككەوتنمان 
لەگەڵ بكەن. ئاسۆ ئەو قسەیەی زۆر پێ ناخۆش 

بوو، بەڵام لەبەر باوكم هیچی نەگوت". 
سامان باسی زیندووبوونەوەی كێشەكەی كرد و 
گوتی: "سێ رۆژ پێش رووداوەكە ئامۆزا گەورەكەم 
پەیوەنــدی بــە باوكمــەوە دەكات و هەڕەشــەی 
كوشــتنی لێدەكات. باوكیشــم بە ئاســۆ دەڵێت. 
ئەویش تەلەفۆنیان بۆ دەكات و پێیاندەڵێت لەگەڵ 
بێستوونی برام دێین بۆ ماڵتان بزانم چیتان دەوێ، 
بــەڵام ئەوان وا دیارە بۆســەیان بــۆ دانابوونەوە، 
بۆیــە هەر كە گەیشــتبوونە كۆڵانەكەیان تەقەیان 

لێكردبوون". 
بە گوتەی ســامان، ئەوانــەی تەقەیان كردووە 
شەش كەس بوون، دوو ئامۆزا و دوو كوڕە ئامۆزا 
و هەروەها دوو خوشــكەزای ئامۆزاكانیان. سامان 
دەڵێــت بە هیچ شــێوەیەك لە خوێنــی براكەیان 

خۆشنابن.

ئامۆزاكانی دەیكوژن و هەڵدێن
فەرمانی گرتن بۆ شەش كەس دەرچووە

عومەر چاوشین
رووداو - رانیە

كارمەندانــی هوتێلەكــە پێیان ســەیر بــووە كە 
فەرەیــدوون ئــەو بەیانییــە وەكــو رۆژانــی دیكــە 
نەهاتووەتە خوارەوە سڵاویان لێ بكات، ئەو رۆژە تا 
لای نیــوەڕۆ هیچ هەواڵێكی نەبوو، بۆیە ناچار بوون 
پۆلیس و ئاسایش ئاگادار بكەنەوە. كاتێكیش پۆلیس 
دەرگای ژوورەكەیــان شــكاند، بینییــان فەرەیدوون 

خۆی هەڵواسیوە.
فەرەیدوون ئەفسایی، تەمەن 43 ساڵ كە كوردی 
رۆژهەڵاتی كوردســتان بــوو، رۆژی 2019/4/26 لە 
ژوورەكــەی خۆیــدا لە هوتێل بیتوێن لە ســەنتەری 
قەزای رانیە، خۆی خنكاند. دوای رووداوەكە دەركەوت 

فەرەیدوون وڵاتینامەی فینلەندی لە باخەڵدا بووە.
شــۆڕش ئیســماعیل، گوتەبێژی بەڕێوەبەرایەتی 
پۆلیســی ڕاپەڕین بە )رووداو(ی گوت :" ئەو پیاوە 
بــە شیشــی هەڵواســینی پانكــەوە هەڵواســرابوو، 
تەرمەكەمــان نــارد بــۆ پزیشــكی دادوەری، دوای 

پشــكنین دەركــەوت خــۆی خنكانــدووە". بەپێــی 
زانیارییەكانی پۆلیس ئەفسایی نەخۆشیی دەروونی 

هەبووە.
شۆڕش ئیسماعیل لەبارەی ناسنامەی ئەو كەسە 
گوتــی: "ئــەو پیاوە خەڵكــی دیواندەرەی ســەر بە 
پارێزگای سنەیە لە ئێران، بەڵام وڵاتینامەی فینلەندی 
هەبووە و لــە مانگی 10ی 2018 هاتووەتە هەرێمی 
كوردستان، لە رۆژی 2019/4/1 وە لە هوتێل بیتوێن 
ماوەتەوە". شــۆڕش گوتیشی: "دەگوترێ ئەو پیاوە 
پێشــتریش كە لە ســلێمانی بــووە، جارێك هەوڵی 
داوە بە خواردنی دەرمان خۆی بكوژێ، بەڵام فریای 

كەوتوون".
عومــەر زێڕینگــەر كە خاوەنی هۆتێــل بیتوێنە، 
لەبــارەی ئەو ماوەیەی فەرەیدوون لەلای ئەوان بووە 
دەڵێــت: "فەرەیــدوون كەســێكی زۆر بێدەنگ بوو، 
رۆژانــە بەپێ دەڕۆیشــت بۆ بــازاڕ و دواتر دەهاتەوە 
ژوورەكــەی خــۆی، ئەگــەر سەلامیشــت لێكردبــا، 
دەنگی لێوە نەدەهات، تەنیا بە سەرلەقاندن وەڵامی 

دەدایەوە".

عومەر دەڵێت ئەو زوو هەســتی بەوە كردووە كە 
ئەو پیاوە نەخۆشــیی دەروونی هەیە، بۆیە داوای لە 
كارمەندانی كردووە ئاگایان لێی بێ، عومەر گێڕایەوە 
كــە فەرەیدوون جارێكی دیكەش هەتا لای ئێوارە لە 
ژوورەكەی نەهاتووەتــە دەرەوە، كارمەندەكان چەند 
جارێــك لە دەرگایــان دابوو، وەڵامــی نەدابوونەوە، 
بۆیــە بــە ناچــاری پۆلیس و ئاسایشــیان ئــاگادار 
كردووەتەوە. پۆلیس هاتبوون دەرگاكەیان شكاندبوو 

و فەرەیدوونیان لەگەڵ خۆیان بردبوو. 
ســەبارەت بەو رۆژەی فەرەیدوون خۆی خنكاند، 
عومەر دەڵێت: "ئەو رۆژە تاوەكو نیوەڕۆ هیچ هەواڵی 
نەبوو، كارمەندەكان چەند جارێك لە دەرگایان دابوو، 
نەیكردبووەوە، بۆیە دیسان پۆلیسمان ئاگاداركردەوە. 
دوای ئــەوەی دەرگایــان شــكاند، بەداخــەوە خۆی 

هەڵواسیبوو". 
گوتیشــی: "ئەوكاتــەی دەرگایــان شــكاند هەر 

سەعاتێك دەبوو خۆی خنكاندبوو".
هاوڕێیانــی  هەواڵەكــە،  بڵاوبوونــەوەی  دوای 
فەرەیــدوون لە تــۆڕە كۆمەڵایەتییــەكان هاوخەمیی 

خۆیان نیشان دا و هەندێكیشیان باسی بەسەرهاتی 
خۆیان لەگەڵ فەرەیدوون گێڕابووەوە، یەكێك لەوانە 
بەهــا عومەر بوو كە هاوڕێی فەرەیــدوون بووە و لە 

فینلەند بە یەكەوە بوون.
بەهــا دەڵێــت: "فەرەیدوون بەرلەوەی ســەفەری 
باشــووری كوردســتان بكات، دوو هەفتە لەلای من 
بوو، باســی زۆر شــتمان كرد، وا رێككەوتبووین كە 
ئەم بەهارە پارچە زەوییەك لە شارەوانی وەربگرین و 

بەیەكەوە بیكەین بە كشتوكاڵ".
بەها دەڵێت ئامانج لە وەرگرتنی زەوییەكە تەنیا 
ســەرقاڵكردنی فەرەیــدوون بــوو "چونكە هەســتم 
دەكــرد لەڕووی دەروونییەوە ئارام نییە، گوتم بەڵكو 

سەرقاڵی بكەم باشتر بێت".
بەگوتەی بەها، فەرەیدوون كەســێكی زۆر داخراو 
بووە، بە زەحمەت قسەی دەكرد، هەوڵی زۆری لەگەڵ 

داوە تاوەكو بەشێك لە ژیانی خۆی بۆ باس بكات.
بەهــا دەڵێت: "برایەكی فەرەیــدوون كە كۆمەڵە 
بووە، لە ریزەكانی ئەو حیزبەدا گیانی لەدەستداوە، 
دایكــی فەرەیدوونیــش كە ژنێكی چالاكــی كۆمەڵە 

بووە، لەلایەن كاربەدەســتانی ئێرانەوە 
دەســتگیركراوە. كاتێــك دایكیــان لــە 
زینــدان بــووە، بارودۆخیــان زۆر خراپ 
بووە، لە كاتی ژەمەكان چوونەتە زیندان 
بــۆ لای دایكیان تــا نانی لەگەڵ بخۆن. 
زۆرجاریش نانەكــە هێندە خراپ بووە، 
دایكــی ناردوویەتــی بۆ لای ئاشــنا و 
ناسیاوەكانی تاوەكو پارەیان لێ قەرز 
بــكات و نانی پێ بكــڕێ و لە زیندان 

بەیەكەوە بیخۆن".
دایكــی،  ئازادبوونــی  دوای 
فەرەیدوون رووی لە ئەوروپا كردووە. 
بەها دەڵێت ئەو هەستی بەوە كردبوو 
كە فەرەیدوون لە رووی دەروونییەوە 
جێگیــر نییە، چەند جارێــك داوای 
لێكردووە خۆی بە كارێكەوە سەرقاڵ 
بكات، بەڵام هەر دەیگوت كاك بەها 
من میوانم، ئەوڕۆ یان سبەی دەبێت 

لەم ژیانە بڕۆم".

لە فینلەند گەڕایەوە و 
لە هوتێلێكدا لە رانیە خۆی هەڵواسی

 سێ هاوڕێی هەڕەشەیان لێكردبوو ئەگەر پارەیان نەداتێ، ڤیدیۆكەی بڵاودەكەنەوە

رووداو: بارودۆخی پارێزگای سەلاحەددین بە 
گشتی چۆنە؟

ســەعد زاهیر قەیسی: راستییەكەی دۆخەكە 
لــەرووی ئەمنییــەوە بەرەو باشــتر دەچێ. ئەو 
شــتانەی پێشــتر روویانــدەدا ئێســتا نەماون، 

لــە نێویشــیاندا تەقینــەوە و رفاندن. ئێســتا 
پارێزگای سەلاحەدین كەمترین رووداوی تێدایە، 
بــەڵام لە بوارەكانــی ژێرخــان و خزمەتگوزاری 
پێشكەوتنێكی ئەوتۆی بەخۆوە نەبینیوە، چونكە 
ئەو پشتیوانییە داراییەی لە حكومەتی فیدراڵەوە 
دێت زۆر كەمە. لە بودجەی گشــتیدا بڕی 459 
ملیار دینــاری عێراقی )واتە 385 ملیۆن دۆلار( 
بۆ ئێمــە دانراوە. هەتا ئێســتا تەنیا ٪15یمان 

وەرگرتووە كە بڕێكی زۆر كەمە. 
ئەم بڕە پارەیە لە ئاست وێرانیی پارێزگاكەمان 
نییە. خۆت دەزانی تیرۆریســتانی داعش ماوەی 
دوو ســاڵ پارێزگاكــەی ئێمەیــان داگیركردبوو. 
و  رێگاوبــان  گواســتنەوە،  ژێرخــان،  هەمــوو 
باڵەخانە حكومییەكان وێران بوون. هیچ شتێكی 
ئەوتــۆ لە ژێرخان نەمابــوو. ئێمە باڵەخانەمان 
هەیە بە تەواوەتی وێران بووە. پێویســتمان بە 

پــارەی زۆرە بۆ ئــەوەی بتوانین ژێرخان بنیات 
بنێینــەوە و خزمەتگــوزاری بــۆ خەڵــك دابین 
بكەیــن. بێ ســەرچاوەی دارایــی مومكین نییە 
بتوانین ئەو خزمەتگوزارییانە بخەینەوە سەر پێ. 
ئاســایش لە ئاســتێكی بەرزدایە، بەڵام ئاستی 
خزمەتگوزارییەكان بــەرەودواوە چوون، چونكە 

سەرچاوەی دارایی بەردەست نییە. 
رووداو: خەڵكــی ســەلاحەددین چۆن لەگەڵ 

نەبوونی خزمەتگوزاریدا هەڵدەكەن؟
ســەعد زاهیــر قەیســی: بارودۆخەكــە زۆر 
نالەبــارە، چونكە رێژەی هەژاری لە پارێزگاكەدا 
بەرزبووەتــەوە.  نەخوێندەواریــش  بــووە.  زۆر 
خێزانــە ئاوارەكان هەموو پاشــەكەوت و پارەی 
خۆیــان لە كاتی ئاوارەییدا خەرج كردووە كە بۆ 
ماوەی چوار ســاڵ بەردەوام بــوو، بۆیە كاتێك 
هاتنەوە، بەدەســتی بەتاڵ گەڕانەوە و بەســەر 
خانووی وێراندا كەوتن. ئێســتاش دەبێ خانوو 
بە كرێ بگرن، چونكە چیدی هیچ شــوێنێكیان 

نەماوە. 
ئــەوان دەبێ كرێــی خانوو بــدەن، ئەمەش 
خەرجییەكانیان لەســەر زیــاد دەكات، بۆیەش 
ئاســتی ژیانیــان وەك ئەوە نییە كــە دەبووایە 
هەبــێ. چینێــك هەیە كــە بارودۆخی باشــە، 
مەبەســتم فەرمانبەرانی حكومەتــە كە مووچە 
وەردەگــرن. بەڵام تەنانــەت مووچەكەش بەش 
نــاكات، چونكە كرێی خانــوو و خەرجییەكانی 
دیكەیــان كەوتووەتــە سەرشــان. جیــا لەمــە 
پێویســتیی ئــەوەش هەیــە كــە وەك قەرەبوو 
هاریكاری دارایی پێشكەش بە خەڵكی پارێزگاكە 
بكرێ، ئەمەش زۆر خاو بەرەو پێش دەچێ. هەتا 

ئێستا هیچ قەرەبوویەكی خەڵك نەكراوە. 
بەڕێوەبەرایەتــی قەرەبــوو لە بەغــدا هەیە. 
بەڵام لەوێ تووشــی رۆتینی ئیداری دەبی و بە 
شەش مانگیش لە كۆڵ نابیتەوە. ئەمە خەڵكی 
تووشــی دڵەڕاوكێ كردووە. كەسێك دوای چوار 

ســاڵ ئاوارەیی دێتەوە و دەچێتە ســەر ماڵێكی 
خاپوور، لە كاتێكدا نە حكومەت پارەی دەداتێ 
خانووەكەی دروســتبكاتەوە و نە خۆیشــی ئەو 
پارەیە شــك دەبات كــە خانووەكەی پێ بنیات 
بنێتەوە. هەر بۆیە قینی لە خۆی و حكومەتیش 
دەبێتەوە، بەو شــێوەیەش، وای لێدێ هاوكاری 
دەســەڵات نەكات بۆ ئــەوەی خزمەتگوزاری بۆ 

دابین بكەین. 
خزمەتگوزارییەكان بۆ شارەوانی لە ئاستێكی 
زۆر نزمــدان. ژێرخان كەمــە. هەموو پڕۆژەكانی 
ئــاو وێران بوون. پڕۆژەكانــی كارەبا تێكدراون، 
تەنیا لە بێجی پێویســتمان بە 1260 محاویلەی 
كارەبا هەیە، لە كاتێكدا تەنیا 250 محاویلەمان 
هەیە. ئەوەش بەو مانایەیە كە پێویســتمان بە 
1000 محاویلەیە. پێویســتمان بە دەیان هەزار 
كێبڵی كارەبایــە، چونكە هیچ كێبڵ و عامودی 
كارەبامــان نییــە. رۆژانــە تەنیا ســێ بۆ چوار 
سەعات كارەبا هەیە. سروشتییە كە خەڵك ئەمە 
قەبــووڵ نەكەن و هــاوكاری حكومەت نەبن بۆ 

ئەوەی خزمەتگوزارییان پێشكەش بكات. 
عــادل  حكومەتەكــەی  پێتوایــە  رووداو: 
عەبدولمەهــدی بتوانێ هەموو ئــەو وێرانكارییە 
چاكبكاتــەوە كــە بەهــۆی شــەڕی دژی داعش 

كەوتوونەتەوە؟ 
سەعد زاهیر قەیسی: وڵاتێكی وەك عێراق كە 
رۆژانە زیاتر لە 3.5 ملیۆن بەرمیل نەوت هەناردە 
دەكات، توانا و سەرچاوەی پێویستی لەبەردەستە 
)بــۆ ئاوەدانكردنــەوە(، بــەڵام حكومــەت زۆر 
ســەرنجی پارێزگا رزگاركــراوەكان نادات. ئەوان 
بە یەك چاو ســەیری ئێمــە و كەربەلا، نەجەف 
و عەمــارە ناكەن. ئێمە لە پارێزگا وێرانەكانین، 
واتــە ئەوانــەی داعش هاتە ناویــان و بۆ ماوەی 
چوار ســاڵ بە كــردەوە خاپووری كــردن. نابێ 
ئێمە: رومادی، دیالە و نەینەوا وەكو پارێزگاكانی 
باشوور مامەڵەمان لەگەڵ بكرێ. بیهێنە بەرچاوی 
خۆت بودجەی ئێمە هێندەی بودجەی حللەیە كە 
120 كیلۆمەتر لە بەغداوە دوورە و هیچی بەسەر 
نەهاتووە. چۆن شــتی وادەبێ؟ پارێزگاكەی من 
كەوتووەتــە بەر شــاڵاوی وێرانكارییەكی تەواو. 
ژێرخانەكەم تێكوپێك دراوە، چۆن دەكرێ وەك 
پارێزگایەكی باشــوور مامەڵــەم لەگەڵ بكەیت؟ 
شــێوازی مامەڵەی حكومەت )لەگەڵ پارێزگای 
ســەلاحەدین( خراپــە، جدی نییە و بەڕاســتی 

ئاوەدانی ناگەڕێنێتەوە بۆ ئەو ناوچانە.
رووداو: هەســت دەكەم عادل عەبدولمەهدی 
لــە  بەتایبەتیــش  هەبــێ،  ترســێكی 
ئاوەداننەكردنــەوەی ئــەو ناوچانــە. ئەگەر ئەو 
پارێزگایــە ئاوەدان نەكرێتــەوە، چی هەیە وەك 

حكومەت لەو پارێزگایە لێی بترسێ؟
سەعد زاهیر قەیسی: چی هەیە لێی بترسێ؟ 
ئەگــەر وەك هــەر پارێزگایەكــی دیكە مامەڵەم 
لەگــەڵ بكەیت، وەك ئەوەی هیــچ رووینەدابێ، 
هیچ داگیركارییــەك نەكرابێ، داعش نەهاتبێتە 

نــاوی. وای دابنــێ دوو منداڵم هەیە، یەكێكیان 
تەندروســتە.  دیكەیــان  ئــەوەی  و  نەخۆشــە 
دەبــێ چارەســەری تایبــەت و ورە بــە منداڵە 
نەخۆشــەكەیان بــدەم و چارەســەری بكەم بۆ 
ئەوەی ئەویشیان وەك منداڵە تەندروستەكەی لێ 
بێتەوە. حكومەت ئاوها مامەڵە ناكات. حكومەت 
دەبێ وەك ناوچەی رزگاركراو ئاگای لێمان بێ، 

فۆكەسی لەسەرمان بێ، پارەمان بۆ زیاد بكات، 
بەشدار بێ لەگەڵمان، یارمەتیمان بدات. ناكرێ 

رزگاركردن تەنیا بە ناو هەبێ و بەس. 
هەر ناوچەیەك پێویستی بە 10 پڕۆژەی ئاو 
و 1000 محاویلــەی كارەبا، رێگاوبــان، زێراب، 
خزمەتگوزاریی شارەوانی، كەلوپەل و باڵەخانەی 
حكومییە. لە كوێ ئەوانە دەســتبخەم ئەگەر لە 
حكومەتەوە نەیەت، كە خۆی دەبێ پارە بنێرێ 
یانیــش سەرپەرشــتی پرۆژەكان بــكات؟ چوار 
لایــەن هەن كە پــڕۆژەكان دادەنێن: حكومەتی 
فیدراڵ بە بودجەی گشــتی، وەزارەتی پلاندانان 
بــە پلانەكانی، وەزارەتــی كارەبا بە پڕۆژەكانی 
و وەزارەتی شارەوانی و نیشتەجێكردن. هەموو 
ئــەم وەزارەتانە دەبێ راســتەوخۆ بەشــدار بن. 
بیهێنــە بەرچــاو خۆت كــە ئەوان هەتا ئێســتا 
یەك پردیشیان دروستنەكردووە. تاكە پرد هەر 
پردی تكریتە كە زیانی بەركەوتووە. ئەوە تاكە 
پردە كە كار دەكات، بەڵام ئەویش باش نییە و 

بەكارهێنانی مەترسی تێدایە. 
رووداو: بــەو ئاســتەی هــەژاری، نەبوونــی 
خزمەتگــوزاری و بێكارییەی كــە هەیە، لە چی 

دەترسیت؟
سەعد زاهیر قەیسی: دوو ناوچەمان هەیە كە 
بــە تەواوەتــی خاپوور بــوون: ناوچەی بێجی و 
دۆرە. خەڵكی ئەم دوو ناوچەیە هەتا ئێستاش لە 
هەولێر و پارێزگاكانی دیكەی عێراق نیشتەجێن. 
ئەوانە بۆچی هەتا ئێستا نەگەڕاونەتەوە؟ ئەوانە 
ناویــان لــە كۆمپیوتەری حەشــدی شــەعبی، 
حەشــدی هۆزەكان و هێزە ئەمنییەكاندا هەیە، 
ئەوەش رێگری لە گەڕانەوەیان دەكات. ئەوان بۆ 
هەمیشە رێگەی گەڕانەوەیان لێداخراوە. بۆچی؟ 
هیچ كەس هۆكارەكــەی نازانێ، هەر ئەوەندەیە 
ئەوانە خزم و كەســی ســەدام حوسێنن. ئەمە 

رەوا نییە. 
ئێمە دەمانــەوێ ژیان بگەڕێنینەوە. وەرن با 
ژیان بگەڕێنینەوە، لێگەڕێن خزم و كەســەكانی 

ســەدام حوســێن بگەڕێنەوە. دەسەڵاتی سەدام 
حوســێن هی رابردوو بوو و تەواو بوو. پێموایە 
ئێمە دەبێ ســەر لە نوێ دەستپێبكەینەوە، بۆ 
ئەوەی هەموو هاووڵاتیان بە یەكسانی كاربكەن. 
ئێمە 1800 خانووی وێرانمان لە بێجی بەسەر 
دەســتەوەیە. ئەمەش واتە 1800 خێزان. چۆن 
بگەڕێنەوە كاتێــك خانووەكانیان تەخت بووە؟ 
هەمــان شــت لە دۆرەش هەیــە. حكومەت هیچ 
نیازێكــی جیدی نییــە بۆ ئەوەی ئــەم خەڵكە 
بگەڕێنــەوە. دوای تێپەڕینی دوو ســاڵ بەســەر 
رزگاركردنــی ســەلاحەددین، هێشــتا خێوەتی 
ئاوارەمان لە پارێزگای ســەلاحەددین هەیە، ئەو 
كات 2016 بوو و ئێستا 2019یە. ئێستا چووینە 
سێیەم ساڵی )رزگاكردنی پارێزگاكە( و كەچی 
هێشــتاش كەمپی ئــاوارەكان بۆ دانیشــتووانی 
ســینایە )لە باشــووری رۆژئاوای بێجی( هەیە. 
تەنانــەت ئەوانــەش كــە دوو یــان ســێ مانگە 
گەڕاونەتەوە ســینایە، هیچ خزمەتگوزارییەكیان 
بــۆ نەچــووە، واتە نە لــە پارێزگارییەوە كە لە 
توانای دا نییە )خزمەتگوزاری دابین بكات( و نە 
لە حكومەتیشــەوە. چۆن بتوانین بڵێین ئاستی 
خزمەتگوزارییەكان باشــە و خەڵك ئاسوودەن؟ 
نەخێر، ســوێند بە خوا خەڵك ئاســوودە نین. 
ئەمە راســتییەكەیە. تەنانەت بە سەربازیكردنی 
شارەكانیش بەردەوامە، ستافی سەربازیی لایەنە 
جیــاوازەكان هەتا ئەم لەحزەیەش لە شــارەكە 

هەن، واتە سوپا، حەشد و پۆلیس. 
رووداو: ئەوان لە شارەكانن؟

سەعد زاهیر قەیسی: لە ناو شارەكانن.
رووداو: بــەو پێیەی هەژاری و بێكاری هەیە، 
خزمەتگوزاری نییە و حكومەت كارەكانی خۆی 
نــاكات، ئایا ترســی ئەوەتــان هەیە تیــرۆر لە 

فۆرمێكی نوێدا سەرهەڵبداتەوە؟
ســەعد زاهیر قەیسی: بەڵێ، بەڵێ، ترسمان 
هەیە. ئەگەر خزمەتگوزاری، ســەرپەنا و خانوو 
بۆ هاووڵاتییەك دابین نەكەیت و حكومەت خەمی 
لێنەخوات، ئەو كەســە دەبێ بە ئامانجێكی زۆر 

ســادە بــۆ تیرۆریســتەكان. لەوانەیــە داعــش 
بگەڕێتــەوە و ئــەو كەســە یارمەتییــان بدات. 
ئەمــە ئەو شــتەیە كە ئێمە چاوەڕێــی دەكەین 
)رووبــدات(. شــانە نوســتووی نوێمــان لەناو 
شــارەكاندا دۆزیونەتەوە و دەستگیریش كراون. 
ئەو شانانە چۆن دروست دەبن، ئەگەر هاووڵاتیان 

یارمەتییان نەدابن؟
لە نــاو خەڵكدا كاردانەوەیەك دروســتبووە، 
هەیــە دەڵێ یارمەتی حكومــەت نادات، بۆچی؟ 
زانیاریدەرەكانی حكومەت هێشتاش چالاكن، من 
رقم لە تۆیە، دەچم راپۆرتێكت لەسەر دەنووسم، 
لە راپۆرتەكەمدا دەنووســم تۆ ئەوە و ئەوەیت. 
ئینجا تۆ دەستبەسەر دەكرێی، بۆ ماوەی شەش 
مانگ بۆ ساڵێك لە بەندیخانە دەمێنێتەوە و هەتا 

پارەیەك نەدەیت بەرت نادەن. ئەمە رەوا نییە، 
بــە تایبەتیش كاتێك تــۆ هاووڵاتییەكی باش و 
پابەندی یاسایت كە خزمەتی پارێزگاكە دەكەیت. 
تیــرۆر خــۆی و داعــش خــۆی لــە هەندێك 
لــە دەســەڵاتەكان و شــوێنەكان كاریگەریی و 
نفووزیان هەیە. ئەوە راســت نییە. تیرۆریستی 
دەستنیشــانكراوی داعش لە پارێزگاكەدا هەن. 
هەمــوو كــەس دەڵێ مــن داعش بــووم، بەڵام 
لێیان خۆش بوون چونكە ببوون بە زانیاریدەری 
حكومەت. ئەمە )شــێوەی مامەڵەی حكومەت( 

وادەكات هاوكاری دروستنەبێت. 
رووداو: ئایا دەترســی لەوەی جموجۆڵەكانی 
داعــش زیاتر بن، چونكــە حكومەت ئەركەكانی 

خۆی جێبەجێ ناكات؟
سەعد زاهیر قەیسی: تیرۆریزم چییە؟ ئەگەر 
ئاســایش، خزمەتگــوزاری و ئەمان هەبێ، ئەوە 
تیرۆریزم نایەتە ئاراوە. بەڵام ئەگەر ئاســایش، 
خزمەتگوزاری و پاراســتن نەبــێ، تیرۆر هەیە. 

ئەوە بۆچوونی منە. ئەمە سێگۆشەیە. 
رووداو: بــە بۆچوونی تۆ عادل عەبدولمەهدی 
ئاگای لە بارودۆخی سەلاحەددینە؟ ئەو پرسیارە 
دەكەم، چونكە هەست دەكرێ ئەو جیاواز بێ لە 

سەرۆكوەزیرەكانی پێشوو.
ســەعد زاهیر قەیســی: هەتا ئێستاش عادل 
عەبدولمەهدی خاڵێكی لاواز یان هەڵەیەكی هەیە، 
ئەویش ئەوەیە پشت بە راپۆرتەكان دەبەستێ، 
واتە پشــت بە وەزیرەكان و پارێزگارەكان و ئەو 
شتانە دەبەستێ كە ئەوان دەیخەنە بەردەستی. 
هەمــوو بەرپرســێكیش وێنــە پۆزەتیڤەكــەی 
پیشــاندەدات، نەك وێنە نێگەتیڤەكە. تەنانەت 
ئەگەر وێنەیەكی نێگەتیڤیشــی پیشانبدەن، لە 
فۆرمێكــی مامناوەنــددا پیشــانی دەدەن، نەكا 

كاریگەری لەســەر پۆســتەكەی خــۆی دابنێ. 
هیواداریــن ســەرۆكوەزیران خــۆی ســەردانی 
ئــەم ناوچە رزگاركراوانە بــكات و بە چاوەكانی 
خــۆی بیانبینــێ، بەتایبەتیــش لەبــەر ئەوەی 
ســەرۆكوەزیران كەســێكی خــاوەن بڕوانامــە، 
تێگەیشــتوو و بە ویژدانە. ئەگەر بە چاوەكانی 
خــۆی ئــەو ناوچانە ببینێ، جیــاوازە لەوەی لە 

راپۆرتەكانەوە بیانزانێ. 
رووداو: زانیاریدەرەكانی حكومەت كێشەیەكی 

گەورەن؟
 ســەعد زاهیــر قەیســی: ئــەوان درۆزنــن. 
هــۆكاری تێكچوونی حكومەتی عێــراق ئەوەیە 
كــە دەزگاكانی ئاسایشــیش هەمان ئەو شــتە 
دەكــەن كە بەڕێز عادل عەبدولمەهدی دەیكات. 

ئەوانیش پشــت بــە راپۆرت دەبەســتن. ئەوان 
ناچنــە ناوچەكان و خۆیان دۆخەكە ببینن. من 
وەك كارمەندی ئاسایش و كارمەندی هەواڵگری 
دەبــێ ئــەو ناوچەیە بناســم كە لێــی دانراون، 
دەبێ خەڵكی ئەوێ بناسم، دانانی بەرپرسێكی 
ئاســایش یان هەواڵگریی خەڵكی پارێزگایەكی 
دیكــە بۆ ئــەم پارێزگایە هەڵەیــە، چونكە ئەو 
كەسە ناوچەكە ناناسێ. زانیاریدەرەكان بۆ پارە 

كاردەكەن. 
زانیاریــدەرەكان  دەكــەم  هەســت  رووداو: 

ئاگاداری دۆخی پارێزگاكە نین.
ســەعد زاهیر قەیســی: ئێســتا میتۆدێكی 
نوێیــان داهێناوە. لەبەر ئــەوەی راپۆرتی یەك 
كەس قەبووڵ ناكری، بۆیە چوار كەس لەبارەی 
یەك كەســەوە راپــۆرت دەدەن. بۆ ئەوەی من 
لێكۆڵینەوەم لەگەڵدا بكرێ، هەر ئەوەندە بەسە 
چــوار كەس راپۆرتم لەســەر بنووســن. ئەوان 
بازنەیەكیان دروســتكردووە و كەسێك دەكەنە 
ئامانج. چوار كەس كە هەموویان هاوڕێن راپۆرت 
لەســەر یەك كەس دەنووســن. ئێمە كێشەمان 

لەگەڵ زانیاریدەرە نهێنییەكان هەیە. 
رووداو: بۆچی یاسا ناجووڵێنن؟

ســەعد زاهیــر قەیســی: دوو شــت هەیە لە 
یاسادا: واتە سكاڵای یاسایی و بەڵگەی یاسایی. 
ئەگەر كێشــەیەك لە من یان تۆدا هەبێ، ئەوە 
رێوشوێنە یاساییەكان دەگیرێنەبەر. بەڵام هیچ 
پێویســت بەمە )واتە زانیاریدەرە نهێنییەكان( 
ناكات. زانیاریدەرە نهێنییەكان لە كاتی شەڕدا 
بــۆ زانیاریــدان بەكاردەهێنرێــن، بــەڵام لە ناو 
شــارەكاندا هیچ پێویست ناكات زانیاریدەرەكان 
هەبــن. ئەمە شــتێكە وێنەی نییە. ئــەم كارە 
بــێ بەڵگە ناكــرێ، واتە ئەگەر هەر پشــت بە 
زانیارییەكان ببەســترێ هەڵەیە. ئەوە وەك ئەو 
پەندە عەرەبییەیــە كە دەڵێ "كاتێك قینت لە 
كەســێك بوو، قسەی لەسەر بكە". واتە كاتێك 
خۆشــم ویستی، وەسفت دەكەم و كاتێك قینم 

لێت بوو قسەت لەسەر دەكەم. 
رووداو: ئەی چارەسەر بۆ ئەو خێزانانە چییە 
كە ئەندامێكیان لە ناو داعشدا بووە؟ ژمارەیەكی 

زۆری ئەو خێزانانە ئێستا لە سووریان.
ســەعد زاهیــر قەیســی: بەرنامەیەكمان بۆ 
ئــەو كێشــەیە هەیــە. خێزانــە عێراقییــەكان 
خێزانی گەورەن و حەوت بۆ هەشــت ئەندامیان 

هەیە. ئەوە شــتێكی لۆژیكــی نییە كە یەكێك 
لــە خێزانەكــەدا تاوانی كردبــێ و چووبێتە ناو 
داعشــەوە، كەچی ئێمە بڕیاری لەسێدارەدان بۆ 
حەوت كەســەكەی دیكەی خێزانەكە دەربكەین 
و هەموویــان بە داعش بزانیــن. ئەمە هەڵەیە. 
ئەو كات من پێشنیاری ئەوەم كرد دەروونناس، 
كۆرســی خۆهەڵســاندنەوە و كۆرسی ئیسلامی 
بۆ ئــەو خەڵكە بكەینــەوە، تاوەكو بگەڕێنەوە 
ناو كۆمەڵگا. با رێگە بدەین ئەو خەڵكە لەگەڵ 
كۆمەڵــگادا پەیوەنــدی دروســتبكەنەوە، دوای 
دوو مانــگ كۆرس ئــەو بیرۆكە زیانبەخشــانە 

جێدەهێڵن. 
رووداو: چۆن دڵنیابین لەوەی دوای دوو مانگ 
جارێكی دیكە ناگەڕێنەوە ناو داعش؟ ئایا دەبێ 

دوای دوو مانگ كۆرسەكە چاودێری بكرێن؟
سەعد زاهیر قەیســی: سیاسەتی حكومەت 
شكستی هێناوە، چونكە لەناو كەمپەكاندا وازیان 
لێهێناون، رێگەیان نادەن كەمپەكان جێبهێڵن، 
خۆراكێكیــان دەدەنێ كە خــۆی بە 10 دۆلارە، 
كەچی بە 100 دۆلار دەفرۆشرێ. هەموو كەس 

قازانج لەوە )واتە لەو دۆخە( دەبینێ.
حكومەت خەرج لەو كەمپانە دەكات، هەندێك 
حیــزب و فەرمانبەر ئــەوە دەقۆزنــەوە. ئەوان 
نایانەێ كەمپەكان نەمێنن. ئەگەر كەسێك 10 
دۆلاری تێــدا خەرج كرابــێ، دەڵێ 100 دۆلاری 
بــۆ خەرجكراوە، واتــە 90 دۆلار جیاوازی هەیە 
)لــە پــارە خەرجكراوەكــەدا(. خەڵكێك هەیە 
قازانجی لەوە دەســتدەكەوێ. ئەوان دەیانەوێ 
ئەو كەمپانە بمێننەوە، بۆچی؟ چونكە قازانجی 

داراییان لێی دەستدەكەوێ.  

سەعد زاهیر قەیسی، جێگری پارێزگاری سەلاحەددین بۆ )رووداو(:

ئاوارەكانی بێجی و دۆرە بۆ هەمیشە 
رێی گەڕانەوەیان لێ داخراوە

ســەعد زاهیر قەیســی، جێگری پارێزگاری سەلاحەددین، ماوەی شــەش مانگە لەو 

پۆســتەی ئێســتایدا كاردەكات، پێشــتریش لە ســوپا و گاردی كۆماریی عێراقدا كاری 

كردووە. ئەو لە رێگەی پڕۆژەی عەرەبییەوە هاتووەتە ناو سیاســەتەوە كە بەشــێكە لە 

هاوپەیمانێتی میحوەری نیشــتمانی )سوننە(. ســەعد زاهیر قەیسی، تەمەن 51 ساڵ، 

لەم هەڤپەیڤینەدا لەگەڵ )رووداو( باســی ئــەوە دەكات كە حكومەتــی عێراق پارێزگا 

رزگاركراوەكانی پشتگوێ خستووە، پێشیوایە شێوازی مامەڵەكردنی سەرۆكوەزیرانی 

عێراق لەگەڵ ئەو ناوچانەدا خراپە. جێگری پارێزگاری سەلاحەدین ئاماژە بۆ ئەوەش دەكات 

كە بەشێكی زۆر كەمی بەشــی خۆیان لە بودجە وەرگرتووە، هیچ پڕۆژەیەكی گەورەی 

ژێرخان لە پارێزگاكەیاندا نەكراوە، جەخت لەوەش دەكاتەوە كە ئەم سیاسەتەی حكومەت 

بێمتمانەیی لای خەڵكی ناوچەكە دروســتكردووە و مەترسیی سەرهەڵدانەوەی تیرۆر 

لە ناوچە رزگاركراوەكاندا هەیە. 

فازڵ هەورامی و محەممەد رواندزی

رووداو - هەولێر

خاڵی لاوازی عادل "
عەبدولمەهدی 
ئەوەیە پشت بە 
راپۆرت دەبەستێ

بەرپرسان لە "
ترسی كورسیی 
خۆیان زانیاری 
ناڕاست دەدەنە 
عادل عەبدولمەهدی

هەر كەسێك "
تاوانێكی كردبێ 
دەبێ چوار كەس 
راپۆرتی لەسەر 
بدەن

هەتا پارە نەدەیت "
لە زیندان نایەیتە 
دەرەوە

بەهۆی بێ "
خزمەتگوزارییەوە 
ترسمان لە 
سەرهەڵدانەوەی 
داعش هەیە

هەندێك چەكداری "
داعش لێمان بوون 
بە زانیاریدەری 
حكومەت

زانیاریدەرەكان لە "
نێوان خۆیاندا تۆڕیان 
دروستكردووە

رووداو - مێدیكاڵ نیوز تودەی

لــە  یەكێــك  لــووت  ئێســكی  شــكانی 
بەربڵاوترین شــكانەكانی ئێســكی روخسارە 
كە زۆربەی جار بەهــۆی زەبرێك روودەدات. 
هەر زەبرێك بەر لووت بكەوێت لەوانەیە ببێتە 
هۆی شكانی ئێســكەكە یان زیانگەیاندن بە 
كڕكڕاگــەی لووت، بۆیە دەبێت نیشــانەكانی 
شكانی ئێسكی لووت بناسرێنەوە و بەزووترین 

كات چارەسەر بكرێ.
نیشــانەكانی شــكانی لووت لە منداڵان و 
گەنجانــدا نزیكــن لەیەكەوە، بەشــێوەیەكی 

گشــتی ئــەو نیشــانانەی بەرچــاون بریتین 
لە هەڵئاوســان، ســووربوونەوە، خوێنتێزان 
و شــینهەڵگەڕانی ژێــر چــاو، بەڵام ئــازار، 
خوێنبەربوونی لووت، هەستكردن بە گیرانی 
لووت، بەزەحمەت هەناسەدان و ناڕێكبوونی 
لــووت ئەو نیشــانانەن كە خودی كەســەكە 

هەستیان پێدەكات. 
لە چ كاتێكدا سەردانی پزیشك پێویستە؟ 
هەڵئاوســانێكی زۆر كــە بــۆ مــاوەی چەند 
رۆژێك بخایەنێت، ناڕێكییەكی زۆر لە لووتدا 
بەدی بكرێت، ئازارێكی توند، تا لێهاتن و بە 
ئەستەم هەناسەدان ئەو نیشانانەن كە دەبێت 

بە زووترین كات بچیت بۆ لای پزیشــك، یان 
لەكاتی هەندێك نیشانەی زیانكەوتن بە سەر، 
لەوانە: لەهۆشــخۆچوون، لێڵبوونی بینایی، 
هاتنەدەرەوەی شــلەیەكی وەك ئاو لە لووت 

و سەرئێشەیەكی توند.
لە هەندێك بــاردا ئەگەر زیانەكە كەم بێ 
و گرفتی بۆ كەســەكە دروســت نەكردبێت، 
دەكرێت لە ماڵەوەش چارەســەر بكرێت، بۆ 
نموونە بۆ وەستاندنی خوێنبەربوون كەسەكە 
سەری شۆڕبكاتەوە، نابێت بەهیچ شێوەیەك 
لەكاتی خوێنبەربوونی لووت كەســەكە سەر 
بەرز بكاتــەوە، هەروەها بــۆ كەمكردنەوەی 

ئاوسان هەر 15 بۆ 20 خولەك جارێك بەفر 
لەسەر شوێنەكە دابنرێت، بۆ كەمكردنەوەی 

ئازاریش دەرمانی دژە ئازار بەكاربهێنێت.
كاتێــك دەچیتە لای پزیشــك، بە وردی 
لووتــت دەپشــكنێت. هەروەهــا دەتوانێــت 
بەبەكارهێنانــی دەرمانێكی ســڕكردن لووتە 
دوای  بــەڵام  بكاتــەوە،  راســت  ناڕێكەكــە 
تێپەڕبوونــی دوو هەفتە بەســەر رووداوەكە، 
راســتكردنەوەی لــووت بەبێ نەشــتەرگەری 
ناكــرێ. ئــەو كاتــە پزیشــك بڕیــار دەدات 
نەشــتەرگەریت بۆ بكات، بەتایبــەت ئەگەر 
حاڵەتەكــە توندبێت، زیاتر لە یەك ئێســك 

زیانی بەركەوتبێــت یان زەبرەكە 
كاری لە دیواری لووت كردبێ. 

دەكرێ مەترسیی شكانی ئێسكی 
لــووت كەم بكرێتەوە، بە: بەســتنی 
پشتێنی سەلامەتی لەكاتی شۆفێری. 
گونجــاو  پێــاوی  منــداڵان  دەبێــت 
لەپێبكەن بۆ ئەوەی ئەگەری كەوتنیان 
كەم ببێتــەوە. بۆ ئەوانەش كە یاریی 

تۆپــی پێ دەكــەن، دەبێت 
هەوڵبــدەن تــۆپ 
بەر رووخساریان 

نەكەوێ.

هەموو شتێك لەبارەی شكانی 
ئێسكی لووت

رووداو - مێدیكال نیوز تودەی

بەردەوام خواردنەوەی ئاو ســوودی ئێجگار 
زۆری بــۆ جەســتە هەیــە و لە وشــكبوونەوە 
دەیپارێزێ، بەڵام پرسیارەكە ئەوەیە ئایا پلەی 
گەرمیی ئاوەكە چەند بێت؟ بەشێكی خەڵكی 
پێیانوایــە خواردنەوەی ئاوی ســارد ســوودی 
هەیە و بەشــێكی دیكەش دەڵێن خواردنەوەی 
ئاوی گەرم. ماڵپــەڕی مێدیكاڵ نیوز تودەی 
ئەنجامی هەموو ئەو توێژینەوانە دەخاتەڕوو 
كە لەســەر كاریگەریی پلەی گەرمیی ئاو 
بۆ خواردنەوە و لایەنە تەندروستییەكانی 
لەسەر جەستە لەلایەن توێژەرانەوە كراون.
دەریخســتووە  نــوێ  توێژینەوەیەكــی 
خواردنەوەی ئاوی سارد ناهاوسەنگییەك لەنێو 
جەســتەدا دروستدەكات و زیندەچالاكییەكانی 
جەســتە هێــواش دەكاتــەوە، ئەمەش چونكە 
پلەی گەرمیی جەســتە 37 پلەی سیلیزییە و 
جێگیرە، بۆیــە بە خواردنەوەی ئاوی ســارد، 
جەستە وزەیەكی زیاتر خەرج دەكات بۆ ئەوەی 
هاوســەنگیی پلــەی گەرمییەكــەی رابگرێت، 

بــەڵام پزیشــكەكان دەشــڵێن خواردنــەوەی 
ئــاوی ســارد لە هەندێك حاڵەتدا ســوودی بۆ 
جەســتە هەیــە، لەوانــەش لەكاتــی وەرزش، 
چونكە لەكاتی وەرزش جەســتە گەرم دادێت، 
هەروەها بۆ ئەوانەی دەیانەوێت كێشی لەشیان 
دابەزێنن، خواردنەوەی ئاوی سارد دەبێتە هۆی 

سووتاندنی كالۆری. 
ســەبارەت بە خواردنەوەی ئاو لە پلەیەكی 
گەرمیــی بەرزدا، پزیشــكان دەڵێن ئاوی گەرم 
زیندەكردارەكانــی جەســتە خێــرا دەكات و 
پرۆســەی هــەرس چــالاك دەكات، هەروەهــا 
یارمەتی جەستە دەدات لە پاكبوونەوەی ماددە 
ژەهراوییەكان، بەڵام ئەو كەسانەی ئاوی گەرم 
دەخۆنەوە كەمتر هەســت بە تینوێتی دەكەن، 
بۆیە دەبێت ئاگاداربن و بەردەوام ئاو خواردنەوە 
لەبیــر نەكــەن. پزیشــكان دەڵێــن تاوەكــو 
ئێســتا هیچ توێژینەوەیەك نەیسەلماندووە كە 
خواردنەوەی ئاو لە چ پلەیەكی گەرمیدا سوود 
یــان زیانی هەیــە، بۆیە بەهــەر جۆرێك بێت 
دەبێت پلــەی گەرمیی ئەو ئاوەی دەیخۆیتەوە 

گونجاو و مامناوەند بێت.

قەڵەوەكان با ئاوی سارد بخۆنەوە

news18 - رووداو

وەك پزیشــكانی فەرەنسی لە زانكۆی سانت 
كوینتیــن دەڵێــن، ئەوانەی بە تەنیــا دەژین، لە 
مەترسیی تووشبوون بە نەخۆشییە دەروونییەكان 

نزیكن.
پزیشــكانی زانكــۆ فەرەنســییەكە لە 
نوێتریــن توێژینــەوەدا كــە لــە جۆرناڵی 
بڵاوكراوەتــەوە،   PLOS ONE
لەنێــوان  پەیوەندییــان دۆزیوەتــەوە 

بەتەنیا ژیان و تووشبوون بە گرفتە 
دەروونییەكان.

دكتــۆر لویــس جاكــۆب، 
و  دەروونــی  پســپۆڕی 
توێژینەوەكە  سەرپەرشتیاری 

دەڵێت: ژمارەی ئەوانەی بەتەنیا دەژین، زۆر زیادی 
كردووە، بە تایبەتی لە رۆژئاوای ئەوروپا، هۆكاری 
ئەمەش دەگەڕێتەوە بۆ زیادبوونی جیابوونەوە و 
چوونە نێو تەمەنەوە، توێژینەوەكانی پێشتر تەنیا 
ئەوەیان دەرخســتبوو كە ئەو كەسانەی بەتەنیا 
دەژین لە تووشــبوون بە خەمۆكی نزیكن، 
بــەڵام ئــەم توێژینەوەیە دەریخســتووە 
ئەوانــەی بــە تەنیا دەژین مەترســیی 
تووشــبوون بە چەندین جۆر گرفتی 

دەروونییان لەسەرە.
دەروونییەكــەی  پســپۆڕە 
كوینتین  زانكــۆی ســانت 
دەڵێــت ئەوانەی بە تەنیا 
دەژیــن كەمتــر گرنگی 
ژیانــی  بەشــێوازی 

دروست دەدەن و روودەكەنە خووە نادروستەكانی 
و  كحــول  خواردنــەوەی  جگەرەكێشــان،  وەك 

بەكارهێنانی دەرمان.
پزیشــكەكان لەم توێژینەوەیەدا ســوودیان لە 
داتــای نزیكەی 21 هەزار كەســی تەمەن 74-16 
ســاڵ وەرگرتــووە، دوای شــرۆڤەكردنی داتاكان 
پزیشــكەكان بۆیان دەركەوتووە ژمارەی ئەوانەی 
بە تەنیا دەژین لەم ســاڵانەی دواییدا زۆر زیادی 
كــردووە، بەجۆرێــك لــە ســاڵی 2000 رێژەكە 
9.8%بووە كەچی لە ســاڵی 2017 گەیشتووەتە 

.%10.7
پزیشــكانی پسپۆڕی دەروونی دەڵێن ئەوانەی 
بە تەنیا دەژین ئەگەری تووشبوونیان بە خەمۆكی 
و دڵەڕاوكێی بەردەوام زۆرترە، روونیشی دەكەنەوە 
كــە ژیان لەگــەڵ خێزان جگە لــەوەی بۆ لایەنی 
دەروونی گرنگە، بۆ تەندروستیش سوودی هەیە.

شەش رێنمایی 
بۆ رۆژووگران

ژیان بە تەنیا دەروونمان 
دەخاتە مەترسییەوە

ئەو خۆراكانەی رێ 
لە هەڵوەرینی قژ دەگرن

رووداو - هێڵس ڵاین

خەڵكی بەگشتی و خانمان بەتایبەتی بایەخێكی 
زۆر بە جوانیی قژیان دەدەن، بەشــێوەیەكی ئاسایی 
تاڵەكانی قژ لە هەر مانگێكدا 1.25 سەنتیمەتر درێژ 
دەبن كە ئەمەش دەكاتە 15 سەنتیمەتر لە ساڵێكدا، 
جگە لــەوەی رۆژانــە هەڵوەرینــی 100 تاڵە قژیش 
شتێكی ئاساییە، بەڵام گەشە و پڕبوونی قژ پەیوەندی 
هەیە بە تەمەن، تەندروستیی كەسەكە، بۆماوەیی و 
ئەو خۆراكانــەی دەیانخوات. ئەو خۆراكانەش كە بۆ 

قژ بەسوودن بریتین لە:

       هێلكە:
سەرچاوەیەكی دەوڵەمەندە بە پرۆتین و بایۆتین 
كە بۆ گەشــەی قــژ پێویســتن، بایۆتیــن یارمەتی 
دروســتبوونی پرۆتینی كیراتین لە قــژدا دەدات كە 
بەرپرسە لە بەهێزكردنی تاڵەكانی قژ و گەشەكردنیان.

      سپێناخ:
ســپێناخ دەوڵەمەنــدە بە ئاســن، ڤیتامین A و

C كە ڤیتامین A رێگە لە ‌وشــكبوونی قژ دەگرێت، 
رۆژانە خواردنی 30 گرام سپێناخ 54%ی پێداویستی 
جەستە بۆ ئەم ڤیتامینە پڕدەكاتەوە، بەهۆی زۆریی 
بڕی ئاسنیش تێیدا، گەشەكردنی قژ خێرا دەكات و 

هەڵوەرینی كەم دەكاتەوە.

        ماسی:
رێژەیەكی زۆری ئۆمێگا سێی تێدایە كە هەڵوەرینی 
قژ كەم دەكاتەوە، توێژینەوەكان دەریانخستووە ئەو 
كەسانەی بەدەست وەرینی قژەوە دەناڵێنن یەكێك لە 
هۆكارەكان كەمیی ئۆمێگا سێیە، بۆیە زیادكردنی ئەو 
ســەرچاوانەی دەوڵەمەندن بەو ترشە چەورییە، ئەم 

گرفتەیان چارەسەر دەكات.

       ئاڤۆكادۆ:
هــەم بەتامــە و هەمیــش بــە ترشــە چەورییــە 
بەسوودەكان دەوڵەمەندە، ئاڤۆكادۆ رێژەیەكی زۆری 
ڤیتامین E تێدایە كە یارمەتی درێژبوونی قژ دەدات، 
هەروەها ئەو رێژە زۆرەی ڤیتامین Cیش تاڵەكانی قژ 

لە تیشكە زیانبەخشەكان دەپارێزێت.

      بادەم:
رۆژانە خواردنی 28 گرام بادەم 37%ی پێداویستی 
جەستە بە ڤیتامین E پڕ دەكاتەوە، ئەمەش هەوكردن 

هێواش دەكاتەوە و وەرینی قژ كەم دەكاتەوە.

رووداو - هەولێر

ئەوانــەی لە مانگــی رەمەزاندا بــە رۆژوو دەبن، 
هیــاك و شــەكەت دەبــن، بەڵام ئەگــەر رێنماییە 
پزیشــكییەكان وەلا بنێن، رەنگە شەكەتتریش ببن 
و دوور نییە رۆژووەكەیان زیانیشــی بۆ جەستەیان 
هەبێ. ئەمانە چەند رێنماییەكن كە دەبێ كەسی بە 

رۆژوو پەیڕەویان بكات.

پارشێو:
بەشــێكی رۆژووگران بەبێ پارشــێو بــە رۆژوو 
دەبــن، ئەمــەش هەڵەیــە و دەبێتە هــۆی ئەوەی 
كەســەكە بەدرێژایی رۆژەكە برسی بێت، بۆیە جگە 
لەوەی دەبێت پارشێو بكرێت، دەبێت هەوڵ بدرێت 
خۆراكێكی ســەلامەت بخورێت و زۆریش نەخورێ، 
هەروەها لە جیاتی شەربەتە دەستكردەكان و چای 

پڕ لە شەكر، زیاتر ئاو بخورێتەوە.

دووركەوتنەوە لە خۆراكە خراپەكان:

لەكاتی بەربانگ و پارشێودا نابێت خۆراكی خراپ 
بخورێن، لەوانەش خۆراكی چەور، شــیرین و سوێر، 
بەڵكو لەجیاتی ئەوە هەوڵ بدرێت سەوزە و میوەی 
زیاتــر بخورێــت، هەروەها بەر لــە خواردنی ژەمی 

سەرەكی، زەڵاتە بخورێ.

لە شیرینی دوور بە:
بەشێكی ئەوانەی بەرۆژوو دەبن، لە كاتی بەربانگ 
بڕێكی زۆری شیرینی و شەربەتی دەستكرد دەخۆن، 
دوای شكاندنی رۆژوو گرنگە شتێكی شیرین بخورێت 
بۆ ئەوەی وزەیەك بداتە جەستە، بەڵام دەبێت هەوڵ 
بدرێت شیرینیی سروشتی بێت، بۆ نموونە خورما.

چالاكیی جەستە لەبیر مەكە
هەڵەیەكی باوی رۆژووانان ئەوەیە دوای بەربانگ 
لێــی پاڵدەكــەون، دەبێــت دوای بەربانگ چالاكی 

جەستەیی هەبێ.

خەوت رێكبخە
لە رەمەزاندا هەندێك كەس تا بەرەبەیان ناخەون 
و خەویان تێكدەچێت، گرنگە لە رەمەزاندا خەومان 

رێكبخەین و هەوڵ بدەین 8 كاژێر بخەوین.

راوێژ بە پزیشك بكە
ئەوانەی نەخۆشــیی درێژخایەنیــان هەیە یان 
خانمانی دووگیان دەبێت بەر لەوەی بەڕۆژوو بن، 
راوێــژ بە پزیشــك بكــەن كە ئایا بــە رۆژوو ببن 

یان نا.

هیچ توێژینەوەیەك نەیسەلماندووە 
خواردنەوەی ئاو لە چ پلەیەكی گەرمیدا 

سوود یان زیانی هەیە

سوپای ڤەنزوێلا تای تەرازوو بەلای ئۆپۆزســیۆندا دەشكێنێتەوە؟

 ئۆپۆزیسیۆن هەوڵی رازیكردنی سوپا دەدات بچنە پاڵ خۆپیشاندەران 

رووداو - هەولێر

هەفتەی رابردوو جارێكی دیكە دۆخی ڤەنزوێلا 
تێكچــوو، كاتێــك ســەركردەی ئۆپۆزیســیۆنی 
ئەو وڵاتــە داوای لە ســوپا و هێزە ئەمنییەكان 
كــرد بچنە پــاڵ خۆپیشــاندەران. رۆژێك دوای 
قڵیشانەوەی دۆخەكە، بەرپرسێكی ئۆپۆزیسیۆن 
كۆبووەتــەوە.  ســوپادا  ئەفســەرانی  لەگــەڵ 
ســەرچاوەكان ئامــاژە بــۆ ئەوە دەكــەن چەند 
مانگێك پێشــتریش گفتوگۆی نهێنــی لە نێوان 

حكومەت و ئۆپۆزیسیۆن هەبووە.
ئیلیــۆت ئابرامــز، نێــردەی تایبەتی ئەمریكا 
بــۆ كاروبــاری ڤەنزوێــا، لــە لێدوانێكــدا بــۆ 
تەلەڤزیۆنێكــی ڤەنزوێلی دەنگــۆی ئەو گفتوگۆ 
نهێنییەی پشتڕاســت كردەوە و گوتی: "دەزانین 
كە بەشــێكی زۆر لــە فەرماندە باڵاكانی ســوپا 
لەگەڵ خوان گوایدۆ )سەركردەی ئۆپۆزیسیۆنی 

ڤەنزوێلا( گفتوگۆیان كردووە".
و  ئەمریكــی  بەرپرســانی  لــە  ژمارەیــەك 
ســەركردەكانی ئۆپۆزیســیۆن لە لێدوانیاندا بۆ 
رۆژنامــەی )وۆڵ ســتریت جورنــاڵ(ی ئەمریكی 
ئاشــكرایان كــردووە كە ئامانج لــە گفتوگۆكان 
لادانی نیكۆلاس مادورۆ، سەرۆككۆماری ڤەنزوێلا 
و دامەزراندنــی حكومەتێكــی كاتــی بــووە، لە 
پــاڵ ئەوانەدا كۆمەڵێك گەرەنتیش بە فەرماندە 
باڵاكانی ســوپا درابوو. لە گفتوگۆ نهێنییەكاندا 
بــاڵا،  دادگای  ســەرۆكی  بەرگــری،  وەزیــری 
فەرمانــدەی گاردی ســەرۆكایەتی و هەواڵگریی 

سوپای ڤەنزوێلا بەشدار بوون.
ئابرامز كە پەیوەندیــی نزیكی لەگەڵ گوایدۆ 
هەیــە، ئاماژە بۆ ئەوە دەكات كە ئۆپۆزیســیۆن 

پێیانوابوو زۆر لە رێككەوتنی كۆتایی نزیكن، بە 
جۆرێك تەنانەت نەخشەڕێیەكیش بۆ دامەزراندنی 

حكومەتی كاتی داڕێژرابوو، دەشــڵی: "دەگوترا 
نەخشــەڕێیەكی درێژی 15 خاڵــی داڕێژراوە كە 

تێیدا گەرەنتی بە سوپا دراوە، مادورۆ بە رێزەوە 
دەست لەكار دەكێشــتەوە و گوایدۆش دەبێ بە 

سەرۆكی حكومەتی كاتی".
گوایدۆ لە سەرەتای ئەمساڵەوە بەشێوەیەكی 
ڤەنزوێــا  لــە  كاتــی  حكومەتــی  تاكلایەنــە 
رابــردووش  سێشــەممەی  رۆژی  راگەیانــدووە، 
داوای لە ســوپا و هێــزە ئەمنییەكانی حكومەت 
كرد بچنە پاڵ خۆپیشــاندان، بەڵام دیمەنەكانی 
ناڕەزایەتی ئاماژەیــەك بوون بۆ ئەوەی گفتوگۆ 
نهێنییەكان جارێ ئاكامێكی ئەوتۆیان نەبووە و 
سوپا هێشتا دەستیان لە رژێم بەرنەداوە. مادورۆ 
رەتیدەكاتەوە كاربەدەستانی حكومەتەكەی هیچ 
گفتوگۆیەكیــان لەگــەڵ ئۆپۆزیســیۆن كردبێ و 
لێدوانەكانی ئۆپۆزیسیۆن و ئەمریكا لەوبارەوە بە 

هەواڵی ساختە دەزانێ.
هەرچەنــد هەوڵەكان بۆ قایلكردنی ســوپا و 
هەواڵگری جارێ شكســتیان هێناوە، بەڵام هەر 
خودی دانیشــتنی ســوپا لەگەڵ ئۆپۆزیســیۆن 
ئاماژەیە بۆ ئەوەی هێزە سەربازییەكان ئامادەن 
بۆ گۆڕانكاری و پێیانوایە بژارەی حكومەتی كاتی 
دەكرێ لەو دۆخە ئەمنی و ئابوورییە ناسەقامگیر 

و ناڕوونەی ئێستا باشتر بێ.
كارلــۆس ڤێچیۆ، نێــردەی تایبەتــی گوایدۆ 
بۆ ئەمریــكا، لێدوانەكەی ئابرامز ســەبارەت بە 
دانوســتاندن لەگەڵ بەرپرســانی باڵای حكومی 
و ســەربازی و دادوەریــی حكومەتی كاراكاســی 
پشتڕاســتكردەوە و رایگەیاند "ئەوە پێماندەڵێ 
كە ســوپا ئامادەیە بۆ قۆناغی گواستنەوە و لە 

كۆتایی رێگاكە نزیكین".
ســەركردەیەكی دیكــەی ئۆپۆزیســیۆن بــە 
)جورنــاڵ(ی ئەمریكــی گوتــووە گفتوگــۆكان 

و  بــوون  بــەردەوام  زۆر  ماوەیەكــی  بــۆ 
پەیوەندییەكانیــش لــە رێگــەی بازرگانێكــی 
ڤەنزوێلی نزیك لە رافائیل هێرناندز، ســەرۆكی 
هەواڵگری ســوپاوە دروستبوون و بۆ ماوەیەكی 

دوورودرێژیش بەردەوام بوون.
شــارەزایان پێیانوایە شكستی دانوستاندنی 
نێــوان ســوپا و ئۆپۆزیســیۆن هەوڵــی لــەو 
جــۆرە لــە داهاتــوودا قورســتر دەكات، لەبەر 
ئەوەی ســەرۆككۆماری ئەو وڵاتــەش لەمەودوا 
هەوڵەكانــی چڕتر دەكاتەوە بۆ ئەوەی رێگە لە 

دووبارەبوونەوەیان بگرێ.
فێرنانــدۆ كوتس، بەرپرســێكی پێشــووی 
ئەنجوومەنی ئاسایشــی نیشــتمانیی ئەمریكا، 
پێیوایە "ئەستەمە ئەو بەرپرسانەی حكومەتی 
ڤەنزوێلا جارێكی دیكە بوێرن پەیوەندی لەگەڵ 
هیچكەســێكدا دروســت بكــەن، چونكە گیانی 
خۆیان دەكەوێتە مەترســییەوە". بە تایبەتیش 
ئەگەر ئەمریكا یان ئۆپۆزیسیۆن ناویان ئاشكرا 

بكەن.
لێدوانی ئابرامز بۆ تەلەفزیۆنە ڤەنزوێلییەكە 
ئەو بۆچوونە پشتڕاســت دەكاتــەوە، چونكە 
كەســانی نزیك لە مــادورۆ "چیدی ئامادەنین 
وەڵامی تەلەفۆنەكانی ئۆپۆزیسیۆن بدەنەوە". 
رۆژی سێشــەممە جــۆن بۆڵتــن، راوێــژكاری 
ســپی،  كۆشــكی  نیشــتمانیی  ئاسایشــی 
رایگەیانــد ژەنەراڵ ڤلادیمیر پاردینۆ، وەزیری 
بەرگری و مایكڵ مۆرێنۆ، بەرپرســی دادگای 
باڵا و ژەنــەراڵ هێرناندێز بەڵێنی هاوكارییان 

بە ئۆپۆزیسیۆن داوە.
بەرپرســانی ئەمریكــی، لەوانــەش مایــك 

پۆمپیــۆ، وەزیــری دەرەوەی ئەمریــكا هۆكاری 
شكستی دانوستاندنەكانی نێوان ئۆپۆزیسیۆن و 
بەرپرسانی حكومەت بۆ دەستتێوەردانی رووسیا 
و كوبــا دەگەڕێننــەوە، چونكە ئــەو دوو وڵاتە 
مادورۆیان قایلكردووە لەسەر كورسی دەسەڵات 

بمێنیتەوە.
هەفتەی رابردوو، سێرگێی لاڤرۆڤ، وەزیری 
دەرەوەی رووسیا لە رێگەی تەلەفۆنەوە لەگەڵ 
هاوتا ئەمریكییەكەی قســەی كــرد. وەزارەتی 
دەرەوەی رووســیا لــە راپۆرتــی پەیوەندییــە 
تەلەفۆنییەكەدا ئامــاژەی بۆ ئەوە كرد لاڤرۆڤ 
جەختی لەوە كردووەتەوە كە "ەســتتێوەردانی 
واشــنتن لە كاروباری نێوخۆیی وڵاتێكی خاوەن 
ســەروەری )واتــە ڤەنزوێلا( پێچەوانەی یاســا 
نێودەوڵەتییەكانــە". ئەمریكا و 53 وڵاتی دیكە 
خــوان گوایــدۆ بــە ســەرۆكی حكومەتی كاتی 
ڤەنزوێلا دەزانن و پێیانوایە مادورۆ شەرعیەتی 

نەماوە.
كەســێكی ئاگادار لــە دانوســتاندنەكان بە 
رۆژنامــە ئەمریكییەكــەی راگەیانــدووە هەموو 
بەرپرســە بــاڵاكان "بــە نیازێكــی پاكــەوە لە 
یــەك  نەبــوون"،  بەشــدار  دانوســتاندنەكاندا 
لەوانــەش پادرینــۆ بووە، كــە وەك "پیلانگێڕ" 
لە دانوستانەكاندا دانراوە، هاوكاتیش ناوەڕۆكی 
كۆبوونەوەكانی بۆ مادورۆ و بەرپرسانی دیكەی 
رژێم گواســتووەتەوە. ســەرچاوەكە لەوبارەوە 
دەڵێ "پاردینۆ نەیدەویســت كودێتــا رووبدات، 

بۆیەش هیچكات كودێتا نەكرا".
داوای  گوایــدۆ  سێشــەممە  رۆژی  كاتێــك 
یارمەتی لە فەرماندەكانی ســوپا كرد، پاردینۆ 

لەسەر تویتەر وەفاداری خۆی بۆ مادورۆ دەربڕی 
و هۆشداریشی دا ئامادەن بۆ بەرگری لە مادورۆ 

شەقامەكان خوێناوی بكەن.
حكومەتــی كوبــا لــەڕووی هەواڵگرییــەوە 
دەدات،  مــادورۆ  حكومەتەكــەی  یارمەتــی 
كاربەدەستانی ئاژانسەكانی هەواڵگریی ئەمریكا 
بــە دووری نازانــن حكومەتی كوبا پێشــنیازی 
ئــەوەی كردبێ پاردینــۆ لە دانوســتاندنەكاندا 
بەشداری بكات، بۆ ئەوەی فەرماندەكانی نزیك 
لە ئۆپۆزیسیۆن دەستنیشان بكەن و هەڵوێستی 

ئەمریكا و ئۆپۆزیسیۆنیان دەستبكەوێ.
هەتا ئێستا ژەنەراڵ مانوێل فیگوێرا، بەرپرسی 
دەزگای ســیخوڕی ڤەنزوێــا، تاكە بەرپرســی 
باڵای ئەمنی حكومەتە كە لەگەڵ ئۆپۆزیسیۆن 
كەوتبــێ. رۆژی سێشــەممەش لیۆپۆڵد لۆپێز، 
كەســایەتی ئۆپۆزیســیۆنی لە دەستبەســەری 
ماڵەوە ئازاد كرد. لۆپێز ئێستا لە باڵیۆزخانەی 
ئیســپانیایە و رایگەیانــد "بزووتنەوەیەك لەناو 
سوپادا بەڕێوەیە". جەختی لەوەش كردەوە سێ 
هەفتە لەمەوبەر لەگەڵ بەرپرســە جیاجیاكانی 

حكومەت كۆبووەتەوە.
رایگەیانــد  پۆمپیــۆ  رابــردوو  هەفتــەی 
گفتوگــۆكان ئەوەنــدە بەرەوپێش چووبوون كە 
تەنانەت فڕۆكەیەك بۆ مادورۆش ئامادەكرابوو، 
بەرپرســانی ئۆپۆزیسیۆنیش باس لەوە دەكەن 
بڕوایەكی تەواویان بۆ دروســت ببوو كە مادورۆ 
واز لــە كورســی دەهێنێ، بەتایبەتیــش دوای 
ئەوەی بەڵێنی گەورە بە فەرماندەكانی ســوپا 
درابوو، لەوانەش هێشــتنەوەیان لە پۆستەكانی 

خۆیان.

كوبا و رووسیا ناهێڵن مادورۆ وازبێنێ

)AFP :فۆتۆ( 

رووداو - هەولێر

كۆمەڵێــك  رووبــەڕووی  ســیخوڕی  جیهانــی 
گۆڕانكاریی گەورەی سیاســی، یاسایی، كۆمەڵایەتی 
و بازرگانی بووەتەوە. لە دۆخێكی ئاوادا ئاژانسەكانی 
هەواڵگــری ناچارن خۆیان لەگەڵ ئــەو دۆخە نوێیە 
بگونجێنن، بەڵام ئەو گۆڕانكاریانە چین كە بەســەر 
ئــەم بوارەدا هاتوون؟ گۆڤاری )فۆرین پۆڵســی( لە 

راپۆرتێكدا باسی ئەو گۆڕانكارییانە دەكات.

گۆڕانی هاوسەنگی
 باڵانسی هێز لە جیهانی سیخوڕیدا گۆڕانی بەسەردا 
هاتــووە، چونكــە "وای لێهاتووە وڵاتانــی رۆژئاوایی 
)وڵاتــە كــراوەكان( بە زەحمەت دەتوانن ســیخوڕی 
بەســەر ئێــران، چین و رووســیا )واتە ســێ وڵاتە 
داخراوەكە(دا بكەن، بەڵام ئاژانســەكانی هەواڵگریی 
ئەوان ئاســانتر سیخوڕی بەسەر شوێنەكانی دیكەی 

جیهانەوە دەكەن".
لەلایەكی دیكەوە باڵانسی زانیاری و تەكنەلۆژیای 
ســیخوڕی لە نێوان زلهێزەكانی ئەو بوارە و وڵاتانی 
دیكــەدا زیاتــر تێكدەچــێ، لــە كاتێكدا ئــەوەی لە 
ســیخوڕی مۆدێرنــدا رۆڵــی جەوهــەری دەگێــڕێ، 
شارەزایی تەكنیكییە، نەك تۆڕی مرۆیی سیخوڕەكان.

سیخوڕەكان لە كەرتی تایبەتدا
دوای  حكومــەت  ســیخوڕەكانی  ســەردەمانێك 
تەواوبوونــی تەمەنی كاركردنیان لە كەرتی گشــتی، 
دەبوو بۆ هەمیشــە واز لــە كار و راوێژی هەواڵگری 
بهێنن. بەڵام ئیدی ئەو سەردەمە بەسەرچووە، لەبەر 
ئــەوەی ســنوورەكانی نێــوان "كاری هەواڵگــری لە 
كەرتی گشتی و كەرتی تایبەت یەكجار كاڵ بوونەتەوە 
و بەڵێندەرە تایبەتەكان بەشێكی سەرەكی جیهانی 

سیخوڕین".
ئەگەر جاران پێویســت بووایە ســیخوڕەكان یان 
راوێژكارانــی دەزگای هەواڵگریــی رۆژئــاوا ژیانێكی 
بێدەنگ بەسەربەرن، ئەوە ئێستا ئەو واقیعە گۆڕاوە 
و ئەوانەی پێشتر لە دەزگا هەواڵگرییەكانی حكومەتدا 

كاریــان كــردووە یــان خانەنشــینەكانی دەزگاكانی 
هەواڵگــری، دواتــر لە كۆمپانیــا تایبەتەكانی بواری 

هەواڵگریدا كاریان دەستدەكەوێ. 
كۆمپانیاكانی كەرتی تایبەت شارەزایی و كەرستە 
ســیخوڕییەكانی خۆیــان دەخەنە خزمــەت وڵاتانی 
)NSO( دیكە، نموونەی زۆر زەقی ئەوە كۆمپانیای

ی ئیسرائیلییە كە شــارەزایی هاكەرەكانی خۆی بە 
سعودیە فرۆشتبوو. 

سەرئێشەی تەكنەلۆژیا 
بۆ سیخوڕەكان

یەكێك لە گەورەترین تەحەداكانی بەردەم دەزگا 
هەواڵگرییەكان شاردنەوەی شوناسی سیخوڕەكەیانە، 
چونكە ئاشكرابوونەكەی كێشــەی گەورە بۆ هەموو 
تۆڕەكانــی ئەو دەزگا هەواڵگرییە دروســتدەكات. لە 
رابــردوودا ئاشــكراكردنی شوناســی گومانلێكراوێك 
پێویســتی بە هەڵدانەوەی سەدان لاپەڕە دۆكۆمێنت 
و شــوێنكەوتنی بەردەوام هەبوو. ئێستا دەزگایەكی 
هەواڵگری دەتوانێ لە چەند خولەكێكدا پەردە لەسەر 
دوو دەیــە رابــردووی گومانلێكراوەكــە هەڵداتــەوە، 
 face( ئێســتا تەكنەلۆژیای ناســینەوەی دەموچاو
regocgnition( دەتوانێــت بــە چەنــد خولەكێــك 

رووخساری گومانلێكراوێك بە وردی بناسێتەوە. 
ئینتەرنێــت هۆكارێكی دیكەیە بۆ ئاشــكراكردنی 
شوناســی ســیخوڕەكان، گەڕانێكــی چەند خولەكی 
لــە ئینتەرنێتدا دەتوانێ وێنــەی گومانلێكراوەكە لە 
شوێنە جیاجیاكان و لەگەڵ خەڵكی بخاتە بەردەستی 
دەزگاكانــی هەواڵگری، بۆ نموونــە وێنەیەكی چەند 
ســاڵ لەمەوبــەری گومانلێكراوەكــە لەگــەڵ چەنــد 
كاربەدەســتێكی ئەمریكی دەتوانــێ گومانەكان لای 
دەزگای هەواڵگریی رووسیا یان چین بەهێزتر بكات. 

مۆبایل.. ئامێرێكی سیخوڕی 
لە گیرفاندا

بەپێی راپۆرتەكەی فۆرین پۆڵسی، مۆبایل یەكێك 
لە ســەرچاوە هــەرە ســەرەكییەكانی كۆكردنەوەی 
زانیــاری لای دەزگا هەواڵگرییــەكان، لەبــەر ئەوەی 

دەزگایەكــی هەواڵگری دەتوانێ هاكی بكات و ئاگای 
لــە هەمــوو پەیوەندییە دەنگــی و نووســراوەكانی 
گومانلێكراوەكــە بێ، ئاگای لە هەمــوو جووڵەكانی 
بێ، یــان بێ ئــەوەی گومانلێكراوەكە ئــاگای لێبێ 
مایكی مۆبایلەكە دابگیرسێنێ و گوێ بۆ هەموو قسە 

رۆژانەییەكانی كەسەكە و دەوروبەرەكانی رادێرێ.
لە حاڵەتێكی وەهادا كەسەكە ناتوانێ مۆبایلیش 
هەڵنەگــرێ، چونكــە ئــەوە گومانێكــی زیاتــر لای 
دەزگاكانــی هەواڵگــری ئــەو وڵاتــە دروســتدەكات 
كــە لێیەتــی، وەك چــۆن ناتوانــێ زوو زوو ژمارەی 
مۆبایلەكــەی یــان ئامێرەكــەی دەســتی بگــۆڕێ، 
چونكــە ئەوانــەش رەفتارێكی گوماناویــن، زۆربەی 
مرۆڤە ئاســاییەكان ژمارەی مۆبایلەكەیان ناگۆڕن و 
بەلایەنی كەمیش بۆ ماوەی ساڵێك هەر ئەو مۆبایلە 

بەكاردەهێنن.

سیخوڕی، یاسا و 
نۆرمە كۆمەڵایەتییەكان

لە ماوەی دوو ساڵی رابردوودا لە وڵاتانی رۆژئاوایی، 
دیبەیتێكی گەورە لەبارەی سنووری كاركردنی دەزگا 
هەواڵگرییەكان هاتووەتە ئاراوە، بەشێكی گەورە لەو 
دیبەیتە پەیوەندی بــە پارێزراوبوونی زانیارییەكانی 
بەكارهێنەرانــی تەكنەلۆجیــای دیجیتــاڵ و تــۆڕە 

كۆمەڵایەتییەكانەوە هەیە.
ئــەم دیبەیتــە حكومەتەكانــی رۆژئــاوای ناچار 
كردووە بەربەســتی یاسایی توند بۆ كاركردنی دەزگا 
هەواڵگرییەكان دابنێن. ئەم بەربەستانەش وایانكردووە 
دەزگا هەواڵگرییەكانی رۆژئاوا بە دەستێكی داخراوتر 
لە چاو ئاژانسە هەواڵگرییەكانی وڵاتانێكی وەكو چین 

و رووسیا كار بكەن. 
بــۆ نموونــە لــە رۆژئاوا بــۆ ئەوەی ئاژانســێكی 
هەواڵگــری مافــی وەرگرتنــی تۆمــاری دەنگی یان 
نامەكانــی مۆبایلی كەســێكی هەبێ، پێویســتی بە 
بڕیاری دادگا هەیە، لە كاتێكدا حكومەتی چین داوای 
لــە هەمــوو كۆمپانیاكانی كەرتی تایبــەت و كەرتی 
گشتی كردووە لە بواری زانیاری دیجیتاڵیدا هاوكاری 
دەزگا هەواڵگرییــەكان بكــەن. بەو پێیــەش دەزگا 

هەواڵگرییەكان دەبێ ئاگایان لەو كێشە یاساییانەش 
بێ كە لەسەردەمی جەنگی سارددا نەبوون. 

كێشــەیەكی دیكە نۆرمــە كۆمەڵایەتییەكانە كە 
دەكرێ لــە ماوەیەكی كورتدا بگۆڕێــن، واتە ئەوەی 
چەند ساڵێك لەمەوبەر لە كۆمەڵگایەكدا بە ئاسایی 
وەردەگیرا ئێستا دەكرێ وەك شتێكی قێزەون سەیر 
بكرێ، راپۆرتەكە نموونەی بەكارهێنانی ناســنامەی 
منداڵــە مــردووەكان دەهێنێتەوە لەلایەن پۆلیســی 

نهێنی بەریتانیاوە. 
پۆلیســی بەریتانیــا لە ســاڵانی 2011 بۆ 2013 
ئەو تەكنیكەی بەكارهێنابوو بۆ ئەوەی سیخوڕەكانی 
بنێرێتە ناو گروپە رادیكاڵەكانەوە، ئاشكرابوونی ئەو 
تەكنیكە هەرایەكی گەورەی لە كۆمەڵگای بەریتانیادا 
دروســتكرد و دامــەزراوە ئەمنــی و هەواڵگرییەكانی 
بەریتانیای تووشی لێپرســینەوە كرد. لە سەردەمی 
جەنگی ســارددا شاردنەوەی ناســنامەی مردووەكان 
ئاســان بــوو، بەڵام لە ســەردەمی بانكــی زانیاریی 

دیجیتاڵدا ئەوە كارێكی ئاسان نییە. 

شەڕ یان سیخوڕی
لە ســەردەمی جەنگی ســارددا جیــاوازی نێوان 
دەزگای هەواڵگری و هێزێكی چەكدار دیار بوو، سیخوڕ 
كاری دۆزینەوەی شــتە، هەموو كاتیش لە بەرگێكی 
ســاختەدا كاردەكات، بــەڵام هێــزی چەكــدار جلی 
سەربازییان لەبەرە و یاســای سەربازیی وڵاتەكەیان 
حوكمیــان دەكات. هــەر بۆیــەش ئەندامانــی هێزی 
چەكــدار كە دەگیران وەك گیراوی شــەڕ مامەڵەیان 
لەگەڵ دەكرا، بەڵام ســیخوڕەكان دەكــوژران، وەك 

بڵێی ئاوها بۆ هەردوو وڵات باشتر بێ. 
لە سەردەمی سیخوڕیی ئۆنلایندا، زۆر بە زەحمەت 
دەكــرێ لە نێوان نیازی ســیخوڕی و نیازی شــەڕدا 
جیاوازی بكرێ، بۆ نموونە ئەگەر هاكەرەكانی وڵاتێك 
بــۆ دەستخســتنی زانیاریــی بچنە ناو سیســتەمی 
كۆمپیوتەریــی یەكێــك لە ســێكتەرەكانی وڵاتێكی 
دیكــە، ئــەو وڵاتەی كە هێرشــەكەی كراوەتە ســەر 
زۆر بە ئاســانی دەتوانێ ئەوە وەك خراپەكاری یان 

خۆئامادەكردن بۆ شەڕ لێكبداتەوە. 

سیخوڕی لە سەردەمی جیهانی نوێدا
رووداو - هەولێر

كۆشكی سپی لە هەوڵدایە بۆ ئەوەی رێكخراوی 
ئیخوان موسلیمین بخاتە لیســتی تیرۆرەوە. ئەو 
هەوڵە دیبەیتێكی گــەورەی لە ئیدارەی ئەمریكی 
و كۆنگرێســدا دروســتكردووە، كۆبوونەوەی باڵای 
لەســەر ئاســتی وەزارەتــە پەیوەندیــدارەكان بۆ 
ســازكراوە، بــەڵام ناكۆكییــەكان بەردەوامــن و 
ناڕازییەكان پێیانوایە ئەو هەنگاوە كێشەی یاسایی 
و سیاسی بۆ ئەمریكا دروستدەكات، لە كاتێكدا لە 
ژمارەیەك وڵاتی رۆژهەڵاتی نێوەڕاست و باكووری 
ئەفریقا حیزبەكانی سەر بە ئیخوان دەسەڵاتدارن.

 ئــەم هەوڵــە یەكەمجــار لەلایــەن رۆژنامەی 
)نیویۆرك تایمز(ی ئەمریكی ئاشكرا كرا كە گوایە 
دوای ســەردانی مانگــی رابــردووی عەبدولفەتــاح 
سیســی، سەرۆككۆماری میسر بۆ كۆشكی سپی، 
سەرۆكی ئەمریكا داوای لە ئەنجوومەنی ئاسایشی 
كۆشكی سپی و دیپلۆماتەكانی وڵاتەكەی كردووە 
رێگەیەك بۆ ســەپاندنی كۆمەڵێك ســزا بەســەر 
ئیخــوان موســلیمیندا بدۆزنــەوە. رۆژێــك پێش 
سەردانەكەی سیســی، ئیدارەی ئەمریكی سوپای 
پاســدارانی ئێرانــی خســتبووە لیســتی تیرۆری 

وەزارەتی دەرەوە.
سیســی  تایمــز(،  )نیویــۆرك  بەگوێــرەی 
لــە كۆبوونەوەیەكــی داخــراودا داوای لــە هاوتــا 
ئەمریكییەكــەی كــردووە ئیخوان بخاتە لیســتی 
تیــرۆرەوە، ترەمپیــش داواكەی قبــووڵ كردووە. 
سارا هاكەبی سەندێرز، گوتەبێژی كۆشكی سپی، 
لە بەیاننامەیەكدا هەواڵەكەی پشتڕاســتكردەوە و 
گوتی: "سەرۆك لەگەڵ تیمی ئاسایشی نیشتمانی 
و ئەو ســەركردانەی ناوچەكە قســەی كردووە كە 

هەمان نیگەرانییان )لەبارەی ئیخوانەوە( هەیە".
ئەمریكــی  كاربەدەســتانی 
پێیانوایە ئیخــوان ئەو مەرجانەی 
كــە  نابــێ  جێبەجــێ  لەســەر 
بــۆ ناســاندنی رێكخراوێــك بــە 
تیرۆریســت پێویســتن، لەلایەكی 
یــان  گــروپ  ئیخــوان  دیكــەوە 
پارتێكــی یەكڕیــز نییــە، بەڵكو 
بزووتنەوەیەكــی مێژووییە كە لق 
و پۆپی لــە زۆر وڵاتی رۆژهەڵاتی 
نێوەڕاســت هەیــە و لــە هەندێك 
وڵاتــی وەك تونــس و مەغریــب 
دەسەڵاتدارن، یان حیزبی سیاسی 
چالاكن و ریشە ئایدیۆلۆژییەكانی 

خۆیان بۆ ئیخوان دەگەڕێننەوە.
ســیناتۆر جیم ریچ، سەرۆكی 
لیژنەی پەیوەندییەكانی دەرەوەی 

ئەنجوومەنــی پیرانــی ئەمریــكا، بــە ئاژانســی 
)بلومبێرگ(ی ئەمریكــی راگەیاند: "ئاگاداری ئەو 
هەنگاوەم، بەڵام ئیخوان موسلمین رێكخراوێكی زۆر 
پەرشــوبڵاوە و لە ناوچەی جیاواز رۆڵی جیاوازی 
هەیــە، لــە هەندێــك شــوێن رۆڵــی رێكخراوێكی 
تیرۆریستی دەگێڕێ، بەڵام لە هەندێك وڵاتی دیكە 
لە حكومەتدان، بۆیە ئەوە مەسەلەیەكی ئاڵۆزە".

ژمارەیــەك لــە لقەكانی ئیخوان موســلمین لە 
پەرلەمانــی وڵاتانی ناوچەكە رۆڵی ئۆپۆزیســیۆن 
دەگێــڕن، لەوانــەش جەزائیر، ئــوردن، یەمەن و 
كوەیــت. لــە حاڵەتێكی وەكو توركیاشــدا پارتی 
دەسەڵاتداری داد و گەشەپێدان )ئاكپارتی( خۆی 
بــە هاوپەیمانی گیانی بەگیانی ئیخــوان دەزانێ. 
بــەڵام گروپی وەكو حەماســی فەڵەستینیشــیان 

تێدایە كە لە لیستی تیرۆری ئەمریكادایە.
بەگوێرەی راپۆرتێكی ماڵپەڕی )ئەلمۆنیتەر(، 
سیناتۆر میت رۆمنی، سەرۆكی پانێڵی رۆژهەڵاتی 
نێوەڕاســت لــە ئەنجوومەنــی پیران، لەگەڵ شــا 
عەبدوڵڵای ئوردن قسەی كردووە و پاشای ئوردن 
گوتوویەتــی لە ئوردن لە بــری دەركردنی ئیخوان 
رێگەیــان بەو گروپــە داوە بێتە نــاو پەرلەمان و 
حكومەت، بۆ ئەوەی لەوێ شكستە سیاسییەكانی 
ئیخوان دەربكەوێ، نەك ئەوەی وەك "شەهیدێكی 

سیاسی" سەیر بكرێن.
یەكێــك لەو بژارانەی دیپلۆمات و بەرپرســانی 
ئەمریكی بیریان لێكردووەتەوە ئەوەیە ئەو گروپە 
تیرۆریســتییانە بدۆزنــەوە كــە پەیوەندییــان بە 
ئیخوانەوە هەیە و هەتا ئێستا نەخراونەتە لیستی 
تیرۆرەوە. پێشــنیازێكی دیكەش ئەوەیە كە تەنیا 

لقی میسری ئیخوان بخرێتە لیستەكەوە.
جەماعەتی ئیخوان موسلمین زیاتر لە 90 ساڵ 
لەمەوبەر لەلایەن حەسەن بەننا لە میسر دامەزرا، 
بــەڵام دواتر بۆ رێكخراوێكی بان نەتەوەیی پەرەی 
ســەند و لە زۆربەی وڵاتانی رۆژهەڵاتی نێوەڕاست 
لایەنگــر و لقــی بۆ دروســت بــوو. مــارك لینچ، 
بەڕێوەبــەری پرۆگرامی رۆژهەڵاتی نێوەڕاســت لە 
زانكــۆی جۆرج واشــنتن، ئاماژە بۆ ئــەوە دەكات 
كە پێوەرەكانی گروپە تیرۆریســتییەكان لەســەر 
ئیخوان جێبەجێ نابێ، چونكە ئەو رێكخراوە دژی 

توندوتیژییەكانی قاعیدە و داعش بووە.
یەكێــك لــە مەترســییەكانی بــە تیرۆریســت 
ناســاندنی ئیخوان ئەوەیــە ئەندامان و لایەنگرانی 
ئەو رێكخراوە بگەنە ئەو بڕوایەی ئەمریكا جیاوازی 
لە نێوان گروپێكی وەكو قاعیدە و ئیخوان ناكات، 
یــان قاعیــدە و داعش ئەوە وەكــو دەرفەتێك بۆ 

راكێشانی لایەنگرانی ئیخوان بەكاربهێنن.

ئەو گروپە لە هەڵبژاردنی سەرۆكایەتی 2012ی 
میســردا ســەركەوتنی بەدەســتهێنا و محەممەد 
مورســی بوو بــە یەكەم ســەرۆكی هەڵبژێردراوی 
میســر لەدوای كەوتنی رژێمی حوسنی موبارەك، 
بەڵام دەسەڵاتەكەی لە ساڵێك زیاتری نەخایاند و 
لە كودێتایەكی سەربازیدا لەلایەن سەرۆكی ئێستای 
میسرەوە لەســەر كار لادرا. ئیخوان موسلمین لە 
2014ەوە خراوەتــە لیســتی تیــرۆری حكومەتی 
قاهیــرەوە، دواتریــش ئیمــارات و ســعودیە ئەو 
رێكخراوەیان خستە لیستی تیرۆری وڵاتەكانیانەوە.
مارك لینچ لە وتارێك لە رۆژنامەی )واشــنتن 
پۆســت(ی ئەمریكی ئاماژە بۆ ئــەوە دەكات ئەو 
هەوڵەی كۆشكی سپی شایەتییەكی دیكەیە لەسەر 
ئــەوەی ئیــدارەی ترەمپ لە ســعودیە و ئیمارات 
نزیــك كەوتووەتــەوە. هەر بۆیەش ئــەو هەنگاوە 
دەتوانێ ســەركەوتنێكی گەورە بێ بۆ ســعودی و 
ئیماراتییــەكان لە بەرامبەر قەتەر و "ئەو هەنگاوە 
هاوپەیمانەكانی قەتەر لە ناوچەكەدا لاواز دەكات".
پرســی ئیخوان موســلمین یەكێك خاڵە هەرە 
ســەرەكییەكانی ناكۆكــی وڵاتانی كەنــداو لەگەڵ 
قەتەرە. ســعودیە و ئیمــارات ئیخوان بە هۆكاری 
رووخانی رژێمی حوسنی موبارەك لە 2011 دەزانن 
كە هاوپەیمانێكی ســەرەكی هــەردوو زلهێزەكەی 
كەنداو بوو. لە دوای هاتنەســەركاری مورســیش، 
ســعودیە و كەنــداو چەندیــن ملیــار دۆلاریان بۆ 
سەركەوتنی دژبەرانی حكومەتەكەی ئیخوان خەرج 
كرد. بەرەی سعودیە، قەتەر بەوە تۆمەتبار دەكەن 
كــە داڵدەی ژمارەیەكی زۆر لە ئەندامانی ئیخوانی 

داوە.
بەگوێــرەی راپۆرتەكەی )تایمــز(ی ئەمریكی، 
جــۆن بۆڵتن، راوێژكاری ئاسایشــی نیشــتمانیی 
كۆشكی سپی و مایك پۆمپیۆ، وەزیری دەرەوەی 
ئەمریكا لەگەڵ ئــەوەن ئیخوان بخرێتە 
لیســتی تیرۆرەوە، بــەڵام پێنتاگۆن و 
دەزگا ئەمنییــەكان و بەشــی یاســایی 
حكومەت پێیانوایە ئەو بڕیارە كۆمەڵێك 
سەرئێشەی گەورەی یاسایی و سیاسیی 
بۆیــەش  دەكات،  ئەمریــكا  تووشــی 
ســنووردارتر  هەنگاوەكــە  دەیانــەوێ 

بكرێت..
ترەمپ لە سەرەتای دەستبەكاربوونی 
لە كۆشكی سپی بیری لەوە كردبووەوە 
هەردوو رێكخراوی ئیخوان موســلمین و 
سوپای پاســدارانی شۆڕشی ئیسلامی 
ئێران بخاتە لیســتی تیــرۆرەوە، بەڵام 
راوێــژكاران و بەرپرســانی كۆنــەكاری 
ئەمریكــی لــەو بڕیــارە پەشــیمانیان 

كردبووەوە.
ئەندرو میلەر، لێكۆڵەر لە پڕۆژەی دیموكراسیی 
رۆژهەڵاتی نێوەڕاســت، بە ماڵپەڕی )ئەلمۆنیتەر(
ی راگەیاندووە بە تیرۆریســت ناســاندنی ئیخوان 
دەســتی سیســی واڵاتــر دەكات لــەوەی "هەموو 
ناڕازییەكانــی خۆی بە ئیخوان لــە قەڵەم بدات و 
لە ئاســتی نێوخۆ و ناوچەییدا مەشرووعییەت لە 

دژبەرانی خۆی بستێنێتەوە". 

رووداو - هەولێر

لــە مــاوەی 10 ســاڵی رابــردوودا ســەنگی 
رۆژهەڵاتــی نێوەڕاســت لــە سیاســەتی دەرەوەی 
ئەمریــكادا دابەزیوە، ئەم وەرچەرخانە لە ئیدارەی 
پێشووی ئەمریكاوە دەستیپێكردووە و هەتا ئێستا 
بەردەوامە. شارەزایان پێیانوایە كشانەوەی ئەمریكا 

لەم ناوچەیە مەترسی گەورەی بەدواوەیە. 
ژمــارەی ســەربازانی ئەمریــكا لــە رۆژهەڵاتی 
نێوەڕاست لە سەردەمی جۆرج دەبلیو بوشی باوك 
نزیــك 500 هەزار و لە ســەردەمی بوشــی كوڕدا 
285 هەزار سەرباز بوو. ئێستا ژمارەی سەربازانی 
ئەمریكا لەو ناوچەیە بۆ 35 هەزار سەرباز دابەزیوە. 
ئەم كەمبوونەوەیە لە كاتێكدایە كە لە نیو دەیەی 
رابــردوودا هیچ كاتێك دۆخی سیاســی و ئەمنیی 

ناوچەكە هێندەی ئێستا لەرزۆك نەبووە.
دۆناڵد ترەمپ، سەرۆكی ئەمریكا، كۆتایی ساڵی 
رابردوو بڕیاری كشانەوەی هێزەكانی لە رۆژهەڵاتی 
نێوەڕاســت دا، بڕیارەكــە دەستلەكاركێشــانەوەی 
جەیمــز مەتیس، وەزیری بەرگریی ئەمریكا و برێت 
مەكگۆرك، نێردەی تایبەتی ســەرۆكی ئەمریكا بۆ 
هاوپەیمانێتی نێودەوڵەتی دژی داعشی لێكەوتەوە. 
رۆبێرت ساتلۆف، بەڕێوەبەری گشتی و توێژەر 
لــە پەیمانگای واشــنتن، لە وتارێكــدا لە گۆڤاری 
)فۆریــن ئەفەیرز( دەڵێت، ئــەو بۆچوونە هەڵەیە 
كە پێیوایە "بایەخی رۆژهەڵاتی نێوەڕاست ئەوەندە 
لەچاو جاران كــەم بووەتەوە كە ئەمریكا دەتوانێ 
گــوێ لەوە بخەوێنێ چی لەو ناوچەیە روودەدات". 
چونكە هیچكات لە 20 ســاڵی رابــردوودا ئەگەری 
شــەڕی نێــوان دەوڵەتانی رۆژهەڵاتی نێوەڕاســت 
هێنــدەی ئێســتا بەهێز نەبووە، بــە تایبەتیش لە 

نێوان ئیسرائیل و ئێران. 
لــە چەند ســاڵی رابــردوودا هێزی ئاســمانیی 
ئیســرائیل چەندیــن جــار بنكــەی ســەربازی و 
مووشــەكیی ئێــران و حیزبوڵــای لــە ســووریا 
كردووەتــە ئامانج. هەرچەنــد ململانێكانی هەردوو 
وڵات لە ســووریا هەتا ئێســتاش هەر لە ئاســتی 
دەســتكردنەوەی ســەربازیی بچووكــدا ماوەتەوە، 
بــەڵام گۆڕانی دۆخی ســووریا دەكرێ ململانێكان 

بەهێزتر بكات. 
حاڵی حازر ئەمریكا گەورەترین بەرهەمهێنەری 
ئاســتی  رابــردوو  هەفتــەی  جیهانــە،  نەوتــی 
بەرهەمهێنانــی نەوتــی ئەمریكا ریكۆردی شــكاند 
و گەیشــتە 12.3 ملیۆن بەرمیل لــە رۆژێكدا، بەو 
پێیەش لە چاو ساڵی 2003 نزیكەی ٪100 زیادی 
كردووە، ئەوەش ئاسایشــی وزەی ئەو وڵاتە دابین 

دەكات. 
رۆژهەڵاتــی  وزەی  زەبەلاحەكانــی  ســەرچاوە 
نێوەڕاست فاكتەرێكی بەهێزی بایەخپێدانی ئەمریكا 

بــە رۆژهەڵاتی نێوەڕاســت بووە، بەڵام ســاتلۆف 
پێیوایــە بەهێزبوونــی ئاسایشــی وزەی ئەمریــكا 
هیــچ لــەو راســتییە ناگۆڕێ كــە "ئەمریــكا هەتا 
ئێســتاش بەرژەوەندی لەوەدایە بازاڕەكانی نەوتی 
جیهان ســەقامگیر بن، بەتایبەتیش لەبەر ئەوەی 
هاوپەیمانەكانی پشت بە نەوتی كەنداو دەبەستن. 
بۆیەش ئاسایشــی وڵاتەكانی بەرهەمهێنەری نەوت 

لەو ناوچەیە گرنگە.
یەكێــك لە ئارگۆمێنتە بەرچاوەكانی ئێســتای 
دەرەوەی  سیاســەتی  نوخبــەی  و  شــارەزایان 
ئەمریــكا ئەوەیە كە ململانێی ئەمریكا لەگەڵ چین 
و رووســیا لە هەردوو ناوچەی رۆژهەڵاتی ئاســیا و 
رۆژهەڵاتی ئەوروپایە، بۆیەش دەبێ بەشــێكی زۆر 
لەو ســەرچاوە ســەربازی و دیپلۆماســییانەی بۆ 
رۆژهەڵاتــی نێوەڕاســت تەرخانكراون بــۆ ئەو دوو 

ناوچەیەی دیكە بنێردرێن. 
لێكۆڵەرەكەی پەیمانگەی واشنتن پێیوایە ئەو 
بۆچوونە چەند هەڵەیەكی گەورەی تێدایە، لەوانەش 
ئەوەی كە ئەمریكا پێیوابێ دەتوانێ لە كوێ خۆی 
ویســتی لەوێ ململانێی رووسیا و چین بكات )بۆ 
نموونە لە دەریای چین یان لە رۆژهەڵاتی ئەوروپا(، 

شارەزایانی ئەمریكی لە كشانەوەی  یەكجارەكی هۆشداری دەدەن

ئەمریكا سەربازەكـانی لە رۆژهەڵاتی ناوین 
لە 500 هەزارەوە هـێناوەتە سەر 35 هەزار 

یــان ئــەوەی كە رووســیا و چین دوای كشــانەوەی 
ئەمریكا لە رۆژهەڵاتی نێوەڕاست هەوڵی پڕكردنەوەی 
بۆشاییەكە نادەن، لە كاتێكدا رووسیا دوای 50 ساڵ 
جارێكی دیكە بووە بە هێزی یەكلاكەرەوەی كێشەكان 

لەوێ. 
ســاتلۆف جەخــت لــەوە دەكاتەوە كــە كاتێك 
ئەمریــكا خۆی لە رۆژهەڵاتی نێوەڕاســت دوورگرت، 
چیدی ناتوانێ بە ئاســانی لە ناوچەكەدا باڵادەســت 
ببێتەوە، چونكە "بەدەستهێنانەوەی بنكە سەربازی 
و ئاســمانییەكان و بەندەرەكانــی ناوچەكە كارێكی 
سەختە، لەوەش ســەختتر ئەوەیە واشنتن جارێكی 
دیكــە متمانــەی هاوپەیمانــە پشــتگوێخراوەكانی 

بەدەست بهێنێتەوە".
مــارا كارلیــن و تامارا كۆفمــەن ویتس، لێكۆڵەر 
لــە پەیمانگــەی بروكینگــزی ئەمریكــی، پێیانوایە 
"پشــێویی رۆژهەڵاتی نێوەڕاست" توانای ئەمریكا لە 
دانانــی پلان بۆ ئەو ناوچەیە كــەم دەكاتەوە، لەبەر 
ئەوەی "هەم دۆســت و هــەم نەیارەكانی ئەمریكا لە 
رۆژهەڵاتی نێوەڕاست نوقمی كێبڕكێی ناوچەیی و ئەو 
هەڕەشانەن كە لەلایەن دوژمنەكانیانەوە رووبەڕوویان 

دەكرێتەوە". 

لە دوو دەیــەی رابردوودا رۆژهەڵاتی نێوەڕاســت 
بنكەی ســەرەكیی ســەرهەڵدان و تەشەنەســەندنی 
رێكخراوە ســەلەفییە جیهادییەكان بووە، هەڕەشەی 
ئــەو گروپانــەش تەنیا لــە رۆژهەڵاتی نێوەڕاســتدا 
قەتیس نەماوە و رەهەندێكی نێودەوڵەتی وەرگرتووە، 
هێرشــەكانی قاعیدە و داعش لە ئەوروپا و ئەمریكا 
بەڵگەیە بــۆ ئەوەی رۆژهەڵاتی نێوەڕاســت بووە بە 
ناوچەیەك كە ســاتلۆف بە "هەناردەكاری پشێوی" 

ناوی دەبات. 
دەڵێــت:  واشــنتن  پەیمانــگای  بەڕێوەبــەری 
"رۆژهەڵاتی نێوەڕاست بەردەوام سەرچاوەی هەڕەشە 
بــووە بــۆ بەرژەوەندییــە گرنگەكانــی ئەمریكا". بۆ 
بەرەنگاربوونــەوەی ئەو هەڕەشــانەش ئەمریكا دوو 
رێگــەی لەپێشــە "یــان ئەوەتــا پێش جێهێشــتنی 
رۆژهەڵاتــی نێوەڕاســت لەگــەڵ هاوپەیمانەكانی لە 
ناوچەكــە كار بــۆ لاوازكردنی ئەو كێشــانە دەكات، 
یــان دیوارێــك بــە دەوری خۆیدا دەكێشــی و خۆی 
لەو كێشــانە دادەبڕێنێ" رێگەی یەكەمیان پێویستی 
بە دروستكردنی هاوسەنگییەكە لە نێوان "بەشداری 

سەربازی و دیپلۆماسییەتێكی بەهێز".
رۆژهەڵاتی نێوەڕاست كۆمەڵێك پرسی هەنووكەیی 

هەیــە، لەوانەش پاراســتنی رێــگا بازرگانییەكان لە 
گەرووی هۆرمز و باب ئەلمەندب و كەناڵی ســوێس، 
بەرەنگاربوونەوەی تیرۆر، جڵەوكردنی نفووزی ئێران 
لە ناوچەكە و پاراستنی ئاسایشی ئیسرائیل. هەركام 
لــەو ئامانجانــە پێویســتیان بە هێزی ســەربازی و 
دیپلۆماتیكی گەورەی ئەمریكایە كە تەرخاننەكردنیان 
نێودەوڵەتــی  و  ناوچەیــی  گــەورەی  مەترســی 

لێدەكەێتەوە.
ئیــدارەی بــاراك ئۆبامــا، ســەرۆكی پێشــووی 
ئەمریكا، پێیوابوو دەوڵەتەكانی رۆژهەڵاتی نێوەڕاست 
ناتوانن ئەو بەهایانە جێبەجێ بكەن كە وڵاتە لیبراڵ 
دیموكراتــەكان وەك ئامانجی درێژخایەن ســەیریان 
دەكەن. رۆبێرت ساتلۆف پێیوایە ئەو بۆچوونە ناتوانێ 
وەك "نوســخەیەك بۆ داڕشــتنی سیاسەت" سەیری 
بكرێ، لەبەر ئــەوەی "رۆژهەڵاتی نێوەڕاســت تەنیا 
یەكێكە لەو ناوچانەی كە تێیدا ئەمریكا هاوپەیمانی 
لاواز و نەیاری خراپەكار و لەهەمانكاتدا بەرژەوەندی 
بەردەوامــی هەیە، بۆیــەش هەرچەند كشــانەوە لە 
رۆژهەڵاتی نێوەڕاســت بژارەیەكی سەرنجڕاكێشــیش 
بێ، بەڵام ئەمریكا بەم زووانە ناتوانێ لە دەست ئەو 

واقیعە رابكات".

ئیخوان نێوەندی بڕیاری 
ئەمریكا دەكاتە دوو بەرە

مەترسییەكی بە تیرۆریست 
ناساندنی ئیخوان ئەوەیە 
لایەنگرەكانی بگەنە ئەو 

بڕوایەی كە ئەمریكا جیاوازی لە 
نێوان ئەوان و قاعیدە ناكات

مۆبایل یەكێك لە سەرچاوە سەرەكییەكانی كۆكردنەوەی زانیارییە لای دەزگا هەواڵگرییەكان

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

هەڕەشــەی  و  زۆرە  دوژمنــی  كــورد 
بــەردەوام و جۆراوجــۆری لەســەرە، بــەڵام 
ئێســتا گەورەترین مەترســی كە هەڕەشە لە 
داهاتــووی ژیانــی كۆمەڵایەتــی و پێكەوەیی 
دەكات وەك كۆمەڵگەیەكــی پێكەوە گونجاو، 
دۆخی ناوخۆی خۆیەتی. مەبەستم لە دۆخی 
ناوخــۆ ململانێی سیاســی و ناتەبایی نێوان 
هێزە سیاســییەكانی نییە كە ئەوە بەشێكی 
كەمــی هۆكارەكەیــە، بەڵكــوو مەبەســتم لە 
پێكەوە نەگونجانی كۆمەڵایەتییە كە ئێســتا 
بــە دیاردەی كوشــتنی رۆژانە ســەرەتاكانی 

دەركەوتوون.

ئایــن تەنیا بۆ ناســینی خواوەند بەســەر 
مرۆڤەكانــدا نەســەپێنراوە، بەڵكــوو یاســا 
و رێســای ژیــان بــووە تــا مــرۆڤ پابەندی 
بەهــاو خەســڵەتە ئینســانییەكەی بــكات و 
لــە توندوتیــژی و رەفتاری دڕندانــە دووری 
بخاتــەوە، بەرانبــەر بە هەر تاوانێك ســزای 
تونــدی دانــاوە. یاســا دانراوەكانی مرۆڤیش 
هەر بۆ رێكخســتنی ژیــان و رێگری بووە لە 
چەوســاندنەوە و زوڵمی بەهێزەكان بەســەر 
لاوازەكاندا، سزای یاساش وەك جۆرێك بووە 
لە تۆڵە لە لادەر و تاوانكارەكان. لە هەر سات 
و زەمینێكدا ئەو حوكمانە چەســپابن، مرۆڤ 

بە بەختــەوەری ژیاوە، هەر ســەردەمێكیش 
ئەو چوارچێوانەی ئاین و یاســا وەك )سزای 
دیــار و نادیار( بۆ مــرۆڤ دایناون فەرامۆش 
كرابــن، ژیانی مرۆڤەكان پــڕ بووە لە تاوانی 

جۆراوجۆری دڕندانە.
ئێســتا كوردســتان خەریكە پــێ دەنێتە 
ناو قۆناغێكی مەترســیدارەوە كە ســزا دیار 
و نادیــارەكان كاریگەرییان لەســەر رەفتاری 
تاكەكانــی كۆمەڵگە نامێنــێ، ئەمەش دەرگا 
بــۆ تاوانكاری و رەفتاری ناجــۆر دەكاتەوە. 
تەماشــا بكــەن ئــەو تاوانانــەی لــەم چەند 
ســاڵەی دوایــی لــە كوردســتان روویانداوە 
ئەگەر بــەراوردی بكەین بــە هەموو مێژووی 
كــورد، تاوانی هاوشــێوە لە هەزاران ســاڵی 
رابردووی ئــەم میللەتەدا نابینی. كوڕ دایكی 
خۆی سەردەبڕێت، دایك ئاگر لە منداڵەكانی 
بــەردەدات، باوك هەموو جگەر گۆشــەكانی 
خــۆی  باوكــی  كــوڕ  دەكات،  ژەهرخــوارد 
دەكوژێــت، برا خوشــك و براكانی دەكوژێت 
و ژن مێــردی دەخنكێنــێ و پیــاو ژنەكــەی 
هەڵدەواســێ. تاوانــكار دان بــە تاوانەكەیدا 
دەنێــت و نەك پەشــیمانی دەرنابڕێت، بگرە 
دراوســێ  دووبارەكردنەوەشــیەتی.  ئامادەی 
لەسەر شەڕی منداڵ، شۆفێر لەسەر فوللایتی 
ســەیارە، قوتابــی لەســەر كەمیــی نمــرە، 
كاســبكار لەسەر سڵاو، گەنج لەسەر نووكەی 
مۆبایــل و ســەتان نموونــەی تــر، هەمووی 
هــەر یەكتــری دەكوژن. پاســاو و هــۆكارە 
تایبەتییەكانیــان هەرچییــەك بــن، هۆكارە 

گشتییەكە تێكچوونی شــیرازەی كۆمەڵگەی 
كوردییە كە ســەرچاوەی لە سەروەرنەبوونی 

یاساوە گرتووە.
مــرۆڤ لە كاتێكدا دەســت بۆ تــاوان یان 
رەفتــاری ناجۆر نابات كە ترســێك لەناخیدا 
هەبێت. )ترس لە خواوەند، ترس لە یاســا، 
تــرس لە ویژدانی خود، تــرس لە كۆمەڵگە، 
تــرس لە كاردانەوەی تاوانلێكراو(. زۆرن ئەو 
مرۆڤانەی پابەندن بەو ترســانەوە، دەرفەتی 
بۆ دروســت دەبێت بتوانێــت تاوانێك بكات، 
یان ئارەزووی ئەنجامدانی دەكات و دەشزانێ 
كــەس ئاگای لــە تاوانەكەی نییــە، بەڵام لە 
ترســی خوا خۆی لەو تاوانە دووردەخاتەوە. 
یــان ویژدانــی خــۆی رێگەی نــادات. یان لە 
ترســی كۆمەڵگــە كــە وەك نەنگییــەك لێی 
بڕوانــن. بــەڵام ئەوانەش زۆرن كە ترســیان 
لەو ســزا نادیارانە نییە و دەربەستی هیچكام 
لەو ســنوور و چوارچێوانە نایەن كە لەناخی 
مرۆڤدا بۆ خۆپارێزی لەتاوان دروســتكراون. 
هــەر كۆمەڵگایەك ترســی ســزا نادیارەكانی 
تێدا نەما پێویســتە ســزا دیارەكان كە خۆی 
لە ســزای یاســادا دەبینێتــەوە، توند بكرێن 
تــا رێگە لــە تێكچوونی شــیرازەی كۆمەڵگە 

بگیرێت. 
ئێستا لە كوردستان خەڵكانێك پەیدا بوون 
كە ترســی هیچكام لــەو بنەما و بەهایانەیان 
نەمــاوە )نە خوا، نە ویــژدان، نە كۆمەڵگە( 
تەنانــەت ترســی ســزای یاساشــیان نییــە. 
چونكە لە بنەڕەتدا یاسا لە كوردستان لاوازە 

و تەنها بۆ كەســانی لاواز و بێدەسەڵاتەكانە. 
بۆیە دەبینی رۆژ لە دوای رۆژ رێژەی تاوان و 
جۆرایەتی تاوان لە زیادبووندان. كە یاســاش 
ســەروەر نەبــوو، كاردانــەوەی تاوانلێكــراو 
دەبێتــە دیوێكی تری تاوان، تۆڵەكردنەوە لە 
كەسوكار و خزم و بنەماڵە و وردە وردە سەر 
دەكێشــێ بۆ خێڵ و عەشیرەتی ئەنجامدەری 
تــاوان. بەمــەش شــیرازەی كۆمەڵگــە بــە 
ئەندازەیــەك تێكدەچێت كە مانایەك بۆ ژیان 

نامێنێتەوە. 
دەسەڵات لە كوردستان بەهۆی رەگوڕیشەی 
ململانێــی سیاســی و ناتەبایــی و ناكۆكــی 
حیزبەكانییــەوە چاوپۆشــی زۆری كــردووە 
لــە ئەنجامدەری ئەو تاوانــە جۆراوجۆرانە و 
زەمینــەی خۆشــكردووە بۆ پەرەســەندن و 
گەشــەكردنی ئەو عەقڵیەتانــەی باوەڕیان بە 
كوشتن و تۆڵەكردنەوەیە. تا یاساش لاوازتر 
بێت، دیاردەكە زیاتر پەرەدەستێنێ. دەبێت 
ئەوانەی دەربەســتی ئایندەی كوردســتانن، 
لە شــوێنێكدا ســنوورێك بۆ ئەم مەترسییە 
دابنێــن. رەنگە قۆناغی پێــش بیركردنەوە و 
دەســتبردن بــۆ پەروەردە، توندكردنی ســزا 
دیارەكانی وەك حوكمی یاسا )پەیڕەوكردنی 
ســزای لەســێدارەدان( گرنگترین كارێك بێت 
كە دەسەڵات لە كوردستان پەنای بۆ بەرێت.
زۆر لەوانــەی تاوانــی كوشــتن دەكــەن، 
دەبیستین كە پێشتریش تاوانی هاوشێوەیان 
كــردووە، بــەڵام لەبــەر ئــەوەی زینــدان لە 
كوردســتان شــوێنی چاكســازی نییە، بۆیە 

كاتێــك دێتەوە نــاو كۆمەڵگــە تاوانی دیكە 
دەكاتەوە، كەواتە بۆ ئەوەی ســزای تاوانكار 
بدرێــت و پەندێك بێت بۆ كەســانێكی تریش 
كە بیر لە تاوان دەكەنەوە، دەبێت ســاڵانێك 
كوردســتان پەنا بۆ لەســێدارەدان ببردرێت. 
بەڵام ئێســتا كەســێك كە ئــارەزووی تاوان 
دەكات دڵنیایە لەوەی یان ئازاد دەكرێت یان 
لە زینداندا بەباشی بەخێودەكرێت. بۆ رێگری 
لە تاوان پێویستە ترسێك هەبێت لە سزا، كە 
ســزای یاسا هەبوو رێگری لە تۆڵەكردنەوەی 

كۆمەڵایەتیش دەگرێت.
دڵنیــام كەســانێكیش بەپاســاوی مافــی 
مرۆڤ و ئازادی و چەند دروشمێكی رووكەش 
دژ بەوە دەبن كە سزای لەسێدارەدان پەیڕەو 
بكرێت. بەڵام با ئەو كەســانە بۆ یەك چركە 
خۆیان بخەنە شــوێنی ئەو دایــك و باوكەی 
تەرمــی كوڕەكەیــان دەدۆزنــەوە و تاوانكار 
دان بــەوەدا دەنێــت كــە تەنها لەبــەر ئەوە 
كوشتوویەتی جۆری مۆبایلەكەی جوان بووە. 
یــان ئەگەر كەســانێك پێیانوایە پابەندبوون 
بە یاسا و رێســا نێودەوڵەتییەكان و جیاواز 
دەرخستنی كوردســتان لە وڵاتانی ناوچەكە 
گرنگتــرە لەوە، دەبێت بەرچاویان روون بێت 
لــەوەی ئەم دیاردەیە كۆتایی پێ نەهێنرێت، 
بە زیادبوونی تاوان و بەرزبوونەوەی ژمارەی 
لــەوە  كوشــتن ســومعەی كوردســتان زۆر 
زیاتــر دەكەوێتە ژێر پرســیارەوە كە ســزای 
لــە ســێدارەدان بەســەر تاوانــكار و بكوژدا 

جێبەجێ بكات.  

گەورەترین هەڕەشەی 
سەر كوردستان

عارف قوربانی
 arifqurbany@yahoo.com

بــە درێژایــی دەیــان ســاڵی ڕابــردوو لــە 
ســایکۆلۆژیای تاکــی کــورد و سیاســەتوانانی 
ــدا هەمیشــە وەک هەڕەشــە  کوردســتاندا بەغ
لەســەر مــان و کیانــی کــوردی ســەیر کــراوە، 
هەمــان  بەرامبەریــش  لایەنــی  هەڵبــەت 
تێگەیشــتن یــان تێڕوانینــی بەرامبەر بــە کورد 
و دۆزی گەلــی کوردســتان هەبــووە. ئــەم دوو 
ئاراســتە و تێگەیشــتنە جیــاواز و دژبەیەکــە، 
ــە  ــردوودا ب ــاڵی ڕاب ــان س ــە دەی ــردووە ل وایک

تایبــەت لە شەســتەکانی ســەدەی ڕابــردووەوە 
تاکــوو ئەمــڕۆ، عێراق و کوردســتان ڕووبەڕووی 
گەلێــک کارەســاتی گــەورە و دڵتەزێن ببنەوە. 
لــە  جگــە  تێگەیشــتنە،  ئــەم  زاڵبوونــی 
قووڵترکردنــەوەی کارەســاتەکان و بەردەوامیی 
ــەدواوە  ــری ب ــی ت ــچ ئەنجامێک ــازارەکان هی ئ
نەبــووە. پــاش ســەدەیەک لــە مێــژووی نوێــی 
دەوڵەتــی عێــراق ئایــا کاتــی ئــەوە نەهاتــووە 
هــەردوو لایەنــی کێشــەکە )کورد-عــەرەب( بــە 

بەتایبەتیــش  میدیــا،  سۆشــیال   
فەیســبووك لــە باشــووری كوردســتاندا؛ 
ئامانجەكانــی  و  بەكارهێنــان  لــەڕووی 
پشــت بەكارهێنانییــەوە، ناتوانیــن تەنهــا 
رۆژنامــە  پاڵپشــتی  و  درێژەپێــدەر  وەك 
و میدیــای ئــازاد )دەســەڵاتی چــوارەم( 
ــەو  ــووە ب ــن. فەیســبووك ب تەماشــای بكەی
دەســەڵات و ســەنگەر و پەناگەیــەی كــە 
خــۆی  چــوارەم  دەســەڵاتی  هــەر  نــەك 
لــە پشــتیدا حەشــار داوە، بەڵكــو ســێ 
ــای  ــە هەمــوو توان دەســەڵاتەكەی تریــش ب
مــاددی و مەعنەویــی خۆیانــەوە هەوڵــی 
دەستبەســەرداگرتنی  و  كۆنترۆڵكــردن 

دەدەن.
ــێ  ــنوورێك ناناس ــچ س ــبووك هی  فەیس
ــن  ــەدەر نی ــش ب ــەس و لایەنێكی ــچ ك و هی
لــە قەڵەمــڕەوی دەســەڵاتەكەی. ئەگــەر 
ــەو شــتە بێــت كــە دەتوانێــت  دەســەڵات ئ
ملكەچــی  تــاك  رەفتارەكانــی  و  ئیــرادە 
ببێتــە  یــان  بــكات،  خــۆی  دونیابینیــی 
میكانیزمێــك بــۆ دووبــارە دابەشــكردنەوەی 
بــەو  باوەڕهێنــان  و  رەفتــار  مۆدێلــی 
ــەوە و  ــتەی بیركردن ــە ئاراس ــەی ك بەهایان
رەفتــاری مــرۆڤ دەكــەن، ئــەوا فەیســبووك 
دەســەڵاتە و هەموو دەســەڵاتەكانی تریشــی 
لەنــاوەوەی خۆیــدا هەڵگرتــووە و لە فۆرمی 

ــپهری  ــوهراب س ــارس س ــاعیری ف ــی ش قەول
تــر  جۆرێکــی  بــە  و  بشــۆن  چاوەکانیــان 
دونیــا ببینــن؟ ئایــا بەردەوامیــی سیاســەت و 
تێڕوانینەکانــی ڕابــردوو هەمدیــس نامانباتــەوە 
ســەر هەمــان ناونیشــانە هەڵەکــەی جــاران؟
حکومەتــە یــەک لــە دوای یەکەکانــی عێراق 
بــە درێژایــی دەیــان ســاڵی ڕابــردوو، هەمــوو 
شــێوازێکی سیاسی- ســەربازییان بەکارهێناوە 
بــۆ ســڕینەوە و لەناوبردنــی گەلــی کــورد 
یــان ســڕینەوەی شوناســی ڕەســەنی ئــەم 
ــە جەنــگ  ــە، ئەنجامەکەشــی جگــە ل نەتەوەی
و ماڵوێرانــی بــۆ هەمــوو گەلانــی عێــراق و 
بەفیڕۆدانی ســامان و ســەرمایەی ئەم وڵاتە و 
لەدەســتچوونی پێگەی هەرێمی و نێودەوڵەتی 
عێــراق هیچیتــر نەبــووە. گەلــی کوردســتانیش 
ئەیلوولــی/2017   /25 ڕیفراندۆمــی  پــاش 
ــان  ــە جیه ــەوت ک ــۆ دەرک ــتییەی ب ــەو ڕاس ئ
ــە  ــەک هــەر پێشــوازی ل ــڕۆ ن ــە دۆخــی ئەم ل
ــاکات،  ــتان ن ــی کوردس ــتبوونی دەوڵەت دروس
بەڵکــوو ئــەم هەنــگاوە وایکــرد کــە تەنانــەت 
هێــز و لایەنــە ناکۆکەکانیــش، کــۆک بــن لــە 
دژایەتیکردنــی گەلــی کوردســتان و لەباربردنی 

ــە. ــەم گەل ــی ئ خــەون و ئارەزووەکان

ئاخــۆ ئێســتا پــاش ئــەو هەمــوو هــەوراز و 
نشــێوە و ئــەو ئەزموونــە تاڵانــە، کــورد دەبــێ 
چــی بــکات؟ ئایا دەبێ سیاســەتی بەڕێکردنی 
ڕۆژ بگرێتەبــەر و بەغــدا وەک جــاران هــەر بــە 
هەڕەشــە ســەیر بــکات؟ کێشــەکان هــەر بــە 
هەڵواســراوی بهێڵێتــەوە و لەســەر یەکتــر 
کەڵەکەیــان بــکات، یاخــود بەغــدا بکاتــە 
دەرفەتێکــی نــوێ بــۆ بەهێزکردنی کوردســتان 

و چارەســەرکردنی کێشــەکان؟ 
سیاســەتێکی  گرتنەبــەری  بێگومــان 
پاســیڤ و نــاکارا لــە دۆخی ئێســتادا بە هیچ 
جۆرێــک لــە قازانجــی کورد نییــە کە چەندین 
کێشــەی هەڵواســراو و چارەســەرنەکراوی 
ســەرەکی هەیــە لەگــەڵ بەغــدا و پێویســتە 
ــەوەیان  ــەرەو پێش ــکات و ب ــەریان ب چارەس
ــدا دۆخــی ئێســتای  ــان کات ــە هەم ــات. ل بب
زاڵ بەســەر بەغــدا وەک لاوازیــی بەغــدا و 
ناکۆکیــی نێــوان لایەنە شــیعییەکان، ناکۆکی 
ئێران- ئەمەریکا و بوونی ســەرۆکوەزیرانێکی 
ــۆ  ــی ب ــتنێکی باش ــە تێگەیش ــڤ ک پۆزەتی
کێشــەی کــورد هەیــە، وا دەکــەن کــە کــورد 
بتوانــێ لــەم دۆخــەی ئێســتادا بەغــدا بکاتــە 
دەرفــەت و ســەکۆیەک بــۆ چارەســەرکردنی 

کێشــەکان. 
ــەی سیاســی و سیاســەتوانانی  دامودەزگ
کوردســتان، دەبــێ لــەم دۆخــەی ئێســتا 
بەغــدا  لەگــەڵ  کێشــەکان  بــدەن  هــەوڵ 
و  ببــەن  زیاتــر  هێورکردنــەوەی  بــەرەو 
متمانــە بــۆ پەیوەندییــە ئاڵۆزەکانــی چەندین 
ــەدەن  ــە ن ــەوە و ڕێگ ــردوو بگێڕن ــاڵی ڕاب س
بەڵکــوو  هەڕەشــە،  ببنــە  دەرفەتــەکان 
بــدەن  هــەوڵ  دەبــێ  پێچەوانــەوە،  بــە 
هەڕەشــەکان بکەنە دەرفــەت. بۆ تێپەڕاندنی 
ئــەم قۆناغــە، بەغــدا ئــەو شــوێنەیە کــە 
ــەیر  ــورد س ــەر ک ــە لەس ــێ وەک هەڕەش ناب
بکرێــت، بەڵکــوو دەبــێ وەک دەرفەتێــک 
ســەیر بکرێــت بۆ ئاشــتی و چارەســەرکردنی 
کێشــەکان و گەشــەپێدان و هەســتانەوەی 
کوردســتان. بێگومــان بــۆ کەڵکوەرگرتــن 
لــەم هەلــە دەبــێ کــورد عەقڵیەتــی زۆرینە و 
کەمینــە و باڵادەســت و بندەســت تێپەڕێنــێ 
ــە  ــە ل ــکات ک ــە ڕزگار ب ــەو دۆخ ــۆی ل و خ
ژێــر کاریگەریــی هێــز و لایەنــە عەرەبییــەکان 
ــکات،  ــەت ب ــوان سیاس ــدا وەک می ــە بەغ ل
ــدات وەک هێزێکــی  ــەوڵ ب ــێ ه بەڵکــوو دەب
کاریگــەر و کارتێکــەر و خــاوەن مــاڵ بێتــە 

مەیــدان و ســوود لــە هەڵە ســتراتیجییەکانی 
ڕابــردووی وەربگرێــت و لاپەڕەیەکــی نــوێ لە 

ــەوە. ــدا هەڵبدات ــە بەغ ــەتکردن ل سیاس
ــورد  ــەم مەبەســتەش، پێویســتە ک ــۆ ئ ب
ســەرەتا لاپەڕەیەکــی نــوێ لــە ناوخۆیــدا 
هەڵبداتــەوە و خــۆی لــەو پەرتەوازەییــەی 
تێیکەوتــووە  کــە  بــکات  دەربــاز  ئێســتا 
فراکســیۆنە  هەمــوو  هەوڵبــدات  و 
ــراق  ــی عێ ــاو پەرلەمان ــتانییەکانی ن کوردس
ــە چوارچێــوەی فراکســیۆنێکدا،  یەکبخــات ل
ــە هەڵســوکەوت  ــوێ ل هــەروا لاپەڕەیەکــی ن
و  هەڵبداتــەوە  ســەرۆککۆماردا  لەگــەڵ 
ــە  ــورد ل ــی ک ــۆ بەهێزکردن ــە ب ــەم پێگەی ئ
بەغــدا بەکاربهێنــێ. هــەروا تیمــی وزاری 
و پەرلەمانیــی کوردســتان لــە بەغــدا بــە 
یــەک ئاراســتە و سیاســەت هەنــگاو بنێــن و 
هاوپەیمانــی لەگــەڵ فراکســیۆنەکانی دیکەی 
نــاو پەرلەمانــی عێراقــدا ببەســتن. کــورد بــە 
گرتنەبەری سیاســەتێکی ئەکتیڤ و کاریگەر 
و کارتێکــەر، دەبــێ خــۆی لــە گۆشــەگیری و 
نامۆیــی لــە بەغــدای پایتەخــت ڕزگار بــکات 
و لەبــری هەڕەشــە، بەغــدا بکاتــە دەرفەتــی 
گەشــەپێدان و بەهێزکردنــی کوردســتان.       

جیاجیــادا و بــەو زمانــە رۆژانەییــەی خــۆی 
جارێكــی دیكــە دەرخــواردی كۆمەڵــگا و 

تاكەكانــی دەداتــەوە. 
تەكنەلۆژیــای  و  ئینتەرنێــت   
پێشــكەوتووی ســەردەم لــە دەیــان كەناڵــی 
خزاندووەتــە  خۆیــان  جۆربەجــۆرەوە‌ 
ســەردەمە،  ئــەم  مرۆڤــی  ژیانــی  نــاو 
لــەڕووی بەكارهێنــان و جۆریشــەوە؛ بــێ 
و  رەهەنــدن  فــرە  و  فرەڕەنــگ  هەژمــار 
وەســتاوە  ئــەوە  لەســەر  بازاڕەكەشــیان 
ــوزاری  ــە خزمەتگ ــن ب ــان دەتوان ــە كامی ك
ــازە و سەرنجڕاكێشــەوە  و ئەپلیكەیشــنی ت
بۆخۆیــان  بەكارهێنەرەكانیــان  ســەرنجی 
رابكێشــن؟ لەنــاو ئەوانیشــدا فەیســبووك و 
تــۆڕە كۆمەڵایەتییەكانــی هاوشــێوەی ئــەو، 
ئەوەیــان بــۆ خۆیــان مســۆگەر كــردووە كــە 
ــن،  ــن بكرێ ــەم پۆلێ ــەڵاتی پێنج وەك دەس
بەجۆرێــك كــەوا كاریگــەری و هێزیــان زۆر 
ــە  ــرە، چونك ــوارەم زیات ــەڵاتی چ ــە دەس ل
ــان  ــێكدا جێگای ــوو كەس ــی هەم ــە گیرفان ل
لــە خێرایــی گواســتنەوەی  و  بووەتــەوە 
هەمەڕەنگیشــدا،  زانیاریــی  و  هــەواڵ 
شــوێنیان بــە رۆژنامــە و میدیــای چاپكــراو 
و تەنانــەت بینــراو و بیســتراویش چــۆڵ 

كــردووە.
 ئابــووری پێشــكەوتووی جیهــان بــە 

پشتبەســتن بــە تەكنەلۆژیــا و ئینتەرنێــت، 
لەســەر  ســەرمایەگوزاری  زۆرتریــن 
سۆشــیال  و  كۆمەڵایەتییــەكان  تــۆڕە 
لــە  نــەك هــەر تەنیــا  میدیــا كــردووە. 
ــیۆن  ــەر و فاش ــە هون ــو ل ــدا، بەڵك ئابووری
و سیاسەتیشــدا، فەیســبووك بــووە بــەو 
دەســەڵاتەی كــە زۆرتریــن ئامادەیــی لــە 
فــەزای گشــتیی كۆمەڵگادا هەیــە. مینبەری 
نــەك هــەر بــە تەنیــا گروپــە كۆمەڵایەتییــە 
ــی و  سەردەســتەكان و كەســایەتییە جیهان
ــەری  ــە مینب ــووە ب ــو ب ناســراوەكانە، بەڵك
ــەو  ــەت ئ ــە پەراوێزخــراوەكان و تەنان گروپ
ــە دونیــای واقعیــدا هیــچ  كەســانەش كــە ل
دونیــای  لــە  و  نەیدەخوێندنــەوە  كــەس 
توانیویانــە  فەیســبووكەوە  مەجازیــی 
ــەو دونیــا واقعییــەی كــە  ــۆ ئ بگەڕێنــەوە ب
پێشــتر تیایــدا خاوەنــی هیــچ دانپێدانانێــك 
و  ناســراون  لەناویــدا  ئێســتا  و  نەبــوون 

خــاوەن پێگــەن. 
 لــەو وڵاتانەشــدا كــە دەیــان ســاڵ بــوو 
نەیاندەهێشــت دەســەڵاتی چــوارەم ســەر 
بــەرز بكاتــەوە یــان هــەر وجــودی هەبێــت؛ 
سۆشــیال میدیــا توانــی بــاز بــدات بەســەر 
بەشــدارییەكی  و  بەربەســتەكاندا  هەمــوو 
كارای هەبێــت لــە دروســتكردنی ناڕەزایەتی 
و هەڵگیرســاندنی شــۆڕش و رووخاندنــی 

بەجۆرێــك  دیكتاتۆرەكانــدا،  دەســەڵاتی 
ئــەوەی كــە دەســەڵاتی چــوارەم ســاڵانێك 
هەژموونــی  لــە  دەربازبــوون  بــۆ  بــوو 
دەدا،  بــۆ  هەوڵــی  تــر  دەســەڵاتەكانی 
ــەك  ــدا ن ــی كورت ــە ماوەیەك ــبووك ل فەیس
هــەر پێویســتی بــە مۆڵەتــی ئــەوان نەبــوو، 
و  پێچانــەوە  دەسەڵاتەكانیشــی  بەڵكــو 

هەڵیدایــە زبڵدانــی مێــژووەوە. 
 لــە هەرێمــی كوردســتاندا؛ دەتوانیــن بــە 
فەیســبووك بڵێیــن دەســەڵاتی پێنجــەم، 
ــە بوونــی دەســەڵاتی چــوارەم  ئەگەرچــی ل
لــە ســنوور و  نیــم، وەك چــۆن  دڵنیــا 
ــەڵاتەكانی  ــبوونی دەس ــكرایی و دابەش ئاش
یەكــەم و دووەم و ســێیەمیش هــەر دڵنیــا 
نیــم، بــەڵام دەتوانــم ئــەوە ببینــم كــە 
هەموویــان بەجۆرێــك لەگــەڵ دەســەڵاتی 
و  مامەڵــە  )فەیســبووك(  پێنجەمــدا 
ســەودایان هەیــە و ناتوانــن خۆیــان لــە 
بــوون كاریگەرییەكانــی بپارێــزن، هــەروەك 
چــۆن ناتوانــن دەســتبەرداری ئــەوەش بــن 
ــن.  ــەڵاتە بەكاربهێن ــەو دەس ــۆن ئ ــە چ ك
 لە هەرێمی كوردســتاندا، قوربانییەكانی 
كــەم  پێنجــەم  دەســەڵاتی  دەســتی 
نیــن؛ لەســایەی دەســەڵات و هەژموونــی 
ــە  ــە رۆژان ــە ئێم ــە ل ــبووكدا، هەریەك فەیس
رووبــەڕووی دەیــان شــەپۆلی دەنگوبــاس و 

زانیــاری و ورتــە ورت دەبینــەوە، چاومــان 
دەچێتــە ســەر ســەدان وێنــە و ڤیدیــۆ 
و گرافیــك و ســكێجی رەنــگاو رەنــگ و 
هەمەچەشــن؛ تیایانــدا هــەر لــە كۆمیدیــاوە 
بــۆ تراژیدیــا و هــەر لــە پیاهەڵدانــەوە بــۆ 
ــد و  ــەر دی ــە ب ــدن، دێن داشــۆرین و ناوزڕان
هۆشــمان، هەیانــە دڵخۆشــت دەكــەن و 
زۆریــان دڵتەنــگ و وەڕزت دەكــەن، هەمــوو 
هەســتێكت لــەلا دروســت دەكــەن تەنهــا 
ــە  ــەڵام چونك ــت؛ ب ــی نەبێ ــتی دڵنیای هەس
دەســەڵاتە و هێــزی كۆنترۆڵكردنــی هەیــە، 
ــو  ــن، بەڵك ــتبەرداری نابی ــەر دەس ــەك ه ن
شــتێكیش  هیــچ  دەچیــن.  بەدواشــیدا 
واقیعــی ئــەو دەســەڵاتە و كاریگەرییەكانــی 
ناگۆڕێــت،  كۆمەڵــگاوە  و  تــاك  بەســەر 
ــت  ــەكان نەبێ ــی تاك تێگەیشــتن و دونیابین
بــۆ واقیعــی ژیانــی خۆیــان. چونكــە هەمــوو 
تێگەیشــتنی  بەگوێــرەی  دەســەڵاتەكان 
تاكــەكان بــۆ ژیانــی خۆیــان رەفتــار دەكەن 
دەگــرن،  كۆمەڵــگادا  بەســەر  دەســت  و 
و  بێــت  دەســەڵات  فەیســبووك  ئەگــەر 
ئاراســتەكردنی  بــۆ  بێــت  مۆدێلێكیــش 
رەفتــار و دونیابینــی ئێمــە، ســەرئەنجام 
لــە فەیســبووكەوە  كــە  ئــەوەی  هەمــوو 
دەردەچێــت، رەنگدانــەوەی تێگەیشــتن و 

ــان. ــی خۆم ــۆ حاڵ ــە ب ــی ئێمەی دونیابین

بەغدا وەک دەرفەت 
یان هەڕەشە؟

 دەسەڵاتی پێنجەم! 

ئازاد وەڵەدبەگی

رابەر تەڵعەت

یەكێتی لە روانگای مێژووی خۆی و ئەو 
تەقســیمە جوگرافییەی كە بە درێژایی نیو 
ســەدە لە كوردســتان درووســت بووە، لە 
خراپترین حاڵەتیشــدا، خۆی پێ لە پارتی 
كەمتــر نییــە. ئەگەرچــی تا ئێســتاش بە 
رواڵەت براگەورەیی پارتی قەبوڵ كردووە، 

بەڵام هەر كاتێك بۆی لوابێت، دەگگەیەكی 
لــە پارتی داوە. بە واتایەكی دیكە یەكێتی 
میراتێكە كە ئەگەر هیچیشــی پێ نەكرێت، 

دەتوانێ تێكیبدات. 
لــە 23ی حوزەیرانــی 2015، قودرەتی 
تێكدانــی گــۆڕان ئیســپات بــوو؛ ناوماڵی 

سەركونسوڵی ژاپۆنیش نەگرن!

پارتی فیشەك لە قاچی 
خۆی نادات

وه‌ك دوبه‌ی بكه‌ین؟
له‌كاتــی واژۆكردنــی رێككه‌وتنه‌كــه‌ی پارتی 
و یه‌كێتــی، پشــوویه‌كی كورتم لــه‌ كار دابوو، 
خه‌ریكی خوێندنه‌وه‌ی نوێترین كتێبی محه‌ممه‌د 
بن راشــد ئال مه‌كتووم بووم. حاكمی دوبه‌ی و 
كــوڕی ئه‌و ماڵباته‌ی له‌ ماوه‌ی كه‌متر له‌ په‌نجا 
ســاڵی رابردوودا له‌ هیچه‌وه‌ و له‌ســه‌ر لم، وڵات 
و شــارێكیان خوڵقاندووه‌‌ ده‌بــێ هه‌موو عه‌ره‌ب 
شــانازیی پێوه‌ بكه‌ن. پاش بینینی دیمه‌نه‌كانی 
واژۆكردنی رێككه‌وتنه‌كه‌ و بیســتنی قســه‌كانی 
ســه‌رۆكی داهاتووی هه‌رێمی كوردســتان، هیچ 
شــتێكم به‌ گرنگتــر نه‌زانی له‌وه‌ی به‌شــێك له‌ 
رووداوه‌ په‌ندئامێزه‌كانی نێو كتێبی )قصتی( بۆ 
سیاســییه‌كانی كوردستان و خوێنه‌رانی دیكه‌ی 
ئه‌م چه‌ند دێڕه‌ بنووســمه‌وه‌. چه‌نده‌ كاریگه‌ریی 
ده‌بێت نازانم، به‌ڵام ده‌زانم پێویستمان پێیه‌تی.

هه‌ڵبه‌ت مه‌رج نییه‌ هه‌موو ئه‌و شتانه‌ی حاكمی 
دوبه‌ی له‌ كتێبه‌كه‌یدا باســیكردوون راســت بن، 
به‌ڵام چیرۆكی ســه‌ركه‌وتنی حوكمڕانییه‌كه‌ی له‌ 
دوبه‌ی واده‌كات درۆكانیشیمان له‌ دڵ گران نه‌بن! 
ئه‌و باسی دانوستاندنی دوورودرێژی پێكهێنانی 
ده‌وڵه‌تی ئیمارات ده‌كات كه‌ شێخ راشدی باوكی 
و شــێخ زایدی حاكمــی ئه‌وكاتی ئه‌بــوو زه‌بی 
رۆڵی ســه‌ره‌كییان تێداگێڕاوه‌ و چه‌ندین مانگی 
خایانــدووه‌ به‌ڵام له‌كۆتاییــدا ئه‌نجامی هه‌بووه‌. 
قســه‌كانی نێچیرڤان بارزانی له‌كاتی واژۆكردنی 
رێككه‌وتنه‌كه‌ له‌گه‌ڵ كۆســره‌ت ره‌سووڵ قسه‌ی 
محه‌ممــه‌د بن راشــدی بیرهێنامــه‌وه‌ كه‌ ده‌ڵێ 
روئیای بینینی ئیماراتی یه‌كگرتوو گه‌وره‌تر بوو 
له‌ ماندووبــوون له‌و دانوســتاندنانه‌ی راوێژكاره‌ 
بیانییه‌كان‌ له‌جیاتی ئه‌وه‌ی وابكه‌ن زووتر بگاته‌ 
ئه‌نجــام، بۆ خاتــری باخه‌ڵی خۆیان قورســتر 
و درێژتریــان ده‌كــرد و هه‌رجاره‌ی ده‌ســتێكی 
ده‌ره‌كی له‌مپه‌رێكی نوێی بۆ دروســتده‌كرد. ئه‌و 
باسی ئه‌و چركه‌ســاته‌ ده‌كات كه‌ شێخ راشد و 
شــێخ زاید به‌پێچه‌وانه‌ی خووی ســه‌رۆك و میر 
و شــێخ و سه‌ركرده‌كانی رۆژهه‌ڵاتی نێوه‌ڕاست، 
له‌جیاتی ئه‌وه‌ی له‌ســه‌ر سه‌رۆكایه‌تیی ده‌وڵه‌ته‌ 
نوێیەكه‌ شه‌ڕ بكه‌ن، شه‌ڕی ئه‌وه‌یان بوو‌‌ كامیان 

ببنه‌ جێگر و ئه‌ویدیكه‌ بكه‌نه‌ سه‌رۆكی خۆیان.
حاكمی دوبه‌ی چیرۆكی خه‌مگینی سه‌فه‌رێكی 
باوكــی به‌ تــه‌واوی ماڵباته‌وه‌ بۆ له‌نــده‌ن و بۆ 
ده‌گێڕێتــه‌وه‌  به‌ریتانیــا  ســه‌رۆكوه‌زیرانی  لای 
كه‌ چۆن له‌ شه‌ســته‌كاندا هه‌موویــان چوونه‌ته‌ 
ئــه‌وێ بۆئــه‌وه‌ی لێی بپاڕێنــه‌وه‌ رێگه‌یان بدات 
فڕۆكه‌خانه‌یه‌كــی بچكۆله‌ لــه‌ دوبه‌ی بكه‌نه‌وه‌ و 
چیدیكــه‌ بۆ هاتوچۆ ناچارنه‌بن بچنه‌ شــاریقه‌. 
ئه‌مه‌ ئه‌وكاته‌ی بیرهێنامه‌وه‌ كه‌ له‌ كوردســتان 
ناچاربووین بۆ ســواربوونی فڕۆكه‌ بچینه‌ توركیا 
و ســووریا و ئێران و له‌كاتی گشتپرسییه‌كه‌شدا 
گه‌ڕابووینــه‌وه‌ ئــه‌و خاڵی ســفره‌ی كه‌ له‌ســه‌ر 
سنووره‌كان عه‌ســكه‌رێك به‌ هه‌زار سین و جیم 
رێگه‌مان بــدات به‌ ئۆتۆمبێل خۆمان بگه‌یه‌نینه‌ 
یه‌كێك له‌ فڕۆكه‌خانه‌كانیان. محه‌ممه‌د بن راشد 
له‌كاتێكدا ئه‌و چیرۆكه‌ ده‌گێڕێته‌وه‌ كه‌ وه‌ك خۆی 
ده‌ڵێت به‌و روئیایه‌ی بــۆ گه‌وره‌بوون هه‌یانبوو، 
وایانكرد ئێستا فڕۆكه‌خانه‌ی دوبه‌ی و په‌یوه‌ندیی 
له‌گه‌ڵ كه‌ناراوه‌كانی ببێته‌ یه‌كێك له‌ گه‌وره‌ترین 

سه‌رچاوه‌كانی بازرگانی و گه‌شتیاری له‌ جیهاندا.
چیرۆكه‌كانــی كتێبه‌كــه‌ی حاكمــی دوبــه‌ی 
جیــاوازن، به‌ڵام هه‌موویان له‌ چه‌ند لاپه‌ڕه‌یه‌كدا 
لــه‌ پێچ و په‌نای كتێبه‌كه‌دا پوخت كراونه‌ته‌وه‌. 
ئــه‌و ده‌ڵێت نهێنیــی ســه‌ركه‌وتنی دوبه‌ی هه‌ر 
خۆجیانه‌كردنــه‌وه‌ی ماڵباتــی فه‌رمانــڕه‌وا لــه‌ 
خه‌ڵكه‌كــه‌ی نه‌بــووه‌، به‌ڵكو ئــه‌وه‌ش بووه‌ كه‌ 
شــێخ راشدی باوكی و شــێخ سه‌عیدی باپیری 
و محه‌ممه‌د بن راشد بۆخۆیشی خشت به‌ خشت 
و دیوار به‌ دیوار به‌ ده‌ســتی خۆیان به‌شدارییان 
له‌ گه‌وره‌كردنیدا كردووه‌ و ئاره‌قەیان بۆ رشتووه‌ 
و خۆشیانویســتووه‌. واته‌ ئه‌گه‌ر ئاغاش بووبن، 

ئاغایه‌كی ته‌مبه‌ڵ نه‌بوون.
ئه‌و چــوار هۆكاره‌كــه‌ی گه‌وره‌بوونی دوبه‌ی 
و له‌ویــش واوه‌تــر ئیمارات به‌ ســاده‌یی پوخت 

ده‌كاته‌وه‌:
یه‌كه‌م، دادپه‌روه‌ری بۆ هه‌موو دانیشــتووانی 
دوبه‌یه‌ و ده‌بێ هه‌موویان وه‌ك یه‌ك هه‌ســت به‌ 
ته‌ناهــی و ئارامــی بكه‌ن. ئــه‌و ده‌ڵێت له‌ باوك 
و باپیرانــی ماڵباته‌كه‌یانــه‌وه‌ ئــه‌وه‌ خاڵێكــی 
ده‌ســتووره‌ نه‌نووســراوه‌كه‌یان بــووه‌ كــه‌ نابێ 
كــه‌س‌ دانیشــتووی دوبــه‌ی بێت و هه‌ســت به‌ 
نادادپه‌روه‌ری بكات. خاڵی دووه‌می ده‌ســتووره‌ 
نه‌نووســراوه‌كه‌ی دوبــه‌ی په‌یوه‌ندیــی بــاش و 
هاوســه‌نگه‌ له‌گــه‌ڵ ده‌وروبه‌ر، له‌ســه‌ر بنه‌مای 
ئه‌وه‌ی ده‌ســتدرێژی له‌ كه‌س ناكــه‌ن، به‌ڵام له‌ 
كه‌سیشــی قبــوڵ ناكه‌ن. خاڵی ســێیه‌م كه‌ به‌ 
بڕوای من زۆر سه‌رنجڕاكێشه‌، ئه‌وه‌یه‌ كه‌ ماڵباتی 
بن راشــد بڕیاریانداوه‌ دوبه‌ی به‌ڕووی هه‌موواندا 
بكرێته‌وه‌ و پێشوازی له‌ هه‌ر كه‌س و كۆمپانیا و 
ده‌وڵه‌تێك ده‌كه‌ن كه‌ بیه‌وێ خزمه‌تی ئابووریی 
دوبــه‌ی بكات. به‌ڵام به‌وه‌شــه‌وه‌ نه‌وه‌ســتاون و 
یاســای ژماره‌ چواریشــیان دانــاوه‌، كه‌ بریتییه‌ 
له‌ هه‌مه‌چه‌شــنكردنی ســه‌رچاوه‌كانی ئابووریی 
دوبــه‌ی. ئه‌ویــش دوای ئــه‌وه‌ هاتــووه‌ كــه‌ له‌ 
بازرگانیی مرواریدا گورزی به‌هێزیان به‌ركه‌وتووه‌ 
و دواتــر بڕیاریانــداوه‌ ته‌نیــا پشــت بــه‌ یــه‌ك 
ســه‌رچاوه‌ی دارایی نه‌به‌ســتن و له‌په‌نای ده‌ریا 
و ئاســمان و نه‌وت و مــرواری، خزمه‌تگوزاریش 
به‌ جیهان بفرۆشــن. حاكمی دوبه‌ی ده‌ڵێت زۆر 
كه‌س لێمده‌پرســن ئه‌و هه‌موو شاری راگه‌یاندن 
و ئینته‌رنێت و فڕۆكه‌خانه‌ نوێیانه‌تان بۆچییه‌؟ 
منیش له‌وه‌ڵامدا ده‌ڵێم هه‌مه‌چه‌شنی گه‌وره‌مان 

ده‌كات.
جــا راســتییه‌كه‌ی ئه‌گــه‌ر له‌ چوار ســاڵی 
داهاتــوودا حوكمڕانییه‌كــی ســه‌قامگیرمان لــه‌ 
كوردســتان هه‌بێــت، كــه‌ هیــوادارم هه‌بــێ و 
ئومێدیش زۆره‌ وابێت، زۆر پێویســتمان به‌وه‌یه‌ 
ئه‌و نموونه‌ سه‌ركه‌وتووانه‌ی جیهان بخوێنینه‌وه‌ و 
له‌جیاتی نائومێدی هه‌وڵبده‌ین شته‌ جوانه‌كانیان 
كۆپــی بكه‌یــن، چونكه‌ ئــه‌وه‌ی ئێمه‌ لــه‌ڕووی 
توانــای مرۆیــی و ئابــووری و سرووشــتییه‌وه‌ 
له‌به‌رده‌ســتمانه‌، خه‌ڵكی دوبه‌ی و ئیمارات له‌و 
ســه‌رده‌مه‌دا كه‌ ده‌ســتیانپێكرد له‌به‌رده‌ستیان 
نه‌بــوو، به‌ڵام ئه‌وان بیركردنه‌وه‌ی خۆیان گه‌وره 
‌كــرد و به‌پێچه‌وانه‌ی ئێمه‌وه‌ روئیایه‌كی روون و 

فروانیان بۆ دوبه‌ی هه‌بوو.

خۆیان تێكدا و هیچیشیان دەستنەكەوت! 
بــۆ  بــە مەبەســت و  ئەمجــارە پارتــی 
لــە  قایــم  جێپێیەكــی  درووســتكردنی 
ســلێمانی، گۆڕان وەكو ئەســپی تەڕوادە 
بەكاردێنێ. راستە گۆڕان زۆر سوودمەندە 
لەو رێككەوتنەی كە ئێســتا كراوە، بەڵام 
دیســانیش پارتــی دوای ئــەوەی دڵنیــا 
بــووەوە كــە لــە خراپتریــن حاڵەتیشــدا 
ئیمكانــی گەڕانەوەی گۆڕان بۆ باوەشــی 
یەكێتــی لەئــارادا نییــە، وەبەرهێنانێكی 
سیاســیی دوورمەودای لەسەر ئەو بابەتە 

كرد.
رێككەوتنی یەكەمی پارتی و گۆڕان بۆ 
پێكهێنانــی كابینەی هەشــتەم لە 2014 
مەبەســت لێــی ئاوتكردنــی یەكێتی بوو، 

دەركەوت ناكرێ. رێككەوتنی دەباشــانی 
یەكێتــی و گۆڕانیــش بــۆ ئەوە بــوو كە 
یەكێتــی دەیویســت گــۆڕان بگەڕێنێتەوە 
ناو یەكێتی. ئەوەش سەری نەگرت، بەڵام 
رێككەوتنــی ئەمجــارەی گــۆڕان و پارتی 
بناغەیەكــی ســاغڵەمی هەیــە كە ئەویش 
بریتییە لەوەی وەك گوشــاری سیاسی بۆ 
ســەر یەكێتی بەكاردەهێنرێت و لەلایەكی 
دیكــەوە پارتــی گەرەنتیی مانــەوەی ئەو 
هێــزە لە گۆڕەپانــی سیاســی دەدات بە 
گــۆڕان. ئــەوە رێــك مێــژووی مەهەپە و 
ئاكپارتییــە كــە دوو لە سەرســەختترین 
ركابــەرەكان بوونە هاوپەیمانی یەكتری و 
هەردووكیان هێزی مانەوە و دەســەڵاتیان 

لە یەكتریدا دەبیننەوە.

بــۆ یەكەمجار لە مێــژووی وڵاتی ژاپۆن، 
زانكــۆی لێكۆڵینــەوەی بیانــی لــە تۆكیۆ 
لە 1ی نیســانی ئەمســاڵەوە، كۆرســێكی 
فێركردنــی زمانی كوردی بۆ 40 فێرخوازی 

كردووەتــەوە.  ژاپۆنــی  رەچەڵــەك  بــە 
كۆرســەكە لە لایەن مامۆستایەكی كوردی 
و  بەڕێوەدەچێــت  باكــوور  كوردســتانی 
هەفتانــە چــوار ســەعات دەرســی زمانی 

كوردی بە فێرخــوازەكان دەگوترێتەوە. تا 
ئێرە ئاساییە.

توومەز توركیا ئەو هەواڵەی بیستووە!
خێرا لــە رێگــەی وەزارەتــی دەرەوەی 
وڵاتەكەیانــەوە پەیوەندییــان بە وەزارەتی 
داوایــان  و  كــردووە  ژاپۆنــەوە  دەرەوەی 
كۆرســانە  ئــەو  دەســتبەجێ  كــردووە 
بوەســتێنن. وەڵامــی وەزارەتــی دەرەوەی 
ژاپۆن ئەوە بووە كە خوێندن و قســەكردن 
و  بنچینەییــە  مافێكــی  زمانــەكان  بــە 
دەستووری ژاپۆن دەیپارێزێ. نە حكومەت 
و نە وەزارەتەكان ناتوانن رێگری لەو مافە 

بكەن.

یاســۆ،  مــۆری  كاتســومی  رەنگبــێ 
سەركونســوڵی ژاپــۆن لە هەولێــر یەكەم 
ژاپۆنــی بێت كە بــە زمانی كوردی قســە 
دەكات. لــەو روانگەیــەوە كــە حكومەتــی 
ئێســتای توركیا قۆڵی لــە دژایەتیكردن و 
ســڕینەوەی زمان و كولتــووری كوردی لە 
كوردســتانی باكوور و رۆژئاوا هەڵكردووە، 
دوور نییە ئەمری گرتنێكیش بۆ كاتسومی 
مۆری یاسۆ دەربكات! ئەم كابرایە دووجار 
تۆمەتبــارە، یەكەمیان بــە هۆی ئەوەی بە 
كــوردی قســە دەكات، دووەمیــان بەهۆی 
ئەوەی كە بەوە نەوەستاوە و تەنانەت جلی 

كوردیشی لەبەركردووە.

لە 3ی كانوونــی یەكەمی 2018 وە كە 
پارتی بەربژێرەكانی خۆی بۆ پۆســتەكانی 
سەرۆكی هەرێمی كوردستان و سەرۆكایەتی 
حكومەتــی هەرێــم راگەیانــد، ئیتــر پێی 
نایــە قۆناغێكــی نوێــوە. بــۆ ئەوانەی لە 
نزیكەوە ئــاگاداری كێشمەكێشــەكانی ناو 
پارتین، شــتێكی ئاسایی بوو، ئەمجارەش 

نەبووایــە دەبــوو چــوار ســاڵی دیكە ئەو 
دەستاودەســتكردنە هــەر بكــرێ، بــەڵام 
پێدەچــوو بۆ بەشــێكی زۆری ناو پارتی و 
تەنانەت دەرەوەی پارتیش شتێكی لەناكاو 
بووبێت و رای گشتی بۆ ئامادە نەكرابێت.
رەنگبێ لەناو پارتی نیقاشێك هەبووبێت 
لەســەر چۆنیەتی دابەشــكردنی پۆست و 

دەسەڵاتەكانی سەرۆكی هەرێم و سەرۆكی 
حكومــەت، بــەڵام نەبووەتــە خیــاف و 
ناكۆكیی جددی لێ نەكەوتووەتەوە، چونكە 
لەنــاو پارتیــدا هەمیشــە مەرجەعیەتێكی 
بەهێــز و خاوەن بڕیار هەیە كە قەت رێگە 
نادات نیقاش و ململانێكان بگاتە ئاستێك 
دووبەرەكی لێبكەوێتەوە، چونكە فاكتەری 
سەرۆك بارزانی هەمیشە یەكلاكەرەوەیە و 
پارێزەری ســەقامگیریی ناوخۆی پارتی و 

ناوماڵی كوردیشە.
پارتــی  ئێســتا  گۆڕانكارییــەی  ئــەو 
كردوویەتی و بووەتە بەشــێك لە هۆكاری 
حكومــەت،  پێكهێنانــی  دواكەوتنــی 
هەنگاوێكی ســتراتیژیی گەورەی ســەرۆك 
بارزانییــە بــۆ داهاتــوو. هەندێــك كــەس 
هاوكێشەكە لە گۆشــەنیگای بەرژەوەندیی 
خۆیانــەوە دەبینــن كە ســەرۆك وەزیرانی 
پێشــوو جێگەی خۆی داوە بە كەســێكی 
دیكــە و هــەوڵ دەدەن وەكــو ئینقلابێــك 
ســەیری بكەن لەكاتێكــدا وا نییە. ئەگەر 
نێچیرڤــان بارزانــی بــۆ یــەك چركــەش 
پێداگری لەســەر مانەوەی خۆی بكردبایە، 

هــەر ســەرۆكی  دیكــەش  چــوار ســاڵی 
حكومەت دەبوو. بەڵام ئەو دیوەشی نابینن 
كــە دەركــەوت لەنــاو هەموو كــورد تەنها 
یەك كەس هەیە بتوانێ جێگەی ســەرۆك 
بارزانــی )بە هەمــوو دەســەڵاتەكانیەوە( 
لــە ســەرۆكایەتی كوردســتان بگرێتــەوە 
كــە ئەویش نێچیرڤــان بارزانییــە، ئەگەر 
جێگــەی  چووبێتــە  بارزانــی  مەســروور 
نێچیرڤــان بارزانــی و ئەمانەتی حكومەتی 
پێ سپێردرابێت، ئەوا نێچیرڤان بارزانیش 
ئەمانەتی سەرۆكایەتی هەرێمی كوردستان 
و هــاوكات ســەرۆكایەتی پارتیشــی پــێ 
ئــەم متمانەیــەی ســەرۆك  ســپێردراوە. 
بارزانی شتێكی كەم نییە، بۆیە گرەوكردن 
لەســەر ئــەوەی كــە پارتــی لەناوخــۆی 
خۆیــدا )خیــاف(ی هەیــە، گرەوكردنــە 
لەسەر ئەســپی تۆپیو. كاركردی سەرۆكی 
داهاتــووی هەرێــم و ســەرۆكی حكومەتی 
هەرێم بەڵگە دەبن بۆ راســتیی ئەوەی كە 
ئەو جێگۆڕكێیە هەرچەند بێ ئامادەكاریش 
بووبێــت، رەهەندێكی ســتراتیژیی هەم بۆ 

پارتی و هەم بۆ كوردستان هەیە.

شكستی نوخبەی 
سیاسیی نوێ

مەبەســت لە نوخبەی سیاسی ئەو كەمینە 
سیاســیەیە كــە كاریگــەری زۆریــان لەســەر 
پرۆســەی سیاســی ‌و ئاراســتەكردنی بڕیاری 
سیاســی و دابەشــكردنی دەســەڵات ‌و سامان 
لــە كۆمەڵــگادا هەیە. ئەوەی من مەبەســتمە 
لــەم بابەتــەدا تاوتوێــی بكەم ئــەو قەیرانەیە 
كــە نوخبەی سیاســی نوێ، یاخــود نوخبەی 
بەدەســتییەوە  راپەڕیــن  دوای  سیاســیی 
دەناڵێنــێ. هەڵبەتــە لێــرەدا مەبەســتم لــە 
نوخبەی سیاســیی نوێ ئەو گروپە سیاسیەیە 
كــە بەشــێك نەبــووە لــە نوخبەی سیاســی 
پێــش راپەڕیــن، یــان نوخبەی شــاخ. یاخود 
وردتــر بڵێین ئەو نوخبە سیاســیەیە كە دوای 
راپەڕیــن هاتوونەتــە نــاو كایــەی سیاســی و 
بەشــێك نەبوونــە لە نوخبەی سیاســی پێش 
راپەڕین، واتا دۆخی حوكمڕانیی دوای راپەڕین 
دروســتی كردوون. هەرچی نوخبەی سیاســی 
كۆنــە، ئــەوا ئەو ســەركردە سیاســیانەن كە 
لە حەفتا و هەشــتاكانی ســەدەی بیستەمەوە 

و  حوكمڕانیــن  سیاســەت ‌و  كایــەی  لەنــاو 
تائێستاش ســەركردایەتی پرۆســەی سیاسی 
دەكەن لە هەرێمی كوردســتاندا. راستە دوای 
مردنــی مــام جــەلال نوخبەی سیاســی لەناو 
یەكێتیــدا گۆڕاوە، بــەڵام ئەوەی لە زانســتی 
سیاســیدا پێی دەڵێــن جێگۆڕكێــی نوخبەی 
سیاســی، ئەمــە رووینەداوە. بــە واتایەكی تر 
ئەو نوخبە نوێیــەش‌ )كوڕەكانی مام جەلال( 
هێشــتا لەژێر ســێبەری سیاســی مام جەلال 
دەرنەچــوون. تــا ئێســتاش خەباتی شــار و 
مودێلی حوكمڕانی شار نەیتوانیوە نوخبەیەكی 
سیاســی نوێ بەرهــەم بهێنێ كە بتوانێ جێی 
نوخبەی سیاســی شــاخ بگرێتەوە. ئەو دۆخە 
تا ئێســتاش بــۆ هەموو پارتە سیاســییەكانی 
ئەگــەر  دروســتە،  كوردســتان  هەرێمــی 
یەكگرتووی ئیسلامی لێدەركەین كە حیزبێكی 
شــاریە، كەچی ئەم حزبە شاریەش نەیتوانیوە 
نوخبەیەكی سیاســی نوێ بخاتەوە كە بشــێن 

سەركردایەتی پارتەكەیان رادەست بكەن.

دەركەوتنــی نــەوەی نــوێ وەك بزاڤێكــی 
سیاســی لــەزۆر رووەوە دیاردەیەكی تازە بوو 
لــە كایــەی سیاســی ‌و حوكمڕانــی هەرێمــی 
كوردســتاندا، بەجۆرێــك تــەواو جیــاواز بوو 
لــەو بنەمایانــەی كە نوخبەی سیاســی كۆنی 
لەســەر دامەزرابوو. واتا شاسوار عەبدولواحید 
نە پێشــتر سیاســی بــووە، نە لەنــاو كایەی 
خــاوەن  نــە  پێگەیشــتووە،  سیاسیشــەوە 
پێشــمەرگەی  شۆڕشــگێڕی ‌و  شــەرعیەتی 
شاخیش بووە. هەرچەندە یەكێك لە یاساكانی 
ســەرمایە ئەوەیــە كــە جۆرێك لــە تەحەفوز 
و ترســنۆكی دروســت دەكات، واتــا خــاوەن 
ســەرمایە گــەورەكان هەمیشــە خۆیــان دوور 
دەگــرن لــە سەرئێشــە و كێشــەی سیاســی، 
بەڵام ســەرۆكی نــەوەی نوێ بــە پێچەوانەوە 
وەك ســەرمایەدار و گەنجێكــی ســەركێش ‌و 
سیاسییەكی خوێنگەرم هەرچی دێتە بەردەمی 
نایگێڕێتەوە لە دژایەتیكردنی هەموو ئەو لایەنە 
سیاســیانەی پێش خۆی لە كایەی سیاســیدا 
بوونــە. ئــەو كاراكتــەرە سیاســیە بوارێك بۆ 
بەرژەوەنــدی ‌و گفتوگــۆش ناهێڵێتــەوە و بە 
تەنیا شــەڕی هەمــووان دەكات. بەپێچەوانەی 
نوخبەی سیاسی كۆن كە سیاسەت ‌و دەسەڵات 
هەمیشــە رێگایەك بووە‌ بۆ گەیشتن بە سامان 
و بزنس، لای ســەركردەی جوڵانەوەی نەوەی 
نــوێ ئەم پێوەندیە پێچەوانــە دەبێتەوە، واتا 
ســامان ‌و بزنس رێگایەك دەبێت بۆ گەیشــتن 
بە دەسەڵات ‌و بەربەرەكانێی نوخبەی سیاسی 
كــۆن لە فۆرمێكی ئۆپۆزســیۆنیدا. ســەرمایە 
ســێكوچكەی  میدیــا  و سۆشــیال  میدیــا  و 
عەبدولواحیــد  شاســوار  ئیمپراتۆریەتەكــەی 
بــوون. تــا ئــەو ئاســتەی هەندێــك كــەس 

پێیانوابوو شاســوار نموونەی ترامپی كوردییە‌ 
و زۆر نابات پێگەی هەموو پارتە سیاسییەكان 
لەق دەكات‌ و ئەو مۆدێلەی حوكمڕانی كوردی 

سەراوژێر دەكات. 
ئەو پێشــكەوتنە گەورەیەی لە بواری میدیا 
و سۆشــیال میدیا لە جیهانــدا روویداوە، وای 
كــردووە خەڵــك ‌و نوخبــەی سیاســی زۆر بە 
ئاســانی دەنگیــان بگاتــە یەكتــر. كەناڵێكی 
راگەیاندن یان چەند پەیجێكی سۆشیال میدیا 
دەتوانــن پەیامەكانــت لــە چەنــد دەقەیەكدا 
بگەیەننــە چەنــدان ملیۆن كەس. ئــەو بوارە 
لەڕاســتیدا وای كردووە هەندێك جار نوخبەی 
سیاســی نوێ تووشــی لەخۆباییبوون ببن بە 
تایبــەت لە وڵاتانــی رۆژهەڵات كــە پێوەندیی 
دەســەڵات و خەڵك ‌و كاراكتەرە سیاســیەكان 
زۆر لــەوە ئاڵۆزترە تەنیا پرســێكی ناوخۆیی 
بێــت، نموونەكانــی بەهــاری عەرەبــی، بــە 
تایبــەت میســر و تونــس ‌و لیبیــا و ســووریا 
و.. تــاد، باشــترین نموونــەن بــۆ ئاڵۆزیــی 
پرســە ناوخۆییــەكان ‌و پێوەندییــان لەگــەڵ 
پرســە هەرێمــی ‌و نێودەوڵەتییەكانــدا، ئەمە 
جگە لــە حســاباتی تایبەتی ســوپەر پاوەرە 

جیهانییەكان.
پێگەی سیاسی بەڕێز شاسوار عەبدولواحید 
تــا ئاســتێكی زۆر بەرهەمــی ئــەو فــەوزا و 
بێســەروبەری و شكســتە سیاســیە بــوو كــە 
فۆرمی حوكمڕانی لە هەرێمی كوردســتان یان 
روونتــر بڵێیــن فۆرمــی ئیدارەدانــی ململانێی 
لایەنــە سیاســییەكان بەرهەمــی هێنــاوە. بە 
تایبەتیــش دوای شكســتهێنانی بزووتنــەوەی 
گۆڕان لە بەدیهێنانی ئەو پەیمان ‌و ئومێدانەی 
خەڵكی ناڕازی لە یەكێتی ‌و پارتی چاوەڕێیان 

دەكــرد. ‌تــا ئێســتا چەنــد هەوڵێكــی تریش 
هەبووە لەسەر ئاســتی نوخبەی سیاسی نوێ 
بۆ بەشــداریكردن لــە حوكمڕانی ‌و پرۆســەی 
ئــەو جوڵانــەوە  سیاســی كــە دیارترینیــان 
سیاســییە بــوو لەژێــر نــاوی "هاوپەیمانی‌ بۆ 
دیموكراســی ‌و دادپــەروەری" لەلایــەن دكتۆر 
بەرهــەم ســاڵح لــە 2018 دروســتكرا، بەڵام 
دیســان ئــەو جوڵانەوەیەش نەیتوانــی درێژە 
بە خەباتی سیاســی بدات و هەر زوو چووەوە 
ژێــر باڵــی یەكێتــی. هەڵبەتە ئەمــەش وەك 
نائومێدبوونێــك بــوو لەو ئەنجامــەی كە ئەو 
بزووتنــەوە تازەیــە چاوەڕێــی دەكــرد. بەڵام 
تاكە بزووتنەوە كە تائێســتا لەلایەن نوخبەی 
نوێ ‌و ســەركردەیەكی نوێی دەرەوەی بازنەی 
نوخبــەی كۆن هاتبێتە پێشــەوە بــەو قەبارە 
سیاســیە تەنیــا بزاڤــی نــەوەی نوێیــە. ئەم 
نوخبە سیاســیە ئەگەر بۆ ماوەیەكی كاتییش 
بێت، بەڵام توانــی پێش كۆمەڵێك پارتی زۆر 
لەخۆی كۆنتــر بكەوێتەوە و پلــەی چوارەمی 
هەبێت لــە پەرلەماندا. شكســتی نەوەی نوێ 
دواجــار شكســتی نوخبەی سیاســی نوێیە لە 
پێشكەشــكردنی مۆدێلێكی باشتری حوكمڕانی 
كە ببێتە بەدیلێك بۆ نوخبەی سیاسی كۆن.

لێرەدا جێی خۆیەتی بپرسین بۆچی نوخبەی 
سیاســی نوێ تا ئێســتا بواری دەركەوتنی لە 
هەرێمی كوردســتاندا نییــە. بۆچی نەتوانراوە 
هەژموونی نەوەی سیاســی كۆن تێپەڕێنرێت؟ 
نــەك هەر ئەوە، بەڵكو گشــت ئــەو هەوڵانەی 
لەلایەن نوخبەی سیاســی نوێشەوە هەبووە تا 
ئێســتا شكســتیان هێناوە. بــۆ وەڵامدانەوەی 
ئەم پرســیارانە پێویســتمان بــە توێژینەوەی 
مەیدانــی هەیە كە رەچاوی رەهەندە سیاســی 

‌و كۆمەڵایەتــی ‌و كولتوورییەكانــی كۆمەڵگای 
كوردی بكات. بەڵام بەشــێوەیەكی ســەرپێیی 
دەتوانیــن بڵێین ئەوەی لە نوخبەی سیاســی 
نــوێ تێبینــی دەكرێــت، ئەوەیــە كــە زیاتر 
بەرهەمــی سۆشــیال میدیــا و جۆرێــك لــە 
سیاســاتی پۆپولیســتین كــە ئیدارەدانــی بۆ 
ماوەیەكــی درێژ زۆر ئەســتەمە. خاڵی دووەم 
بەڕای من پەیوەستە بە كامڵنەبوونی نوخبەی 
نوێ كە ئەمەش بەشــێكی زۆری پەیوەستە بە 
بەهێزیــی نوخبەی كۆن‌ و هەژموونی سیاســی 
‌و ئابووریــی نوخبە كۆنەكە و هەروەها توانای 
خۆنوێكردنــەوەی بە رێگای جیاواز، بۆ نموونە 
یەكێتــی نیشــتمانی بە مردنی مــام جەلالیش 
توانی لــە نوخبەیەكی نوێی قاڵب كۆندا خۆی 
بنیــات بنێتــەوە. هۆكارێكــی تری شكســتی 
نوخبــەی سیاســی نــوێ ئەوەیە كە هێشــتا 
لە زهنیەتــی تاكی كورددا متمانەی سیاســی 
بــەو نوخبە نوێیەی لە كتوپــڕدا دەردەكەوێت 
دروســت نەبــووە‌، تاكــی كــورد تا ئێســتاش 
كاراكتەرەكانی ناو دونیای ئابووری ‌و میدیایی 
‌و هونەری قبوڵ نییە وەك سەركردەی سیاسی. 
راســتە لەو چەند ســاڵەدا چەند كاراكتەرێكی 
میدیایــی ‌و ئایینــی ‌و پۆپولیســتی توانییــان 
خۆیــان بگەیەننە ناو بازنەی حوكمڕانی، بەڵام 
ئەم كاراكتەرانە هیچیان نەبوونەتە ســەركردە 
و ئاراســتەكەری پرۆسەی سیاسی لە هەرێمی 
كوردســتاندا، بەڵكــو لەژێر ســێبەری پارت ‌و 
ســەركردایەتی نوخبــەی كۆنــەوە هاتوونەتە 
ناو دونیای سیاســەت. وەك گوتم ئەو پرســە 
پێویســتی بە لێكدانەوە و بەدواداچوونی زیاتر 
هەیــە بۆ ئــەوەی چوارچێوەیەكی زانســتی ‌و 

ئەكادیمی وەربگرێت. 

د. زوبێر رەسوڵ
biyar_zubir@yahoo.com

كاتیوشا.. لەناوی كچێكی جوانەوە 
بۆ مووشەكێكی زیرەك 

rudaw@rudaw.net  

رۆژانە كاژێر: 21:30         دووبارە: 8:30  رۆژانە كاژێر 17:45        دووبارە: 12:45

رۆژانە كاژێر 21:52       دووبارە 11:50  رۆژانە كاژێر 18:30        دووبارە: 14:30

رۆژانە كاژێر 23:50        دووبارە: 10:50 

1:00 بۆ 3:00 راستەوخۆ دەبێت.

رۆژانە كاژێر 19:30        دووبارە: 9:30 

پێشكەشكار: كانی هەڵەبجەیی پێشكەشكار: ئادەم بێدار

پێشكەشكار: ئاراس برادۆستی

پێشكەشكار: مەهدی موتلو

مژاری كانی  لەگەڵ ئادەم 

مزگەوتەكانی كوردستان رەمەزاندروستی

تەكییەكانی كوردستان

هەواڵی پاشیڤی رووداو

گەڕا وەڵاتێ مە

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: بەختیار مستەفا

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

 bextyar@rudaw.net

رووداو - هەولێر

ژالیــا ســیروان، شــاجوانی كوردســتان 
بــۆ ســاڵی 2016، حــەز ناكات لــە بارەی 
دەســتاوییەوە پرســیاری لێبكــرێ، چونكە 
شێفێكی باش نییە و خواردنەكانی بەلەزەت 
دەرناچن. ژالیا لە بەرنامەی رەمەزاندروستیی 
)رووداو( لەگــەڵ دكتۆر ئاراس برادۆســتی، 
ئەمــڕۆ  كــە  بەرنامەكــە،  پێشكەشــكاری 
دووشــەممە یەكــەم ئەڵقــەی لــە كەناڵــی 
)رووداو( پێشكەش دەكرێ، باسی بەرنامەی 

خۆراكی خۆی و وەرزشەكانی دەكات. 
شــاجوانی كوردســتان پێــش بەرنامەكە 
داوای لــە دكتــۆر ئــاراس كردبــوو لەبارەی 
كابانییەوە پرســیاری لێنەكەن، وەك خۆی 
دەڵێ "شــێفێكی باش نیم، هەتــا رادەیەك 
دەتوانم خواردن دروســت بكــەم، بەڵام زۆر 
بــە لــەزەت دەرناچێ، بەڵام ئەگــەر هەوڵی 
لەگەڵ بدەم دەتوانم. زۆرم حەز لە ماكارۆنی 

و پاســتا و ئــەو جــۆرە خواردنانەیــە كــە 
دروســتیان بكەم، بەڵام وەك خواردنێك كە 
زۆرم حەز لێی بێ مەحشییە لەگەڵ ستێكی 

گۆشت"، هیوایەتیشی خواردنی تیژە. 
ژالیا زۆر حەز دەكات فێری دروستكردنی 
لەبــەر  بــەڵام  بــێ،  بەلــەزەت"  "ســتێكی 
تەندروستی خۆی كەیفی بە چەوری نایەت، 
بەڵام زەڵاتەی زۆر پێخۆشــە، لەو شــتانەش 

كە لەگەڵ زەڵاتە دەخرێن حەزی بە حومس 
و تەپولەیە. بەڵام شــاجوان هاوڕێی هەموو 
زەڵاتــەكان نییە و دەڵێ "دوژمنی قارچكم"، 
بۆیــەش ئــەو زەڵاتانــە هەڵنابژێــرێ كــە 

قارچكیان تێدا بێ.
شــاجوانەكەی 2016 ماوەیەكــە دایەتی 
هەیە، ســەبارەت بەو بڕیارەی دەڵێ "ماوەی 
پێشــتر لەبــەر ئەوەی زۆر ســترێس بووم و 
كەمێك درەنگ دەخەوتم، شــێوازی خواردنم 

زۆر گۆڕابوو و كێشم زۆر دادەبەزی".
هۆكاری سترێسەكەشی بۆ ئەوە گەڕاندەوە 
كە "خوێندكار بووم و دواتریش كە بووم بە 
كەسایەتی گشــتی )پابلیك فیگەر( بتەوێ 
و نەتــەوێ وەك خانمێك كە تازە هاتبوومە 
نــاو ئەو بوارەوە تووشــی ســترێس ببووم، 
چونكــە بەرپرســیارێتییەكی زۆر بوو بۆ من 
كە ناسناوی شاجوان وەك خۆی بهێڵمەوە، 

ئەوەش تووشی دڵەڕاوكێی كردبووم".
دوای ئەو بارودۆخە ژالیا سەردانی دكتۆری 

گۆڵچییەكی زۆرباش بووم
ژالیا سیروان، شاجوانی پێشووی كوردستان:

كردبــوو، ئەویش ژمارەیەك لەو خواردنانەی 
لە لیســتی خواردنــە رۆژانەییەكانی لادابوو. 
ژالیــا پێیوایە هەموو كەســێك دەبێ بچێتە 
لای دكتــۆر بــۆ ئەوەی بزانــێ چ خواردنێك 
بۆ ئەو باشــە، مەرجیش نییە كەسەكە زۆر 
قەڵــەو یــان لاواز بێ بۆ ئــەوەی بچێتە لای 
دكتۆر هەتا بەرنامەیەكی گونجاوی خۆراكت 
بــۆ دابنــێ، چونكە من كێشــم نۆرماڵ بوو، 
بەڵام لەوەتــەی ئەو دایەتــەم وەرگرتووە و 

وەرزرش دەكەم، زۆر ئاسوودەترم".
خوێندنــی  خەریكــی  ئێســتا  ژالیــا 
دەرمانسازییە، لەبارەی هۆكاری هەڵبژاردنی 
ئــەو بەشــەش دەڵێ "ئەو كاتــەی لە پۆلی 
شەشــیش بووم زۆر حەزم لێــی بوو، بەڵام 
بەداخــەوە ناوم لــە بەشــێكی دی هاتەوە، 
كاتێــك ئەویانم تەواو كرد، ئینجا حەزم كرد 
دەرمانســازی بخوێنــم، بۆ ئەوەی رەوشــی 
دەرمــان لە كوردســتان باشــتر بكەم، نەك 

ئەوەی هەر بزنسێك بێ".
دكتۆرەكەی وەرزشیشــی بۆ نووســیوە، 
شاجوان خۆیشی لەگەڵ وەررزشدا زۆر باشە 
و بەپێــی "مەزاجی ئەو رۆژە" وەرزشــەكەی 
لــەوە  جەخــت  هەرچەنــد  هەڵدەبژێــرێ، 
دەكاتــەوە كــە "یاری ئاســن ناكــەم، بەڵام 
رۆژانە سێ چارەك پیاسەی ئاسایی دەكەم، 

وەرزشی پاسكیلەكەش دەكەم".
خۆشەویستی ژالیا بۆ وەرزش بۆ ساڵانی 
زووتر دەگەڕێتەوە، وەك خۆی دەڵێ "پێشتر 
یاریزانــی دووگۆڵی بــووم و گۆڵچی بووم و 
گۆڵچییەكــی زۆرباشــیش، بــەڵام نزیكــەی 
دوو بۆ ســێ ســاڵە وازم لێی هێناوە، لەبەر 

خوێندن و ئەو شتانە".
ناكــرێ یاریزانــی تۆپی پــێ بیت و دڵت 
بۆ تیپێك لێنەدات، شاجوان پێیوایە هەموو 
كەس دەزانێ ئەو هاندەری كێیە و دەڵێ "من 
هاندەری ریال مەدریدم، هەرچەند ئەمســاڵ 
حاڵیشمان زۆر خراپە، بەڵام بە شانازییەوە 

هەلە مەدرید، بێگومــان لە مۆندیالیش هەر 
بەرازیلە".

لە بەشێك لە بەرنامەی )رەمەزاندروستی(
دا دكتــۆر ئاراس رۆڵی راهێنەری وەرزشــی 
ژالیای گێڕا و شاجوان جەخت لەوە دەكاتەوە 
كە "دكتۆر ئەمڕۆ وابزانم چوار كیلۆم دابەزاند، 
بەڵام دكتــۆر ئاراس جگە لەوەی دكتۆرێكی 
باشــە، راهێنەرێكــی باشیشــە". كاتێكیش 
دكتۆر ئاراس لێی دەپرســێ "كوومە لۆت؟" 
شــاجوان لە وەڵامدا دەڵێ "فیلی لۆم، بەڵام 

وابزانم تۆ ئەوە نازانیت".
شــاجوان جوانكاریشــی كردووە و دەڵێ 
"ئامــان لووتــم بۆ نەشــكێنیت، یەك ســاڵ 
بەڕێــی دكتۆرەوە بووم هەتــا لووتم بچووك 
كردووەتەوە، بەراســتمە، مرۆڤ راشكاو بێ 
باشــە" بۆیەش لە كاتی راهێنانەكەدا دەڵێ 
"بــەس لووتــم نا، ئــەوەی تر چــی دەكەی 

بیكە".

‘‘ هاندەری ‘‘
ریاڵ مەدریدم، 

هەرچەند ئەمساڵ 
حاڵمان باش نییە

‘‘ دكتۆر ئاراس:‘‘

 كوومە لۆت؟ 

ژالیا:

 فیلی لۆم

‘‘ یەك ساڵ ‘‘
خەریكی 

بچووككردنەوەی 
لووتم بووم

‘‘ حەزم لە ‘‘
مەحشی و 

ستێكی گۆشتە


